
ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᖁᑉᐱᕐᓂᓖᑦ 816ᒥᒃ 872ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 
ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᑎᓯᐱᕆ 2, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᖅ): 
ᖁᔭᓐᓇᒦᒃ. ᑕᐃᒪ ᑲᑎᒪᔾᔪᑎᑦᑎᓐᓄᑦ 
ᐱᒋᐊᓚᐅᓐᖏᓐᓂᑦᑎᓐᓂᑦ, ᐊᐱᕆᔪᒪᓪᓗᒍ ᒥᔅᑕ 
ᑰᓕ, ᑐᔅᓯᐊᕐᓂᕐᒥ ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ 
ᑰᓕ. 
 
>>ᑐᔅᓯᐊᖅᑐᑦ 
 
ᖁᔭᓐᓇᒦᒃ ᒥᔅᑕ ᑰᓕ. ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑏ, 
ᒥᓂᔅᑕᐃᑦ, ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᑦᑕᐅᖅ 
ᓄᓇᕘᒥᐅᑦ, ᑲᖏᖅᑐᒑᐱᒻᒥᐅᓪᓗ. 
ᑕᑯᓐᓇᕈᓐᓇᖅᐸᓪᓕᐊᖏᑦᑑᒐᓗᐊᑦ. 
 
ᑲᑎᒪᔾᔪᑎᑦᑎᓐᓅᕐᓗᑕ. ᒥᓂᔅᑕᐃ ᐅᖃᐅᓯᖏᑦ. 
ᒥᓂᔅᑐ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 068 - 3(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑐᓴᖅᑎᑦᑐᒪᓪᓗᒋᑦ ᑖᓐᓇ ᒥᓂᔅᑑᔪᖅ ᕼᐊᓐᑐ ᑐᑐ  

ᑕᕝᕙᓂ ᐃᒡᓘᑉ ᐃᓗᐊᓃᔾᔮᓐᖏᒻᒪᑦ ᑎᓯᐱᕆ 2-4-
ᒧᑦ, ᑲᑎᒪᔭᖅᑐᖅᓯᒪᓂᐊᕐᒪᑦ ᐃᒡᓗᓕᕆᔨᒃᑯᓐᓄᑦ 
ᒑᑎᓅ, ᑯᐸᒻᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐊᓐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 069 - 3(2): ᓯᓚᒥᒃ 

ᐅᖅᑰᓯᔾᔪᑕᐅᔪᓐᓇᖅᑐᑦ 
ᓄᖑᑎᖅᑕᐅᒋᐊᕐᓂᖏᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. (ᑐᓵᔨᒃᑯᑦ) ᐅᖃᖅᑏ, ᐃᓱᒪᒋᓪᓗᒋ 
ᑕᐅᕙᓂ ᑲᐅᐸᓐᕼᐊᐃᒐᓐᒥᑦ ᓯᓚᐅᑉ 
ᓱᕐᕋᑉᐸᓪᓕᐊᓂᖓᓄᑦ ᑲᑎᒪᓂᐅᓛᖅᑐᒥ ᓄᓇᕘᑉ 
ᒐᕙᒪᒃᑯᖏᓐᓂᑦ ᓯᕗᓕᖅᑎᒧᑦ ᐊᒻᒪᓗ 
ᐊᕙᑎᓕᕆᔨᒃᑯᓐᓄᑦ ᒥᓂᔅᑕᒥᑦ. ᒫᓐᓇᐅᔪᖅ 
ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᓂᒃ ᑕᒪᒃᑯᓂᖓ 
ᐳᔪᕈᔪᓐᓂᑦ ᐊᑐᓗᐊᖅᑕᐃᓕᒪᓂᕐᒥᖅ. 
 
ᐅᖃᖅᑏ, ᓄᓇᕘᒥᑦ ᐊᑐᕐᓂᖅᐸᒍᓪᓗᑕ....ᐃᓛᒃ 
ᐃᑉᐱᒍᓱᓐᓂᖅᐸᐅᖃᑦᑕᕋᑦᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ. ᖃᓄᖅᑑᕆᐊᖃᓕᕋᑦᑕᓗ 
ᑕᒪᒃᑯᓂᖓ ᓱᕈᕐᓇᖅᑐᓂᒃ ᒪᓕᑦᑎᑦᑎᓗᑕ 
ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑐᒥ ᑲᓇᑕᒥᓗ. 
 
ᓄᓇᕗᑦ ᒫᓐᓇᐅᔪᖅ ᐃᑲᒻᒪᑏᑦ 
ᐆᒻᒪᖅᑯᑎᓕᕆᔨᒃᑯᓐᓂᑦ ᐸᕐᓇᒍᑎᖃᕐᒪᑕ 
ᐊᑐᑦᑎᐊᒃᑲᓐᓂᕋᓱᓐᓂᕐᒧᑦ ᐊᕙᑎᒧᑦ 
ᓱᕋᐃᓗᐊᓐᖏᑦᑐᒥᒃ. ᓄᑖᑦ ᓴᖅᑭᖃᑦᑕᕐᓂᐊᕐᒪᑕ 
ᐊᑐᓕᕈᑕᐅᓂᐊᖅᑐᑦ. ᐱᕙᓪᓕᐊᑎᓪᓗᑕ 
ᑕᐃᒪᐃᔾᔪᑎᒋᔪᓐᓇᖅᑕᑦᑎᓂᒃ. 
 
ᒫᓐᓇᐅᔪᕐᓗ ᐅᖃᖅᑏ, ᐱᓕᕆᕙᒌᖅᑐᒍᑦ 
ᐊᑐᓗᐊᖅᑕᐃᓕᒪᓂᕐᒥᑦ ᐃᓛᒃ ᓱᕈᕐᓇᖅᑐᓂᒃ 
ᐊᑐᓗᐊᖅᑕᐃᓕᒪᓪᓗᑕ. ᒫᓐᓇᐅᔪᖅ ᒐᕙᒪᒃᑯᑦ 
ᐃᒡᓗᖁᑎᖏ ᓴᓇᒋᐊᖅᐸᓪᓕᐊᔭᕗᑦ ᐃᖃᓗᓐᓂᑦ,  

ᓄᓇᓕᓐᓅᓛᕆᓪᓗᑕ ᐊᓯᖏᓐᓄᑦ. 
ᐊᑐᖅᐸᓪᓕᐊᓂᐊᕋᑎᒍᑦ ᑕᒪᒃᑯᐊ ᓯᕗᓂᑦᑎᓐᓂᑦ. 
 
ᔪᓚᐃᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ 
ᐊᖏᓚᐅᖅᓯᒪᒻᒪᑕ 2005-ᒥᑦ ᑲᓇᑕᒥᑦ 
ᐃᒡᓗᓕᐅᖅᑎᒧᑦ ᒪᓕᑦᑕᐅᒋᐊᖃᖅᐸᑦᑐᑦ ᒫᓐᓇᐅᔪᕐᓗ 
ᐋᖅᑭᔅᓱᐃᕙᓪᓕᐊᓪᓗᑎᒃ ᓄᓇᕘᒥᑦ ᐆᒻᒪᖅᑯᑎᖏᑦ 
ᐊᑐᓗᐊᖅᑕᐃᓕᒪᓂᕐᒧᑦ ᒪᓕᒋᐊᓕᒻᒥᑦ 
ᐊᖅᑯᑎᒋᓗᒍᑦ. 
 
ᒥᓂᔅᑕᐅᔪᖅ ᓄᓇᕗᒥ ᐃᒡᓗᓕᕆᔨᖅᔪᐊᒃᑯᓐᓄᑦ 
ᐱᓕᕆᕙᓪᓕᐊᒻᒥᔪᒍᑦ ᑕᒪᒃᑯᐊ ᓄᑖᖑᔪᑦ ᐃᒡᓗᐃᑦ 
ᑭᓐᖒᒪᒻᒪᕆᑉᐸᑦᑕᕗᑦ ᐆᒻᒪᖅᑯᑎᓂᒃ 
ᐊᑐᓗᐊᖁᓐᖏᑐᒋᑦ ᒫᓐᓇᐅᔪᖅ ᐃᒡᓗᖁᑎᒋᔭᑦᑎᓐᓂ 
ᓴᓂᐊᓂᑦ. ᓄᓇᕘᒥᑦ ᐃᒡᓗᓕᕆᔨᖅᔪᐊᑯᑦ 
ᒐᕙᒪᑐᖃᒃᑯᓐᓂᑦ ᐃᑲᔪᖅᑕᐅᓪᓗᑎᒃ 
ᐱᔭᕇᕐᓂᐊᕐᖓᑕ 725-ᓂᒃ ᐃᒡᓗᓂᒃ ᓄᓇᕘᒥᑦ. 
ᑕᐃᒃᑯᐊ 107-ᖑᔪᑦ ᑕᓪᓕᒪᑦ ᑲᑎᓐᖓᔪᑦ ᐃᒡᓗᑦ 
525-ᖑᓪᓗᑎᒃ ᑲᑎᑦᑐᒋᑦ. ᓴᓇᔭᐅᓯᒪᓂᐊᕐᒪᑕ 
ᐆᒻᒪᖅᑯᑎᓂᒃ  ᐊᑐᓗᐊᖅᑕᐃᓕᒪᓂᕐᒧᑦ, 25-ᐳᓴᓐ 
ᖁᓛᓃᒻᒪᕆᑦᑐᓂᑦ. 
 
ᐊᕐᕕᐊᕈᑎᕆᓂᖅᐹᕆᒐᑦᑎᒍᑦ ᓄᓇᕗᒻᒥ 
ᑐᕚᖃᐃᓐᓇᕋᑦᑕ ᐅᖅᓱᐊᓗᓐᓂ ᑕᒪᒃᑯᐊᓕ ᐊᓯᖏᑦ 
ᐊᑐᖅᑕᐅᔪᓐᓇᖅᑐᑦ ᕿᒥᕈᔭᐅᕙᓪᓕᐊᔪᑦ 
ᓄᐊᑦᑎᓪᓗᑕᓗ ᐆᑦᑑᑕᐅᔪᓂᑦ ᐸᐅᕋᐅᔭᓂᑦ ᑕᐅᕙᓂ 
ᓴᖅᑭᓯᒪᔪᑦ ᐊᒻᒪᓗ ᐆᓇᖅᑐᒥᑦ ᐳᔪᕐᒧᑦ ᐱᔭᐅᕙᑦᑐᑦ 
ᐃᖃᓗᓐᓂ, ᖃᖏᕐᖠᓂᕐᒥᑦ, ᐊᕐᕕᐊᓂᑦ 
ᐊᑐᖅᑕᐅᕙᑦᑐᓂᑦ ᖃᓂᒋᔭᖏᓐᓂᑦ ᐃᓪᓗᓂᑦ 
ᐅᖅᑰᑎᑦᑎᓪᓗᑎᑦ. ᑕᐃᒫᒃ ᐅᖅᓱᐊᓗᒻᒥᑦ 
ᐊᑐᖏᓂᖅᓴᐅᓕᖅᐸᑦᑐᑕ. 
 
ᐅᖃᖅᑏᑦ, ᑕᒪᒃᑯᐊ ᐆᒻᒪᑦᑯᑎᓂᑦ 
ᐊᑐᓗᐊᖅᑕᐃᓕᒪᓂᖅ ᐱᐅᓯᒋᐊᖁᓂᐊᖅᐸᕗᑦ 
ᐊᒻᒪᓗ ᐊᕐᕌᒍᓂᑦ ᐊᒡᒋᖅᑐᓂᑦ 
ᐊᑐᖅᐸᓪᓕᐊᓂᐊᖅᑎᓪᓗᑕ ᓄᓇᒦᑦᑐᓂᑦ ᐊᒻᒪ  
 
ᐃᒪᕐᒨᑦᑐᓂᑦ ᑐᓴᐅᒪᑎᖃᑦᑕᓂᐊᖅᑲᒃᑲ  

ᒪᓕᒐᓕᐅᖅᑏᑦ. ᖁᔭᓐᓇᒦᑦ ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 070 - 3(2): 
ᐃᓕᓐᓂᐊᖅᑎᓄᑦ ᐃᑲᔫᑎᑖᖅᑐᑦ 
ᐊᒥᓱᕈᕆᐊᖅᓯᒪᓂᖏᑦ (ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 
ᑐᕌᒐᕆᖃᑦᑕᖅᑕᕗᑦ ᑕᒪᑉᑕᒥᑦ ᓇᓗᓇᐃᒃᑯᑎᖅᓯᒪᔪᑦ 
ᒫᓐᓇ ᐊᑐᕋᓱᐊᖅᑕᕗᑦ. ᐅᑉᐱᕈᓱᒃᑲᑦᑕ ᑕᕝᕙᓂ 
ᑎᑎᖅᑲᓂᑦ ᐃᒪᓐᓇᐃᓕᖓᔪᒥᒃ, ᑕᒪᒃᑯᐊ ᓄᓇᕗᒻᒥᐅᑦ 
ᐃᓕᓐᓂᐊᑎᐊᖅᓯᒪᑐᐊᖅᐸᑕ ᐊᒻᒪᓗ 
ᐱᔪᓐᓇᑦᑎᐊᑐᐊᖅᐸᑕ ᑕᒪᒃᑯᓂᖓ ᐱᓕᕆᐊᒃᓴᓂᑦ, 
ᑕᒪᒃᑯᐊ ᐊᑲᐅᕚᓪᓕᒻᒪᕆᓐᓂᐊᕐᒪᑕ ᐊᒻᒪᓗ 
ᐃᑲᔪᕈᒪᒐᑦᑎᒍᑦ ᑕᒪᒃᑯᐊ ᐃᓕᓐᓂᐊᖅᐸᓪᓕᐊᔪᑦ 
ᑕᐃᒪᓐᓇᐃᑦᑐᒥᑦ ᐱᔪᓐᓇᖅᓯᖁᓪᓗᒍ. 
ᐊᔅᓱᕉᑎᖃᕐᓂᑎᓐᓂᑦ ᑕᒪᒃᑯᓂᖓ ᐅᓇ 
ᐱᓗᐊᖑᐊᖅᑐᒥᑦ ᑕᒪᒃᑯᐊ ᐃᓕᓐᓂᐊᕐᕕᒻᒥ 
ᖁᑦᑎᓐᓂᖅᓴᒥᑦ, ᐃᓛᒃ, ᓴᓐᖏᓂᖅᓴᒥᑦ 
ᐃᓕᓐᓂᐊᖅᐸᑦᑐᑦ ᑖᒃᑯᐊ 
ᐃᑲᔪᖅᑐᐃᔭᕆᐊᖃᕐᓂᖏᓐᓂᑦ ᐃᓕᔭᐅᑎᖏᓐᓄᑦ 
ᐱᔾᔪᑎᒋᓪᓗᒋᑦ. 
 

ᐅᖃᖅᑎᑦᑎᔩ, ᖁᕕᐊᓱᒻᒪᕆᑉᐳᖓ 
ᑐᓴᖅᑎᑦᑎᔪᒪᓪᓗᖓᐃᓛᒃ ᐊᕐᕌᒎᒃ ᒪᕐᕉᒃ 
ᐊᓂᒍᖅᓯᒪᓕᖅᑐᑦ, ᑕᐃᒪ 
ᐅᓄᖅᓯᒋᐊᓪᓚᔅᓯᒪᒻᒪᕆᓕᕐᒪᑕ ᑖᒃᑯᐊ ᐃᑲᔫᑕᐅᕙᑦᑐᑦ 
ᑮᓇᐅᔭᐃᑦ ᑕᒪᒃᑯᓄᖓ ᐃᓕᓐᓂᐊᖅᑐᓄᑦ ᐃᑲᔫᑎᑦ 
ᓄᓇᕗᒻᒥᐅᑦ ᐃᓕᓴᖅᑐᖁᑎᖏᓐᓄᑦ, ᖃᓪᓗᓈᑐᑦ 
ᑕᐃᒍᖅᑕᐅᖃᖅᑕᑦᑐᖅ FANS. 
 

ᐅᖃᖅᑎᑦᑎᔩ, ᐃᓕᓐᓂᐊᑎᑦᑎᔪᑦ ᑖᒃᑯᓂᖓ ᑮᓇᐅᔭᓂᑦ 
ᐃᑲᔪᖅᑕᐅᔾᔪᑎᓂᑦ 2007-2008, ᑖᓐᓇ 
ᑕᐅᑐᓐᖓᕋᔭᕈᑦᑎᒍᑦ ᑕᐃᒪ ᒫᓐᓇᒧᑦ ᑎᑭᒃᖢᒍ 43-
ᐳᓴᓐᒪᕆᒻᒥᑦ ᐅᓄᖅᓯᒋᐊᖅᓯᒪᓕᖅᑐᑦ ᑖᒃᑯᐊ ᐊᒻᒪ 
ᓄᓇᖃᖅᑳᖅᓯᒪᓂᑯᑦ ᑕᒫᓂ ᓄᓇᕗᒻᒥ 
ᐅᓄᖅᓯᒋᐊᒻᒪᕆᒃᖢᑎᑦ 49-ᐳᓴᐅᓕᕐᖢᑎᑦ. 2007-
2008 344 ᐃᓕᓐᓂᐊᖅᑐᖅᑕᖃᓚᐅᖅᑐᖅ ᑖᒃᑯᓇᖓᑦ 
ᐃᑲᔪᖅᑕᐅᔪᑦ, 251 ᑕᒫᓂ 
ᓄᓇᖃᖅᑳᖅᓯᒪᔫᓚᐅᖅᑐᑎᑦ. ᑕᒪᑐᒪᓂ ᐊᕐᕌᒍᒥ 
2008-2009 ᐊᑐᖅᑎᓪᓗᒍ 376-ᓂᑦ ᐃᓕᓴᖅᑐᓂᑦ 
ᐱᑕᖃᓚᐅᖅᑐᖅ ᐊᒻᒪᓗ 302 ᑖᒃᑯᐊ 
ᓄᓇᖃᖅᑳᖅᓯᒪᓪᓗᑎᑦ. ᒫᓐᓇᒧᑦ ᑎᑭᓪᖢᒍ 446-ᓂ 
ᐃᓕᓐᓂᐊᖅᑐᓄᑦ ᐃᑲᔪᖅᓯᒪᓕᖅᐳᒍᑦ ᑖᒃᑯᐊ 
ᑕᕝᕙᓐᖓᑦ 374 ᓄᓇᖃᖅᑳᖅᓯᒪᔪᑦ ᐃᑲᔪᖅᑕᐅᓯᒪᔪᑦ 
ᑮᓇᐅᔭᒃᑯᑦ ᐃᓕᓐᓂᐊᑲᓐᓂᕈᓐᓇᖁᓪᓗᒋᑦ.  
 
ᐅᖃᖅᑎᑦᑎᔩ, ᑕᒪᓐᓇ ᐅᓄᖅᓯᒋᐊᖅᐹᓕᖓ 
ᓇᓗᓇᖏᓚᖅ ᐃᓕᓐᓂᐊᕐᕕᑉᐳᑦ ᐱᓕᕆᑦᑎᐊᖅᑐᖅ,  



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐱᕙᓪᓕᐊᑎᐊᖅᑐᕐᓗ ᐅᓇ ᑕᑯᖃᑦᑕᕋᑦᑎᒍᑦ ᐊᓂᒍᐃᔪᑦ 
ᖁᑦᑎᓂᖅᐹᒥᑦ ᐃᓕᓐᓂᐊᕐᕕᐅᑉ ᐃᓗᐊᓐᓂ 
ᐃᓕᓴᖅᑕᒥᓂᒃ ᐅᓄᖅᓯᕙᓪᓕᐊᒻᒪᑕ ᐊᒻᒪᓗ ᑕᒪᒃᑯᐊ 
ᐃᓕᓐᓂᐊᖃᑕᖅᑐᑦ ᑕᒪᒃᑯᖓ ᓲᕐᓗ ᐊᔪᕐᓇᓂᖅᓴᒥᑦ 
ᐃᓕᓴᐅᑎᓄᑦ ᐅᓄᖅᓯᕙᓪᓕᐊᓪᓗᑎᑦ ᐊᒻᒪᓗ 
ᐱᓕᒻᒪᓴᖅᑕᐅᕙᓪᓕᐊᓂᖏᑦ ᐅᔾᔨᓇᑦᑎᐊᕐᒪᑕ ᑕᕝᕙᓂ 
ᓄᓇᕗᒻᒥ ᓯᓚᑦᑐᓴᕐᕕᒻᒥ, ᑕᒫᓂ ᓄᓇᓕᓐᓃᓛᒃ. ᑖᓐᓇ 
ᓲᖃᐃᒻᒪ ᐃᑲᔫᑕᐅᓯᒪᒻᒪᑦ ᑮᓇᐅᔭᓄᑦ ᐃᑲᔫᑎᒋᕙᑦᑕᕗᑦ 
ᐃᓕᓐᓂᐊᕈᑎᓄᑦ. 
 
ᐅᖃᖅᑎᑦᑎᔩ, ᐃᑲᔪᖅᑕᐅᓯᒪᓪᓗᑕ ᑖᒃᑯᓂᖓ 
ᓂᕈᐊᖅᑕᐅᓯᒪᖃᑎᒋᔭᑦᑎᓐᓂᑦ ᓄᓇᕗᒻᒥᐅᑦ ᑕᒪᒃᑯᐊ 
ᐃᓕᓐᓂᐊᖅᐸᓪᓕᐊᔪᑦ ᒪᒃᑯᑦᑐᑦ ᐱᓗᐊᖅᑐᒥᑦ 
ᑕᒪᒃᑯᓂᖓ ᓲᕐᓗ ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ 
ᐃᑲᔪᕈᒪᒻᒪᕆᒃᑲᑦᑎᒍᑦ ᑮᓇᐅᔭᒧᑦ 
ᐊᔪᖅᓴᐅᑎᖃᖏᓪᓗᑎᑦ ᐃᓕᓐᓂᐊᕋᓱᓐᓂᐊᓂᕐᒥᓂᒃ, 
ᑕᐃᒪᐃᑦᑑᓂᖓᓄᑦ ᖁᕕᐊᒋᒻᒪᕆᑦᑕᕗᑦ ᑖᒃᑯᐊ 
ᐃᑲᔪᖅᓯᒪᒻᒪᑕ ᐃᓕᓴᖅᑐᓪᓗ ᐊᖏᔪᖅᑳᖏᓪᓗ ᐊᒻᒪᓗ 
ᐃᓄᐃᑦ.  
 
ᑕᒪᓐᓇ ᓂᕆᐅᒃᑲᓗᐊᖅᐳᒍᑦ ᐊᒻᒪᓗ ᑕᑯᓂᐊᕋᓱᒋᕗᒍᑦ 
ᑕᒪᓐᓇ ᐅᓄᖅᓯᕙᓪᓕᐊᑐᐃᓐᓇᓂᐊᖅᑐᖅ ᑕᒪᒃᑯᐊ 
ᑮᓇᐅᔭᓂᑦ ᐃᑲᔫᑎᒋᕙᑦᑕᕗᑦ ᐃᓕᓐᓂᐊᖅᑐᓄᑦ 
ᓄᓇᕗᒻᒥᐅᓄᑦ ᐃᓕᓐᓂᐊᑲᓐᓂᕋᓱᐊᖅᑎᓪᓗᒋᑦ ᑕᒫᓂ. 
ᑕᐃᒪᓕ ᐊᕐᕌᒍᒋᓂᐊᖅᑕᕗᑦ ᑖᒃᑯᐊ ᐊᒡᒋᖅᑐᑦ 
ᐅᐸᓐᓂᐊᖅᑕᕗᑦ ᐃᓱᒪᕗᒍᑦ ᑕᕝᕙ ᑕᒪᑦᑕᒥᑦ 
ᓇᓗᓇᐃᖅᓯᒪᔪᑦ ᑖᒃᑯᐊ 
ᐊᑐᓕᖅᑎᓐᓇᓱᒍᓐᓇᕐᓂᐊᕆᐊᔅᓴᑎᓐᓂᑦ 
ᐃᓕᓐᓂᐊᕐᓂᐅᑉ ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ. 
 

ᐊᖓᔪᖅᑳᑉ ᐅᖃᐅᓯᖓ 071 - 3(2): ᕿᑭᖅᑕᓂ 
ᐋᓐᓂᐊᕕᒃ ᐃᓕᓴᕆᔭᐅᔾᔪᑎᑖᕐᓂᖓ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᐳᖓ ᒫᓐᓇ ᐅᕙᓂ ᓂᑯᕕᓐᓇᒪ ᐅᓇ 
ᕿᑭᖅᑕᓂ ᐋᓐᓂᐊᕐᕕᔾᔪᐊᖅ ᐱᔾᔪᑎᒋᓪᓗᒍ 
ᑐᓂᔭᐅᓯᒪᓕᕐᒪᑦ ᐃᓕᑕᕆᔭᐅᓯᒪᓪᓗᓂᓗ 
ᖃᕝᕙᖅᐹᓪᓕᖅᓯᒪᓂᖓᓂᓪᓗ ᑐᓂᔭᐅᓯᒪᓪᓗᓂ. ᑖᓐᓇ 
ᐱᑖᕆᔭᖓ ᑐᑭᖃᕐᒪᑦ ᑲᓇᑕᒥ 
ᖃᐅᔨᓴᖅᑕᐅᓚᐅᖅᑎᓪᓗᒍ ᐋᓐᓂᐊᕐᕕᒃ ᓈᒻᒪᑎᐊᖅᑐᒥᑦ 
ᐃᖏᕐᕋᒻᒪᖔᑦ ᓄᓇᕗᒻᒥᐅᓄᓪᓗ ᐊᒪ ᑲᓇᑕᓕᒫᒧᑦ 
ᑖᓐᓇ ᕿᑭᖅᑕᓂ ᐋᓐᓂᐊᕐᕕᔾᔪᐊᖅ ᑕᕝᕙᓂ 
ᐱᐅᓂᖅᐹᖑᖃᑕᐅᓪᓗᓂᒎᖅ ᐃᖏᕐᕋᒻᒪᑦ 
ᐃᓕᑕᕆᔭᐅᔾᔪᓯᖃᑦᑎᐊᖅᑐᓂᓗ. 
 
ᐅᑯᐊ ᐃᓚᖏᑦ ᖃᓪᓗᓈᑎᑑᕐᓂᐊᕋᒃᑭ 
ᐱᔭᕆᐊᑐᒐᓚᒻᒪᑕ. (ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ  

ᐃᓕᓴᖅᓯᔾᔪᑎᐅᔪᑦ ᑲᓇᑕᒥ ᖃᐅᔨᓴᖃᑦᑕᕐᒪᑕ 
ᐊᑐᖅᐸᑦᑐᑦ 15-ᖑᔪᓂᑦ ᑲᓇᑕᒥ 
ᒪᓕᑦᑕᐅᒋᐊᓕᓐᓂᑦ. ᕿᑭᖅᑕᓂ ᐋᓐᓂᐊᕐᕕᐅᔪᖅ 
ᐊᖑᒻᒪᑎᓚᐅᖅᑐᖅ ᑖᒃᑯᓄᖓ 
ᐅᖓᑕᐅᓕᒻᒪᕆᑦᑐᓘᓐᓃᑦ ᖁᓕᐅᔪᑦ 
ᒪᓕᑦᑕᐅᒋᐊᖃᖅᑐᑦ. 
 
>>ᐸᑦᑕᑐᖅᑐᑦ 
 
ᐊᓪᓛᓘᓐᓃᑦ ᑕᐃᒃᑯᐊ ᖃᐅᔨᓴᕈᑎᐅᔪᑦ 
ᐊᔾᔨᓕᐅᕆᔾᔪᑎᐅᔪᑦ ᐅᖓᑕᐅᓕᒻᒪᕆᓚᐅᖅᑐᖅ 
ᒪᓕᑦᑕᐅᒋᐊᖃᓲᖑᔪᓂᑦ 
ᓇᓗᓇᐃᒃᑯᑕᖅᑎᖅᑕᐅᓪᓗᓂ 100-ᐳᓴᒥᒃ. 
 
ᐅᖃᖅᑏ, ᕿᑭᖅᑕᓂ ᐋᓐᓂᐊᕐᕕᐅᔪᖅ 
ᐃᓕᓴᕆᔭᐅᓯᒪᒻᒥᔪᖅ ᐃᓕᓴᖅᓯᔾᔪᑕᐅᕙᑦᑐᓂᑦ 
ᑲᓇᑕᒥ ᐱᓕᕆᑦᑎᐊᕐᓂᖓᓄᑦ ᑲᓇᑕᒥ. ᓇᔾᔨᔪᓄᓪᓗ 
ᖃᐅᔨᓴᕈᑎᐅᔪᖅ ᓇᓗᓇᐃᖅᓯᔾᔪᑕᐅᕙᒻᒪᑦ ᓇᔾᔨᔪᓂᑦ 
ᐃᕐᓂᓱᓕᕋᐃᒻᒪᑕ ᐃᕐᓂᕕᔅᓴᖓ 
ᓈᒻᒪᔅᓯᓚᐅᖅᑎᓐᓇᒍ. ᐅᐱᒋᔪᒪᔭᕋ ᓵᓐᑎ ᒪᒃᑖᓄ 
ᐊᐅᓚᑦᑎᔨᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐊᒻᒪᓗ ᐋᑐᕆ ᓵᒃᓴᓐ ᑖᔅᓱᒥᖓ 
ᐃᓕᓴᕆᔭᐅᑎᑦᑎᒍᓐᓇᓚᐅᕐᖓᑎᒃ.  
 
ᐅᖃᖅᑏ, ᐊᖏᖅᓯᒪᑦᑎᐊᕋᑦᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᐅᓂᖅᐹᒥ 
ᐱᓕᕆᔨᔪᒪᓪᓗᑕ ᑕᕝᕙᓂ ᕿᑭᖅᑕᓂ ᐋᓐᓂᐊᕕᒻᒥ 
ᐊᒻᒪᓗ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ 
ᐊᒃᓱᕈᑦᑎᐊᖃᑦᑕᕐᖓᑕ ᐊᑐᓕᖁᔨᔭᐅᔪᓂᑦ 
ᒪᓕᓐᓇᓱᑦᑐᑎᑦ ᖃᐅᔨᓴᖅᓯᒪᔪᓂᑦ ᑕᒪᐅᖓ 
ᓂᐅᕐᕈᓯᒪᑎᓪᓗᒋᑦ.  
 
ᖁᔭᒋᔪᒪᔭᒃᑲ ᐃᖅᑲᓇᐃᔭᖅᑎᓕᒫᑦᑎᐊᑦ ᕿᑭᖅᑕᓂ 
ᐋᓐᓂᐊᕕᒻᒥ ᐅᖓᑕᐅᓕᒻᒪᕆᓚᐅᖅᑐᖅ 
ᐃᖅᑲᓇᐃᔮᖓᑕ ᖄᖓᒎᒐᓗᐊᖅ ᑕᒪᓐᓇ 
ᑕᐃᒪᐃᒍᓐᓇᖁᓪᓗᒍ. ᐊᖏᖅᓯᒪᓐᖏᑉᐸᑕ ᐅᖃᖅᑏ, 
ᕿᑭᖅᑕᓂ ᐋᓐᓂᐊᕐᕕᐅᔪᖅ ᑕᐃᒪᐃᑦᑐᒥ 
ᐃᓕᓴᕆᔭᐅᔪᓐᓇᓚᐅᓐᖏᑦᑐᖅ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ.  

ᐊᖓᔪᖅᑳᑉ ᐅᖃᐅᓯᖓ 072 - 3(2): 

ᓛᐳᕆᑐᐊᕆᒥ ᑐᓚᑦᑕᕐᕕᖏᑦ 
ᖃᐅᔨᒋᐊᖅᑕᐅᓂᖏᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 
ᓄᓇᕗᒻᒥᐅᑦ. ᐅᖃᖅᑏ, ᖁᕕᐊᓱᒃᐳᖓ ᐅᓪᓗᒥ 
ᓂᑯᕕᒋᐊᔅᓴᖅ ᑐᓴᖅᑎᒍᒪᓪᓗᒋᑦ 
ᐊᐅᓪᓚᕐᓂᕆᓚᐅᖅᑕᓐᓂ ᐊᐅᔭᐅᓚᐅᖅᓯᒪᔪᖅ 
ᐅᒥᐊᖃᕐᕕᐅᔪᓂᑦ ᒐᕙᒪᑐᖃᒃᑯᓐᓂ ᐃᓇᓕᓐᓂ 
ᑕᐅᓇᓂ ᓯᔾᔭᖓᓂ.  
 
ᑕᐃᑯᓐᖓᕇᓪᓚᓚᐅᖅᓯᒪᔪᒍᑦ Happy Valley-
Goose Bay-ᒧᑦ, ᐃᖃᓗᓐᓂ 
ᐊᖏᓂᖅᓵᖅᔪᑐᐃᓐᓇᐅᒐᓗᐊᖅ. ᑕᕝᕙᖔᖅᑐᑕ 
Hopedale-ᒨᑦᑕᕆᕗᒍᑦ ᐃᓄᖃᖅᑐᓂ 625-ᓂᑦ, 
ᐊᑯᓐᓈᕿᓂᕋᕋᔭᖅᑕᕗᓪᓕ ᑕᒫᓂ ᓄᓇᕗᒻᒥ. 
ᑕᐃᑯᖓ ᐃᓱᓕᑦᑐᑕ ᕆᒍᓚᑦ-ᒥ ᐃᓄᒋᐊᓐᓂᖃᖅᑐᑦ 
350-ᓂᑦ. ᑕᐃᒪᐃᑐᐃᓐᓇᕋᔪᒻᒥᔪᑦ ᓄᓇᖁᑎᑦᑎᓐᓂ 
ᒥᑭᔫᑕᐅᓂᖅᓴᓂ ᓄᓇᕗᒻᒥ. 
 
ᐊᔾᔨᒌᕈᔪᓐᓂᖏᑦ ᐊᖏᓂᑕ ᐋᖅᑭᓯᒪᓂᖏᓪᓗ ᓲᕐᓗ 
ᐊᖏᕐᕋᖅᓯᒪᔫᔮᕐᓇᑐᐃᓐᓇᓚᐅᖅᑐᖅ ᑕᐅᓄᖓ 
ᓂᐅᕐᕈᓯᒪᑎᓪᓗᑕ. ᑭᓯᐊᓂᓕ ᐱᔾᔪᑎᒋᓗᐊᓚᐅᖅᑕᕋ 
ᑕᐅᓄᖓ ᓂᐅᕐᕈᓪᓗᖓ ᐃᒪᕐᒥᐅᑕᑎᓕᕆᔾᔪᑎᖏᑦ 
ᑕᑯᓇᓱᓐᓂᐊᖅᑐᒋᑦ ᓛᐸᑐᐊᕆᒥᑦ ᑕᒫᓂᓗ 
ᓄᓇᕕᒻᒥ ᐊᒻᒪ ᐊᔾᔨᒌᓚᐅᓐᖏᒻᒪᑕ. 
ᐊᔾᔨᒌᓐᖏᑐᖅᔪᐊᒻᒪᕆᐋᓗᐃᑦ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᑕᐅᕙᓂ 
ᐅᒥᐊᖃᕐᕕᐋᓗᐊᓂ ᖁᐊᖅᑕᖅᑐᐋᓗᒻᒥ Happy 
Valley-Goose Bay-ᒥᒃ ᒪᕐᕉᒃ ᐃᑳᕈᑎᐅᓪᓗᒃ MV 
Sir Robert Bonn ᐊᒻᒪᓗ MV Northern 
Ranger ᐱᓇᓱᐊᕈᓯᑕᒫᑦ ᐅᓯᖃᑦᑕᖅᑐᑦ ᓄᓇᓯᐅᑦ  

ᐅᓯᔭᔅᓴᓂᑦ ᐃᓄᓐᓂᓪᓗ ᑕᕝᕗᖓ ᓛᐸᑐᐊ 
ᓯᔾᔭᖓᓄᑦ ᓂᐅᕙᓐᓛᒧᓪᓗ.  
 
Hopedale-ᒻᒥᓕ, ᑕᐃᒃᑯᐊ ᐅᖅᑯᐊᖑᔪᑦ 
ᐅᒥᐊᒃᑯᕕᐅᑦ ᑕᒪᐅᖓ ᖁᐊᖅᑕᖅᑐᒨᓪᓗᑎᑦ 
ᑕᒪᒃᑯᐊ ᐃᑭᒪᔪᑦ ᓄᓇᓯᐅᑏᑦ, ᐅᒥᐊᖑᔪᑦ ᑲᓕᑕᐅᔪᑦ 
ᐊᒻᒪᓗ ᑭᓱᑐᐃᓐᓇᐃᑦ ᓂᐅᕋᖅᑕᐅᕙᑦᑐᑎᑦ. 
 
ᑕᐃᒃᑯᐊᓗ ᓂᐅᕋᐃᓚᐅᓐᖓᑕ ᐅᓯᓕᖅᓱᖅᑐᑎᓪᓗ 
ᐃᑲᕐᕋᖃᐃ ᒪᕐᕉᖏᒻᒪᕇᑦᑑᒃ. ᐅᖃᖅᑲᐅᒐᒪ 
ᐱᓇᓱᐊᕈᓯᑕᒫᖅ ᔫᓂᒥᑦ ᓅᕖᕝᕙᒧᑦ ᑕᐃᒪᐃᑉᐸᑦᑐᑦ. 
ᐊᒃᓱᐋᓗᒃ ᐱᔪᓐᓇᖅᓯᓯᒪᕙᑦᑐᑦ ᑕᒪᒃᑯᐊ ᐃᓄᖏᑦ 
ᑎᑭᒋᐊᖃᖅᑐᓪᓗ ᑕᕝᕗᖓ ᐊᑭᑐᓗᐊᕋᓂ. 
 
ᕆᒍᓚᑦᒥᓕ ᑕᐃᒃᑯᐊᓕ ᐅᓯᔾᔪᑎᐅᔪᑦ 
ᑎᑭᓚᐅᓐᖏᑦᑐᑦ ᑭᓯᐊᓂ ᕿᒥᕐᕈᑦᑎᐊᓚᐅᕐᒥᔪᒍᑦ 
ᐅᒥᐊᒃᑯᕕᖓᓂ. ᑕᐃᒫᔅᓴᐃᓇᑦᑕᐅᖅ 
ᐊᐅᓚᓂᖃᕆᓪᓗᑎᑦ Hopedale-ᒥ. 
ᑕᐃᒫᓴᐃᓇᖅᑕᐅᖅ ᐊᐅᓚᓂᖃᕈᓐᓇᖅᑐᖅ.  
 
ᐅᖃᖅᑏ, ᓛᐸᑐᐋᒥᐅᑕᐅᔪᑦ ᐊᒥᓱᓂᑦᑕᐅᖅ 
ᐊᕝᕕᐊᕈᑎᐅᔪᓂᑦ ᖃᐅᔨᕙᑦᑕᑎᓐᓂ ᓄᓇᕗᒻᒥ 
ᑕᐃᒪᐃᒻᒥᔫᒐᓗᐊᑦ ᑭᓯᐊᓂᓕ ᐅᒥᐊᒃᑯᕕᖏᑦ 
ᒪᑭᒪᔾᔪᑎᑦᑎᐊᕚᓗᐃᑦ ᓛᐸᑐᐊᒥ ᓄᓇᓕᓐᓂ. 
ᖁᓚᕐᓇᖏᑦᑐᕐᓗ ᓄᓇᕗᒻᒥᐅᑦᑕᐅᖅ 
ᐃᓕᓴᕆᔭᐅᔭᕆᐊᖃᕐᒥᔪᑦ ᐃᑲᔪᖅᑕᐅᔭᕆᐊᖃᕐᒥᔪᑦ 
ᑕᐃᒫᔅᓴᐃᓐᓇᖅ ᑕᐃᒫᒃ ᓛᐸᑐᐊ ᓯᔾᔭᖓᓂ 
ᑕᐃᒪᐃᒻᒪᑕ ᑲᓇᑕᒦᓛᒃ, ᐊᓯᑦᑎᓐᓂ.  
 
ᑕᐃᒪᓕ ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᓂᑦ, 
ᓇᓗᓇᐃᖅᓯᓯᒪᐃᓐᓇᓂᐊᖅᑐᒍᑦ ᒐᕙᒪᑐᖃᒃᑯᓐᓄᑦ 
ᓄᓇᕗᒻᒥ ᐃᒃᐱᒍᓱᓐᖏᓗᐊᖃᑦᑕᕐᖓᑕ  

ᐅᒥᐊᒃᑯᕕᓕᐅᕐᓂᕐᒥᑦ ᓴᓇᑎᓪᓗᒋᑦ. ᐅᒥᐊᒃᑯᕖᑦ 
ᐅᖅᑯᐊᖑᔪᓪᓗ ᐱᑕᖃᕆᐊᖃᓪᓚᕆᒻᒪᑕ 
ᖃᓄᑐᐃᓐᓇᑦᑎᐊᕐᓗ ᐱᓕᕆᖃᑎᒋᓂᐊᖅᑕᕗᑦ 
ᑕᒪᓐᓇ ᐋᖅᑭᒋᐊᖅᑕᐅᖁᓪᓗᒍ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. 
ᐱᑕᖃᕈᓐᓃᖅᐸᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ 
ᑲᑎᒪᔾᔪᑎᒍᑦ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓯᐅᑦᓴᒃ.  
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 3(2): ᓈᓐᓯ 

ᖃᕆᑕᖅ-ᓕᓐᓂᐊᓪ 
ᐊᐅᓚᑦᑎᔨᓐᖑᖅᑎᑕᐅᔪᖅ ᐅᑭᐅᖅᑕᖅᑐᒥ 
ᓂᐱᒋᔭᓂᑦ ᐃᓕᓐᓂᐊᓂᕐᒧᑦ ᐃᑲᔫᑎᒥᒃ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 
ᓂᑯᕕᑉᐳᖓ ᖃᐅᔨᒪᔭᐅᑦᑎᐊᖅᑐᖅ ᑭᒡᒐᑐᖅᑕᕋ 
ᓈᓐᓯ ᖃᕆᑕᖅ-ᓕᓐᑎᐊᓪ. ᑎᒃᑯᐊᖅᑕᐅᓚᐅᕐᖓᑦ 
ᑲᑎᒪᔨᐅᖃᑕᐅᓂᐊᕐᓗᓂ ᐅᑭᐅᖅᑕᖅᑐᒥ 
ᓂᐱᒋᔭᐅᔪᒧᑦ ᓴᖅᑭᑕᐅᓚᐅᖅᑐᖅ Gordon 
Foundation-ᑯᓐᓂ. 
 
ᑖᓐᓇ ᑐᕌᒐᖃᖅᐸᑦᑐᖅ ᑖᒃᑯᓂᖓ ᐊᑐᐊᒐᐅᔪᓂᑦ 
ᐱᑕᖃᖅᐸᑦᑐᑎᑦ. ᖃᐅᔨᒪᔪᐃᓐᓇᐅᒐᔅᓯ ᑖᓐᓇ 
ᒪᓕᒐᓕᐅᖅᑎᐅᓚᐅᖅᓯᒪᔪᖅ ᑲᓇᑕᒧᑦ 1987-2008-
ᒧᑦ ᑕᒫᓂ ᓄᓇᕗᒻᒥ.  
 
ᐅᖃᖅᑏ, ᐊᕐᕕᐊᕐᒧᑦ ᒪᓕᒐᓕᐅᖅᑎᐅᓪᓗᖓ 
ᐅᐱᒋᔪᒪᔭᕋ ᓈᓐᓯ ᐃᓚᒋᔭᖏᓪᓗ ᐊᒻᒪᓗ 
ᑲᔪᓯᑦᑎᐊᖁᓂᐊᖅᑐᒍ. ᖁᔭᓐᓇᒦᒃ, ᐅᖃᖅᑏ.  

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 3(2): 

ᐃᓄᓕᕆᔾᔪᑕᐅᔪᑦ ᖃᑦᑎᒨᖓᓂᖏᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᑕᐃᒪ ᐅᑭᐅᓐᖑᖅᐸᓪᓕᐊᓕᕐᒪᑦ 
ᐅᑭᐅᓐᖑᖔᓂᒻᒪᑦ ᒫᓐᓇ ᓄᓇᕗᑦ ᐃᓗᐊᓂ ᐊᒻᒪᓗ 
ᐅᓪᓗᖅ ᓇᐃᓪᓕᕙᓪᓕᐊᑐᐃᓐᓇᕋᒥ ᓄᓇᕗᑦ 
ᐃᓚᖓᓂ ᐅᓪᓗᖃᕐᕕᓪᓚᑖᕐᓂᐊᖅᖢᑎᑦ ᓯᕿᓂᖅ 
ᓴᖅᑭᖃᑦᑕᕈᓐᓃᕐᓗᓂ ᐊᒻᒪᓗ ᐃᑮᓇᖅᓯᕙᓪᓕᐊᒐᒥ 
ᓄᓇᕗᑦ ᐃᓗᐊᓂ ᐃᑮᓇᖅᑐᒻᒪᕆᐋᓘᓂᐊᖅᑐᓂ.  
 
ᐃᓚᒋᑎᒍᓪᓘᓐᓃᑦ ᐃᓚᖏᑦ ᓄᓇᕗᒻᒥ 
ᐃᓪᓗᖃᖅᑐᐃᑦ ᓴᓇᔫᒐᓗᐃᑦ ᐊᕐᓇᖓ ᓴᓇᔪᖅ 
ᐊᖑᑎᖓ ᓴᓇᔪᖅ ᐊᖑᒻᒪᑎᑦᑎᐊᕈᓐᓃᓂᐊᕐᒥᒻᒪᑕ 
ᐊᑭᓕᖅᑐᕆᐊᖃᖅᑕᒥᓂᒃ ᐃᑭᑦᑕᖅᑐᓄᑦ ᐊᒻᒪᓗ 
ᐅᖅᓱᒧᑦ, ᓇᓪᓕᐅᒃᑯᒫᒧᓪᓗ 
ᐊᑭᓕᖅᑐᐃᔭᕆᐊᖃᖅᐸᑦᑐᑎᑦ, ᐅᖃᖅᑎᑦᑎᔩ, 
ᐊᒻᒪᓗ ᓄᓇᒧᑦ ᐊᑐᖅᑕᖓᓄᑦ ᐊᒻᒪᓗ ᑕᐃᒃᑯᐊ 
Property Tax-ᒥᑦ ᑕᐃᔭᐅᔪᑦ 
ᐊᑭᓕᖅᓱᖅᑕᐅᔭᕆᐊᖃᕐᓂᐊᖅᑐᑎᑦ ᐊᓪᓛᒃ 
ᐅᑭᐅᒃᑯᑦ ᐅᖅᓱᖅ ᐊᑭᑐᓗᐊᕐᓂᖓᓄᑦ ᐃᓚᖏᑦ 
ᐃᓪᓗᒥᓂᒃ ᐊᕙᑖᒍᑦ ᐊᐳᑎᓂᒃ ᐃᓗᐃᕆᖃᑦᑕᖅᑐᑦ 
ᖃᓪᓗᓈᑐᖅᑲᐃ Banking Snow ᑕᐃᒪᓐᓇ ᑕᒪᓐᓇ 
ᑕᐃᔭᐅᒻᒪᑦ.  
 
ᓂᕈᐊᖅᑕᐅᓇᓱᓕᖅᖢᖓ, ᐅᖃᖅᑎᑦᑎᔩ, 
ᐅᖃᐅᓯᕆᖃᑦᑕᓚᐅᖅᑕᕋ ᑕᒪᓐᓇ ᑕᐃᒃᑯᐊ 
ᓇᒻᒥᓂᓖᑦ ᐃᑲᔪᖅᑕᐅᔭᕆᐊᖃᖃᑦᑕᒥᒻᒪᑕ 
ᑕᒪᕐᒥᑲᓴᒃ ᓴᓇᔫᒐᓗᐃᓪᓘᓐᓃᑦ ᐱᓗᐊᖅᑐᒥ 
ᐅᖃᖅᑎᑦᑎᔩ, ᓴᓇᖏᑦᑐᐃᑦ ᑕᒪᒃᑯᐊ 
ᓴᓇᔪᕕᓂᐅᒐᓗᐃᑦ ᑕᒪᒃᑯᐊ ᓇᑦᑏᑦ ᕿᓯᖏᑦ 
ᐊᑭᖃᑦᑎᐊᑎᓪᓗᒋᑦ ᓴᓇᓐᖑᐊᒐᐃᑦ 
ᐊᑭᖃᑦᑎᐊᑎᓪᓗᖏᑦ, ᓇᓄᐃᑦ ᓂᐅᕐᕈᑎᒋᓇᓱᓪᓗᒋᑦ 
ᐊᔪᕐᓇᖏᑦᑎᓪᓗᒋᑦ.  
 
ᒫᓐᓇᓕ ᑮᓇᐅᔭᓕᐅᕈᑎᒋᓇᓱᑦᑕᖏᑦ ᐅᖃᖅᑎᑦᑎᔩ, 
ᐊᔪᕐᓇᖅᓯᕙᓪᓕᐊᑐᐃᓐᓇᕐᒪᑕ. ᑕᐃᒃᑯᐊ 
ᓴᓇᓐᖏᑦᑐᐃᑦ Income Support ᖑᓂᕋᖅᑕᐅᔪᒃᑯᑦ 
Social Assistance-ᖑᓂᕋᖅᑕᐅᔪᒃᑯᑦ ᐊᓯᐊᒍᑦ 
ᐱᓇᓱᕝᕕᖃᓐᖏᑦᑐᐃᑦ ᐅᑭᐅᒃᑯᑦ. 

ᐅᖃᖅᑎᑦᑎᔩ, ᐊᔪᕐᓇᖅᓯᕙᓪᓕᐊᑐᐃᓐᓇᕐᒪᑕ. 
ᑕᐃᒃᑯᐊ ᓴᓇᓐᖏᑦᑐᐃᑦ, income support-
ᖑᓂᕋᖅᑕᐅᔪᒃᑯᑦ, social assistance-
ᖑᓂᕋᖅᑕᐅᔪᒃᑯᑦ ᐊᓯᐊᒍᑦ ᐱᓇᓱᕝᕕᖃᓐᖏᑦᑐᑦ 
ᐅᑭᐅᒃᑯᑦ ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᑦ 
ᐅᖅᓱᖅᑖᕐᓂᕐᒥᒃ ᐊᒻᒪᓗ ᖃᐅᒻᒪᖅᑯᒻᒧᑦ 
ᐃᑭᑦᑕᖅᑑᓂᕋᖅᑕᕗᑦ ᐊᑭᓕᖅᑐᐃᓂᖏᑦ. ᑕᐃᒫᒃ, 
ᐊᐱᖅᓱᕐᓇᖅᓯᑉᐸᑦ ᐅᕙᑦᓯᐊᕈ ᐃᓄᓕᕆᔨᒃᑯᑦ 
ᐋᓐᓂᐊᖅᑕᐃᔪᓕᕆᔨᒃᑯᑦ ᒥᓂᔅᑕᖓ 
ᐊᐱᖅᓱᕐᓂᐊᖅᑕᕋ ᑕᒪᑐᒧᖓ 
ᐃᑲᔪᖅᑕᐅᔪᓐᓇᕐᒪᖔᑕ ᑕᐃᒃᑯᐊ 
ᓴᓂᔨᖃᓐᖏᓪᓚᑦᑖᖅᑐᑦ ᓇᖕᒥᓂᖃᕋᓱᒃᑑᒐᓗᐃᑦ. 
ᐅᕝᕙᓘᓐᓃᑦ ᐃᒡᓗᖃᖏᑦᑐᓂᒃ ᐃᑲᔪᖃᑦᑕᕐᒪᑕ, 
ᐅᕙᒍᑦ ᐃᑲᔪᓐᖏᓗᐊᖅᖢᑎᒍᑦ ᒐᕙᒪᐅᔪᒍᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒪᓕᒐᓕᐅᖅᑏ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 
ᖁᒻᒧᐊᖅᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 3(2): 

ᐱᒃᑯᒋᔭᐅᓂᖓ ᑲᑎᒪᔨᐅᔪᑐᖃᐅᔪᖅ 
ᐸᓐᓂᖅᑑᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥᓕ 
ᓇᖏᖅᓯᔪᖓ ᑕᕝᕙᓂ ᒪᓕᒐᓕᐅᕐᕕᒻᒥᑦ 
ᐅᐱᒍᓱᒍᒪᓪᓗᖓ ᑕᕝᕙᓂ ᓄᓇᑦᑎᓐᓂᒥᐅᑕᕐᒥᒃ 
ᐃᓚᒋᔭᐅᑯᑖᑦᑐᒥᒃ ᐃᓕᓐᓂᐊᖅᑐᓕᕆᔨᒃᑯᑎᑦ 
ᑲᑎᒪᔨᖏᓐᓄᑦ. 
 
ᐅᖃᖅᑎᑦᑎᔩ, ᑖᓐᓇ ᑕᐃᓇ ᐊᖕᒫᐅᓕᒃ, 
ᓂᕈᐊᖅᑕᐅᕚᓪᓗᓚᐅᖅᓯᒪᔪᖅ ᑕᕝᕙᓂ ᓄᓇᑦᑎᓐᓂ 
ᐃᓕᓐᓂᐊᖅᑐᓕᕆᔨᒃᑯ ᑲᑎᒪᔨᖏᓐᓄᑦ 1984-ᒥᑦ. 
ᑕᐃᒪᓐᖓᓂᑦ ᐃᓚᒋᔭᐅᖏᓐᓇᖅᑐᖅ ᐊᒻᒪᓗ ᑖᓐᓇ 
ᓇᓗᓇᓐᖏᑦᑐᖅ ᓄᓇᑦᑎᓐᓂᒥᐅᑕᕐᓄᑦ 
ᓱᓕᔪᕆᔭᐅᑦᑎᐊᕋᒥ ᑕᕝᕗᖓ 
ᓂᕈᐊᖅᑕᐅᑲᓐᓃᓐᓇᕐᖓᑦ ᑕᐃᒪᓐᖓᑦᑐᖄᓗᒃ, 
ᐊᕐᕌᒍᑦ 25-ᖑᓕᕐᖓᑕ ᑕᒫᓂ ᐊᕐᕌᒎᑉ 2009-ᒥᑦ 
ᑕᕝᕗᖓ ᓂᕈᐊᖅᑕᐅᕙᓗᓚᐅᖅᓯᒪᒐᒥ 25 ᐊᕐᕌᒍᓄᑦ 
ᐃᓚᒋᔭᐅᓕᖅᑐᖅ. 

ᐅᖃᖅᑎᑦᑎᔩ, ᑖᓐᓇ ᑕᐃᓇ ᓱᓕᔪᕆᔭᐅᑦᑎᐊᖅᑐᓂ 
ᐃᓐᓇᕆᔭᐅᖃᑕᐅᔪᖅ ᓄᓇᑦᑎᓐᓂ. ᐊᒻᒪᓗ 
ᐃᓅᓯᕐᒥᓂᒃ ᑖᓐᓇ ᖃᐅᔨᒪᑦᑎᐊᕋᓱᐃᓐᓇᖅᑐᖅ 
ᑕᒪᒃᑯᐊ ᐃᓄᐃᑦ ᐱᖅᑯᓯᖏᑦ, ᐅᖃᐅᓯᖏᑦ, 
ᐃᓕᖅᑯᓯᖏᓪᓗ ᓴᐳᑎᓯᒪᓇᓱᑦᑎᐊᖅᑐᓂᒋᑦ. ᐊᒻᒪᓗ 
ᑕᕝᕙᓂ ᓄᓇᑦᑎᓐᓂᑦ ᐃᓕᓴᐃᕕᒻᒥᓗ 
ᐊᑭᓕᖅᓱᖅᑕᐅᓇᓂ ᐱᓕᕆᖅᔪᐊᖅᑲᑦᑕᖅᓯᒪᒻᒪᑦ 
ᐃᓐᓇᕐᓂᒃ, ᐃᓅᓱᑦᑐᓂᓪᓗ ᐋᓚᔪᐊᖃᓐᖏᑦᑎᐊᖅᑐᖅ 
ᓇᓕᐊᓐᓂᑐᐃᓐᓇᖅ. 
 
ᑕᕝᕙᓂ ᐃᓚᒋᔭᐅᔪᒍᑦ ᒪᓕᒐᓕᐅᕐᕕᒻᒥᑦ 
ᓂᓪᓕᖅᔫᒥᔭᐃᓐᓇᕋᑦᑕ ᖃᖓᑐᐃᓐᓇᖅ ᑕᒪᓐᓇ 
ᐃᓕᓐᓂᐊᕐᓂᖅ, ᐃᓕᓴᑦᑎᐊᖅᓯᒪᓂᖅ 
ᐱᒻᒪᕆᐅᑎᓐᓂᕋᖅᑐᑎᒍᑦ. ᑕᕝᕙᑭᓯᐊᓂ ᑕᒪᒃᑯᐊ 
ᑕᒪᐃᑦᑐᑦ ᓄᓇᑦᑎᓐᓂᑦ ᐱᖃᑕᐅᔪᖃᖅᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐅᐱᓐᓇᒃᑲᓐᓂᒋᐊᓪᓚᒻᒥᔪᖅ 
 
ᐅᖃᖅᑏ, ᑖᓐᓇ ᑕᐃᓇ ᐊᐃᑉᐸᖃᑦᑎᐊᕐᒥᔪᖅ ᓰᒥ 
ᐊᖕᒪᐅᓕᒻᒥᑦ. ᐊᐃᑉᐸᕇᖑᔭᖅᑑᑦ ᑖᒃᑯᐊ ᐊᑯᓂ 
ᐊᒻᒪᓗ ᑖᓐᓇ ᒫᓐᓇᕈᓗᒃ ᓄᖅᑲᕋᑖᓚᐅᖅᑐᖅ 
ᐊᕐᕌᒍᑦ 40-ᓂᒃ ᐅᖅᓱᐊᓗᑦᑕᐅᒻᒧᑦ ᐊᖁᑎᐅᓪᓗᓂ. 
ᑖᒃᑯᐊᑦᑕᐅᖅ ᐊᐃᑉᐸᕇᑦ ᑕᐃᒪᓐᖓᑦ ᑲᑎᒪᓕᕋᒥᒃ 
ᐱᒐᓇᖅᑐᖅᓯᐅᖅᓯᒪᖅᔪᐊᖅᑑᒐᓗᐊᒃ ᑭᓯᐊᓂ 
ᓴᓐᖏᓂᖏᑦ ᑲᔪᓯᓇᓱᑦᑎᐊᕐᓂᖏ ᑖᒃᑯᓇᓐᖓᑦ 
ᐱᓯᒪᔭᐅᖃᑦᑕᕋᒥᒃ ᐅᕙᒍᑦ ᑖᒃᑯᐊ ᒪᓕᒐᓱᒋᐊᓕᕗᑦ 
ᐅᐱᒋᔭᕆᐊᓕᕗᑦ. 
 
ᐅᖃᖅᑎᑦᑎᔩ, ᑖᒃᑯᐊ ᑕᕝᕙᓂ 
ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᒃᑲ ᑕᕝᕗᖓ ᑕᐃᓇ 
ᐊᖕᒪᐅᓕᒻᒧᑦ ᐅᐱᒍᓱᖃᑎᒋᔪᒪᓪᓗᒋᑦ ᐊᕐᕌᒍᓂᒃ 25-
ᓂᒃ ᐃᓚᒋᔭᐅᓕᕐᖓᑦ ᐃᓕᓐᓂᐊᖅᑐᓕᕆᔨᑯᓐᓂᑦ 
ᐸᖕᓂᖅᑑᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐃᓚᖓᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. 
ᐅᐱᒋᑦᑎᐊᖅᐸᕗᑦ ᑕᐃᓐᓇ ᑕᐃᓇ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 102 - 3(2): 

ᓄᓇᓕᓐᓂ ᖁᐊᒃᑯᕕᖃᕆᐊᖃᕐᓂᖓ ᐊᒻᒪ 
ᐱᓚᒃᑐᐃᕕᖃᕆᐊᖃᕐᓂᖓ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥᓕ 
ᓂᑯᕕᔾᔪᑎᖃᖅᑐᖓ ᑐᓴᖅᑎᑦᑐᒪᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ ᑲᑎᒪᑦᑎᐊᓚᐅᕋᑦᑕ 
ᒥᑦᑎᒪᑕᓕᒻᒥᑦ ᑲᑎᒪᑎᑦᑎᑎᓪᓗᖓ 
ᐃᓄᓕᒫᖅᑎᑦᑎᑎᓪᓗᖓ. ᑕᒪᐅᖓ 
ᐅᑎᓚᐅᓐᖏᑎᓪᓗᖓ ᒪᓕᒐᖠᐅᕐᕕᒻᒧᑦ, 
ᑲᑎᒪᖃᑎᒋᓪᓗᒋᑦ ᑖᒃᑯᐊ ᓂᕈᐊᖅᑕᐅᕝᕕᒋᓯᒪᔭᒃᑲ 
ᐊᒥᓲᓚᐅᖅᑐᑦ ᖃᐃᔪᑦ. ᑲᑎᒪᑦᑎᐊᖅᑐᐋᓘᓪᓗᑎᓪᓗ 
ᐃᓱᒪᒋᔭᒥᓂᓪᓗ ᐅᖃᓪᓚᖃᑦᑕᖅᖢᑎᒃ. 
 
ᐊᒻᒪᓗ ᖃᐅᔨᒪᒋᕗᒍᑦ ᑲᑎᒪᔨᐅᖃᑎᒃᑲ ᐅᕙᓂ 
ᒪᓕᒐᓕᐅᖅᑎᐅᖃᑎᒃᑲᐃᓛᒃ ᐅᖃᖃᑦᑕᖅᓯᒪᒻᒪᑕ 
ᑖᒃᑯᐊ ᑎᑎᖅᑲᑎᒍᑦ ᓂᖀᑦ ᑎᑭᑎᑕᐅᓲᑦ, ᐃᓛᒃ 
ᐃᑲᔪᖅᑕᐅᓲᑦ ᒐᕙᒪᑐᖃᒃᑯᓐᓄᑦ ᐃᓚᑰᒻᒪᑕ 
ᐃᓚᐅᑎᑦᑎᖏᒻᒪᑕ ᑖᒃᑯᓂᖓ ᐃᓄᐃᑦ 
ᓂᕿᖁᑎᖏᓐᓂᒃ ᑎᑭᓴᕋᓱᑉᐸᑦᑕᑦᑎᓐᓂᒃ ᓄᓇᓕᑕ 
ᐊᓯᑦᑎᓂᒃ. 
 
ᐅᓪᓗᒥ ᐅᖄᖅᔪᒍᒪᔪᖓ ᑕᕝᕙᓂ 
ᑲᑎᒪᓂᕆᓚᐅᑦᑕᖅᑕ ᒥᑦᑎᒪᑕᓕᒻᒥᑦ ᐆᒥᖓ 
ᓇᓗᓇᐃᖅᓯᔪᒪᓪᓗᖓ, ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 
ᑖᒃᑯᐊ ᓂᐅᕕᐊᔅᓴᖃᓲᖑᒻᒪᑕ ᓂᕿᓂᒃ 
ᓂᐅᕕᓲᖑᓪᓗᑎᓪᓗ. 
 
ᐊᐅᓚᑦᑎᔨᐅᓪᓗᑎᓪᓗ ᑕᒪᒃᑯᓂᖓ ᐊᖑᓇᓱᑦᑏᑦ 
ᐱᓇᓱᐊᖅᐸᑦᑕᖏᓐᓂ ᐃᑲᔫᓯᐊᕐᓂᓪᓗ. 
ᐊᑐᖅᑐᒻᒪᕆᐊᓗᒻᒥᑦ ᐃᓂᖃᕐᒪᑕ ᑕᕝᕙᓂ 
ᒥᑦᑎᒪᑕᓕᒻᒥ. ᐊᒻᒪᓗ ᐃᑲᔪᖅᑐᑦᑎᐊᖅᖢᑎᑦ  

ᐱᔪᒪᓪᓗᑎᓪᓗ ᓄᑖᒥᑦ ᖁᐊᖅᓰᕕᒻᒥᒃ ᓄᓇᓕᓐᓂ 
ᐊᒻᒪᓗ ᓂᕿᓕᕆᕝᕕᒻᒥ.  
 
ᑕᐃᒪᐃᒻᒪᑦ ᑖᒃᑯᐊ ᑲᑎᒪᑎᑕᒃᑲ 
ᐱᖁᔨᕗᖔᓕᓚᐅᖅᑐᑦ ᑕᒪᕐᒥᑦᑎᐊᕐᓗ, 
ᐊᑕᐅᓯᕐᒥᓘᓐᓃᑦ ᑲᔪᓯᓱᐃᓐᓇᑦᑎᐊᖑᓪᓗᑎᑦ, 
ᐊᑕᐅᓯᕐᒥᓘᓐᓃᑦ ᐱᑕᖃᕋᓂ ᑲᔪᓯᓐᖏᑦᑐᒥᑦ 
ᑖᒃᑯᓂᖓ ᐃᑲᔪᖅᑐᕈᒪᔪᑦ ᓄᓇᓖᑦ 
ᖁᐊᖅᓰᕕᔅᓴᖓᓂᑦ ᐊᒻᒪᓗ ᓂᕿᓕᕆᕝᕕᔅᓴᖓᓂ 
ᐱᔪᒪᓪᓗᑎᑦ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐆᒪᔪᕐᓂᐊᑎᒃᑯᑦ 
ᐅᖃᐅᓯᕆᓚᐅᖅᑕᖓ ᐱᐅᔫᓚᐅᖅᑐᑦ ᐅᖃᖅᐸᑦᑐᒍᑦ 
ᖃᓄᒃᑲᓐᓂᖅ ᐃᑲᔪᑲᓐᓂᕆᐊᖃᕐᓂᕆᐊᖃᕐᓗᓂ 
ᑕᒪᒃᑯᐊ ᓂᖀᑦ ᐱᑕᖃᕆᐊᓖᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ 
ᐊᕐᕚᕐᓗᒃ, ᐅᖃᕇᖅᑰᖏᓐᓇᕕᑦ, ᐅᖃᕇᕈᒪᒍᕕᑦ 
ᐊᖏᖅᑕᐅᓇᓱᒋᐊᖃᓕᕐᒥᒐᕕᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᐊᓂᒃᑐᑯᓘᔭᕇᕐᒪᓈᓯᐅᓇ 
ᐊᖏᖅᑕᐅᔪᒪᒐᓗᐊᖅᑐᖓ ᐅᖃᖅᑕᕋ 
ᐱᐊᓂᒍᒪᓪᓗᒍ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓕᕋᓗᐊᕆᕗᖅ ᑖᒃᑯᐊ 
ᐅᖃᐅᓯᔅᓴᓂ ᐅᖃᐅᓯᕆᔭᕇᕈᒪᓪᓗᓂᒋᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐅᖃᐅᓯᔅᓴᑎᑦ 
ᐱᔭᕇᕈᓐᓇᖅᑕᑎᑦ ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ. 



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᖃᖅᑏ, ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 
ᐱᐅᔪᒻᒪᕆᐅᓚᐅᖅᑐᖅ ᐅᖃᐅᓯᕆᔭᐅᓂᖓᓂ. 
ᐅᖃᕋᔪᒃᑲᑦᑕ ᖃᓄᖅ ᑕᒪᒃᑯᐊ ᓱᒃᑯᐊᕿᕙᑦᑐᑦ 
ᐃᑲᔪᒃᑲᓐᓂᕆᐊᖃᕐᒪᖔᑎᒍᑦ ᐊᓯᐊᒍᑦ ᑕᐃᒪᓕ 
ᓂᕿᓕᕆᕕᐅᒐᔭᖅᑐᒥᒃ ᐱᕚᓪᓕᕈᑎᒻᒪᕆᐅᒐᔭᕐᒥᒻᒪᑦ 
ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᕐᓗᑎᑦ ᐅᕙᖓ 
ᑭᒡᒐᑐᖅᑕᖏᓐᓄᑦ.  
 
ᓄᑖᖑᔪᒥᓪᓗ ᖁᐊᒃᑯᕕᖃᕐᕕᐅᔪᖅ 
ᐱᔭᕆᐊᑭᓪᓕᑎᑦᑎᒐᔭᕐᒥᔪᖅ ᓄᓇᖃᖅᑐᓄᑦ 
ᓂᕿᔅᓴᖃᑦᑎᐊᕈᓐᓇᖃᑦᑕᓂᐊᕐᖓᑕ 
ᓂᕿᑦᑎᐊᕙᓐᓂᑦ. ᖁᔭᓐᓇᒦᕈᒪᔭᒃᑲ 
ᒥᑦᑎᒪᑕᓕᒻᒥᐅᑕᐅᔪᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 
ᑕᒪᒃᑯᓂᖓ ᐅᖃᓚᐅᕐᒪᑕ ᐊᒻᒪᓗ ᒐᕙᒪᒃᑯᑦ 
ᖃᓄᖅᑑᕆᓂᐊᖅᑲᒃᑲ.  
 
ᒥᓂᔅᑕᒧᑦ ᐊᐱᖅᑯᑎᔅᓴᖃᕐᓂᐊᖅᑐᖓ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᐱᖅᓱᕐᓇᐅᓕᖅᑲᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᓄᓕᒻᒧᑦ, ᒥᔅᑕ ᓂᖏᐅᖓᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 103 - 3(2): 

ᐱᔭᕆᐊᖃᖅᑎᑕᐅᔪᑦ ᐃᓱᓕᒃᓯᓂᕐᒧᑦ 
ᓄᓇᕗᒻᒥ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓂᓪᓕᕈᒪᓪᓗᖓ, 
ᐃᓛᒃ ᐅᖃᐅᔾᔭᐅᖃᑦᑕᖅᓯᒪᓕᕋᒪ ᓂᕈᐊᖅᑎᒋᔭᓐᓂ 
ᑕᐅᕙᓂ ᓇᓄᓕᒻᒥ. ᑭᓯᐊᓂᓕ ᖁᓚᓐᖏᑎᐊᖅᑐᖓ 
ᑕᒪᓐᓇᑦᑕᐅᖅ ᐃᓱᒫᓗᒋᔭᐅᒻᒪᑦ ᓄᓇᕗᓕᒫᒥᑦ.  
 
ᐅᖃᖅᑏ, ᓂᕈᐊᖅᑎᒋᔭᒃᑲ ᐃᓱᒫᓗᒍᑎᖃᕐᒪᑕ 
ᑕᒪᔅᓱᒪ ᐃᓕᓐᓂᐊᕐᓂᐅᑉ ᐊᔾᔨᒌᑎᑕᐅᒐᓗᐊᕐᒪᖔᖅ 
ᓄᓇᕗᒻᒥ ᐊᓯᖏᓐᓂ ᐊᑦᑎᓂᖅᓴᐅᔮᖃᑦᑕᕐᖓᑦ 
ᑲᓇᑕᒥ. ᓂᕈᐊᖅᑎᒋᔭᒃᑲ ᐃᓱᒪᒻᒪᑕ ᑖᒃᑯᐊ 
ᐃᓕᓐᓂᐊᖅᑎᑕᐅᑦᑎᐊᓐᖏᓗᐊᖃᑦᑕᕐᖓᑕ 
ᐊᖑᒻᒪᑎᓐᖏᓗᐊᖅᑐᓂᑦ.  
 
ᐅᖃᖅᑏ, ᑕᒪᒃᑯᐊ ᓄᓇᓕᓐᓃᖔᖅᓯᒪᔪᑦ 
ᒥᑭᓂᖅᓴᐅᔪᓂᑦ ᖃᐅᔨᒪᔪᑦ ᑕᒪᒃᑯᐊ ᐊᓯᖏᑦ  

ᐃᓕᓐᓂᐊᕈᑎᔅᓴᓂᑦ ᐱᑕᖃᕐᓂᓴᐅᒻᒪᑕ 
ᐊᖏᓂᖅᓴᐅᔪᓂᑦ ᐱᖁᑎᖅᔪᐊᑎᒍᑐᐃᓐᓇᐅᖏᑦᑐᑦ 
ᐃᖅᑲᓇᐃᔮᔅᓴᓄᓪᓗ ᑭᓯᐊᓂᓗ ᐃᓕᓐᓂᐊᓂᕐᒧᑦ 
ᐱᓗᐊᖅᑐᒥ ᑕᒪᒃᑯᓄᖓ ᐃᓕᓐᓂᐊᕋᔅᓴᐅᔪᓄᑦ 
ᐃᖅᑲᓇᐃᔭᖅᑎᓄᓪᓗ.  
 
ᐅᖃᖅᑏ, ᑕᑯᓐᓇᖑᐊᕐᓗᒍ ᐊᖏᔪᖅᑳᕆᔭᐅᔪᑦ 
ᐊᔅᓱᕈᑦᑎᐊᕋᓱᐊᖅᑐᑦ ᐊᖏᖅᓯᒪᑦᑎᐊᖅᑐᓂᓗ 
ᐃᓕᓐᓂᐊᕆᐊᖏᓐᓇᖁᔨᓪᓗᓂ ᕿᑐᕐᖓᒥᓂᒃ 
ᐃᓕᓐᓂᐊᑦᑎᐊᖁᔨᕙᑦᑐᑦ ᓄᖅᑲᑯᔨᒐᑎᓪᓗ 
ᐱᔭᕇᖁᔨᓪᓗᑎᑦ ᐃᓕᓐᓂᐊᕐᓂᖓᓂ. 
ᐃᓱᒪᒋᓐᖑᐊᕐᓗᒍᓗ ᐊᖏᔪᖅᑳᕆᔭᐅᔪᑦ 
ᐅᒡᒍᐊᕐᓂᕆᕙᑦᑕᖏᑦ 
ᐱᔭᕇᖅᑐᒥᓂᐅᒐᓗᐊᖅᑎᓪᓗᒋᑦ ᓄᓇᕗᒻᒥ 
ᐃᓕᓐᓂᐊᕕᒻᒥ ᑭᓯᐊᓂᓕ ᐊᖑᒻᒪᑎᓐᖏᑦᑐᑦ 
ᐃᓕᓐᓂᐊᕆᐊᒃᑲᓐᓂᕈᒪᓐᓂᖃᑕ ᓯᓚᑦᑐᓴᕐᕕᔾᔪᐊᒧᑦ.  
 
ᐅᖃᖅᑏ, ᒪᓕᑦᑐᒋᑦ ᒐᕙᒪᒃᑯᑦ ᑕᐅᑐᓐᖑᐊᖅᑕᖏᑦ 
ᑕᒪᑐᒪᓂ ᐅᖃᐅᑕᐅᓯᒪᔪᖅ ᐃᓕᓐᓂᐊᕐᓂᐅᔪᖅ 
ᓯᕗᓪᓕᖅᐸᐅᑎᓐᓂᐊᕋᑦᑎᒍ ᑕᒫᓂ. ᑭᓯᐊᓂᓕ, 
ᑕᒪᓐᓇ ᐃᓕᓐᓂᐊᖅᑐᓕᕆᓂᐅᔪᖅ ᐋᖅᑭᓯᒪᔪᑦ ᐊᓪᓛ 
ᐃᓯᕈᑦᑕᐅᑦᑎᐊᕈᓐᓇᐸᓪᓚᐃᖏᑦᑐᑦ ᑕᐅᓄᖓ 
ᓯᓚᑦᑐᓴᕐᕕᔾᔪᐊᖑᔪᓄᑦ ᐊᔾᔨᐅᑎᓐᖑᐊᕐᓗᒍ 
ᑲᓇᑕᓕᒫᒥ.  
 
ᐅᖃᖅᑏ, ᑕᐃᒪ ᐊᔾᔨᐅᖏᑦᑐᓂᑦ 
ᐊᔅᓱᕈᕈᑎᖃᖃᑦᑕᕋᑦᑕ ᐃᓕᓐᓂᐊᑎᑦᑎᓂᕐᒧᑦ 
ᓄᓇᕗᒻᒥ ᓲᕐᓗ ᐅᖃᐅᓯᖅ ᐊᔾᔨᒌᖏᓐᓂᖏᓐᓄᑦ 
ᑭᓯᐊᓂᓕ ᐆᑦᑑᑎᖃᕈᓐᓇᕐᒥᒐᑦᑕ ᐊᓯᖏᓐᓂᑦ ᓲᕐᓗ 
ᓄᓇᕕᒻᒥ ᐊᑯᑭᑦᑐᓂᓪᓗ ᑕᐃᒃᑯᐊ 
ᐃᓕᓐᓂᐊᖅᑎᑕᐅᕙᑦᑐᑦ ᐅᖃᐅᓯᓕᓐᓂᑦ 
ᐊᑕᐅᓯᐅᖏᑦᑐᒥᑦ ᐊᑐᖅᑐᑎᑦ. 
 
ᐅᖃᖅᑏ, ᖃᓄᒃᑲᓐᓂᖅ ᑖᓐᓇ 
ᑮᓇᐅᔭᖃᖅᑎᑕᐅᓚᐅᖅᑐᖅ ᒐᕙᒪᒃᑯᓐᓂᑦ 
ᐃᒪᐃᓕᓚᐅᕐᖓᑦ… 
 
ᐅᖃᖅᑏ, ᑕᐃᒪ ᐊᖏᖅᑕᐅᔪᒪᓕᕋᓗᐊᕆᕗᖓ 
ᐱᔭᕇᕈᒪᓪᓗᒋᑦ ᑖᒃᑯᐊ ᐅᖃᐅᓯᕆᔭᒃᑲ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᓐᓇ 
ᐊᐱᕆᓕᕐᒥᖕᒪᑦ ᐃᓕᔅᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂ 
ᐅᖃᐅᓯᕆᔭᕇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᖏᒻᒪᑦ, ᐅᖃᐅᓯᒃᓴᑎᑦ ᐱᔭᕇᕈᓐᓇᖅᑕᑎᑦ, 
ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐱᕕᖃᖅᑎᑕᐅᒐᒪ.  
 
(ᑐᓵᔨᑎᒍᑦ) ᐃᒪᐃᓕᖓᓚᐅᕐᒪᑕ “ᐊᒥᓱᑦ 
ᐅᖃᖃᑦᑕᓚᐅᕐᖓᑕ ᖁᕕᐊᓱᖏᓐᓂᕋᖅᑐᑎᑦ 
ᓄᖅᑲᑐᐃᓐᓇᖃᑦᑕᑐᑦ ᐊᒥᓲᓂᖏᓐᓄᑦ 
ᒪᓕᑦᑕᐅᒋᐊᖃᖅᑐᑦ ᑕᕝᕙᓐᖓᑦ ᓄᓇᕗᒻᒥ 
ᒥᑭᓂᖅᐹᓂᑦ ᒍᕋᐃᑦ 12-ᒧᑦ ᐃᓕᓐᓂᐊᕈᑕᐅᕙᑦᑐᓂᑦ 
ᐊᒻᒪᓗ ᐊᒥᓲᖏᓐᓂᖏᓐᓄᑦ.  
 
ᐃᓕᓐᓂᐊᕆᐊᒃᑲᓐᓂᕈᓐᓇᖃᑦᑕᖅᑐᑦ ᑕᒫᓂ 
ᓄᓇᓕᓐᓂᑦ ᐊᓪᓛᑦ ᐅᖃᖅᑏ, 9-ᖑᔪᑦ 
ᓯᕗᓪᓕᖅᐸᐅᔪᑦ ᐊᑐᓕᖁᔭᐅᔪᑦ ᖃᓄᒃᑲᓂᕐᒥᑦ 
ᐅᖃᐅᓯᖃᖅᓯᒪᔪᑦ ᐃᓕᓐᓂᐊᓂᕐᒥᑦ ᓄᓇᕗᒻᒥ. 
ᐊᑐᓕᖁᔭᐅᔪᖅ ᓈᓴᐅᑎᖓ 5, ᐃᒪᐃᓕᖁᔨᓯᒪᔪᑦ 
ᒐᕙᒪᒃᑯᑦ ᐱᒋᐊᖅᑎᑦᑎᖁᔭᐅᓪᓗᑎᑦ ᓄᓇᕗᒻᒥ 
ᓴᓇᔭᐅᓯᒪᔪᓂᑦ ᐃᓕᓐᓂᐊᕈᑎᔅᓴᖏᓐᓂᑦ. ᑕᒪᒃᑯᐊ 
ᐃᓕᓐᓂᐊᕈᑕᐅᖃᑦᑕᓂᐊᖅᑐᑦ ᓄᓇᕗᒻᒥ 
ᑕᐃᒫᑎᒋᔅᓴᐃᓐᓇᖅ ᐱᐅᔫᖃᑦᑕᓂᐊᕐᖓᑕ ᐊᓯᖓᓂ 
ᑲᓇᑕᒥ. 
 
ᐅᖃᖅᑏ, ᑎᓕᐅᒃᑲᓂᖅᐸᒃᑲ ᒐᕙᒪᒃᑯᑦ 
ᐋᖅᑮᒋᐊᖁᔨᓪᓗᒋᑦ ᐃᓕᓐᓂᐊᕐᓂᐅᔪᒥᑦ ᑕᒪᒃᑯᐊ 
ᓱᕈᓯᕗᑦ ᖃᐅᔨᓚᐅᖏᓐᓂᖏᓐᓂᑦ 
ᐃᓕᓐᓂᐊᖅᑎᑕᐅᓯᒪᑦᑎᐊᓐᖏᓗᐊᕐᓂᖓᑕ 
ᐱᓇᓱᐊᖅᑕᒥᓂᒃ ᐱᓂᐊᕐᓗᑎᑦ ᑎᓕᐅᖅᐸᒃᑲ 
ᒐᕙᒪᒃᑯᓪᓗ ᖁᕝᕙᒋᐊᖁᕙᒃᑲ 
ᐃᓕᓐᓂᐊᖅᑕᐅᓯᒪᒋᐊᖃᖅᑐᓂᑦ ᑕᒪᒃᑯᐊ 
ᐊᖏᔪᖅᑳᕆᔭᐅᔪᑦ 
ᑕᒪᐅᖓᑐᐃᓐᓈᖅᑐᒥᓂᐅᔮᕐᓂᐊᖏᒻᒪᑕ. 
 
ᐅᖃᖅᑏ, ᓈᒻᒪᓯᑉᐸᑦ ᑕᒪᔅᓱᒪ ᒥᔅᓵᓄᑦ 
ᐊᐱᖅᓱᓂᐊᕐᒥᔪᖓ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 104 - 3(2): ᕌᐱ 

ᖃᒪᓂᖅ ᐃᓱᓕᒃᓯᒍᑎᑖᖅᑐᖅ ᑐᕆᓐ 
ᐃᓕᓐᓂᐊᕕᔾᔪᐊᒥᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 
ᐅᖃᑦᑎᐊᓂᐊᖅᑐᒃᓴᐅᒐᓗᐊᖅᑐᖓ. 
 
ᐅᖃᖅᑏ, ᖁᕕᐊᓱᑦᑎᐊᕋᒪ ᑐᓴᖅᑎᑦᑎᒋᐊᒃᓴᖅ 
ᑖᒃᑯᐊ ᐱᐊᓂᓚᐅᕐᓂᖏᓐᓂᑦ ᓯᓚᑦᑐᓴᕐᕕᒡᔪᐊᒥ 
ᐃᓕᓐᓂᐊᓚᐅᖅᑐᖅ ᓂᕈᐊᖅᑕᐅᕕᒋᓯᒪᔭᕋᓂᑦ ᕌᐱ 
ᖃᒪᓂᖅ. ᑖᓐᓇ ᐃᓕᓐᓂᐊᕋᑖᓚᐅᖅᑐᑦ ᑐᕋᓐᑎᒥᑦ 
ᐊᒻᒪᓗ ᐃᓕᓴᕆᔭᐅᔾᔪᑎᑖᓚᐅᖅᑐᖅ Bachelor of 
Biology. 
 
ᑕᐃᒃᑯᐊ ᐃᑲᔪᖅᑕᐅᖃᑦᑕᖅᓯᒪᔪᑦ ᓄᓇᕗᒻᒥ 
ᐃᓕᓐᓂᐊᖅᑏᑦ ᐃᑲᔫᑎᖏᓐᓄᑦ ᑕᕝᕙᓐᖓᑦ 
ᒐᕙᒪᒃᑯᓐᓂᑦ. ᑖᒃᑯᐊ ᐃᑲᔪᖅᑕᐅᓚᐅᖏᒃᑯᓂ 
ᓯᕗᒧᐊᑦᑎᐊᕋᔭᓚᐅᖏᑦᑐᖅ. 
 
ᐊᒻᒪᓗᑦᑕᐅᖅ ᐅᖃᖅᑏ, ᑖᒃᑯᐊ ᐃᑲᔪᓱᖅᑎᓪᓗᒋᑦ 
ᐊᖏᔪᖅᑳᖏᑦ ᐱᖃᓐᓇᕆᔭᖏᓪᓗ 
ᓯᕗᒧᐊᑦᑎᐊᕈᒪᓚᐅᕐᒪᑦ ᑕᐃᒪ ᐅᐱᒋᑦᑎᐊᖅᐸᒋᑦ 
ᕌᐱ ᐱᐊᓂᒃᑲᕕᑦ ᑖᒪᓐᓇ ᐱᐅᒻᒪᑦ, ᑕᑯᒃᓴᕈᖅᑐᖅ 
ᐃᓅᓯᓕᒫᒧᑦ ᐃᓕᑉᐸᓪᓕᐊᓂᕐᒧᑦ ᑕᐃᒃᑯᐊ 
ᐃᓕᓐᓂᐊᖅᑕᐅᕙᑦᑐᒥᑦ ᕚᓐᑰᕙᒥᑦ 
ᐃᓕᓐᓂᐊᑎᑦᑎᖃᑦᑕᖅᑐᑦ ᑕᒪᒃᑯᓂᖓ. ᐱᐊᓂᒃᑲᒥ 
ᐃᖅᑲᓇᐃᔭᕐᕕᔅᓴᓂᑦ ᕿᓂᕐᓂᐊᕐᖓᑦ ᑕᒫᓂ 
ᓄᓇᕗᒻᒥ, ᐅᖃᓚᐅᕐᒪᑦ ᐃᓕᑕᒥᓂᒡᒎᖅ ᑕᒪᐅᖓ 
ᐅᑎᕈᔾᔨᒍᒪᒐᒥ ᓄᓇᕗᒻᒧᑦ ᑕᐃᒫᒃ ᓇᓗᖏᓚᖓ  

ᖁᕕᐊᓱᖃᑕᐅᔪᓯ ᑖᓐᓇ ᐱᐊᓂᑦᑎᐊᕐᓂᖓᓄᑦ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 105 - 3(2): 

ᒥᐊᓕ ᐅᓂᐅᖅᓵᒐᖅ ᐃᓅᒍᓐᓃᕐᓂᖓ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᒪᒥᐊᓇᖅ 
ᑕᑯᓱᒋᖅᑲᐅᒐᕕᓐᖓ ᓯᕗᓪᓕᕐᒥᑦ. 
 

ᑕᐃᒪ ᓂᑯᕕᒍᒪᓕᕐᒥᔪᖓ ᐅᓪᓗᒥ ᑖᔅᓱᒥᖓ 
ᐃᓚᐃᖅᑐᑯᓘᓚᐅᕐᒥᒐᑦᑕ ᐅᐱᕐᖔᖅ, 
ᐊᑦᑕᑐᐊᑦᑎᐊᑯᓗᒐ ᐊᑖᑕᕈᓗᒋᓚᐅᖅᑕᒻᒪ 
ᐃᓚᑐᐊᕆᓕᓚᐅᖅᑕᖓ, ᑯᔪᓯᔪᑯᓗᑕᐃᓐᓇᐅᓚᐅᕐᖓᑦ 
ᐅᐱᕐᖔᖅ ᑖᓐᓇ ᐅᒡᒍᕐᓇᕕᔾᔪᐊᓚᐅᖅᑐᖅ. 
ᑭᓯᐊᓂᑦᑕᐅᖅ ᓇᓪᓕᓇᐃᓐᓇᓚᐅᕐᖓᑦ ᐊᔪᕈᑎᖃᖅᑐᓂ 
ᑎᒥᒥᒍᑦ ᑕᐃᒫᒃ ᐋᓐᓂᐊᖃᑦᑕᖅᑐᓂ, ᑕᒪᓐᓇ 
ᐃᓚᖓᒍᑦ ᐊᔅᓱᕈᓐᓇᖅᐸᓚᐅᖅᑐᖅ ᓇᓪᓕᒋᓪᓗᒍ. 
ᑭᓯᐊᓂᑦᑕᐅᖅ ᐅᖃᐅᔾᔪᐃᒋᐊᖏᓐᓇᖅᐸᓚᐅᕐᖓᑦ 
ᐊᒻᒪᓗ ᐃᓅᑦᑎᐊᕋᓱᒃᐸᑦᑐᓂ ᖃᓄᓕᒫᖅ ᑖᓐᓇ 
ᐊᑐᖅᐸᓚᐅᖅᑕᖓ ᒪᓕᒍᒥᓇᖅᐸᓚᐅᖅᑐᓂ. ᑕᐃᒫᒃ 
ᑕᕝᕙ ᑕᐃᒪᐃᒐᓱᒃᐸᒃᑲᓗᐊᖅᑐᒍᑦ ᐊᒻᒪᓗ 
ᐃᓕᓐᓂᐊᕐᕕᒋᑦᑎᐊᕈᓐᓇᓚᐅᕋᒃᑯ 
ᖁᔭᓐᓇᒦᕕᔾᔪᐊᖅᓯᒪᔭᕋ.  
 

ᐃᓚᑯᓗᒃᑲᓗ ᐃᑲᔪᖃᑎᒌᑦᑎᐊᓚᐅᕋᑦᑕ ᑕᐃᒫᒃ 
ᐊᒃᓱᕈᓐᓇᑐᖅᓯᐅᕋᓗᐊᖅᑎᓪᓗᑕ ᑕᐃᒃᑯᐊ 
ᖁᔭᒋᕕᔾᔪᐊᑕᒃᑲ ᐃᓪᓗᐊᖅᔪᑯᓗᒃᑲ ᐃᓪᓗᒃᑲ 
ᐊᑕᖏᑦᑎᐊᖅᑐᒋᑦ ᑖᓐᓇ ᒥᐊᓕ ᐅᓂᐅᖅᓵᒐᖅ 
ᐅᐱᓐᓇᖅᐸᓚᐅᕐᖓᑦ ᖃᓄᑐᐃᓐᓇᖅ. ᐃᒫᒃ, 
ᐃᓐᓇᑯᓘᒐᓗᐊᖅᑐᓂ ᐊᓪᓛᒃ ᑕᒪᒃᑯᓂᖓ 
ᐃᓱᒪᓇᓐᖏᑦᑐᓂᑦ ᐅᓪᓗᒥ ᐊᑐᓕᖅᑕᑎᓐᓂ 
ᑕᑯᓐᓈᐸᑦᑕᖏᓐᓂ ᐱᕙᓚᐅᕐᖓᑦ ᑕᐃᒫᒃ 
ᐃᓱᒪᓇᓐᖏᑐᑦᑎᐊᓂᑦ ᑕᑯᕙᓚᐅᕋᒃᑯ ᑕᒪᓐᓇ 
ᖁᕕᐊᒋᕙᓚᐅᖅᑕᕋ.  
 

ᑭᓯᓂᐊᑦᑕᐅᖅ ᑖᒃᑯᐊ ᐃᓚᒋᕙᓚᐅᖅᑕᖏᑦ 
ᐃᓐᓇᒃᑯᕕᒻᒦᑦᑐᑯᓗᐃᑦ ᐃᑲᔪᑦᑎᐊᖅᓯᒪᒻᒪᑕ ᐊᒻᒪᓗ 
ᑐᓐᖓᓇᐃᓐᓇᖅᑐᑎᑦ ᑖᔅᓱᒪ ᐊᑦᑕᑯᓗᒋᓚᐅᖅᑕᒻᒪ 
ᐃᓂᒋᓚᐅᖅᑕᖓᓂ ᐃᓇᖏᖅᓯᔫᔮᑐᐃᓐᓇᕐᖓᑕ 
ᖁᔭᒋᕕᔾᔪᐊᑕᒃᑲ ᑐᓐᖓᓇᐃᓐᓇᕕᔾᔪᐊᐸᒻᒪᑕ ᐊᒻᒪᓗ 
ᖁᕕᐊᓇᖅᐸᑦᑐᑎᑦ ᑕᑯᒐᐃᒐᒃᑭᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐱᑕᖃᕈᓐᓃᖅᐸᑦ. (ᑐᓵᔨᑎᒎᓕᖅᑐᖅ) 
ᑲᑎᒪᔾᔪᑎᔅᓴᓂᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓂᑦ. ᒪᒥᐊᓇᕐᓗ. ᒥᔅᑕ ᓗᐊᓐ ᑯᓱᒐᖅ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 111 - 

3(2): ᐃᑳᕈᑎᒃ ᓄᑖᖅ ᐱᔭᕇᖅᑕᐅᓂᖓ 
ᐸᓐᓂᖅᑑᒥ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑕᐅᓚᐅᖅᑐᖅ 
ᒪᓕᒐᓕᐅᖅᑎᒧᑦ ᐸᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᕐᒧᑦ 
ᐊᐱᖅᑯᑖ ᓈᓴᐅᑖ 111-3, ᓅᕖᕝᕙ 26-ᖑᑎᓪᓗᒍ. 
ᑖᔅᓱᒪ ᐃᑳᕈᑎᐅᑉ ᐱᐊᓂᒃᑕᐅᓂᐊᕐᓂᕆᔭᖓᑕ 
ᐸᖕᓂᖅᑑᒥ ᒥᒃᓵᓄᑦ.  
 
ᑖᓐᓇ ᐃᑳᕈᑦ ᓴᓇᔭᐅᓂᖓᓕ ᐃᓃᖅᑕᐅᓯᒪᓕᖅᑐᖅ. 
ᑕᐃᑲᓂ ᓯᑎᕝᕙ 11-ᖑᓚᐅᖅᑐᒥ ᐅᑭᐊᒃᓵᒃ 
ᑐᒃᓯᕋᐅᑎᒥᒃ ᑐᓂᔭᐅᓕᓚᐅᕐᒥᒐᑉᑕ ᕼᐊᒻᒪᓚᒃᑯᓐᓂ 
ᐸᖕᓂᖅᑑᒥ ᑮᓇᐅᔭᒥᑦ ᐱᒃᑲᓐᓂᕈᒪᔪᑦ ᑖᓐᓇ ᐊᖅᑯᑦ 
ᐅᐊᓐᓂᖅᓴᖓᓃᑦᑐᖅ ᐃᑳᕐᕕᐅᑉ 
ᓴᓇᔭᐅᔾᔪᑎᒃᓴᖓᓂ.  
 
ᑖᒃᑯᐊ ᕼᐋᒻᒪᓚᒃᑯᑦ ᐊᖏᖃᑎᒌᒍᒻᒥᑦ ᑮᓇᐅᔭᓂᑦ 
ᑐᓂᓚᐅᖅᑕᕗᑦ $650,000-ᒥᑦ ᑖᒃᑯᐊ 
ᐊᖅᑯᓯᐅᕈᓐᓇᖁᓪᓗᒋᑦ ᑖᔅᓱᒧᖓ ᐃᑳᕐᕕᖕᒧᑦ. ᑖᓐᓇ 
ᐱᓕᕆᐊᖑᒋᐊᓚᐅᖅᑐᖅ ᐊᒻᒪ ᐱᐊᓂᒃᑕᐅᔪᒫᖅᖢᓂ 
2010-ᖑᓕᖅᐸᑦ. ᑖᒃᑯᐊ ᑐᒃᓯᕋᐅᑎᑎᒍᑦᑕᐅᖅ 
ᐊᐱᕆᓂᐅᔭᖅᑐᒍᑦ ᑖᒃᑯᓄᖓ 
ᑐᐊᕕᕐᓇᖅᑐᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᔪᑦ 
ᐅᑎᕈᑎᒃᓴᖏᓐᓂᒃ ᑕᑕᑎᕆᓗᑕ ᑲᓇᑕᐅᑉ 
ᒐᕙᒪᒃᑯᖏᓐᓂ ᑖᓐᓇ ᑮᓇᐅᔭᖅ 
ᐊᑐᕆᐊᕐᓂᐅᔭᖅᖢᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᐅᒡᒍᓰᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓂᑯᓂᑦ. (ᑐᓵᔨᑎᒎᓕᖅᑐᖅ) 
ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 
ᐳᓛᕆᐊᖅᓯᒪᔪᓂᑦ. ᒥᔅᑕ ᐃᐊᓕᐊᑦ.  

ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᒃ 

ᒪᓕᒐᓕᐅᕐᕕᓕᐊᖅᑐᓂᒃ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 
ᑐᓄᒐᓃᓐᖏᒻᒪᑕ ᒫᓂ ᐊᑭᑦᑎᓐᓂ. ᑖᒃᑯᐊ 
ᐃᓕᓴᕆᔪᒪᒐᒃᑭᑦ ᐅᓇᓕᔅᓴᔭᐃᑦ ᑎᐊᐱ ᐃᖃᓗᒃ, 
ᕙᓗᕆ ᐊᒪᕈᖅ, ᒪᓐᑕ ᐃᖃᓗᒃ, ᓖᓇ ᐊᐃᐱᓕ, 
ᒪᐃᑯ ᒪᒃᐸ. ᑖᒃᑯᐊ ᐅᓇᓕᒃᓴᔭᐃᑦ ᐅᓖᓯ ᐊᕿᐊᕈᒃ, 
ᑲᑉᑎᓐ ᓯᐊᕆᓪᓗ First Canadian Patrol-
ᒦᓐᖔᖅᑐᑦ. 
 
ᑎᑭᓯᒪᕗᑦ ᐅᓪᓗᒥ ᐊᒻᒪ ᑖᒃᑯᐊ ᐃᑲᔪᕐᓂᐊᖅᑐᑦ 
ᑕᒪᒃᑯᐊ ᐱᔨᑲᑖᓂᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑐᓐᖓᓱᒋᑦᑎ 
ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒥ ᐳᓛᖅᑐᓂᑦ 
ᐃᓕᓴᖅᓯᓂᖅ. ᐱᑕᖃᕈᓐᓃᖅᐸᑦ. 
ᐃᓕᓴᖅᓯᓂᐊᖅᑐᒋᖅᑲᐅᒐᓗᐊᕆᓪᓗᖓ 
ᐊᓂᑲᐅᖅᑐᕐᒪᑦ ᐃᓕᓴᖅᓯᒍᓐᓃᖅᐳᖓ. ᑲᑎᒪᔾᔪᑎᔅᓴ 
6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 149 - 3(2): ᐃᒥᐊᓗᓕᕆᓂᕐᒧᑦ 

ᒪᓕᒐᐅᑉ ᒪᓕᒐᕈᓯᖏᑕᓗ 
ᐊᑐᖅᑕᐅᓕᖅᑎᑕᐅᓂᖏᑦ (ᐅᑲᓕᖅ) 

 
ᐅᑲᓕᖅ: ᐅᖃᖅᑎᑦᑎᔩ ᑖᓐᓇ ᐊᐱᕆᔪᒪᓕᕐᒥᔭᕋ 
ᒥᓂᔅᑕᐅᔪᖅ ᐃᒥᕐᓗᓕᕆᓂᕐᒧᑦ. ᐃᒥᕐᓗᒻᒥᑦ 
ᑕᐃᓲᕆᒐᑦᑎᒍᑦ ᓄᓇᑐᖃᑦᑎᓐᓂᑦ ᑖᓐᓇ. 
 
ᓄᓇᑯᓗᑦᑎᓐᓂᑦ ᑕᑯᔅᓴᐅᑲᒻᒪᓇᖅᓯᒪᓪᓚᕆᒻᒪᑦ 
ᐊᑐᖅᑐᒍ ᐊᒻᒪ ᐃᓱᒫᓗᓇᖅᓯᓪᓚᕆᓕᖅᑐᓂ ᑕᒪᓐᓇ 
ᐊᑐᖅᑕᐅᖃᑦᑕᕐᓂᖓ ᐃᒥᕐᓗᒃ. ᖃᓄᒃᑲᓐᓂᖅ  

ᐱᕕᔅᓴᖅᓯᐅᕆᐊᖃᖅᑑᔮᓕᕋᑦᑕ. ᑖᒃᑯᐊ ᒪᓕᒐᓕᐅᔪᑦ 
ᐅᓪᓗᒥ ᐊᑐᓕᖅᑕᕋᓗᐊᕗᑦ ᖃᓄᒃᑲᓐᓂᖅ 
ᐊᑐᓕᖅᑎᑕᐅᒋᐊᒃᑲᓐᓂᕈᓐᓇᕐᒪᖔᑕ? 
 
ᑖᓐᓇ ᒥᓂᔅᑕᐅᔪᖅ ᐊᐱᕆᖅᑳᑲᐃᓐᓇᕈᒪᔭᕋ. 
ᖃᐅᔨᒪᒐᓗᐊᖅᑐᖓ ᑖᓐᓇ 
ᕿᒥᕐᕈᔭᐅᕙᓪᓕᐊᓂᐊᖅᑐᖅ ᓯᕗᓂᑦᑎᓐᓂᑦ 
ᑭᓯᐊᓂᓕ ᐅᓪᓗᒥ ᐊᑐᖅᑕᑎᓐᓂᑦ ᖃᓄᒃᑲᓂᕐᓕᑐᖅ 
ᐸᓖᓯᒃᑯᓐᓄᑦ ᑲᔪᓯᑎᑕᐅᒋᐊᒃᑲᓐᓂᓚᐅᕐᓕᑦ ᑖᒃᑯᐊ 
ᒪᓕᒐᐅᔪᑦ ᐃᒥᐊᓗᓕᕆᓂᕐᒧᑦ ᑐᕌᖓᔪᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᒪᓕᒐᓕᕆᔨᒃᑯᓐᓄᑦ. ᒥᓂᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 
ᐊᐱᖅᑯᑎᖃᕋᑖᕐᖓᑦ. ᑖᒃᑯᐊ ᐃᒥᐊᓗᓕᕆᓂᕐᒧᑦ 
ᒪᓕᒐᐅᒻᒪᑕ. ᑕᒪᒃᑯᐊ ᕼᐋᒻᒪᓚᒃᑯᑦ ᒪᓕᒍᓐᓇᖅᑐᑦ 
ᐃᒥᐊᓗᓕᕆᓂᕐᒧᑦ ᒪᓕᒐᕐᓂᑦ.  
 
ᐅᖃᐅᓯᖅ ᐅᓐᓂᕐᓘᑕᐅᒍᓐᓇᕆᓪᓗᑎᑦ ᑕᒪᒃᑯᐊ 
ᐸᓖᓯᒃᑯᓐᓄᑦ ᐱᑦᑎᐊᖏᑦᑐᑦ ᐊᒻᒪᓗ ᐃᒥᐊᓗᓕᕆᔩᑦ 
ᑲᑎᒪᔨᕋᓛᖏᓐᓄᓪᓗ. ᑖᓐᓇ ᒪᓕᒐᐅᒻᒪᑦ 
ᐃᒥᐊᓗᓕᕆᓂᕐᒧᑦ ᑕᐃᒃᑯᐊ ᐱᓂᕐᓘᑕᐅᔪᑦ 
ᐃᒥᐊᓗᓕᕆᓂᒃᑯᑦ ᑖᒃᑯᐊ ᐅᖃᐅᓯᐅᖃᑦᑕᕆᐊᓖᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒫᖃᐃ  

ᓱᖅᑯᐃᕋᔅᓴᐅᑎᒋᐊᒃᑲᓐᓂᕈᒃᑯ. 
 
ᐃᒫᒃ ᓇᓪᓕᐊᑐᐃᓐᓇᖅ ᐃᒥᕋᓚᕝᕕᒦᑦᑐᖅ 
ᑐᓂᓯᔭᐅᓗᐊᕆᐊᖃᖏᑦᑐᖅ ᓱᕐᕋᓯᒪᓗᐊᓕᖅᑲᑦ 
ᐋᖓᔮᓗᐊᓕᖅᑲᑦ 
ᓄᖅᑲᖅᑎᑕᐅᒋᐊᖃᓲᖑᒐᓗᐊᕐᖓᑕ ᑕᒪᒃᑯᐊ.  
 
ᑕᒪᒃᑯᐊ ᑐᓴᕐᓇᐸᑦᑐᑎᑦ ᐃᓚᖏᑦ 
ᐱᓯᒪᓗᐊᖅᑐᑯᓗᐃᑦ ᐱᑎᑕᐅᒃᑲᓐᓂᑐᐃᓐᓇᖅᑐᒥᓃᑦ. 
ᑕᒪᒃᑯᐊᓗ ᓂᐅᕕᐊᔅᓴᖃᖅᐸᑦᑐᑦ ᐃᒥᕐᓗᓐᓂᑦ 
ᑕᒫᓂᑐᐃᓐᓇᖅ. ᑕᒪᒃᑯᐊ ᖃᓄᖅᑲᓐᓂᖅ 
ᐸᓖᓯᒃᑯᓐᓄᑦ ᑲᒪᒋᔭᐅᒋᐊᒃᑲᓐᓂᕈᓐᓇᕐᒪᖔᑕ 
ᑎᓕᒋᐊᒃᑲᓐᓂᕈᓐᓇᖅᑭᒋᖅᑲᐃ? 
 
ᑖᒃᑯᐊ ᒪᕐᕈᓪᓗᐊᑐᐃᓐᓈᒃ ᒫᓐᓇ 
ᐃᓕᓴᕆᑲᐃᓐᓇᑕᒃᑲ ᒪᓕᒐᖃᕋᓗᐊᖅᑎᓪᓗᑕ 
ᑕᒪᒃᓄᖓ ᑭᓯᐊᓂ ᒪᓕᑦᑕᐅᑎᐊᖅᑑᔮᕈᓐᓃᕐᖓᑕ 
ᐅᓪᓗᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎᑦᑎᔩ. ᐄ, ᑖᓐᓇ ᒥᔅᑕ ᐅᑲᓕᖅ 
ᐊᐱᖅᑯᑎᒋᕋᑖᖅᑕᖓ ᑕᒪᒃᑯᐊ 
ᓂᐅᕕᐊᔅᓴᖃᖃᑦᑕᖅᑐᑦ ᐃᒥᐊᓗᓐᓂᑦ 
ᐊᑲᐅᓐᖏᓕᐅᕈᑎᒻᒪᕆᐊᓘᒻᒪᑦ ᓄᓇᕗᒥ. 
ᖃᐅᔨᒪᔪᐃᓐᓇᐅᖅᑰᕋᑦᑕ ᑖᒃᑯᐊ ᐊᑦᑕᓇᕐᓂᖏᑦ 
ᐊᑦᑕᓇᖅᑐᒦᓕᖅᑎᑦᑎᖃᑦᑕᕐᓂᖏᑦ 
ᐃᓄᖁᑎᑦᑎᓐᓂᑦ. ᑕᐃᒪ ᑐᓴᖃᑦᑕᖅᓯᒪᓪᓗᑕᓗ 
ᐊᑭᑐᔪᐊᓘᑎᓪᓗᒍ ᑖᒃᑯᐊ ᐃᒥᐊᓗᐃᑦ 
ᓂᐅᕕᐊᕆᔭᐅᖃᑦᑕᕐᓂᖏᓐᓄᑦ. 
 
ᐸᓖᓯᒃᑯᑦᑕᐅᖅ ᑎᒍᓯᒐᓱᖃᑦᑕᖅᑑᒐᓗᐊᑦ 
ᑕᒪᒃᑯᓂᖓ. ᑕᐃᓐᓇ ᐸᓖᓯᒃᑯᑦ ᐊᖏᔪᖅᑳᖓᑦ 
ᐅᖃᕐᕕᒋᓚᐅᕋᒃᑯ, ᑕᒪᓐᓇ ᓂᐅᕕᐊᔅᓴᖃᖃᑦᑕᕐᓂᖅ  

ᐱᔾᔪᑎᒋᓪᓗᒍ ᐅᖃᓚᐅᖅᑐᖅ ᐃᒥᐊᓗᒎᖅ 
ᐱᔾᔪᑕᐅᓂᖅᐹᖑᒻᒪᑦ ᐱᑦᑎᐊᖏᓐᓂᐅᖃᑦᑕᖅᑐᓄᑦ 
ᓂᓐᖓᐅᑎᓂᐅᖃᑦᑕᖅᑐᓄᑦ. ᐊᔾᔨᒌᖏᑦᑐᓂᑦ 
ᓄᓇᓕᐅᔪᓂᑦ ᑕᒪᒃᑯᓂᖓ 
ᓂᐅᕕᐊᔅᓴᖃᖃᑦᑕᖅᑐᓂᑦ 
ᐃᖅᑲᖅᑐᐃᕕᒃᑰᑎᑦᑎᒐᓱᖃᑦᑕᖅᑑᒐᓗᐊᑦ ᑕᐃᒫᒃ 
ᑭᓯᐊᓂ ᑕᒪᓐᓇ ᐊᑲᐅᖏᓕᐅᕈᑎᒻᒪᕆᐅᒻᒪᑦ. 
 
ᑖᒃᑯᐊ ᕿᒥᕐᕈᓕᕈᑦᑎᒍᑦ ᐃᒥᐊᓗᓕᕆᓂᕐᒧᑦ 
ᒪᓕᒐᐃᑦ ᕿᒥᕐᕈᓚᖓᔪᒍᑦ ᖃᓄᖅ 
ᒪᓕᑦᑎᑦᑎᒍᓐᓇᕐᒪᖔᑦᑕ ᑖᒃᑯᓂᖓ 
ᒪᓕᑦᑕᐅᒋᐊᖃᖅᑐᓂᑦ. ᑎᓕᐅᕆᒐᔭᖅᐳᖓ 
ᓄᓇᕗᒻᒥᐅᓄᑦ ᐃᓄᖕᓂᑦ ᑕᖅᑲᒃᑯᓂᖓ 
ᐱᓕᕆᖃᑎᖃᖁᓪᓗᒋᑦ ᐸᓖᓯᒃᑯᓐᓂᑦ 
ᐅᖃᐅᑎᒋᖃᑦᑕᕐᓗᒋᑦ. ᑕᒪᒃᑯᐊ 
ᓂᐅᕕᐊᔅᓴᖃᖃᑦᑕᖅᑐᑦ ᐃᒥᐊᓗᓐᓂᑦ 
ᓂᐅᕕᐅᑎᖃᕆᐊᖃᓐᖏᑦᑐᑦ. ᑕᐃᒫᒃ 
ᑕᐅᑐᑦᑕᐅᓐᖏᑎᓪᓗᒋᑦ ᑎᒍᒋᐊᖏᑦ ᐊᔪᕐᓇᑲᓴᒻᒪᑕ 
ᐊᖑᔭᐅᑦᑎᐊᕐᓗᑎᑦ ᑭᓯᐊᓂ ᑕᐃᒫᒃ 
ᑎᒍᔭᐅᒍᓐᓇᓲᖑᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ. ᑖᓐᓇ ᐃᓚᖓ ᑭᐅᔭᖓ ᑖᒃᑯᐊ 
ᐅᖃᐅᔾᔨᒋᐊᒃᑲᓐᓂᖁᔭᕋ ᐸᓖᓯᒃᑯᓐᓄᑦ ᑕᒪᓐᓇ 
ᐃᓱᒫᓗᓇᖅᓯᑎᐊᕐᖓᑦ ᑕᒫᓂ ᓄᓇᑯᓗᑦᑎᓐᓂ ᐊᒻᒪ 
ᑲᒪᒋᔭᐅᒃᑲᓐᓂᕆᐊᖃᕐᖓᑦ ᓂᐅᕕᐊᔅᓴᖃᖃᑦᑕᕐᒪᑕ 
ᑕᒪᒃᑯᓂᖓ ᐃᒥᕐᓗᓂᑦ.  
 
ᑭᓯᐊᓂ ᐊᐃᑉᐸᖓᑦᑕᐅᖅ ᑭᐅᖅᑲᐅᖏᒻᒪᒍ, ᑕᒪᒃᑯᐊ 
ᐃᒥᕋᓚᖃᕐᕕᓖᑦ ᑭᓪᓕᖃᓐᖑᐊᖅᑑᔮᖅᐸᖏᒻᒪᑕ 
ᑭᓪᓕᓕᐅᖅᓯᒪᒋᐊᖃᕋᓗᐊᖅᑐᑎᑦ ᒪᓕᒐᒃᑯᑦ 
ᓇᓕᐊᑐᐃᓐᓇᖅ ᓱᕐᕋᓯᒪᓗᐊᓕᖅᑲᑦ 
ᓄᖅᑲᖅᑎᑕᐅᒋᐊᖃᕋᓗᐊᕐᖓᑦ ᒪᓕᒐᒃᑯᑦ ᑕᒪᒃᑯᐊ 
ᖃᓄᐃᓕᐅᖅᑕᐅᕙᓪᓕᐊᒐᓗᐊᕐᒪᖔᑕ 
ᖃᐅᔨᒋᐊᕈᒪᒐᓗᐊᖅᑐᖓ. ᐃᒫᒃ ᐱᓕᐅᒥᓯᒪᔫᔮᕐᖓᑕ  

ᑕᒫᓂ ᓄᓇᑯᓗᑦᑎᓐᓂ ᐃᓚᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᒥᐊᑉᐳᖓ ᒪᓕᒐᓕᐅᖅᑎᒧᑦ 
ᑭᐅᑦᑎᐊᕐᓂᖏᒃᑯᒃᑯ. 
 
ᑖᒃᑯᐊ ᐃᒥᐊᓕᓕᕆᓂᕐᒧᑦ ᒪᓕᒐᐃᑦ 
ᐋᖅᑭᑦᑕᐅᓯᒪᒻᒪᑕ ᐊᑐᖅᑕᐅᔪᔅᓴᐅᓪᓗᑎᑦ ᑕᒪᒃᑯᐊᓗ 
ᐃᒥᕋᓚᕝᕖᑦ ᐃᒥᖅᑎᑦᑎᓗᐊᓕᖅᐸᑕ 
ᐃᖅᑲᑐᖅᑕᐅᕕᒃᑰᕈᓐᓇᖅᑐᑦ. ᑖᒃᑯᐊ ᒥᔅᑕ ᐅᑲᓕᖅ 
ᖃᐅᔨᒪᑉᐸᑦ ᓇᓪᓕᐊᓐᓂᒃ ᓴᖅᑮᓯᒪᓗᐊᖅᑐᕕᓂᕐᒥᑦ 
ᑖᓐᓇ ᖃᐅᔨᓴᖅᑕᐅᒋᐊᕈᓐᓇᖅᑐᖅ ᐅᖃᐅᓯᕆᑉᐸᐅᒃ.  
 
ᐱᓗᐊᖅᑐᒥᑦᑕᐅᖅ ᑖᒃᑯᐊ ᐃᒥᐊᓗᓐᓂᑦ 
ᓂᐅᕕᐊᔅᓴᖃᖃᑦᑕᖅᑐᑦ ᑕᒪᒃᑯᐊ ᐱᒻᒪᕆᐅᑎᒃᑲᑦᑎᒍ 
ᓄᓇᕗᒻᒥ ᓈᒻᒪᖏᓐᓂᖏᑦ ᐃᖃᓗᓐᓃᓕᕋᒪ ᐊᕐᕌᒍᒥ 
ᐅᖓᑖᓄᓪᓗ ᐃᖅᑲᖅᑐᒐᔅᓴᑎᑦᑎᓯᒪᔫᒐᓗᐊᑦ 
ᖃᑦᑎᑲᓪᓚᓐᓂᒃ ᐃᒥᐊᓗᓐᓂᑦ 
ᓂᐅᕕᐊᔅᓴᖃᖃᑦᑕᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᖁᔭᓐᓇᒦᕈᒪᓪᓗᒍᑦᑕᐅᖅ ᐊᒻᒪᓗ ᑭᓯᐊᓂᑦᑕᐅᖅ 
ᐃᖅᑯᓕᖅᑲᐅᒻᒪᑦ ᑕᒪᓐᓇᒎᖅ ᒪᓕᒐᖅ 
ᕿᒥᕐᕈᔭᐅᕙᓪᓕᐊᒻᒪᑦ. ᖃᖓᓕᑭᐊᕐᖓᐃ ᑕᒪᓐᓇ 
ᐱᒋᐊᓪᓚᕆᓛᖅᑐᖅ ᐊᒻᒪ ᑕᒫᖓ ᓄᓇᑦᑎᓐᓂ 
ᐱᕕᖃᖅᑎᑕᐅᓛᕋᓗᐊᕐᒪᖔᑦᑕ ᑕᐃᒫᒃ 
ᕿᒥᕐᕈᕙᓪᓕᐊᑎᓪᓗᒋᑦ ᐅᖃᐅᓯᒃᓴᐅᖃᑦᑕᕐᓂᖓ 
ᐊᒻᒪᓗ ᖃᖓ ᐱᔭᕇᕐᕕᔅᓴᖃᕋᔭᕐᒪᖔᖅ ᑕᒪᓐᓇ 
ᕿᒥᕐᕈᓂᖅ ᖃᐅᔨᒋᐊᕈᒪᒐᓗᐊᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᐲᑕᓴᓐ.   
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒥᔅᑕ ᐅᑲᓕᖅ ᐱᖓᓱᓂᒃ ᐊᐱᕆᒻᒪᑦ. 
ᑕᐃᒪ ᑐᓴᖅᑎᑦᑎᓂᐊᕈᒪᒐᓗᐊᖅᑐᖓ ᑲᑎᒪᑎᓪᓗᑕ 
ᑖᒃᑯᐊ ᐱᔾᔪᑎᒋᓪᓗᒋᑦ ᐃᒥᐊᓗᓕᕆᓂᕐᒧᑦ ᒪᓕᒐᐃᑦ. 
ᑕᒪᒃᑯᐊ ᐱᒋᐊᑦᑕᐅᑎᒋᒍᒪᒐᓗᐊᕋᑦᑎᒍ 
ᐊᔪᕐᓇᕈᓐᓃᑐᐊᖅᑲᑦ. ᐱᒋᐊᓐᖓᕐᓂᖓᓂᖃᐃ ᐊᕐᕌᒍ 
ᓄᑖᖅ.  
 
ᑖᓐᓇ ᐋᔩᖃᑎᖃᕐᓂᐊᖅᑐᒍᑦ ᓄᓇᕗᒻᒥᐅᓂᑦ 
ᐅᖃᕐᕕᖃᖅᓯᒪᓪᓗᖓᓗ ᓄᓇᓖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂ 
ᓄᓇᕗᓪᓗ ᑐᓐᖓᕕᒃᑯᑦ ᑭᒡᒐᑐᖅᑎᖏᓐᓂ. ᑕᐃᒪ 
ᓂᕆᐅᒍᒪᒐᓗᐊᖅᑐᖓ ᑖᓐᓇ ᕿᒥᕐᕈᔭᐅᓂᖓ 
ᐃᒥᐊᓗᓕᕆᓂᕐᒧᑦ ᐱᖁᔭᖅ 12-18-ᓂᑦ ᑕᖅᑭᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ.  
 
ᐊᐱᖅᑯᑦ 150 - 3(2): ᐃᓄᓕᕆᔾᔪᑕᐅᔪᑦ 

ᖃᑦᑎᐅᖃᑦᑕᕐᓂᖏᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑕᐃᓐᓇ 
ᐅᖃᐅᓯᕆᖅᑲᐅᔭᕋ 
ᐃᑲᔪᖅᑕᐅᑐᐃᓐᓇᖁᔨᓐᖏᒃᑲᓗᐊᖅᑐᖓ 
ᓄᓇᕗᒻᒥᐅᓂᑦ ᑐᓂᖃᑦᑕᑐᐃᓐᓇᕐᓗᒋᑦ ᑮᓇᐅᔭᒥᑦ 
ᐊᑐᕆᐊᖃᖅᑕᖏᓐᓂ. ᑭᓯᐊᓂᑦᑕᐅᖅ ᑕᒪᒃᑯᐊ 
ᑮᓇᐅᔭᓕᐅᕈᑕᐅᓇᓱᐊᖅᑐᑦ ᐅᖃᖅᑎᑦᑎᔩ, 
ᓴᓇᓐᖑᐊᒐᐃᑦ, ᓇᓄᐃᑦ ᐊᒥᖏᑦ, ᓇᑦᑏᑦ 
ᑎᕆᒐᓂᐊᑦ ᐋᕿᔅᓯᕙᓪᓕᐊᓪᓗᑎᓪᓗ.  
 
ᐃᑲᔪᓗᐊᖅᑑᔮᖏᖦᖢᑕᓗ ᒐᕙᒪᐅᔪᒍᑦ ᐊᒻᒪᓗ 
ᓄᓇᕗᑦ ᐃᓗᐊᓂ ᓄᓇᖅᔪᐊᕐᒥᓗ 
ᐃᑲᔪᖅᑕᐅᔭᕆᐊᖃᖅᑐᖃᐃᓐᓇᐅᔭᕐᓂᐊᖅᖢᓂ. 
ᑕᐃᒃᑯᐊ ᐃᓚᖏᑦ ᓇᐅᔮᓂᓗ 
ᐅᖃᐅᑎᔭᐅᓚᐅᖅᐳᖓ ᐊᒻᒪᓗ ᑰᕌᖅᔪᖕᒥ 
ᐅᖃᐅᑎᔭᐅᓚᐅᖅᐳᖓ ᓂᕈᐊᖅᑕᐅᓇᓱᑦᑎᓪᓗᒋᑦ 
ᐊᒻᒪᓗ ᑕᑯᓚᐅᖅᑐᖓ ᐃᑲᔪᖅᑕᐅᔭᕆᐊᖃᖅᑐᓂᑦ.  
 
ᐅᑭᐅᒃᑯᓗᐊᖅ ᑕᐃᒃᑯᐊ ᐃᓪᓗᑦ ᓇᒻᒥᓂᖃᖅᑐᑦ 
ᑮᓇᐅᔭᓕᐅᕈᑎᖃᓐᖏᑦᑎᐊᕐᒪᑕ ᓂᖃᐃᓲᑎᑦ Social  

Assistance- ᐊᓯᐊᓂᑦ ᐊᒻᒪᓗ ᒥᓂᔅᑕ 
ᐊᐱᕆᐊᓂᓚᐅᕋᓗᐊᖅᖢᒍ ᖃᐅᔨᒋᐊᕐᓂᐊᓚᐅᕐᒪᑦ 
ᐅᖃᐅᑎᔭᐅᓚᐅᕋᒪ ᑕᐃᒪᒎᖅ $500-ᒥᑦ 
ᑐᓂᔭᐅᖃᑦᑕᓚᐅᖅᑑᒐᓗᐃᑦ ᐃᑲᔪᖅᑕᐅᔭᕆᐊᓖᑦ 
ᐃᓪᓗᒧᑦ ᑮᓇᐅᔭᒥᑦ ᐃᓄᓕᕆᔾᔪᑎᐅᑉ ᐊᓯᐊᓂᒃ, 
ᐊᒻᒪᓗ ᒥᓂᔅᑕ ᐊᐱᕆᐊᓂᓚᐅᕋᓗᐊᖅᖢᒍ 
ᖃᐅᔨᒋᐊᓂᐊᓚᐅᕐᒪᑦ ᐅᖃᐅᑎᔭᐅᓚᐅᕋᒪ ᑕᐃᒪᒎᖅ 
$500-ᒥᒃ ᑐᓂᔭᐅᖃᑦᑕᓚᐅᖅᑑᒐᓗᐃᑦ 
ᐃᑲᔪᖅᑕᐅᔭᕆᐊᓖᑦ ᐃᒡᓗᕐᒧᑦ ᑮᓇᐅᔭᒥᒃ, $250-
ᖑᓚᐅᖅᖢᓂᒎᖅ. ᒥᓂᔅᑑᑉ ᑕᐃᑉᓱᒪ 
ᖃᐅᔨᓴᕐᓂᐊᕐᓇᕋᖅᑰᓚᐅᕐᒪᒍ ᑕᒪᓐᓇᖃᐃ 
ᖃᐅᔨᓴᓚᐅᖅᐹ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᓇᓕᐊᓐᓄᑦ 
ᒥᓂᔅᑐᒧᑦ ᐊᐱᕆᕕᑦ, ᒥᔅᑐ ᓂᓐᖓᖅ? 
 
ᓂᓐᖓᖅ: ᒪᒥᐊᓇᖅ, ᐊᐱᕆᔪᒪᓗᐊᓕᕐᓂᕋᒪ. 
ᐃᓄᓕᕆᔨᒃᑯᓐᓄᑦ ᒥᓂᔅᑐᖓᓄᑦ ᐊᐱᕆᔪᖓ, ᒥᔅᑐ 
ᑕᒑᖅ, ᑕᐹᖅᔪᒻᒨᓐᓃᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᐊᖓᔪᖅᑳᖅ 
ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑕᒑᕐᓗ ᐊᓐᓂᕈᓚᐅᑎᓕᕋᓗᐊᕋᓐᓄ 
ᑭᐅᔪᒪᕚ. 
 
>>ᐃᓪᓚᖅᑐᑦ 
 
ᐄᓛᒃ, ᑖᓐᓇᐃᓛᒃ ᒪᓕᒐᓕᐅᖅᑎ ᓱᓕᑦᑎᐊᖅᑐᖅ. 
ᐃᓚᖏ ᒪᑯᐊ ᐊᔪᖅᓴᓪᓚᕆᑦᑐᑦ ᐊᔪᖃᑦᑕᕐᒪᑕ 
ᑕᒪᓐᓇᐃᓛᒃ ᓇᒡᓕᖕᓇᖅᑑᒐᓗᐊᑦ ᐊᒻᒪᓗ ᐅᕙᒍᑦ 
ᒐᕙᒪᒃᑰᔪᑎᒍᑦ ᑕᒪᒃᑯᓂᖓ 
ᐃᑲᔪᖅᑐᒃᓴᐅᑕᐅᓂᑦᑎᓐᓂᒃ ᑕᕝᕘᓇ 
ᐃᓕᓐᓂᐊᖅᑐᓕᕆᔨᒃᑯᑦ social assistance 
ᐅᕙᖓᓕ ᑕᐃᕙᒃᑕᕋ ᓂᖃᐃᓱᖅᑕᖅᑐᑦ. 
 
ᑖᒃᑯᐊ ᐃᑲᔫᑎᖃᖅᓯᒪᒻᒪᑕᐃᓛᒃ ᑕᕝᕙᓂ 
ᐊᑐᐊᒐᖏᓐᓂ ᓇᓗᓇᐃᖅᓯᒪᒻᒪᑕ ᓂᕿᒃᓴᖏᓪᓗ, 
ᑕᒪᒃᑯᐊᓗ ᐃᒡᓗᒧᑦ ᐊᑭᓕᐅᑏᑦ, ᐅᖅᓱᒧᓪᓗ, 
ᐆᒻᒪᖅᑯᑏᓪᓗ, ᐊᒻᒪᓗ ᐊᓯᖏᑦ ᑕᒪᒃᑯᐊ 
ᐱᔭᐅᔭᕆᐊᖃᓪᓚᕆᑦᑐᑦ ᐆᒪᓇᓱᐊᕐᓂᕐᒧᑦ. ᑖᒃᑯᓅᓇ 
ᑮᓇᐅᔭᓂᒃ ᐃᑲᔫᑎᖃᖅᖢᑕ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓄᖓ ᐊᑐᖅᐸᒃᑐᓄᑦ 
ᑕᐃᒪᓐᓇᐃᑦᑐᒥᒃ ᐃᑲᔫᑎᒃᓴᒥᒃ ᒪᓂᒪᒻᒪᐃᓯᒪᔪᒍᑦ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑐ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑐ ᑕᐹᖅᔪᒃ 
ᑐᑭᓯᑎᑦᑎᐊᕐᒪᖓ ᑕᒪᑐᒪᑉ ᒥᒃᓵᓄᑦ. 
 
ᖃᓄᕐᓕᑭᐊᖓᐃ ᐊᖏᑎᒋᔪᒥᒃ ᑕᒪᒃᑯᐊ ᓇᒻᒥᓂᓖᑦ 
ᑮᓇᐅᔭᓕᐅᕈᑎᖃᓐᖏᑦᑐᑦ ᐅᖅᓱᒧᑦ 
ᐃᑲᔪᖅᑕᐅᖃᑦᑕᖦᖤᖅᐸᑦ ᑕᖅᑭᐅᔮᒧᑦ, ᐅᑭᐅᒥᒃ 
ᐱᓗᐊᖅᑐᒥ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᒥᓂᔅᑐ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ 
ᓇᓗᓇᐃᖅᓯᒪᒻᒪᕆᓐᖏᓐᓇᑦᑎᒍ ᓲᕐᓗ ᑕᖅᑭᑕᒫᑦ 
ᐊᔾᔨᒌᖃᑦᑕᓐᖏᒻᒪᑕ, ᑕᖅᑭᑦ ᓇᓕᐊᑦ ᐊᔪᓐᖏᒃᖢᑎᒃ 
ᐃᒻᒪᖄ ᖃᓄᑭᐊᖅ 
ᐱᓐᖒᖃᑖᖅᑐᐊᓘᓐᓂᕈᑎᒃᓘᓐᓃᑦ ᖃᓄᐃᕋᔭᒃᑐᑦ 
ᑮᓇᐅᔭᑖᑳᓪᓚᓐᓂᕈᑎᒃᓘᓐᓃᑦ ᐊᔪᕈᓐᓃᑳᓪᓚᕋᔭᕐᒪᑕ. 
ᑕᒪᒃᑯᐊᓕ ᐅᑭᐅᒃᑯᑦ ᐱᓗᐊᖅᑐᒥᒃ ᓲᕐᓗ ᑖᓐᓇ 
ᑕᖅᑭᑕᒫᑦ ᑖᒃᑯᐊ ᑭᓯᐊᓂ ᒪᓕᒃᓗᑎᒎᔭᕆᐊᖃᕋᑦᑕ 
ᓇᓗᓇᕐᒪᑦ. 
 
ᐃᓛᒃ ᐊᔪᕐᓇᓐᖏᑐᐊᖅᐸᑦ 
ᐊᑲᐅᓂᖅᓴᐅᓇᔭᖅᑑᒐᓗᐊᖅ ᐊᔪᕈᓐᓃᑐᐊᕈᓂ ᑖᓐᓇ 
ᐃᖕᒥᓂᒃ ᒪᑭᑕᔪᓐᓇᖅᓯᑐᐊᕈᓂ ᐃᖕᒥᓂᒃ ᑕᒪᒃᑯᐊ 
ᐊᑭᓕᖅᓱᓕᕋᔭᖅᑕᖏᑦ. ᑭᓯᐊᓂ ᐅᕙᒍᑦ 
ᓇᓗᒐᑦᑕᐃᓛᒃ, ᑭᓯᐊᓂ ᑖᒃᑯᐊ ᖃᐃᒑᖓᑕ 
ᓇᓗᓇᕈᓐᓃᖃᑦᑕᕐᒪᑕ ᐃᑲᔪᖅᑕᐅᔭᕆᐊᓖᑦ. 
ᑖᔅᓱᒪᖓᑐᐃᓐᓇᕐᓕ ᒪᓕᒍᑎᖃᖅᓯᒪᓪᓗᑕ ᒫᓐᓇ 
ᑕᐃᒪᓐᓇ ᐊᐅᓚᓂᖃᖅᑐᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐊᐃᑉᐹᓂ ᐃᓚᒋᐊᕈᑦ, 
ᒥᔅᑐ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐊᐃᑉᐹᓂᒃ 
ᐃᓚᒋᐊᕈᑦ. ᓲᕐᓗᖃᐃ ᐆᑦᑑᑎᒋᓗᒍ ᑕᒪᐅᓐᖓᖃᐃ 
ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᒻᒪᕆᐊᓘᑉᐹ, ᓅ, 
ᑮᓇᐅᔭᓕᐅᕌᖅᔪᓚᐅᓐᖏᑉᐸᓪᓘᓐᓃᑦ ᐅᕝᕙᓘᓐᓃᑦ 
ᐱᓐᒎᓚᐅᓐᖏᓪᓗᓂ ᐊᓯᐊᓄᑦ 
ᑮᓇᐅᔭᓕᐅᓗᐊᓐᖏᑉᐸᑦ. ᑕᒪᐅᓐᖓᖃᐃ 
ᐃᑲᔪᕆᐊᖃᓪᓚᑦᑖᖅᑐᐊᓘᒃ ᑕᐅᓴᓐ ᑖᓚᒧᓪᓘᓐᓃᑦ 
ᑕᖅᑭᖅ ᐊᑕᐅᓯᖅ ᑎᑭᑦᑐᓐᓇᖅᐳᖅ, 
ᐅᖓᑖᓄᓪᓘᓐᓃᑦ? ᖁᔭᓐᓇᒦᒃ ᐅᖃᖅᑏ. 
 



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᒥᓂᔅᑐ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᒃᑯᐊ ᓲᕐᓗ 
ᐃᑲᔪᖅᑕᐅᔭᕆᐊᓖᑦ ᓇᓗᓇᖃᑦᑕᓐᖏᑦᑑᒐᓗᐊᑦ 
ᑕᖅᑭᑕᒫᓪᓕ ᒪᑯᐊ ᓴᓇᔪᓐᓇᓐᖏᓪᓚᕆᒃᑐᓪᓗ 
ᓇᓗᓇᖃᑦᑕᖏᒻᒪᑕ ᐃᑲᔪᖅᑕᐅᔭᕆᐊᓖᑦ. 
ᐃᓚᖏᓪᓗ ᐊᔪᖅᓯᐅᖅᑲᓚᐅᐱᓪᓚᑐᐃᓐᓇᖅᑐᓪᓗ 
ᑕᐃᒪᐃᑦᑑᖃᑦᑕᕐᒪᑕ. ᑕᒪᒃᑯᐊᓕ 
ᐃᑲᔪᕆᐊᖃᓪᓚᕆᑦᑐᑦ ᑕᒪᒃᑯᓄᓐᖓ 
ᐅᖅᓱᖅᑖᕈᑎᓄᓪᓗ ᐊᒻᒪᓗ ᐃᒡᓗᖓᑕ 
ᐊᑭᓕᖅᓲᑎᒃᓴᖏᓐᓄᓪᓗ ᓇᓗᓇᖃᑦᑕᖏᒻᒪᑕ. 
ᑕᒪᒃᑯᐊᓕ ᐃᑲᔪᖅᑕᐅᑦᑎᐊᕈᓐᓇᖃᑦᑕᖅᑐᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐱᖓᔪᐊᑦ ᐊᒻᒪ 
ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑉᑎᔩ. 
ᐅᖃᐅᑎᔭᐅᓚᐅᕋᒪ $500-ᖑᖃᑦᑕᓚᐅᖅᑑᒐᓗᐊᕉᖅ 
$250-ᖑᓕᕐᒪᑦ. ᑕᐃᓐᓇ ᐊᐱᕆᓚᐅᖅᑐᖅ 
ᐅᖃᐅᑎᔪᓐᓇᕐᓂᐊᓕᖅᐸᕋᖃᐃ ᐃᒪᓐᓇ 
ᐃᑲᔪᖅᑕᐅᔭᕆᐊᖃᓪᓚᑦᑖᑐᐊᕈᕕᑦ 
ᐅᖓᑖᓄᐊᕈᓐᓇᓂᐊᕐᒪᑦ ᑕᒪᑐᒧᖓᖃᐃ $500 
ᖁᓚᖅᑕᐃᓕᒫᕐᓂᐊᖅᐳᑎᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓈᓴᐅᑎᓪᓚᑦᑖᒥᑦ ᒫᓐᓇ 
ᖃᐃᑦᑐᔪᓐᓇᓐᖏᓚᖓ ᑖᔅᓱᒧᖓ ᖃᑦᑎᓂᑦ 
ᐃᓱᖃᕐᒪᖔᑕᓘᓐᓃᑦ ᐱᔪᓐᓇᕐᒪᖔᑕᓘᓐᓃᑦ. ᑖᓐᓇ 
ᐊᐱᖅᑯᑎᒋᔭᐃᑦ ᑭᖑᓪᓕᖅᐹᖅ 
ᑎᒍᑐᐃᓐᓇᓚᐅᐱᓪᓚᓪᓗᒍ ᐊᔪᕐᓇᕈᓐᓃᑐᐊᖅᐸᑦ 
ᑭᐅᑦᑎᐊᕐᓂᐊᕋᒃᑯ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᖅᔪᐊᕐᒧᑦ, ᒥᔅᑕ ᕋᒻᐴᑦ. 

ᐆᒪᔪᓕᕆᔨᒃᑯᑦ ᑎᑎᕋᕐᕕᖓᓐᓂ 
ᐱᔨᑦᑎᕋᐅᑏᑦ ᓱᕐᕋᖅᑎᑕᐅᓂᖏᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᐊᕙᑎᓕᕆᔨᒃᑯᓐᓄᑦ. 
 
ᒥᓂᔅᑕ ᖃᐅᔨᒪᒻᒪᑦ ᐃᓱᒫᓗᒥᑦ ᓴᖅᑭᑦᑎᓚᐅᕋᒪ 
ᒪᓕᒐᓕᐅᖅᑏᑦ ᐱᔾᔪᑎᒋᓪᓗᒍ ᒥᑭᓂᖅᓴᐃᑦ ᓄᓇᓖᑦ 
ᐆᒪᔪᓕᕆᔨᖃᓐᖏᓐᓂᖏᑦᐆᒪᔪᓕᕆᔨᖃᓐᖏᓐᓂᖏᑦ. 
ᑕᒪᒃᑯᐊ ᐱᒻᒪᕆᐅᔪᓂᑦ ᐱᓕᕆᐊᖃᕐᒪᑕ 
ᐊᖑᓇᓱᒍᑎᔅᓴᓂᓪᓕ ᓚᐃᓴᑖᖅᑎᑦᑎᔨᐅᓗᑎᑦ 
ᐊᒻᒪᓗ ᓂᐅᕕᖅᑎᐅᓪᓗᑎᑦ ᐊᒥᕐᓂᑦ ᕿᓯᓐᓂᓪᓗ.  
 
ᑐᑭᓯᐅᒪᔭᒃᑯᓪᓕ ᑕᒪᒃᑯᐊ ᐆᒪᔪᓕᕆᔩᑦ ᓴᓂᑭᓗᐊᕐᒧᑦ 
ᒫᓐᓇ ᐃᖃᓗᓐᓃᒻᒪᑦ ᑲᑎᒪᔭᖅᑐᖅᓯᒪᓪᓗᓂ 
ᔮᓐᓄᐊᕆᒥᖃᐃ ᑭᓯᐊᓂ ᐅᑎᕐᓂᐊᖅᑐᖅ ᐊᕐᕉᒍ. 
ᐃᓱᒫᓘᑎᒋᒐᒃᑯ ᑕᒪᓐᓇ ᐱᔨᑦᑎᕋᐅᑕᐅᔪᓂᑦ 
ᓱᕐᕋᐃᒻᒪᑦ ᖃᓄᐃᓕᐅᖅᑲᑕ ᑖᒃᑯᐊ ᐱᓕᕆᕕᐅᔪᖅ 
ᑕᒪᒃᑯᐊ ᑲᒪᒋᔭᐅᒋᐊᓖᑦ ᐸᕝᕕᓴᑦᑕᐅᖁᓇᒋᑦ 
ᓱᕐᕋᑦᑕᐅᖁᓇᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐊᐱᕆᕋᑖᖅᑐᖅ. ᓱᓕᔪᖅ ᑖᒃᑯᐊ 
ᑐᑭᓯᒋᐊᕈᑎᔅᓴᓄᑦ ᑖᒃᑯᐊ 6-ᖑᒻᒪᑦ 
ᐊᑕᐅᓯᐅᓐᖏᑦᑐᒥᑦ ᐆᒪᔪᓕᕆᔨᖃᖅᑐᑦ ᑕᐃᒪ 
ᒐᕙᒪᐅᓚᐅᖅᑐᑦ ᐱᓪᓗᒋᑦ. ᒫᓐᓇᓕ ᐋᖅᑭᓯᒪᒐᑦᑕ 
ᐆᒪᔪᓕᕆᔨᖃᕐᓂᐊᖁᓪᓗᒋᑦ ᓄᓇᓕᓕᒫᑦ ᒪᕐᕉᓐᓂᒃ.  

ᐊᐱᖅᑯᑎᖓ ᐱᔾᔪᑎᓪᓗᒍ ᐊᐅᓪᓚᕋᐃᒻᒪᑕ ᑕᐃᒃᑯᐊ 
ᐆᒪᔪᕐᓂᐊᑎᒃᑯᑦ ᐆᒪᔪᕐᓂᐊᑎᒃᑯᓘᓐᓃᑦ 
ᑲᑎᒪᔨᖏᓐᓂᑦ ᑲᒪᒋᔭᐅᑲᐃᓐᓇᕈᓐᓇᓲᖑᔪᑦ ᐊᒻᒪᓗ 
ᐃᖅᑲᓇᐃᔭᖅᑎᑦᑎᑲᐃᓐᓇᖅᑐᑕ ᒪᓕᑦᑐᑎᑦ 
ᑭᓐᖒᒪᔭᐅᓂᕆᔭᖏᑦ ᑕᐃᒃᑯᐊ ᐆᒪᔪᕐᓂᐊᖅᑎᖏᑦ 
ᐊᐅᓪᓚᖅᓯᒪᑎᓪᓗᒋᑦ. 
 
ᔮᓐᓄᐊᕆᒧᓪᓕ ᑕᐃᓐᓇ ᐊᐅᓪᓚᖅᓯᒪᓂᐊᖅᑐᖅ 
ᑕᐃᓐᓇ ᐃᖃᓗᓐᓂ ᑲᑎᒪᓂᐅᔪᖅ ᐆᒪᔪᕐᓂᐊᖅᑎᒧᑦ 
ᑎᓯᕝᕙ 12-15-ᒧᑦ ᓄᖅᑲᕕᔅᓴᓕᒃ ᑕᒫᓂᕈᔪᒃ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᕈᓗ ᑭᐅᒻᒪᖓ. ᑕᐃᒪᓕ ᔮᓄᐊᕆᒥ 
ᕿᑲᕆᐊᕈᒫᕐᓂᐊᕐᖓᑦ ᑕᕝᕙᓐᖓᑦ ᐱᔭᕇᕈᓂ.  
 
ᒥᓂᔅᑕᐅᓪᓗᑎᓪᓕ ᐱᓕᕆᕕᒃ ᐊᕙᑎᓕᕆᔨᒃᑯᑦ 
ᐋᖅᑭᓯᓯᒪᕕᓰ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ 
ᑕᒪᒃᑯᐊ ᐅᖃᖅᑏ, ᑕᐃᒃᑯᐊ ᐱᓕᕆᐊᕆᔭᐅᕙᑦᑐᑦ 
ᑲᔪᓰᓐᓇᕈᓐᓇᓂᐊᕐᖓᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ. ᖃᐅᔨᒪᓪᓚᕆᓐᖏᑦᑐᖓ ᓴᓂᑭᓗᐊᕐᒥ 
ᖃᓄᐃᓕᖓᒻᒪᖔᖅ ᑭᓯᐊᓂ 
ᖃᐅᔨᒋᐊᑦᑎᐊᕈᓐᓇᖅᑕᕋ ᑐᓴᖅᑎᓚᐅᕐᓗᒍᓗ 
ᖃᐅᔨᒃᑲᐃᓛᕐᓗᖓ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓂ 
ᐅᐃᒍᒋᐊᕈᑦ, ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᕐᓕ 
ᑕᐃᒪ ᑖᒃᑯᐊ ᐊᕙᑎᓕᕆᔨᒃᑯᑦ ᖃᐅᔨᒪᓲᖑᕙᑦ 
ᖃᑦᑎᓂᑦ ᐆᒪᔪᕐᓂᐊᖅᑎᖃᕆᐊᖃᕐᒪᖔᑕ ᓄᓇᓕᒻᒥ 
ᐊᑕᐅᓯᕐᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐊᑐᖃᑦᑕᖅᑕᕗᑦ 
ᐃᓄᒋᐊᓐᓂᖃᖅᑲᑕ 1,500 ᐅᖓᑖᓂ ᒪᕐᕉᒋᐊᓖᒃ 
ᐆᒪᔪᕐᓂᐊᑏ ᐅᖓᑖᓂᓘᓐᓃᒃ. ᑭᓯᐊᓂ 
ᓇᓗᓇᐃᖅᓯᒍᒪᔪᖓ ᐃᒪᐃᒍᒪᒐᓗᐊᖅᑐᒍᑦ 
ᓄᓇᓕᓕᒫᑦ ᒪᕐᕉᓐᓂᒃ ᐆᒪᔪᕐᓂᐊᖅᑎᖃᖁᓪᓗᒋᑦ 
ᐊᑦᑕᓇᓐᖏᑦᑐᒦᖁᓪᓗᒋᑦ ᐱᔨᑦᑎᑕᐅᑦᑎᐊᖁᓪᓗᒋᑦ. 
 
ᐃᓛᓐᓂᒃᑯᑦ ᐊᔪᕐᓇᓲᖑᒻᒪᑦ ᑮᓇᐅᔭᓂᑦ 
ᕿᓗᖅᑭᑖᓚᑦᑏᓇᖅᑎᓪᓗᑕ. ᒐᕙᒪᒃᑯᓪᓗ ᖃᐅᔨᒪᒻᒪᑦ 
ᐊᖏᖅᓯᒪᒐᓗᐊᕆᓪᓗᑕ ᐃᓪᓗᑭᖅᓱᕋᑦᑕ, 
ᐱᖁᑎᖅᔪᐊᖑᔪᑦ ᐊᓪᓚᕝᕕᒋᔭᕗᓪᓘᓐᓃᑦ 
ᒥᑭᓗᐊᖅᑐᑎᑦ, ᑕᐃᒪ ᐊᒥᓱᐊᓗᐃᑦ 
ᐊᒃᓱᕈᓐᓇᖅᑐᑲᓪᓚᐅᒻᒪᑦ. 
 
ᑭᓯᐊᓂᓕ ᐅᖃᖃᑦᑕᖅᓯᒪᒐᒪ ᒪᓕᒐᓕᐅᖅᑎᓕᒫᑦ 
ᐃᓕᓐᓂᐊᖅᑐᖃᖃᑦᑕᕐᖓᑦ ᑐᕌᕋᓱᐊᖅᑐᑦ 
ᑕᒪᒃᑯᓄᖓ ᓄᓇᑖᖃᑕᐅᓯᒪᔪᓄᑦ 
ᐃᓕᓐᓂᐊᖅᑐᖃᖅᑎᓪᓗᒍ 
ᐃᓕᓐᓂᐊᑎᑦᑎᑲᓐᓂᕈᒪᒐᑦᑕ 
ᓄᓇᓕᓐᓅᖃᑦᑕᕈᒫᕐᓂᐊᖅᑐᓂᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓂᔅᒦᒃ ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᕐᓗ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑭᐅᖅᑲᐅᒻᒪ, ᒪᒥᐊᓇᖅ ᑭᐅᓐᓂᖅᑲᖓ. 

ᐃᓱᒪᓕᐅᖅᓯᒪᕕᓰ ᐃᖅᑲᓇᐃᔭᖅᑎᑎᑲᐃᓐᓇᕐᓄᑦ 
ᐃᒫᒃ ᐊᑕᐅᓯᐅᖏᑦᑐᒥ ᐆᒪᔪᓕᕆᔨᖃᖅᑎᓪᓗᒍ 
ᑕᕝᕗᖓ ᓄᓇᓕᒻᒨᖅᑎᑕᐅᑲᐃᓐᓇᖔᕐᓗᑎᑦ 
ᐊᑕᐅᓯᕐᒧᑦ, ᑕᐃᓐᓇ ᐆᒪᔪᕐᓂᐊᖅᑎ ᓄᓇᓕᒻᒥ 
ᑕᐃᑲᓃᔅᔮᖏᑉᐸᑦ ᑕᐃᑯᓐᖓᖅᑎᑲᐃᓐᓇᕐᓗᒍ? 
ᖁᔭᓐᓇᒦᒃ ᐅᖃᖅᑏ, 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒪᐃᖃᑦᑕᖅᓯᒪᔪᖅ 
ᐋᖅᑭᔅᓱᐃᓯᒪᓪᓗᑎᑦ ᐊᑯᓂ ᐊᐅᓪᓚᖅᓯᒪᓂᐊᖅᑲᑦ, 
ᑕᕝᕙᖔᖅᑐᒥᑦ ᑕᐃᑯᖓ ᐊᓯᐊᓄᖔᖅ 
ᐊᐅᓪᓚᑎᑦᑎᑲᐃᓐᓇᓲᖑᔪᒍᑦ ᑭᕝᕕᐅᑎᓂᐊᖅᑐᒥᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓂᔅᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᖁᑦᑎᑐᒧᑦ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 152 - 3(2): ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕐᓂᐅᑉ ᖃᓄᐃᓕᖓᓂᖓ ᓄᓇᕗᒻᒥ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᓇᒡᒐᔭᐅᒥᑦ ᑲᑎᒪᑐᐃᓐᓇᖅᑎᓪᓗᑕ 2010-2011 
ᐊᑭᑐᔪᖅᑐᕈᑎᒃᓴᓄᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᑯᓐᓄᑦ ᐅᖃᐅᓯᖃᓚᐅᕋᒪ 
ᐃᓕᓐᓂᐊᑎᑦᑎᓂᕐᒧᑦ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᓯᓐᓈᑦ ᓄᓇᕗᒻᒥ. ᐃᓪᓗᓕᕆᓂᕐᒧᑦ 
ᒥᓂᔅᑕᐅᔪᖅ ᓇᓗᓇᐃᖅᓯᓚᐅᕐᒪᑦ 
ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑕᒪᒃᑯᓂᖓ ᐱᓯᒪᒐᔭᕐᒪᑦ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᖃᑦᑎᐅᒻᒪᖔᑕ 
ᐃᓕᓐᓂᐊᓯᓐᓈᖅᑐᑎᑦ ᐃᖅᑲᓇᐃᔭᖅᑐᑦ ᑕᕝᕙᓂ 
ᓄᓇᕗᒻᒥ ᐃᓪᓗᓕᐅᕐᓂᐅᔪᒥᑦ? ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓂᔅᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᔅᑕ ᓗᐃ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᓐᓇ, ᑕᐃᓐᓇᐃᓛᒃ 
ᐃᓪᓗᓕᕆᓂᕐᒧᖑᓇ, ᐃᓪᓗᓕᕆᓂᕐᒧᑦ ᐊᐱᕆᖅᑰᕐᒪᑦ. 
 
ᐅᑯᐊ ᑕᒪᕐᒥᒃ apprentice-ᖑᓂᕋᖅᑕᐅᔪᑦ ᓲᕐᓗ 
ᐱᔪᓐᓇᐅᑎᑖᖅᐸᓪᓕᐊᓯᒪᓂᖏᓐᓃᓛᒃ 
ᓈᓴᐃᑕᐃᓐᓇᖏᑦ ᑖᒃᑯᓂᖓ ᐱᓯᒪᒐᒪ 192-ᖑᒻᒪᑕ 
ᒫᓐᓇ ᑕᕝᕙᓂ ᓯᑎᐱᕆ 2, 2009-ᒥᑦ, 
ᑕᒪᕐᒥᓕᒫᑦᑎᐊᖅ ᑕᒪᒃᑯᐊ ᓲᕐᓗ 
ᐱᔪᓐᓇᐅᑎᑖᕋᓱᑉᐸᓪᓕᐊᔪᑦ ᐊᒻᒪ ᑖᒃᑯᐊ ᓲᕐᓗ 
ᐃᖅᑲᓇᐃᔭᖅᑐᑎᑦ 80-ᐳᓴᓐᖑᓪᓗᑎᑦ ᐊᒻᒪᓗ 20-
ᐳᓴᓐᑦ ᑖᒃᑯᐊ ᐃᓕᓐᓂᐊᕐᕕᒻᒥᑦ 
ᐃᓕᓐᓂᐊᖃᑦᑕᖅᖢᑎᑦ. ᑖᒃᑯᐊ ᑕᕝᕙ ᓈᓴᐅᑏᑦ 
ᐱᓯᒪᔭᕗᑦ ᒫᓐᓇᒧᑦ ᑎᑭᒃᖢᒍ. 
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ 
ᐃᑲᔫᑎᒋᖃᑦᑕᕐᒪᒋᑦ ᑕᒪᒃᑯᐊ 
ᐱᔪᓐᓇᐅᑎᑖᖅᐸᓪᓕᐊᔪᑦ apprentice-
ᖑᓂᕋᖅᑕᐅᔪᑦ ᐃᓕᓐᓂᐊᓯᓐᓈᑦ. 192-ᖑᓚᐅᖅᑐᑦ 
ᑕᕝᕙᓂ ᓯᑎᐱᕆ 2009-ᖑᑎᓪᓗᒍ. ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓂᔅᒦᒃ ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᓇᓗᓕᕈᔪᒃᑲᒪ ᐅᖃᓚᐅᕋᓗᐊᕐᖓᓂᓛᒃ 51-ᖑᔪᒡᒎᖅ 
ᐃᓕᓐᓂᐊᓚᐅᕐᖓᑕ ᑕᕝᕙᓂ ᐃᓪᓗᓕᕆᓂᕐᒧᑦ 
ᑕᐃᒫᒃ ᐊᕕᑦᑐᖅᓯᒪᔪᓂᑦ ᐱᔪᒪᓐᓂᕈᑦᑕ ᒥᓂᑕᐅᔪᒥᑦ 
ᐃᓕᓐᓂᐅᖅᑐᓕᕆᔨᒃᑯᓐᓄᑦ 
ᑭᐅᒍᓐᓇᕐᓂᕋᐃᓚᐅᕋᓗᐊᕐᖓᑦ. ᒥᓂᔅᑕᐅᔪᖅ 
ᐅᖃᕋᑖᕐᖓᑦ ᐊᒡᒍᖅᓯᒪᔪᓂᑦ ᐱᖃᖏᓐᓂᕋᖅᑐᓂ, 
ᓇᓗᓇᐃᖅᓯᒍᓐᓇᖅᑳ ᑕᐃᒃᑯᐊ ᐊᒡᒍᖅᓯᒪᓂᖏᑦ 
ᐱᓯᒪᖏᒻᒪᒋᑦᕕ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓂᔅᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᒃᑯᐊ ᐊᕕᑦᑐᖅᓯᒪᔫᓂᖏᓐᓂᓪᓗ 
ᑭᒃᑯᑦ ᓇᓪᓕᐊᓐᓂᑦ ᐃᖅᑲᓇᐃᔭᕐᕕᓐᓂᑦ ᑖᒃᑯᐊ 
ᓈᓴᐅᑎᑦ ᐱᓯᒪᖏᒃᖢᒋᑦ. ᑭᓯᐊᓂ ᑲᑎᓕᒫᖅᖢᒋᑦ 
ᑖᒃᑯᐊ ᓈᓴᐅᑎᑦ ᐱᓯᒪᔭᒃᑲ, ᑮᓇᐅᔭᓂᑦ 
ᐃᑲᔫᑎᒋᖃᑦᑕᕋᑦᑎᒍᑦ ᑕᒪᒃᑯᓂᖓ 
ᐱᔪᓐᓇᐅᑎᑖᖅᐸᓪᓕᐊᓂᐊᖅᑎᓪᓗᒋᑦ. ᑖᒃᑯᐊ 
ᒪᓕᑐᐃᓐᓇᕐᖢᑎᒍᑦ, ᑲᑎᓕᒫᖅᑐᒋᑦ ᐱᓯᒪᓪᓗᒋᑦ. 
 
ᑭᓯᐊᓂ ᐊᕕᑦᑐᖅᓯᒪᓂᖏᑎᒍᑦ ᓈᓴᐅᑎᖏᑦ 
ᐱᔪᒪᓇᔭᖅᐸᑦ ᒫᓐᓇᑲᐅᑎᒋ 
ᑐᓂᔪᓐᓇᖏᑐᐃᓐᓇᖅᐸᕋ ᑭᓯᐊᓂ ᑖᒃᑯᐊ ᓈᓴᐅᑎᑦ 
ᐱᔪᓐᓇᓂᐊᖅᑕᒃᑲ ᑖᒃᑯᐊ ᑲᑎᒫᓂᓚᐅᖏᓂᑦᑎᓐᓂᑦ 
ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓂᔅᒦᒃ ᒥᓂᔅᑕ. ᐊᐃᑉᒑᓂ ᐃᓚᒋᐊᕈᑦ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᑦᑐᒍᓗ ᒥᓂᔅᑕᐅᔪᖅ. ᒥᓂᔅᑕ ᑕᐹᖅᔪᒃ, 
ᐊᒡᒍᖅᓯᒪᓕᖅᑎᓪᓗᒋᑦ ᐱᖃᓯᐅᑎᔪᓐᓇᕈᕕᑦ. 
ᕿᓂᕋᓗᐊᕋᒪᐃᓛᒃ ᐊᒡᒍᖅᓯᒪᔪᓂᒃ ᓄᓇᕗᒻᒥ 
ᐃᒡᓗᓕᐅᕐᓂᕐᒥᒃ ᑕᐃᒃᑯᐊ ᐃᓕᓐᓂᐊᓯᓐᓈᖅᑐᑦ 
ᓇᓗᓇᐃᖅᓯᓯᒪᒐᔭᖅᑯᑦ ᓱᑯᑦᑎᐊᓃᓕᕐᒪᖔᑕ ᑖᒃᑯᐊ 
ᓯᕗᓪᓕᖅᐹᒥ ᐊᐃᑉᐸᖓᓂᒃ ᐱᖓᔪᐊᓂᓘᓐᓃᑦ, 
ᑕᐃᒫᒃ ᐊᕕᑦᑐᖅᓯᒪᔪᓐᓇᕋᔭᖅᐸᑕ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄᓗᐊᕌᓗᒃ. ᑖᒃᑯᐊ 
ᓈᓴᐅᑎᓂᒃ ᑐᓂᔪᓐᓇᕐᓂᐊᖅᑕᒃᑲ 
ᓇᓃᓪᓚᑦᑖᕐᒪᖔᑕ. ᐃᓛᒃ ᐊᔾᔨᒌᓐᖏᕈᓘᔭᕐᒪᑕ  

ᑖᒃᑯᐊ ᐱᔪᓐᓇᐅᑎᑖᕋᓱᖃᖅᑐᑦ, ᓲᕐᓗ ᒪᑯᐊᓗ 
ᐊᖁᑏᓪᓗ ᕿᔪᓕᕆᔩᒡᓗ, ᐅᐊᔭᓕᕆᔩᒡᓗ, 
ᑕᒪᒃᑯᐊᕈᓘᔭᐅᒻᒪᑕ ᐊᔾᔨᒌᓐᖏᕈᓘᔭᖅᑐᑦ ᑖᒃᑯᐊ 
ᑮᓇᐅᔭᖃᖅᑎᖃᑦᑕᖅᑕᕗᑦ. ᑖᒃᑯᐊ 
ᐊᐱᖅᑯᑎᒋᓵᖅᑕᖏᑦ ᓈᓴᐅᑎᓂᒃ 
ᑐᓂᔪᓐᓇᕐᓂᐊᖅᐸᕋ, ᒫᓐᓇᑲᐅᑎᒋ ᑭᓯᐊᓂ 
ᑐᓂᔪᓐᓇᓐᖏᑐᐃᓐᓇᖅᐸᕋ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᓂᒃ 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᒃᑲᓐᓂᖅᐸᕋ ᒥᓂᔅᑕ ᑕᒪᒃᑯᓂᓐᖓ 
ᖃᐃᑦᑎᓛᕐᖓᑦ. ᐄ, ᑕᐃᒪ ᓂᕆᐅᒃᑲᒪᐃᓛᒃ ᓇᓕᐊᒃ 
ᐃᓕᓐᓂᐊᖅᑕᐅᒻᒪᖔᑕ ᓱᑯᑦᑎᐊᓃᓕᕐᒪᖔᑕᓗ. 
 
ᖃᐅᔨᒍᒪᒻᒥᔪᖓ ᒥᓂᔅᑕ ᐊᐱᕆᒍᓐᓇᕈᒃᑯ 
ᑐᓴᖅᑎᑦᑎᒍᓐᓇᖅᐸᑦ ᐃᒡᓗᕈᓯᕐᒥ 
ᐃᓕᓐᓂᐊᖅᑕᐅᓪᓚᕆᖃᑦᑕᖅᑐᖅ ᖃᓄᑎᒋ ᑕᒪᓐᓇ 
ᐱᕙᓪᓕᐊᓂᖃᐅᒻᒪᖔᖅ ᐃᒫᒃ ᐃᖃᓗᓐᓂ 
ᐃᓕᓐᓂᐊᖃᑦᑕᕐᓂᐊᖅᑲᑦ ᐅᐱᕐᖔᖑᔪᐃᑦ 
ᐃᒡᓗᓕᐅᕐᓂᕐᒧᑦ ᑲᖏᖅᖠᓂᕐᒥᓪᓘᓐᓃᑦ ᐃᒡᓗᓂᑦ 
ᓴᓇᔨᐅᓂᕐᒧᑦ ᑕᒪᒃᑯᐊᕈᔪᐃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ 
ᐱᓯᒪᓐᖏᕕᔾᔪᐊᕋᖅᖢᒍ ᑖᒃᑯᐊ. ᐃᒻᒪᖄ ᑖᒃᑯᐊ 
ᐃᓐᓇᕐᓂᑦ ᐃᓕᓴᐃᔨ ᐅᖃᖃᑎᒋᓚᐅᓱᖓᕐᓗᒍ 
ᐃᑲᔪᖅᑎᒌᒡᓗᓄᖃᐃ ᑖᓐᓇ 
ᓇᓗᓇᕈᓐᓃᑦᑎᐊᕐᓂᐊᖅᐳᖅ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐊᓪ. 
 
ᐊᐱᖅᑯᑦ 153 - 3(2): ᐃᑲᔫᑎᒃᓴᑦ 

ᑐᐸᐃᓕᐊᕈᑎᒃᓴᒧᑦ ᐊᒻᒪ ᐃᑲᔫᑎᑦ ᑭᓐᖓᕐᓂ 
ᓴᓇᕝᕕᒻᒧᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᔪᒪᔪᖓ ᐃᓕᖅᑯᓯᓕᕆᔨᒃᑯᓐᓄᑦ. ᑐᑭᓯᐅᒪᒐᒪ  

ᒐᕙᒪᒃᑯᑦ ᓄᓇᕗᒻᒥ ᑐᓂᓯᔪᒪᓂᐊᖅᐸᓪᓚᐃᒻᒪᑕ 
$50,000-ᓂᑦ ᓄᓇᕗᒻᒥ ᑐᐸᐃᒨᕐᓂᐊᕐᓗᑎᑦ 
ᓴᓇᓐᖑᐊᖅᑏᑦ ᑕᑯᒃᓴᐅᑎᑦᑎᓪᓗᒋᑦ ᓴᓇᐅᒐᕐᓂᑦ. 
ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᑲᑦ ᑕᒪᓐᓇ 
ᖃᓄᐃᓘᖅᑕᐅᓂᐊᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᒃᑯᐊ ᐊᔾᔨᒌᓐᖏᕈᓘᔭᖅᑐᓂᒃ 
ᑮᓇᐅᔭᓂᑦ ᐃᑲᔫᑎᖃᓲᖑᒐᑦᑕ, grants and 
contributions. ᑖᒃᑯᓇᓂᑦᑕᐅᖅ ᑕᒪᒃᑯᓄᖓ ᓲᕐᓗ 
ᓴᓇᐅᒐᕐᓄᓪᓗ ᐊᓯᖏᓐᓄᓪᓗ ᐱᓕᕆᓂᐊᖅᑐᓄᑦ. 
 
ᑖᒃᑯᓇᓂᑦᑕᐅᖅ ᑮᓇᐅᔭᖁᑎᖃᕐᒥᒐᑦᑕ, 
ᑭᓯᐊᓂᑦᑕᐅᖅ ᑐᒃᓯᕋᐅᑎᒃᑯᑦ ᐱᔭᐅᔪᓐᓇᕆᓪᓗᑎᒃ. 
ᑕᐃᒪᐃᑦᑑᓂᖏᓐᓄᑦ ᑖᒃᑯᐊ ᑐᒃᓯᕋᐅᑎᒃᑯᑦ 
ᓇᒃᓯᐅᔾᔭᐅᑉᐸᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓄᑦ 
ᑖᒃᑯᓇᓐᖓᓪᓕ ᕿᒥᕐᕈᔭᐅᓇᔭᖅᖢᑎᒃᓗ 
ᑮᓇᐅᔭᖁᑎᖃᕐᓂᖓᓂ ᑖᔅᓱᒥᓐᖓ 
ᓇᓗᓇᐃᕋᓱᑐᐃᓐᓇᖅᐳᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᔅᑐ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ $50,000-ᓂᑦ 
ᐊᑐᐃᓐᓇᖃᖅᑎᒃᓯᒪᓕᖅᑲᑦ ᑖᒃᑯᓄᓐᖓ 
ᑐᐸᐃᒨᕈᑎᒃᓴᐅᒐᔭᖅᑐᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓯᐊᓪ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐃᓛᒃ ᑐᑭᓯᓇᖅᓯᑎᑦᑎᐊᒃᑲᓐᓂᖅᐳᒍᑦ 
ᑭᒃᑯᑦ ᑐᓂᓚᐅᖅᓯᒪᒻᒪᖔᑦᑎᒍ $50,000-ᒥᒃ, 
ᓇᓕᐊᓐᓂᒃ ᐊᐱᖅᑯᑎᖃᕐᒪᖔᖅ 
ᓇᓗᓇᐃᑦᑎᐊᓚᐅᕐᓕᐅᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. 
ᑐᑭᓯᓇᖅᑎᑦᑎᒋᐊᒃᑲᓐᓂᕈᓐᓇᖅᐱᐅᒃ, ᒥᔅᑐ ᓯᐊᓪ? 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑭᒃᑰᒐᓗᐊᕐᒪᖔᑕ ᖃᐅᔨᒪᓐᖏᑕᒃᑲ, 
ᐅᖃᐅᔾᔭᐅᓚᐅᕋᒪ ᑑᐸᐃᒨᖅᑐᖃᓛᕐᖓᒡᒎᖅ, 
ᒐᕙᒪᒃᑯᓪᓗ ᐱᖃᑕᐅᔪᖃᓛᖅᑐᑎᒃ ᑖᓐᓇ 
ᐊᐱᖅᓱᓚᕿᖅᑲᐅᔪᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓯᐊᓪ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᓴᐅᒪᓐᖏᕕᔾᔪᐊᕋᒪ 
ᑖᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᐊᐱᖅᑯᑦ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᖃᐅᔨᒋᐊᓚᐅᕐᓗᓂᐅᒃ ᑭᐅᒋᐊᓛᕐᖓᒍᑦ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᐊᕐᕚᕐᓗᒃ.  
 
ᐊᐱᖅᑯᑦ 154 - 3(2): ᓄᓇᓕᓐᓂ 

ᖁᐊᒃᑯᕕᖃᕆᐊᖃᕐᓂᖓ ᐱᓚᑦᑐᐃᕕᒻᒥᓪᓗ 
ᒥᑦᑎᒪᑕᓕᒻᒥ (ᐊᕐᕚᕐᓗᒃ) 

 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᒃᑲ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᑯᓪᓗ ᒥᓂᔅᑕᖓᓐᓄᑦ.  
 
1999-ᕈᓚᐅᖅᑎᓐᓇᒍ ᓄᓇᑦᑎᐊᕐᒥ ᒐᕙᒪᒃᑯᑦ 
ᖁᐊᒃᑯᕕᖃᖅᑎᑦᑎᕙᓚᐅᖅᓯᒪᒻᒪᑕ ᓄᓇᓕᓐᓂ 
ᐊᒻᒪᓗ ᑐᑭᓯᐅᒪᓪᓗᖓ ᓴᖅᑮᓯᒪᓕᕐᖓᑕ 
ᐱᓕᕆᖃᑎᒌᖑᔪᓂᑦ ᐱᓕᕆᔪᓂᑦ 
ᐃᒃᓯᕙᐅᑕᖃᖅᑐᑎᑦ ᒥᓂᔅᑕᐅᔪᖅ ᐱᓕᕆᕕᖓᓂ 
ᑲᒪᓂᐊᕐᓗᑎᑦ ᖁᐊᒃᑯᕕᓐᓂ.  
 
ᒥᓂᔅᑕᐅᔪᖅ ᐅᖃᕈᓐᓇᖅᐹ ᑖᒃᑯᐊ ᑭᓱᓂᑦ 
ᓴᖅᑮᓯᒪᓕᕐᒪᖔᑕ? ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᑯᓐᓄᑦ. ᒥᓂᔅᑕ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. 2003-
ᖑᑎᓪᓗᒍ ᖃᐅᔨᓴᕐᓂᖅᑕᖃᓚᐅᖅᓯᒪᒻᒪᑦ 
ᒪᑭᒪᐃᓐᓇᕈᓐᓇᖅᑐᓂᑦ ᓄᓇᕗᒻᒥ 
ᓇᓗᓇᐃᖅᑕᐅᓯᒪᓪᓗᓂ ᓄᓇᓕᓐᓂ ᖁᐊᒃᑯᕕᐅᔪᑦ 
ᐱᑕᖃᕆᐊᖃᕐᖓᑕ ᓄᓇᓕᓐᓂᓪᓗ 
ᐊᑑᑎᖃᑦᑎᐊᖅᑐᑎᑦ ᒪᑭᒪᓂᐊᖅᐸᑦ ᑕᒪᓐᓇ. 
 
ᐅᕙᒍᑦ ᒐᕙᒪᒃᑰᓪᓗᑕ 
ᐱᓕᕆᐊᖃᓪᓚᑖᓐᖏᒃᑲᓗᐊᖅᑐᒍᑦ ᑭᓯᐊᓂ ᑖᓐᓇ 
ᓱᓕᔪᖅ ᓄᓇᑦᑎᐊᖅ ᒐᕙᒪᒃᑯᖏᑦ 
ᑕᐃᒪᐃᑦᑐᖃᖃᑦᑕᓚᐅᖅᓯᒪᒻᒪᑕ ᓄᖅᑲᓚᐅᖅᓯᒪᔪᑦ 
ᓄᓇᕗᑖᓚᐅᓐᖏᓱᖓᖅᑎᓪᓗᑕ.  
 
ᑖᒃᑯᐊᓗ ᐱᓕᕆᕕᐅᔪᓂᑦ ᐃᒃᓯᕙᐅᑕᕆᔭᐅᔪᑦ 
ᐃᒃᓯᕙᐅᑕᖃᖅᑐᑎᑦ ᐱᕙᓪᓕᐊᔪᓕᕆᔨᒃᑯᓐᓂ 
ᒫᓐᓇᐅᔪᕐᓕ ᖃᐅᔨᔭᐅᓯᒪᔪᑦ ᖃᐅᔨᓴᕐᓂᐅᓚᐅᖅᑐᒥᑦ 
ᖃᐅᔨᓯᒪᔪᖃᖅᑐᖅ ᑖᒃᑯᑎᒎᓇ 
ᐋᖅᑭᑦᑕᐅᓚᐅᖅᑐᑦᑎᒍᑦ ᓇᓗᓇᕈᓐᓃᖅᑐᓂᓗ 
ᑮᓇᐅᔭᖃᖅᑎᑦᑎᓇᓱᑦᑎᒋᐊᔅᓴᖅ 
ᕿᑲᖅᑎᑦᑎᒋᐊᔅᓴᓘᓐᓃᑦ ᑕᕝᕗᖓ 
ᐃᑲᔫᑕᐅᓂᐊᖅᑐᓂᑦ ᐊᔪᕐᓇᕈᔪᓪᓚᕆᓚᐅᖅᓯᒪᒻᒪᑦ.  
 
ᒪᕐᕉᖅᑲᐃ ᐃᑲᔪᖅᑕᐅᓚᐅᖅᓯᒪᔫᒃ ᐃᓪᓗᓕᒑᖅᔪᒃ 
ᐊᒻᒪᓗ ᓇᐅᔮᑦ ᐃᑲᔪᖅᑕᐅᓚᐅᖅᓯᒪᔫᒃ 
ᖁᐊᒃᑯᕕᖃᕐᕕᐅᔪᒥᑦ ᓴᓇᓂᐊᖅᑎᓪᓗᖏᑦ 
ᒫᓐᓇᒫᒃᑯᓪᓖᓛᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑕᐃᒃᑯᐊ ᐃᑲᔪᖅᑕᐅᑦᑎᐊᓚᐅᖅᐸᑕᓕ, ᒥᓂᔅᑕᐅᔪᖅ 
ᐅᖃᕈᓐᓇᖅᐸ ᐅᕗᖓ ᒪᓕᒐᓕᐅᕐᕕᒻᒧᑦ 
ᐃᑲᔪᖅᑐᖅᑕᐅᔪᓐᓇᕐᖓᑕ ᐊᓯᖏᓐᓄᑦ ᓄᓇᓕᓐᓄᑦ 
ᓄᓇᖏᓐᓂ ᖁᐊᒃᑯᕕᖃᕆᐊᖃᖅᑐᓂᑦ ᓲᕐᓗ  

ᐱᕙᓪᓕᐊᔪᓕᕆᓂᕐᒧᑦ ᑐᕌᖓᓂᐊᖅᑎᓪᓗᒋᑦ 
ᐅᕝᕙᓘᓐᓃᑦ ᖁᐊᖅᑎᑦᑎᕕᐅᓯᒪᓂᐊᕐᓗᑎᑦ 
ᓂᐅᕐᕈᑎᔅᓴᐅᓂᐊᖅᑐᑦ ᐆᒪᔪᕐᓂᐊᑎᒃᑯᓐᓂ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. 
ᐊᑐᕈᓐᓇᑕᑦᑎᓐᓂ ᐱᑕᖃᓪᓚᕆᓐᖏᑦᑐᒍᑦ ᓄᓇᓕᓐᓂ 
ᖁᐊᒃᑯᕕᖃᖅᑎᑦᑎᓂᕐᒧᑦ  ᐱᑕᖃᖅᑑᒐᓗᐊᑦ 
ᓄᓇᓕᓐᓂ ᒥᑭᔫᑕᐅᓂᖅᓴᓄᑦ  ᐱᓕᕆᐊᖑᔪᓐᓇᖅᑐᑦ 
ᑐᔅᓯᕋᕐᕕᐅᔪᓐᓇᖅᑐᑦ ᓴᓇᓂᐊᖅᐸᑕ 
ᖁᐊᒃᑯᕕᐅᔪᓂᓪᓘᓐᓃᑦ. 
ᐊᒃᑐᐃᓂᖃᓐᖏᑐᐃᓐᓇᕆᐊᖃᖅᑐᑦ 
ᓂᕿᓕᕆᕕᖏᓐᓄᑦ ᓄᓇᓕᓐᓄᑦ.  
 
ᒫᓐᓇᐅᔪᕐᓕ ᐃᓕᓴᖅᓯᓯᒪᔪᒍᑦ ᒐᕙᒪᒃᑰᓕᖅᑎᓪᓗᑕ 
ᐅᑭᐅᓂᑦ ᖁᓕᓂᑦ ᑕᒪᒃᑯᐊ ᓄᓇᓕᐅᔪᑦ 
ᐊᑑᑎᖃᑦᑎᐊᕐᒪᑕ 
ᑮᓇᐅᔭᓕᐅᕋᓱᓐᓂᒻᒧᑐᐃᓐᓇᐅᖏᑦᑐᖅ 
ᐃᓕᖅᑯᓯᒃᑯᓘᓐᓃᑦ ᐊᖑᓇᓱᓐᓂᕐᒧᑦ. 
ᐱᐅᓂᖅᐹᕆᔭᖓᓕ ᑕᐃᒃᑯᐊ ᐃᓄᐃᑦ ᓂᕿᖏᑦ 
ᓂᕿᑦᑎᐊᕚᓘᒻᒪᑕ ᖃᐅᔨᒪᑦᑎᐊᖅᑐᒍᑦ ᑕᒪᓐᓇ 
ᑎᒥᒧᑦ ᐊᒃᑐᐊᓂᖃᕐᖓᑦ.  
 
ᑕᐃᒪ ᒫᓐᓇᕈᓘᓚᐅᖅᑐᖅ, ᐅᓐᓄᓴ, ᐃᑲᔪᖅᑎᒋᔭᕋ 
ᐋᖅᑭᒃᓱᐃᖁᖅᑲᐅᒐᒃᑯ ᐊᓯᖏᓐᓂᑦ ᐱᓕᕆᕕᐅᔪᓂᑦ 
ᖃᓄᖅ ᐋᖅᑮᔪᓐᓇᓂᐊᕐᒪᖔᑕ ᐃᑲᔪᕈᑎᔅᓴᐅᔪᓂᑦ 
ᓄᓇᓕᓐᓂ ᖁᐊᒃᑯᕕᑦᑖᑎᑦᑎᓂᕐᒧᑦ 
ᒥᑭᓂᖅᓴᐅᔪᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᔾᔮᖏᑦᑐᖓ ᖃᓄᖅ ᖃᐅᔨᓐᓂᕐᒪᖔᕐᒪ ᐃᓛᒃ, 
ᐅᖃᐅᔾᔭᐅᓚᐅᕐᒥᒐᒪ ᒥᑦᑎᒪᑕᓕᒻᒥ 
ᒪᓕᒐᔅᓴᖅᑕᖃᕐᒥᒻᒪᑦ ᔭᒐᐃᔭᒋᐊᖃᖏᑦᑐᑦ ᓂᕿᒥᑦ 
ᑕᒪᒃᑯᐊ ᒪᑦᑖᑦ ᐱᔭᓐᓇᕆᐸᓗᑉᐸᑕ ᐊᒻᒪᓗ, 
ᐅᖃᐅᔾᔭᐅᓚᐅᖅᓯᒪᔪᒍᑦ ᐊᑯᑭᑦᑐᓂᑦ ᐅᑯᐊ 
ᕿᓚᓗᒐᒥᓂᑐᖄᓗᐃᑦ ᓱᔪᑦ? 
 
$30-ᓂᑦ ᐊᑭᓖᕙᑦᑐᑦ, ᑕᐃᒪ ᓄᓇᑦᑎᓐᓂ ᐃᒫᒃ 
ᑮᓇᐅᔭᓕᐅᕈᑎᔅᓴᔪᐊᒻᒪᕆᐊᓗᐃᑦ. ᑕᐃᒃᑯᐊ 600 
ᕿᓚᓗᒐᖅᑕᐅᓚᐅᖅᑐᑦ ᐊᕐᕌᓂ $30 1 lb. 
 
ᐃᒫᒃ, ᐅᖃᖅᑎᓪᓗᖓᓗ ᐅᖃᖅᑲᐅᒻᒥᒐᒪ 
ᓂᕿᓕᕆᕕᑦᑕᖃᕆᐊᖃᕐᓂᖓᓂᑦ. ᒥᓂᔅᑕᐅᔪᖅ 
ᐅᖃᕈᓐᓇᖅᐹ ᐸᕐᓇᒍᑎᓕᐅᖅᐸᓪᓕᐊᓇᓱᐊᖅᑯᖅᑲᐃ 
ᑕᐃᒪᐃᑦᑐᓂᑦ ᐱᖁᑎᖅᔪᐊᑖᕐᓂᐊᓂᕐᒧᑦ 
ᐊᕐᕌᒎᓛᖅᑐᒥᑦ ᐅᕝᕙᓘᓐᓃᑦ ᑕᐅᕙᓂᒃᑲᓐᓂᖅ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓇᓗᓇᐃᑦᑎᐊᑲᓐᓂᕐᓗᒍᖃᐃ 
ᑭᐅᒡᒍᓯᕆᖅᑲᐅᔭᕋ. ᐋᖅᑭᒃᓯᓯᒪᓚᐅᖅᓯᒪᔪᑦ 
ᐸᕐᓇᒍᑎᖃᑦᑎᐊᓂᕐᒧᑦ ᖃᓄᖅ ᓄᓇᓕᓐᓂᑦ 
ᖁᐊᒃᑯᕕᖃᖅᑎᑦᑎᒍᓐᓇᓂᐊᕐᒪᖔᑕ 
ᓄᓇᕗᒻᒥᐅᑕᐅᔪᓂᑦ ᓄᓇᓕᓐᓂ ᐊᒻᒪᓗ 
ᐸᕐᓇᒍᑕᐅᔪᒥᑦᑕᐅᖅ ᐱᓕᕆᕙᓪᓕᐊᓇᓱᒻᒥᔪᒍᑦ 
ᓴᖅᑮᓇᓱᓐᓂᕐᒧᑦ ᖁᐊᒃᑯᕕᐅᔪᓂᑦ. 
ᐆᒻᒪᖅᑯᑎᑐᓗᐊᖏᓂᕐᒧᑦ ᓯᕿᓂᕐᒧᓘᓐᓃᑦ 
ᑕᐃᒃᑯᐊᓕ ᖁᐊᒃᑯᕕᑐᖄᓘᓚᐅᖅᓯᒪᔪᑦ ᐃᓚᖏᑦ 
ᓱᓕ ᑕᐃᒪᐃᒻᒥᔫᒐᓗᐊᑦ. 

ᓱᕋᒐᐃᒻᒪᑕ ᐃᒫᒃ ᑕᐃᒪᐃᑦᑐᓂᑦ ᓴᓇᔨᐅᔪᓂᑦ 
ᐱᔭᕆᐊᑐᔪᐊᓘᒻᒪᑦ ᐊᒥᓲᓗᐊᖏᒻᒪᑕ ᑕᒪᒃᑯᓂᖓ 
ᓴᓇᔨᐅᓂᐊᖅᑐᓂᑦ ᓱᕋᑦᑐᖃᕐᓂᖅᑲᓂᓛᒃ 
ᐱᔭᕆᐊᑐᔫᒻᒪᑕ ᑕᒪᓐᓇᑦᑕᐅᖅ 
ᕿᒥᕈᑲᓐᓂᕈᒫᕐᓂᐊᕐᒥᔭᕗᑦ ᓴᖅᑮᓗᑕ ᐊᓯᐊᒍᑦ 
ᐆᒻᒪᖅᑯᑎᖃᓂᕐᒧᑦ ᐅᕝᕙᓘᓐᓃᑦ ᖃᓄᖅ ᑕᒪᒃᑯᐊ 
ᓄᓇᓕᐅᔪᑦ ᑲᒪᖃᑦᑕᕈᓐᓇᓂᐊᕐᒪᖔᑕ 
ᒪᑭᒪᑎᑦᑎᓗᐃᑦ ᖁᐊᒃᑯᕕᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓂᑦ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᒥᑦᑎᒪᑕᓕᒻᒥᓕ ᖃᓄᐃᒃᑲᔭᖏᑦᑐᖅ. ᕿᑭᖅᑖᓗᒻᒥᑦ 
Mr. freezer. ᐃᓚᖃᕐᖓᑦ ᑕᑉᐹᓂ ᒥᑦᑎᒪᑕᓕᒻᒥ 
ᖁᐊᒃᑯᕕᓕᕆᔨᐅᔪᖅ. 
 
ᒥᓂᔅᑕᓗ ᐅᖃᖅᑲᐅᒥᒻᒪᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᐊᔾᔨᒌᖏᑦᑐᓂᑦ 
ᑎᒍᒥᐊᖅᑕᖃᕐᖓᑕ ᓄᓇᓕᓐᓂ ᐊᒻᒪᓗ ᒥᓂᔅᑕᐅᔪᖅ 
ᑲᑎᒪᔨᐅᖃᑦᑕᓚᐅᖅᓯᒪᒻᒥᔪᖅ NDC-ᑯᓐᓂᑦ. ᐅᑯᐊᓕ 
ᓱᓕᖅᑑᒐᓗᐊᑦ ᐱᐅᓯᕚᓪᓕᑎᑦᑎᓂᕐᒧᑦ 
ᐱᕙᓪᓕᐊᓂᕐᒧᑦ ᐱᓗᐊᖅᑐᒥᑦ ᕿᑭᖅᑖᓘᑉ 
ᐅᐊᓐᓇᖓᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᑖᓐᓇ ᐃᓚᒋᐊᕈᑎᖓ ᐱᖓᔪᒋᓱᒋᕋᑖᖅᑕᕋᓗᐊᕋ, 
ᐊᔾᔨᒌᖏᒻᒪᒍ ᐊᐱᖅᑯᓯᕐᓄᑦ. ᐊᐱᖅᑯᓯᕆᕋᑖᖅᑕᕕᑦ 
ᐃᓚᒋᖏᒻᒪᒍ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐃᓚᒋᑎᒋᒐᓱᕋᑖᖅᑕᕋᓗᐊᕋ, ᐅᖃᕆᐊᒃᑲᓐᓂᕈᒃᑯᖃᐃ 
ᑐᑭᓯᑦᑎᐊᓂᖅᓴᕆᓂᐊᖅᑲᑦ. 

ᓴᓇᓂᕐᒧᑦ ᖁᐊᒃᑯᕕᖃᖅᑎᑦᑎᓂᕐᒧᑦ 
ᐱᑕᖃᕆᐊᖃᕐᖓᑦ ᐊᔾᔨᒌᖏᑦᑐᓂᑦ 
ᐸᕐᓇᒍᑕᐅᓂᐊᖅᑐᓂᑦ, ᐃᓛᒃ, 
ᑮᓇᐅᔭᖃᖅᑎᑦᑎᓂᐊᖅᑐᓂᑦ ᒐᕙᒪᒃᑯᓐᓂᑦ. 
ᖃᐅᔨᒍᒪᒐᓗᐊᖅᑐᖓ ᑖᒃᑯᐊ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐱᖃᕐᒪᖔᑕ 
ᐃᑲᔪᕈᓐᓇᖅᑐᓂᑦ ᓂᕿᓕᕆᕝᕕᐅᔪᓂᑦ ᐊᒻᒪᓗ 
ᓄᓇᓕᓐᓂ ᖁᐊᒃᑯᕕᖃᖅᑎᑦᑎᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᑦ ᑐᕌᖓᑎᓪᓗᒍ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒋᐊᑦᑎᐊᕈᓐᓇᖅᑕᕗᑦ ᑖᓐᓇ 
ᐊᒥᓲᓂᖅᓴᐅᒍᑦᑕᓗ ᐊᑲᐅᓂᖅᓴᖅ ᑖᒃᑯᐊᓗ 
ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ 
ᐱᓕᕆᕕᑦᑎᓃᒻᒥᔪᑦ. 
 
ᑕᐃᒃᑯᐊ ᒪᓕᒻᒥᒻᒪᑕ ᑲᔪᓯᑦᑎᐊᓂᐊᖅᐸᑕ 
ᓂᕿᓕᕆᕕᐅᔪᑦ. ᒫᓐᓇᒫᒃᑯᑦ 600 ᑲᓂᕐᓂᑦ 
ᕿᓚᓗᒐᖅᑐᖃᒃᔮᕙᓪᓚᐃᒍᓐᓃᒥᒻᒪᑦ. 
ᖃᐅᔨᓴᒃᑲᓐᓂᕆᐊᖃᕐᖓᑕ ᖃᓄᐃᑦᑐᓂᑦ 
ᓂᕿᐅᓂᐊᕐᒪᖔᑕ.  
 
ᐊᑯᑭᑦᑐᒥ ᐅᖃᖅᑲᐅᒐᕕᑦ 
ᓂᐅᕕᐊᔅᓴᖃᖃᑦᑕᓲᖑᒻᒪᑕ ᐳᐃᔨᒥᓂᕐᓂᑦ. 
ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᓪᓗ ᐊᔾᔨᒌᓐᖏᑦᑐᑦ 
ᐃᖃᓗᒐᓱᓐᓂᖅ ᒪᓕᓪᓗᒍ. 
 
ᐊᒻᒪᓗ ᖁᓚᕐᓇᐅᔭᖅᐳᖅ ᓂᕿᓕᕆᕕᐅᔪᖅ 
ᑲᔪᓯᑦᑎᐊᕐᓂᐊᕋᓗᐊᕐᒪᖔᖅ ᑕᐃᑲᓂ ᓴᓪᓖᑦ 
ᕿᑭᖅᑕᖓᓂ, ᑲᖏᖅᓯᓂᕐᒦᒻᒪᑦ ᑭᓯᐊᓂᓕ ᑕᕝᕙᖓᑦ 
ᓴᓪᓖᑦ ᕿᑭᖅᑕᖓᓃᓐᖔᐸᑦᑐᑎᑦ. ᒫᓐᓇ ᑭᓯᐊᓂ 
ᓄᖅᑲᖓᑎᑕᐅᒻᒪᑦ ᑕᐃᑲᓂ ᓂᐅᕐᕈᑕᐅᓂᐊᕐᓗᑎᑦ 
ᐊᕐᕌᒎᓐᓂᖃᐃ ᒪᕐᕉᓐᓂᒃ ᑕᐃᒪᐃᓂᐊᖅᑐᖅ.  
 

ᑕᕝᕘᓇ ᐊᑦᑕᕐᓇᐅᑎᒋᕚ. ᖃᐅᔨᒪᓇᓂᐊᖃᕐᖓᓪᓗ 
ᑕᐃᒃᑯᐊ ᓇᒥ ᓴᓇᔭᐅᓂᐊᕐᒪᖔᑕ ᓄᓇᓕᓐᓂ. 
ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ.  
 
ᐊᐱᖅᑯᑦ 155 - 3(2): ᐆᒪᔪᓕᕆᔨᒥᒃ 

ᖃᐅᔨᓴᕐᓂᐅᑉ ᖃᓄᐃᓕᖓᓕᕐᓂᖓ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᐅᔪᒥᑦ ᐊᕙᑎᓕᕆᔨᒃᑯᓐᓄᑦ. 
ᒥᔅᑕ ᑖᓂᐅᓪ ᓯᐅᑦᓴᒃ. 
 
ᐅᖃᖅᑏ, ᕿᑭᖅᑰᒻᒥ ᓅᕕᕝᕙ 26, 2009 
ᓇᓄᓕᒻᒥᐅᒃ ᒪᓕᒐᓕᐅᖅᑎ ᐊᐱᖅᓱᓚᐅᕐᒪᑦ 
ᑕᐃᔅᓱᒧᖓ ᐆᒪᔪᕐᓂᐊᖅᑎᐅᔪᒧᑦ 
ᖁᑭᖅᓯᓚᐅᕐᓂᖏᓐᓄᑦ ᐅᒥᒻᒪᐅᔪᓂᑦ 
ᐅᒥᒻᒪᓐᓇᐅᑎᓐᓇᒍ. ᑭᐅᓪᓗᓂ ᑖᔅᓱᒧᖓ 
ᒥᓂᔅᑕᐅᔪᖅ ᐅᖃᓚᐅᖅᑐᖅ 
ᖃᐅᔨᓴᖅᓯᒪᓂᕋᐃᓕᖅᑐᓂ ᐊᒻᒪᓗ 
ᖃᓄᐃᓕᔭᐅᔾᔮᖏᒻᒪᑦ. 
 
ᐅᓪᓛᖑᔪᖅ ᒥᓂᔅᑕᐅᔪᖅ ᑐᓴᖅᓴᐅᓕᖅᑲᐅᒋᕗᑦ 
ᓈᓚᐅᑎᒃᑯᑦ ᑖᓐᓇᒎᖅ ᒪᑐᐃᖅᑕᐅᑲᓐᓂᓛᕐᖓᑦ 
ᖃᐅᔨᓴᖅᑕᐅᑲᓐᓂᕐᓗᓂ. ᒥᓂᔅᑕᐅᔪᖅ 
ᐅᖃᖅᑲᐅᓪᓗᓂ ᕿᑎᖅᑰᕐᒥ ᐃᒫᒃ ᑐᓴᖅᑕᑎᓐᓂᑦ 
ᑲᖐᓱᑐᐃᓐᓇᕆᐊᖃᓐᖏᑕᕋ. ᑕᐃᒪ ᒫᓐᓇᐅᔪᖅ 
ᑐᓴᖅᑎᑦᑎᖁᕙᕋ ᒫᓐᓇᐅᔪᖅ ᖃᓄᐃᓕᐅᓕᕐᒪᖔᑕ 
ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ 
ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᖅᓯᒪᒐᒪᐃᓛᒃ  
ᑕᕝᕙᓂ ᒪᓕᒐᓕᐅᕐᕕᒻᒥ ᑭᐅᓪᓗᖓ ᐊᐱᖅᑯᑎᓄᑦ  

ᑖᓐᓇ ᒪᑐᐃᖅᑕᐅᑲᓐᓂᖅᓯᒪᔪᖅ 
ᑐᓴᖅᑎᑦᑎᓛᕆᓪᓗᖓ ᒪᓕᒐᓕᐅᖅᑎᓂᑦ 
ᖃᓄᐃᓕᔭᐅᓂᐊᕐᒪᖔᑦ ᐱᔭᕇᖅᑕᐅᑉᐸᑦ ᑭᓯᐊᓂ 
ᒫᓐᓇᐅᔪᖅ ᓂᓪᓕᕐᕕᒋᒃᑲᓐᓂᕈᓐᓇᖏᑕᕋ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓂᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᑕᐃᒫᒃ ᑭᐅᒻᒪᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᔪᓐᓇᖅᑲ ᑭᒃᑯᑦ ᐅᕝᕙᓘᓐᓃᑦ ᑭᒃᑯᓂᓛᒃ 
ᖃᐅᔨᓴᓛᖅᑲᑦ ᑖᔅᓱᒥᖓ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. 
ᒫᓐᓇᐅᔪᖅ ᑖᓐᓇ ᐱᓕᕆᕕᒋᔭᕗᑦ 
ᐱᓕᕆᖃᑎᖃᖅᑐᑦ ᒪᓕᒐᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᓕᕆᔨᒃᑯᓂᓪᓗ ᓇᓗᓇᐃᖅᓯᒐᓱᑦᑐᑎᑦ 
ᑭᒃᑯᓐᓄᑦ ᑕᖅᑳᖔᑐᐃᓐᓇᖅᒥᑦ ᖃᐅᔨᓴᕋᔭᖅᑐᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᐅᓯᐊᖅᓯᒪᓕᕋᒪ ᖃᒪᓂᑦᑐᐊᕐᒥ 
ᕼᐊᒻᒪᓚᒃᑯᖏᓐᓂ ᐊᒻᒪᓗ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓂ ᖃᒪᓂᑦᑐᐊᕐᒥ. ᑕᐃᓐᓇ 
ᖃᒪᓂᑦᑐᐊᕐᒥᐅᑕᐅᒻᒪᑦ  ᐆᒪᔪᕐᓂᐊᖅᑎᐅᔪᖅ 
ᓇᓗᓕᖅᓯᒪᕙᓪᓚᐃᒻᒪᑕ ᓄᓇᓕᐅᔪᖅ 
ᑖᔅᓱᒧᖓᐃᓛᒃ.  
 
ᖃᖓᓕᐅᓇ ᒥᓂᔅᑕᐅᔪᖅ 
ᐃᖅᑲᓇᐃᔭᖅᑎᖏᓪᓘᓐᓃᑦ ᑕᐃᑯᓐᖓᓛᖅᑲᑦ ᑖᓐᓇ  
ᖃᓄᐃᓕᖓᓕᕋᓗᐊᕐᒪᖔᖅ ᖃᐅᔨᓴᖅᑕᐅᓂᕆᔭᖓ 
ᑕᐅᕗᖓ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᒍᒪᔭᕋ 
ᒪᓕᒐᓕᐅᖅᑎᐅᔪᖅ. ᒫᓐᓇ ᐱᕙᓪᓕᐊᓇᓱᐊᕋᑦᑎᒍ 
ᖃᐅᔨᓴᕋᔭᖅᑐᓂᒃ ᐊᒻᒪᓗ ᑕᐃᓐᓇ ᖃᐅᔨᓴᕋᔭᖅᑐᖅ 
ᑕᐅᕗᓐᖓᖅᑐᖃᕈᒫᕐᓂᐊᖅᑑᖅ ᒫᓐᓇᑦᑎᐊᑯᓗᒃ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᒥᓪᓗ ᐊᐱᖅᑯᑦ, ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑕᕋ ᑭᐅᒻᒪᖓ. ᓇᓗᓇᕈᓐᓃᕐᒪᑦ ᑕᒪᒃᑯᐊ 
ᒪᓕᒐᕐᓂᑦ ᒪᓕᑎᑦᑎᒋᔨᐅᔪᑦ ᑕᐃᒫᑦᑕᐅᖅ ᒪᓕᒐᕐᓂᑦ 
ᒪᓕᑎᑦᑎᔨᐅᒋᐊᖃᕐᒥᒻᒪᑕ. ᑕᐃᒪᓕ ᒥᓂᔅᑕᐅᔪᖅ 
ᑕᒪᒃᑯᐊ ᒪᓕᑦᑎᑦᑎᒋᐊᖃᖅᑑᒐᓗᐊᑦ 
ᖃᓄᐃᓕᔭᐅᒋᐊᖃᕐᒪᖔᑕ ᐃᖅᑲᓇᐃᔭᖅᑎᒋᔭᖏᑦ 
ᓯᖁᒥᑦᑎᑉᐸᑕ ᒪᓕᒐᕐᓂᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐱᓐᖑᐊᖑᑎᓐᓂᖏᑦᑎᐊᕋᒃᑯ ᑖᒃᑯᐊ 
ᐱᓕᕆᔨᑐᐊᕆᓐᖏᑕᒃᑲ ᓇᒥᑐᐃᓐᓇᖅ 
ᓇᓕᐊᓐᓂᑐᐃᓐᓇᖅ ᐱᓕᕆᕕᐅᔪᓂᑦ 
ᓯᖁᒥᑦᑎᔪᖃᖅᐸᒻᒪᑦ ᒪᓕᒐᕐᓂᑦ. ᑕᐃᒪᓕ 
ᖃᓄᐃᓕᔭᐅᒋᐊᓛᖅᑐᖅ ᑖᒃᑯᓄᖓ 
ᓄᖅᑲᖓᑎᑕᐅᑲᓐᓇᓂᐊᕐᓗᓂ ᓄᖅᑲᖅᑎᑕᐅᓗᓂᓗ 
ᑕᐃᒪᐃᑎᑦᑎᓲᖑᔪᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑕ 
ᓂᖏᐅᖓᓐ.  



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐃᓱᓕᒃᓯᓂᕐᒧᑦ ᖃᓄᐃᓕᖓᔭᕆᐊᖃᖅᑐᑦ 
ᐋᖅᑭᒃᑕᐅᓂᖏᑦ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᐅᓪᓗᒥᒃᑲᓐᓂᖅ ᐅᖃᐅᓯᖃᖅᑲᐅᒐᒪ 
ᐊᖏᔪᖅᑳᕆᔭᐅᔪᑦ ᖁᓅᒻᒥᖃᑦᑕᕐᓂᖏᓐᓄᑦ 
ᖃᐅᔨᒐᐃᒐᒥ ᓄᓇᕗᒻᒥ ᒍᕋᐃᑦ 12-ᒥ 
ᐱᔭᕇᖅᓯᒪᓂᕋᖅᑕᐅᓕᕋᓗᐊᖅᑎᓪᓗᒋᑦ 
ᐃᓯᕈᓐᓇᑎᓐᓇᒋᑦ ᓯᓚᑦᑐᓴᕐᕕᔾᔪᐊᖑᔪᓄᑦ.  
 
ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖅᑳ ᐅᕙᑦᑎᓐᓂ ᑭᓱᑦ 
ᐱᔨᑦᑎᕈᑏᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐊᑐᐃᓐᓇᐅᑎᑕᐅᒻᒪᖔᑕ ᒍᕋᐃᑦ 12-ᒧᑦ 
ᐱᔭᕇᖅᓯᒪᔪᓄᑦ ᓄᓇᕗᒻᒥᐅᓂᑦ 
ᐃᓕᓴᖅᑎᑕᐅᒃᑲᓐᓂᕆᐊᖃᖅᑲᑕ ᐃᓯᕈᓐᓇᖅᓯᓂᐊᕐᖓᑕ 
ᓯᓚᑦᑐᓴᕐᕕᔾᔪᐊᖑᔪᒧᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᓗᐃ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᒫᓐᓇ ᒪᓕᒐᖅᑖᓵᖑᓚᐅᖅᑐᖅ 
ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᓵᖑᓚᐅᖅᑐᖅ 
ᒪᓕᒃᖢᑎᒍ. ᑕᒪᒃᑯᐊ ᐱᕙᓪᓕᐊᒐᑦᑎᒍᑦ 
ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᐊᓯᖏᑦ ᑖᔅᓱᒧᖓ 
ᒪᓕᒐᖅᑖᓵᖑᓚᐅᖅᑑᑉ ᐃᓗᐊᓂ. ᑖᒃᑯᓇᓂᑦᑕᐅᖅ 
ᐃᓗᐊᓂ ᓇᓗᓇᐃᖅᓯᒪᔪᖅᑕᖃᕐᒥᖕᒪᑦ ᑕᒪᒃᑯᐊ 
ᐃᓕᓴᐅᑎᒃᓴᐃᑦ ᐃᓕᓴᕆᔭᐅᓯᒪᔭᕆᐊᖃᕐᓂᖏᓐᓂ 
ᑕᒫᓂ ᓄᓇᕗᒻᒥ ᓴᓇᔭᐅᓂᑯᕕᓃᑦ 
ᐃᓕᓴᐅᑕᐅᓂᐊᖅᑐᑦ. ᑕᒪᒃᑯᓂᖓ ᐃᓕᓐᓂᐊᕐᕕᔾᔪᐊᓂᑦ 
ᐃᓕᓴᕆᔭᐅᓯᒪᔭᕆᐊᖃᕐᓂᐊᒥᖕᒪᑕ ᑕᒪᒃᑯᐊ ᓲᕐᓗ 
ᒍᕋᐃ 12-ᒧᑦ ᐊᓂᒍᐃᔪᑦ ᑕᒪᒃᑯᓄᖓ ᐊᔪᕐᓇᕐᓂᖅᓴᓂᑦ 
ᐃᓕᓐᓂᐊᕆᐊᒃᑲᓐᓂᕈᒪᒐᔭᖅᑐᕕᓂᐅᓐᓂᖅᐸᑕ. ᑕᒫᓂ 
ᓄᓇᕗᒻᒥ ᐊᓂᒍᐃᔾᔪᑎᖏᑦ ᒍᕋᐃᑦ 12-ᒧᑦ ᐊᑐᕐᓗᓂᒋᑦ 
ᑕᒪᒃᑯᓂᖓ ᐃᓯᖅᑎᑕᐅᔪᓐᓇᕋᔭᕐᒪᖔᑕ ᑕᒪᒃᑯᓄᖓ 
ᐃᓕᓴᐅᑎᓄᑦ. ᒪᕐᕈᐃᓕᖓᔫᖕᓂᑦ ᑕᐃᒪ ᑕᐃᓐᓇ 
ᐋᖅᑭᒃᑕᐅᓵᕐᓂᑯᕕᓂᖅ Social Studies-ᓄᑦ ᐊᑎᖓ 
ᐳᐃᒍᖅᑕᒃᓴᕆᕙᕋ, ᓇᓗᓇᐃᖅᑎᐊᕐᓂᐊᖅᐸᕋ.  
 
ᑕᐃᓐᓇ 25-ᖑᔪᓄᑦ ᓲᕐᓗ ᐃᓕᓐᓂᐊᕐᕕᔾᔪᐊᓂᑦ 
ᐃᓕᓴᕆᔭᐅᓯᒪᓕᕐᒪᑦ ᑕᒫᓂ ᓄᓇᕗᒻᒥ ᐊᓂᒍᐃᔪᕕᓃᑦ 
ᒍᕋᐃᑦ 12-ᒧᑦ ᐊᓂᒍᐃᕌᓪᓚᓚᐅᖅᑎᓪᓗᒋᑦ ᑖᔅᓱᒥᖓ 
ᐃᓕᓐᓂᐊᕈᑎᖃᖅᑎᓪᓗᒋᑦ University-ᒧᑦ 
ᐅᕝᕙᓘᓐᓃᑦ ᐃᓕᓐᓂᐊᕐᕕᔾᔪᐊᕐᒧᑦ ᑖᒃᑯᐊ  

ᐃᓕᓐᓂᐊᕈᑎᕕᓃᑦ ᐊᑐᖅᑕᐅᓗᑎᑦ ᐱᔪᓐᓇᕋᔭᕐᒪᖔᑕ. 
ᑖᒃᑯᐊ 25-ᖑᔪᑦ ᑕᒫᓂ ᑲᓇᑕᒥ ᐃᓕᓐᓂᐊᕐᕕᔾᔪᐊᑦ 
ᑖᔅᓱᒥᖓ ᐊᓂᒍᐃᓯᒪᔪᑦ Graduate-ᓯᒪᔪᑦ ᑖᒃᑯᐊ 
ᒪᓕᒡᓗᒋᑦ. ᑖᓐᓇ ᐊᑐᕐᓗᒍ ᐃᓯᕈᓐᓇᖅᓯᓇᔭᕐᒪᑕ. 
ᑕᒪᒃᑯᐊᓗ ᐊᓯᖏᑦ ᒫᓐᓇ ᐃᓕᓴᐅᑕᐅᔪᑦ 
ᓴᓇᔭᐅᕙᓪᓕᐊᔪᑦ ᑕᒪᒃᑯᓂᖓ ᓲᕐᓗ ᓴᓐᖏᓂᖏᑦ 
ᐅᕝᕙᓘᓐᓃᑦ ᐱᔪᓐᓇᕐᓂᖏᑦ ᐊᔾᔨᒋᓕᖅᑎᓐᓇᓱᐊᕋᑦᑎᒍ 
ᑕᒪᐅᖓ ᓄᓇᕗᓕᒫᒧᑦ ᐊᒻᒪᓗ ᑖᒃᑯᓇᓂ ᒪᓕᒐᖅᑖᓵᒥ 
ᑕᐃᒪᐃᑦᑐᒥ ᓴᓇᔭᕆᐊᖃᕐᒪᑕ. ᑕᒪᓐᓇ ᑲᔪᓯᕙᓪᓕᐊᔪᖅ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑭᐅᔫᔮᕆᖏᓐᓇᒪ, ᒫᓐᓇᐅᔪᕐᓕ ᒍᕋᐃᑦ 12-ᒥᑦ 
ᐊᓂᒍᐃᒐᓱᒥᓂᑰᒐᓗᐊᑦ ᓄᓇᕗᑦᒦᑦᑐᐃᑦ 
ᖃᐅᔨᓕᖃᑦᑕᕐᒪᑕ 
ᐃᓕᓐᓂᐊᑲᓐᓂᕆᐊᖃᕐᓂᑐᐃᓐᓇᕐᒥᑦ ᑲᑉᓗᓈᑦ 
ᓄᓇᖓᓐᓄᓘᓐᓃᑦ ᐊᐅᓪᓚᓚᐅᕋᓗᐊᖅᑳᕐᖢᑎᑦ. 
 
ᐃᑲᔪᖅᑕᐅᕕᖃᒃᑲᓐᓂᕈᓐᓇᕐᒪᖔ. ᑕᐃᒪᓐᓇᐃᑦᑐᒧᑦ 
ᑎᑭᐅᑎᔭᕌᖓᑕ ᑕᒫᓂ ᓄᓇᕗᑦᒥ ᒐᕙᒪᒋᔭᑦᑎᓐᓄᑦ 
ᐊᓂᒎᑎᓂᑰᒐᓱᒐᓗᐊᕐᓗᑎᑦ ᑐᖓᐅᑦᑎᓗᐊᕐᓂᑯᐃᑦ 
ᑲᓇᑕᐅᖃᑎᒥᓂ ᒐᕋᐃᑉ 12-ᒋᕙᑦᑕᖓᓄᑦ ᑖᓐᓇ 
ᐊᐱᖅᑯᑎᒋᕋᑖᕋᓗᐊᕋᒃᑯ? ᑭᐅᔭᐅᔪᕆᖏᑦᑐᖓ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑕᐃᓐᓇᐃᓛᒃ ᑐᑭᓯᖅᑰᔨᓪᓗᒍ 
ᑕᒪᒃᑯᐊ ᓲᕐᓗ ᐊᔪᖅᓴᖅᑐᓂᑦ ᐱᔾᔪᑎᖃᖅᑰᕋᕕᑦ  
ᐊᓂᒍᐃᓚᐅᕋᓗᐊᖅᖢᑎᑦ ᑭᓯᐊᓂ ᐃᓕᓐᓂᐊᕐᕕᖕᒧᑦ 
ᐃᓯᕈᓐᓇᐃᓪᓕᐅᖅᑲᔪᓂᑦ. 
 
ᑖᓐᓇ ᖃᓄᖅ ᐃᑲᔪᒃᑲᓐᓂᕈᓐᓇᕋᔭᕐᒪᖔᖅᑎᒍᑦ. 
ᑖᓐᓇ, ᑭᐅᔪᓐᓇᖏᖦᖢᒍ  

ᐅᑎᕐᕕᒋᔭᕆᐊᖃᕐᓂᐊᖅᖢᒍ ᑕᐃᒪᓐᓇᐃᑦᑐᒥᑦ 
ᐃᑲᔫᑎᑕᖃᕐᒪᖔᑦ.  
 
ᑭᓯᐊᓂᓕ ᐅᖃᕈᒪᓪᓗᖓ ᐅᖃᖅᑎᑦᑎᔩ, ᒫᓐᓇ 
ᖃᐅᔨᓴᖅᑎᑦᑎᕙᓪᓕᐊᒻᒪᕆᒃᑲᑦᑕ ᑕᒪᒃᑯᐊ 
ᐃᓕᓐᓂᐊᕐᕖᑦ ᐃᓗᐊᓐᓂ ᐃᓕᓴᖅᑕᐅᕙᓪᓕᐊᔪᑦ 
ᓲᕐᓗ ᖃᓄᐃᓕᖓᖕᒪᖔ, assessment, ᑕᒪᒃᑯᐊ 
ᓲᕐᓗ ᐃᓕᓴᖅᑐᑦ ᓇᐅᒃᑯᑦ ᐊᔪᕈᑎᖃᓗᐊᖅᐸᑦ 
ᐅᕝᕙᓘᓐᓃᑦ ᖃᓄᐃᓘᒃᑲᓐᓂᕆᐊᖃᖅᐸᑦ? 
ᐃᓕᓴᐃᔨᓪᓗ ᖃᓄᐃᓘᒃᑲᓐᓂᕆᐊᖃᖅᐸᑦ ᑕᒪᒃᑯᐊ 
ᐊᓂᒍᐃᓂᖏᑦ ᒍᕋᐃᑦ 12-ᒧᑦ graduate-ᓂᖏᑦ. 
 
ᓲᕐᓗ ᐃᓕᓴᕆᔭᐅᓯᒪᑦᑎᐊᖁᓪᓗᒋᑦ ᓇᐅᒃᑯᑦ 
ᐊᑲᐃᓪᓕᐅᕈᑎᖃᖅᐱᑕ, 
ᖃᓄᐃᓘᒃᑲᓐᓂᕆᐊᖃᖅᐱᑕ, ᓇᐅᒃᑯᑦ 
ᓴᓐᖏᑎᒃᑲᓐᓂᕆᐊᖃᖅᐱᑕ ᑕᒪᒃᑯᓂᖓ ᒍᕋᐃᑦ 12 
graduate-ᓂᐊᖅᑎᓪᓗᒍ?  
 
ᒫᓐᓇ assessment ᓲᕐᓗ ᖃᐅᔨᓴᖅᑕᐅᓂᒃᑯᑦ 
ᑕᐃᒪᓐᓇᑦᑐᓕᕆᒐᑦᑕ, ᑭᓯᐊᓂ ᑖᓐᓇ 
ᐊᐱᖅᑯᑎᒋᓵᖅᑕᖓ ᒫᓐᓇ 
ᖃᓄᐃᓕᖓᓪᓚᕆᖃᑦᑕᕐᒪᖔᑦᑕ ᑖᓐᓇ 
ᖃᐅᔨᒋᐊᕆᐊᖃᕐᓂᐊᖅᑕᕋ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ 
ᐃᓚᒋᐊᕈᑦ, ᒥᔅᑕ ᓂᖏᐅᓂᖓᓐ. ᒪᒥᐊᓇᖅ ᒥᔅᑕ 
ᓂᖏᐅᖓᓐ ᑖᓐᓇ ᐅᑎᕐᕕᒋᓂᐊᕐᓂᕋᖅᑲᐅᖕᒪᑎᑦ 
ᑖᔅᓱᒥ ᐅᑕᖅᑭᑲᐃᓐᓇᖔᕐᓂᐊᓕᕋᕕᑦ 
ᐅᑎᕐᕕᐅᓇᓱᖕᓂᕐᓂᑦ ᐊᓯᓐᓂᑦ 
ᐊᐱᕆᑎᑦᑎᖔᑲᐃᓐᓇᕐᓂᐊᓕᕐᒥᔪᖓ. ᒪᓕᒐᐅᖅᑎ 
ᐸᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 157 - 3(2): ᐅᖅᓱᐊᓗᒃ ᐊᒥᒐᕐᓂᖓ 

ᐸᓐᓂᖅᑑᒥ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᖅᑯᓯᔅᓴᕋᓕ ᑖᔅᓱᒧᖓ ᒥᓂᔅᑕᐅᔪᒧᑦ ᓄᓇᓕᓐᓄᑦ  

ᒐᕙᒪᓕᕆᔨᐅᔪᓄᑦ, ᓗᐊᓐ ᑯᓱᒐᖅ. 
 
ᑕᐃᒪᐃᓛᒃ ᓄᓇᑦᑎᓐᓂ ᐸᓐᓂᖅᑑᒥᓖᓛᒃ ᑕᒫᓂ 
ᐊᕐᕌᒍ 2006 ᐊᒻᒪᓗ 2008 ᐃᓪᓗᓅᖅᑐᔅᓴᓂᑦ 
ᓄᖒᑎᓇᓵᖅᑐᑯᓘᕙᓕᓚᐅᕋᑦᑕ. ᑕᕝᕙᓂ 2008 
ᖃᖓᑕᓲᖅᓯᐅᑎᓂᑦ ᐃᓪᓗᓄᑦ ᐊᑐᖅᑕᐅᓂᐊᖅᑐᓂᑦ 
ᐱᕕᔅᓴᐅᔪᒐᓗᐊᖅᑐᓂ ᐊᒻᒪᓗ ᐊᕐᕌᓂᐅᓚᐅᖅᑐᖅ 
2009.  
 
ᐱᓇᓱᐊᕈᓯᓕᒫᖅ ᒑᓴᓖᖃᕈᓐᓃᓚᐅᕐᒥᒐᑦᑕ 
ᓄᓇᑦᑎᓐᓂ, ᐱᓇᓱᐊᕈᓯᓕᒫᒻᒪᕆᒃ ᒑᓴᓖᖃᔪᓐᓇᑕ 
ᐊᒻᒪᓗ ᑖᓐᓇ ᓈᒻᒪᓈᕆᕕᐅᑎᔪᒻᒪᑦ ᓄᓇᑦᑎᓐᓂ 
ᐃᖃᓗᒐᓱᓐᓇᖅᑐᖃᖃᑕᑦᑕᒥᒻᒪᑦ ᐃᖃᓗᑐᐃᓐᓇᕐᒥᑦ 
Arctic Char, ᑕᒫᓐᖓᑦ ᑕᕆᐅᒥᑦ ᐱᓇᓱᓲᖑᒻᒥᒻᒪᑕ 
ᑕᒫᓂ ᓄᓇᑦᑎᓐᓄᑦ ᐱᕙᓪᓕᐊᑎᓪᓚᕆᓐᓂᐊᖅᑐᓂᑦ 
50,000 lbs. ᑕᒫᓂ ᐱᓲᖑᒻᒪᑕ. ᐃᖃᓗᒐᓱᑦᑎᓄᑦ 
ᑮᓇᐅᔭᓕᐊᖑᓪᓗᓂ ᑕᒫᓂ $75,000 ᓄᓇᑦᑎᓐᓄᑦ 
ᐊᑐᐃᓐᓇᕈᖃᑦᑕᕐᖓᑦ. 
 
ᑖᓐᓇ ᐱᓇᓱᒍᓐᓇᐃᓕᑲᐃᓐᓇᔪᒐᑦᑎᒍᑦ 
ᐃᖃᓗᒐᓱᓐᓂᖅ ᒑᓴᓖᖃᕈᓐᓃᕋᑦᑕ ᒫᓐᓇ 
ᔪᓚᐃᖑᕙᓪᓚᐃᓕᖅᑎᓪᓗᒍ ᐃᒫᑐᐃᓐᓇᖅ 
ᓴᖅᑭᖅᑑᔮᖃᑦᑕᕐᖓᑦ ᑕᒪᓐᓇ ᓄᖑᕈᑎᓂᖅ 
ᖃᐅᔨᓴᖅᑕᒥᓂᐅᔮᖏᑎᐊᖅᑐᓂ. 
 
ᓯᕗᓂᖓᒍᑦ ᓄᖑᕈᑎᑲᓪᓚᑦᑐᐊᓗᑐᐃᓐᓇᐅᓪᓗᑎᑦ 
ᐱᑕᖃᕈᓐᓃᖅᑐᓂᓗ. ᑖᓐᓇ ᐊᑲᐅᓚᐅᖏᒻᒪᑦ. 
ᑖᒃᑯᐊᓕ ᐃᖅᑲᓇᐃᔭᖅᑎᒋᔭᖏᑦ ᑲᒪᒋᔭᖏᓂᓛᒃ 
ᑕᒫᓂ ᒪᐃᒥᓘᓐᓃᑦ ᖃᐅᔨᒋᐊᖁᓕᕋᓗᐊᕋᒃᑭᑦ  

ᐊᒥᐊᒃᑯᓯᒫᖅᔪᓛᕋᓗᐊᕐᒥᒻᒪᖔᑦᑕ ᑕᒪᓐᓇ 
ᐅᒥᐊᖅᔪᐊᖅ ᑎᑭᒐᓱᓐᓂᖓᓂᑦ?  
 
ᐅᑯᐊ ᐃᓱᒪᒋᓪᓗᒋᑦ ᓄᓇᑦᑎᓐᓂ 
ᐋᓐᓂᐊᕕᑦᑖᖅᑲᐅᔪᒍᑦ ᓄᑖᒥᑦ 
ᐅᖅᓱᖃᕆᐊᖃᕐᓂᐊᕐᒥᔪᖅ ᐊᒻᒪᓗ 
ᐃᓪᓗᓕᕆᔨᒃᑯᓐᓄᑦ ᓴᓇᔭᐅᔪᑦ ᒪᕐᕉᒃ ᐃᓪᓘᒃ 
ᑕᓪᓕᒪᓂᑦ ᑲᑎᓐᖓᔪᓂᑦ ᐱᑕᓖᑦ. 
 
ᐊᒻᒪᓗ ᑕᐃᒪ ᐅᒥᐊᖅᔪᐊᒃᑯᑦ ᓂᐅᓯᓚᐅᕐᒥᒻᒪᑕ 
ᒫᓐᓇ ᐃᒪᕈᑐᐊᖅᑲᑦ ᐅᐱᕐᖔᖑᓂᐊᖅᑐᖅ 
ᐊᐅᔭᐅᓂᐊᖅᑐᖅ, ᑕᒫᓂᖃᐃ ᖁᓕᐸᓗᒻᒪᕆᓐᓂᑦ 
ᐅᖁᒪᐃᑦᑐᖅᓯᐅᑎᓂᑦ heavy machinery 
ᓂᐅᓯᓚᐅᕐᖓᑕ. ᐃᒪᕈᑐᐊᖅᑲᑦ ᑖᓐᓇ 
ᐅᒥᐊᒃᑯᕕᔅᓴᑯᓗᑉᐳᑦ ᐱᒋᐊᖅᑕᐅᔪᒫᕐᓂᐊᕐᖓᑦ. 
ᑖᒃᑯᐊ ᐅᖅᓱᖅᑐᕆᐊᖃᓛᕆᓪᓗᑎᒃ. 
 
ᑕᒪᓐᓇ ᖃᐅᔨᓴᖅᑕᐅᔪᒥᓛᕋᓗᐊᕐᒪᖔᑦ ᒥᓂᔅᑑᔪᖅ 
ᐅᖅᓱᐊᓗᓕᕆᔨᒃᑯᑦ ᒑᓴᓖᓕᕆᔨᒃᑯᓐᓄᑦ 
ᓄᖒᑎᔭᕐᓂᕗᑦ ᓄᓇᑦᑎᓐᓂ ᑐᑭᓯᒃᑲᓐᓂᕈᒪᔭᕋᓗᐊᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐊᒻᒪ 
ᒐᕙᒪᒃᑯᑦ ᐱᓕᕆᐊᖏᓐᓄᑦ honourable ᓗᐊᓐ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᑉᓱᒥᖓ 
ᐊᐱᖅᑯᑎᖃᕋᕕᑦ. ᓱᓕᔪᑎᑦ ᐅᖅᓱᖅ  
ᓇᓂᓗᒃᑖᕐᖏᓛᒃ ᓄᓇᓖᑦ ᐱᕈᖅᐸᓪᓕᐊᑎᓪᓗᒋᑦ 
ᐅᖅᓱᖃᕐᕖᑦ ᐊᖑᒻᒪᑎᔪᓐᓃᖅᐸᓪᓕᐊᖕᒪᑕ. ᑕᒪᓐᓇ 
ᐅᔾᔨᕐᓇᓛᖑᒻᒪᑦ ᑕᐃᑲᓂ ᐸᖕᓂᖅᑑᒥ 
ᐅᖅᓱᐃᕈᑎᖃᑦᑕᒻᒪᕆᓕᕐᒪᑕ.  

ᑕᒪᓐᓇ ᐱᓕᕆᐊᕆᓇᓱᒃᖢᒍ ᑕᐃᒪ ᑮᓇᐅᔭᒥᒃ 
ᐸᕐᓇᐃᔾᔪᑎᖃᖅᑐᒍᑦ ᑕᒡᕙᓂ ᐅᑭᐅᒥ, 
ᐸᕐᓇᒃᑕᐅᓂᕆᓇᔭᒃᑕᖓᓄᑦ ᐅᖅᓱᐊᓗᖃᕐᕕᒃᓴᐅᑉ. 
ᖃᐅᔨᒪᑉᓗᑕᓗ ᐅᖅᓱᐊᓗᓕᕆᓂᐅᑉ ᒥᒃᓵᓄᑦ 
ᐅᖅᓱᑭᒃᓴᓕᕐᓂᐊᖅᑐᑦ ᐸᖕᓂᖅᑑᖅ ᐅᐱᕐᖔᖅ ᑕᒪᓐᓇ 
ᓇᓗᓇᙱᒻᒪᑦ ᖃᐅᔨᒪᒐᑉᑕ ᑕᒡᕙᓂ. ᑭᓯᐊᓂ 
ᐅᔾᔨᖅᑐᑐᐃᓐᓇᕐᓂᐊᖅᑕᕗᑦ ᐅᑭᐅᖅ ᖃᓄᖅ 
ᐅᖅᓱᑭᒃᓴᖅᑎᒋᕙᓪᓕᐊᖕᒪᖔᑖ. ᐊᒻᒪ ᒫᓐᓇ 
ᐱᓕᕆᐊᕆᔭᕗᑦ ᑕᐃᒃᑯᐊ ᐅᖅᓱᐊᓗᖕᒥᒃ 
ᐊᒡᔭᖅᑐᐃᔨᐅᔪᑦ ᐊᔪᕐᓇᕈᓐᓃᑐᐊᖅᐸᑦ ᐅᒥᐊᖅᔪᐊᑎᒍᑦ 
ᐊᒡᔭᖅᓯᔾᔪᑎᖏᑦᑎᒍᑦ ᐸᖕᓂᖅᑑᖅ 
ᐅᓐᓂᖅᑕᐅᖃᐅᑕᐅᓂᐅᔭᖅᖢᓂ. ᐊᔪᕐᓇᙱᓕᑐᐊᖅᐸᑦ 
ᑕᐃᒃᑯᐊ ᓈᒻᒪᒃᓯᒋᐊᕈᓐᓇᖁᑉᓗᑎᒍᑦ ᐅᖅᓱᐃᑦ 
ᐅᖅᑰᓴᐅᑎᒧᑦ ᓄᓇᒃᑰᑎᕈᑎᓄᓪᓗ ᐊᓯᖏᓐᓄᓪᓗ 
ᑕᐃᑲᓂ ᓄᓇᓕᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᒥᓂᔅᑕ. ᑐᑭᓯᑦᑎᐊᖅᑐᖓ 
ᑭᐅᔾᔪᑎᓐᓂᒃ. ᑕᕝᕙ ᑭᓯᐊᓂᓕ ᐃᓚᖓᒍᑦ ᑖᒃᑯᐊ 
ᓄᓇᑦᑎᓐᓂ ᑯᐊᐸᒃᑯᑦ ᑳᓐᑐᕌᒃᖃᖃᑕᕐᖓᑕ ᑖᔅᓱᒥᖓ 
ᑯᕕᓯᓂᕐᒥᒃ. ᑖᒃᑯᐊ 
ᐱᓕᕆᖃᑎᒋᔭᐅᖁᑦᑎᐊᖅᑕᕋᓗᐊᕗᑦ ᑖᒃᑯᐊ 
ᓄᓇᑦᑎᓐᓂᒥᐅᑕᐃᑦ ᑖᒃᑯᐊᓗ ᑖᔅᓱᒥᖓ ᑲᒪᔪᑦ. 
ᓄᖑᕈᑎᑲᓪᓚᑐᐃᓐᓇᓛᙱᒥᒻᒪᑕ ᐃᒫᒃ 
ᐱᑕᖃᕈᓐᓃᖅᑐᓂ ᓄᖑᕈᑎᑲᓪᓚᑐᐃᓐᓇᖅᑐᑎᓪᓗ 
ᐊᒻᒪᓗ ᑭᓱᒥᒃ ᐸᕐᓇᓯᒪᔮᖅᑐᖃᙱᑎᐊᖅᑐᓂ 
ᖃᖓᑕᓲᒥᒃ ᐸᔪᒃᑲᔭᖅᑐᒥᒃ ᑖᓐᓇ 
ᐊᑲᐃᓪᓕᐅᕈᑎᒋᓚᐅᕋᑦᑎᒍ.  
 
ᐸᕐᓇᓯᒪᔮᖅᑐᖃᕐᓂᖃᓪᓘᓐᓃᑦ ᑕᐃᒫᒃ 
ᐸᔪᑦᑕᐅᔪᒫᕐᓂᐊᕐᓗᑕ ᐱᒡᒐᓇᙱᓂᖅᓴᐅᒐᔭᕋᓗᐊᖅᑐᓂ 
ᑭᓯᐊᓂ ᒪᓂᑐᐃᓐᓇᖅᑑᔮᓕᔪᒐᑦᑕ 
ᐅᑕᖅᑭᑐᐃᓐᓇᖅᑑᔮᓕᖅᑐᑕᓗ ᑭᓱᒥᒃ 
ᐸᕐᓇᓯᒪᔮᖅᑐᖃᕋᓂ ᐃᑲᔫᑎᒃᓴᑲᓐᓂᕐᒥᒃ. ᑖᒃᑯᐊᓕ 
ᐊᐱᕆᔪᒪᔭᕋ ᒥᓂᔅᑕ ᑯᐊᐸᒃᑯᓐᓂᒃ 
ᐱᓕᕆᖃᑎᖃᑦᑎᐊᕈᓐᓇᕐᓂᐊᕋᓗᐊᕐᒪᖔᑦ ᑕᒪᓐᓇ 
ᖃᐅᔨᓴᖅᑕᐅᕙᓪᓕᐊᓂᖓᓂᒃ ᐃᒫᑲᓪᓚᑐᐃᓐᓈᓗᒃ 
ᓄᖒᑎᔫᔮᓛᙱᓇᑦᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᔅᑕ 
ᖁᒻᒧᐊᑦᑐᖅ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ  
ᐃᖅᑲᐃᑎᒃᑲᓐᓂᕈᒪᓪᓗᒋᑦ ᐊᐱᖅᓱᕐᓂᐊᕌᖓᔅᓯ 
ᐅᖃᓪᓚᓐᓂᐊᕌᖓᔅᓰᓘᓐᓃᑦ ᑕᒪᓐᓇ ᑐᑭᓯᓇᖅᓯᔾᔪᑎᖓ. 
ᓯᕗᓪᓕᐅᓗᓂ ᑕᕝᕗᖓ 
ᑐᑭᓯᓇᖅᓯᑎᑦᑎᐊᑲᐅᑎᒋᔾᔫᒥᓇᓱᖃᑦᑕᕐᓗᒍ 
ᓇᐃᓈᕋᓱᒡᔫᒥᓗᒍᓗ ᐱᕙᒡᓗᒍ. ᑕᒪᑐᒥᖓ 
ᐃᖅᑲᐃᑎᒃᑲᓂᖅᐸᔅᓯ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᑭᓈᕌᓗᒃᑲᓗᐊᖅᐸᒍᓗ 
ᐊᐱᖅᑯᑎ ᐊᒥᓲᙱᓐᓂᖅᓴᐅᓇᔭᖅᖢᑎᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᔭᐃᑦ ᓱᓕᔪᖅ.  
 
ᑖᒃᑯᐊ ᑕᒪᕐᒥᒃ ᐱᓕᕆᖃᑎᒋᖃᑦᑕᕋᑉᑎᒍᑦ ᑖᒃᑯᓂᖓ 
ᐅᖅᓱᓂᒃ ᐅᖅᓱᐊᓗᖕᓂᒡᓗ ᐊᔾᔭᖅᑐᐃᔨᐅᔪᑦ 
ᓄᓇᑉᑎᓐᓂ ᓄᓇᕗᑦ ᐃᓗᐊᓂ. 
ᐱᓕᕆᖃᑎᒋᓂᐊᕐᒥᔭᕗᑦ ᑯᐊᐸᒃᑯᑦ ᑕᐃᑲᓂ ᑕᒪᑐᒪ 
ᒥᒃᓵᓄᑦ. ᑕᐃᑯᖓ ᓄᖑᑉᐸᓪᓕᐊᓂᐊ ᒪᓕᒡᓗᒍ 
ᖃᐅᔨᓴᕐᓂᐊᖅᑕᕗᑦ ᖃᓄᖅ 
ᐅᖅᓱᖃᖅᑎᒋᔭᕆᐊᖃᕐᓂᕆᔭᖏᑦ ᐊᒻᒪᓗ 
ᐊᒡᔭᖅᑐᐃᔾᔪᑎᓂᒃ ᐱᑕᖃᕐᒫᕐᒪᓂᓛᒃ. ᐅᖃᖅᑲᐅᒐᕕᑦ 
ᑎᖕᒥᓲᒃᑯᑦ ᑐᐊᕕᕐᓇᖅᑐᖅᑕᖃᓕᖅᐸᓪᓕ ᑎᖕᒥᓲᒃᑯᑦ 
ᐊᔾᔭᖅᓯᔪᓐᓇᕋᔭᕋᑉᑕ ᐅᖅᓱᓂᒃ ᑕᐃᑯᖓ ᓄᓇᓕᐊᓄᑦ 
ᐅᒥᐊᖅᔪᐊᖅ ᑎᑭᑦᑐᓐᓇᙱᑳᓪᓚᖕᓂᖅᐸᑦ 
ᓄᖑᕈᑎᓕᖅᑎᓪᓗᒋᑦ. ᐊᔾᔨᒌᙱᒃᑐᓂᒃ ᐊᑐᕈᓐᓇᕋᑉᑕ 
ᑕᒪᑐᒪ ᒥᒃᓵᓄᑦ.  
 
ᑖᒃᑯᐊᓗ ᐱᓕᕆᖃᑎᒋᖃᑦᑕᖅᑕᕗᓂᓛᒃ 
ᑐᓴᐅᒪᑎᓐᓂᐊᖅᐸᕗᑦ ᐱᓕᕆᖃᑎᒋᓗᑎᒍᓪᓗ ᑯᐊᐸᒃᑯᑦ 
ᑕᐃᑲᓂ ᐸᖕᓂᖅᑑᒥ. ᐊᒻᒪᓗ ᑕᐃᒃᑯᐊ ᐅᖅᓱᐊᓗᖕᒥᑦ 
ᐊᒡᔭᖅᑐᐃᔨᐅᔪᑦ ᐅᒥᐊᖅᔪᐊᖅ 
ᑕᐃᑯᙵᕈᓐᓇᖅᓯᑐᐊᖅᐸᑦ ᓲᖃᐃᒻᒪᑦ ᓯᓚ ᓈᖕᒪᒃᐸᑦ 
ᓯᑯᖃᓗᐊᓐᖏᐸᓪᓗ.  
 
ᑕᒪᒃᑯᐊ ᐊᒥᓲᖕᒪᑕ ᒪᓕᒋᐊᖃᖅᑕᕗᑦ. 
ᐅᖅᑰᖅᓴᐅᑎᖓᓄᓪᓕ ᐊᒥᒐᖅᓯᓗᕿᓕᕐᓂᖅᐸᑕ 
ᐊᔪᕐᓇᓲᖑᓐᖏᒻᒥᖕᒪᑦ ᐃᓚᖏᑦ ᑎᖕᒥᓲᑦ ᐅᖅᓱᖏᑦ 
ᐅᖁᖅᓴᐅᑎᓄᑦ ᐱᐊᒃᓴᐅᑎᓄᑦ ᐊᑐᕐᒥ 
ᐊᔪᕐᓇᖏᑦᑎᐊᓲᖑᖕᒪᑕ. ᑕᐃᑲᓐᖓᓪᓕ 
ᐊᑐᕈᓐᓇᕋᔭᕋᑉᑕ ᑕᒪᑐᒪ ᒥᔅᓵᓄᑦ. ᕿᒥᕐᕈᓂᐊᖅᐸᕗᑦ 
ᐊᒻᒪ ᐅᖃᐅᑎᓯᒪᕙᒌᕐᓂᐊᖅᐸᒋᑦ ᑕᒪᓐᓇ 
ᐅᓗᕆᐊᓇᖅᑐᒨᖅᐸᓪᓕᐊᓕᕐᓂᖓ ᒪᓕᒡᓗᒍ. 
ᑐᓴᐅᒪᑎᑦᑎᐊᕐᓂᐊᖅᐸᕋ ᑲᑎᒪᔨᐅᖃᑎᒐ. ᖁᔭᓐᓇᒦᒃ, 
ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᓯᐅᒃ ᓯᕿᓐᖑᔭᖅ 
ᐊᐱᖅᓱᕐᓇᐅᓂᖓ ᐃᓱᓕᒻᒥᖕᒪᑦ. (ᑐᓵᔨᑎᒎᓕᖅᑐᖅ) 
ᑲᑎᒪᔾᔪᑎᔅᓴᑦ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧ, ᒥᔅᑕ ᐃᐊᓕᐊᑦ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 002 - 3(2): 

ᐃᓱᓕᑦᑎᓂᕐᒧᑦ ᖃᓄᐃᓕᖓᔭᕆᐊᖃᖅᑐᑦ 
ᓄᓇᕘᓕᒫᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑐᓴᕈᒥᓇᖅᑲᐅᔪᖅ ᑖᓐᓇ  

ᒪᓕᒐᓕᐅᖅᑎᐅᖃᑎᒐ ᓇᓄᓕᒃ ᐅᖃᐅᓯᖃᖅᑎᓪᓗᒍ 
ᐃᓕᓐᓂᐊᕌᓂᖃᑦᑕᖅᑐᑦ ᓄᓇᕗᒻᒥ. ᑕᒪᓐᓇᑦᑕᐅᖅ 
ᐃᓱᒫᓘᑕᐅᒻᒥᒻᒪᑦ ᐊᓯᖏᓐᓂ ᓄᓇᓕᐅᔪᓂᑦ ᑕᒫᓂ 
ᓄᓇᕗᒻᒥ.  
 
ᑎᑎᕋᖅᓯᒪᔪᑎᒍᑦ ᐊᐱᖅᑯᑎᔅᓴᖃᖅᑐᖓ 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᖃᓄᐃᑦᑑᓂᖏᑦ 
ᓄᓇᕗᒻᒥ. ᑕᒪᓐᓇ ᐊᐱᖅᑯᑎᒐ ᑎᑎᕋᖅᑕᐅᖁᕙᕋ 
ᐅᖃᓕᒫᖅᑕᐅᔪᑎᑐᑦ.  
 

1) ᐃᓗᐊᓂ ᑐᑭᖓᑕ ᓈᓴᐅᑎᖓᑕ 124(a) 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᓂ, 
ᖃᓄᖅ ᐊᑎᖃᐅᕐᒪᑕ ᐊᔾᔨᒌᖏᑦᑐᑦ 
ᐱᔭᕇᖅᓯᔪᓄᑦ ᐃᓕᓴᕆᔭᐅᔾᔪᑎᑖᖑᕙᒃᑐᑦ 
ᑐᓂᔭᐅᓲᓰᖑᔪᑦ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᕐᓂᕐᒥᖕᓄᑦ ᐱᔭᕇᖅᓯᔪᓂᒃ? 

 
2) ᐊᑐᓂ ᐃᓕᓐᓂᐊᕐᓂᕐᒥᖕᓄᑦ ᐱᔭᕇᖅᓯᔪᑦ 

ᐃᓕᓴᕆᔭᐅᔾᔪᑎᖏᑦ ᑕᐃᔭᐅᓯᒪᔪᑦ 
ᐊᐱᖅᑯᒻᒥ 1-ᒥ ᐊᒻᒪ ᐃᓗᐊᓂ ᑐᑭᖓᑕ 
ᓈᓴᐅᑎᖓᑕ 124(b) 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᓂ, 
ᖃᓄᐃᑦᑐᓂᒃ ᐱᓕᕆᔭᕆᐊᖃᕐᒪᑕ 
ᓯᕗᕐᖓᒍᑦ ᐃᓕᓐᓂᐊᕐᕕᖕᓗᒥ 
ᐃᓕᓐᓂᐊᕐᓂᖕᒥᖕᓂᒃ ᐱᔭᕇᖅᓯᓯᒪᓂᕐᒧᑦ 
ᐃᓕᓴᕆᔭᐅᔾᔪᑎᑖᓚᐅᖏᓐᓂᖏᓐᓂ 
ᐃᓕᓐᓂᐊᖅᑎᐅᔪᑦ ᖁᕝᕙᓯᖕᓂᖅᓴᒥ? 

 
3) ᐊᕐᕌᒍᒥᑦ 1999 ᑎᑭᓪᓗᒍ 2009, ᐊᑖᒍᑦ 

ᑭᖑᓂᑦᑎᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖅᔪᐊᖑᓚᐅᖅᑐᓂᑦ 
ᐱᔭᐅᓚᐅᖅᓯᒪᔪᓂᑦ ᓄᓇᑦᓯᐊᕐᒥᑦ, 
ᖃᑦᓯᐅᕙᑦ ᐊᔾᔨᒌᖏᑦᑐᑦ 
ᐃᓕᓴᕆᔭᐅᔾᔪᑎᐅᔪᑦ ᑐᓂᔭᐅᕙᒃᑐᑦ 
ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᓄᑦ 
ᐱᔭᕇᖅᓯᔪᓄᑦ? 

 
4) ᐊᕐᕌᒍᒥᑦ 1999 ᑎᑭᓪᓗᒍ 2009, 

ᐊᒡᒍᖅᑐᖅᓯᒪᓗᒋᑦ ᐊᔾᔨᒌᖏᑦᑐᑎᒍᑦ 
ᐃᓕᓐᓂᐊᕐᕕᐊᓗᖕᒥ ᐱᔭᕇᖅᓯᔪᑦ 
ᐃᓕᓴᕆᔭᐅᔾᔪᑎᖏᑎᒍᑦ ᒪᓕᒃᓗᒋᑦ 
ᑭᖑᓂᑦᑎᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖅᔪᐊᖑᓚᐅᖅᑐᑦ, ᖃᑦᓯᑦ 
ᐃᓕᓐᓂᐊᕐᕕᐊᓗᖕᒥ ᐱᔭᕇᖅᓯᓯᒪᔪᑦ 
ᐃᓕᓐᓂᐊᖅᑎᑦ ᑐᓂᔭᐅᓚᐅᖅᐸᑦ  



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐃᓕᓴᕆᔭᐅᔾᔪᑎᓂᒃ ᐱᔭᕇᖅᓯᓂᖏᓐᓄᑦ 
ᓄᓇᕗᒥ? 

 
5) ᖃᓄᐃᑦᑐᓂᒃ ᐊᐅᓚᓂᖅᑕᖃᖅᐸ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓐᓄᑦ 
ᐊᑐᖅᑕᐅᖃᑦᑕᖅᑐᑦ ᖃᐅᔨᒪᔾᔪᑕᐅᓂᐊᕐᒪᑕ 
ᐅᓄᕐᓂᖏᓐᓂᒃ ᓄᓇᕗᒥ ᐃᓕᓐᓂᐊᖅᑎᐅᔪᑦ 
ᐱᔭᕇᖅᓯᔪᑦ ᐃᓕᓐᓂᐊᕆᐊᒃᑲᓐᓂᕋᓱᐊᖅᑐᓂᒃ 
ᓯᓚᑦᑐᓴᕐᕕᖕᓄᑦ ᐱᓕᕆᐊᖑᔪᓂᒃ? 

 
6) ᐊᕐᕌᒍᒥᑦ 1999 ᑎᑭᓪᓗᒍ 2009, 

ᐊᒡᒍᖅᑐᖅᓯᒪᓗᒋᑦ ᖃᓄᐃᑦᑑᓂᖏᑎᒍᑦ 
ᐃᓕᓐᓂᐊᕐᕕᐊᓗᖕᒥ ᐱᓕᕆᐊᖑᔪᓄᑦ, ᖃᑦᓯᑦ 
ᓄᓇᕗᒥ ᐃᓕᓐᓂᐊᕐᓂᖕᒥᖕᓂᒃ 
ᐱᔭᕇᖅᓯᓯᒪᔪᑦ ᓯᓚᑦᑐᓴᕐᕕᒐᓚᖕᓄᑦ 
ᐃᓕᓐᓂᐊᒃᑲᓐᓂᕋᓱᓚᐅᖅᐸᑦ? 

 
7) ᐃᓗᐊᓂ ᑐᑭᖓᑕ ᓈᓴᐅᑎᖓᑕ 34 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᓂ, ᑭᓱ 
ᐃᓱᒪᒋᔭᐅᕙ ᐃᒪᐃᓐᓂᕋᖅᑕᐅᓪᓗᓂ 
“ᐅᐸᐃᓐᓇᖅᐸᒃᑐᑦ ᐊᒻᒪ ᑭᖑᕙᖅᐸᖏᑦᑐᓂᒃ” 
ᐃᓕᓐᓂᐊᕆᐊᖃᑦᑕᖅᑐᓂ? 

 
8) ᐅᓪᓗᒥᒧᑦ ᑎᑭᓪᓗᒍ, ᐃᓗᐊᓂ ᑐᑭᖓᑕ 

ᓈᓴᐅᑎᖓᓂ 36 ᐊᒻᒪ 37 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᓂ, 
ᖃᑦᓯᓂᒃ ᐱᓕᕆᐊᖃᖅᓯᒪᓕᖅᐸᑦ 
ᓴᓇᔭᐅᓯᒪᓪᓗᑎᒃ ᒥᓂᔅᑕᒧᑦ, 
ᐃᑲᔪᖅᑎᖃᕐᖢᑎᒃ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, 
ᑎᓕᐅᕆᔾᔪᑕᐅᖃᑦᑕᖅᐸᑦ 
ᐅᐸᐃᓐᓇᖃᑦᑕᖁᓪᓗᒋᑦ ᐊᒻᒪ 
ᑭᖑᕙᖏᓪᓗᑎᒃ ᐃᓕᓐᓂᐊᕆᐊᖃᑦᑕᖁᓪᓗᒋᑦ 
ᓄᓇᕗᒥ ᐃᓕᓐᓂᐊᕐᕕᐅᔪᓂ? 

 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᒃᑯᐊ 
ᐊᐱᖅᑯᓯᖏᑦ ᑎᑎᕋᖅᑕᐅᓯᒪᖁᒻᒪᒋᑦ 
ᐊᐱᖅᑯᑕᐅᔮᖅᑐᑎᑐᑦ ᑕᐃᒪᐃᓕᖓᑎᑕᐅᓂᐊᖅᐳᑦ. 
ᐅᖃᓕᒫᖅᑕᐅᓯᒪᔪᖅᑎᑐᑦ ᑎᑎᕋᖅᑕᐅᓯᒪᓂᐊᕐᒪᑕ 
ᒫᓐᓇ ᑐᓴᓐᖏᑲᓚᐅᕐᓗᑎᒍ.  
 
7. ᑎᑎᖅᑲᑎᒍᑦ ᐊᐱᖅᑯᑎᑦ. (ᑐᓵᔨᑎᒎᓕᖅᑐᖅ) 
ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 
ᐊᐱᖅᑯᑎᓄᑦ. 9. ᑭᐅᔾᔪᑏᑦ ᒪᑐᐃᖅᓯᓐᖓᐅᑎᓄᑦ. 
ᑲᑎᒪᔾᔪᑎᔅᓴᖅ 10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 11. 
ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᒥᔅᑕ ᐊᕐᕚᕐᓗᒃ.  
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᓂᑦ ᐅᓂᒃᑳᑦ 

 
ᑲᑎᒪᔨᕋᓛᑦ ᐅᓂᒃᑳᖓᑦ 002 - 3(2): 

ᓴᖅᑭᑕᐅᓂᖓ ᐅᓂᒃᑳᓕᐊᖅ ᑲᑎᒪᔨᕋᓛᓄᑦ 
ᕿᒥᕐᕈᓇᒃᑐᓂᑦ ᐊᕐᕌᒍᑕᒫᑦ ᐅᓂᒃᑳᓕᐊᒥᒃ 
ᑐᓴᕈᑎᓄᑦ ᐊᒻᒪ ᑲᓐᖑᓇᖅᑐᓄᑦ ᑲᒥᓴᓇᒥᒃ 
ᓄᓇᕗᒻᒥ (ᐊᕐᕚᕐᓗᒃ) 

 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᐅᓂᒃᑳᖏᓐᓂᒃ ᑖᒃᑯᐊ ᑲᑎᒪᔨᕋᓛᖏᑦ 
ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᒃ 
ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓂᒃ ᕿᒥᕐᕈᑎᓪᓗᒋᑦ 
ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᖏᓐᓂᒃ 
ᑐᓴᒐᒃᓴᓕᕆᓂᕐᒧᑦ, ᐊᒻᒪ 
ᑲᓐᖑᓇᖅᑐᒃᑰᕆᐊᖃᖅᑐᓄᑦ ᑲᒥᓯᓇ ᓄᓇᕗᒧᑦ 
ᑖᒃᑯᓄᖓ ᒪᓕᒐᓕᐅᕐᕕᖕᒧᑦ. 
 
ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᑦ, ᑖᓐᓇ 
ᑐᓴᒐᒃᓴᓕᕆᓂᕐᒧᑦ, ᐊᒻᒪ 
ᑲᓐᖑᓇᖅᑐᒃᑰᕆᐊᖃᖅᑐᓄᑦ ᑲᒥᓯᓇ ᓄᓇᕗᒧᑦ 
ᓯᕗᕋᑦᑎᓐᓃᓚᐅᖅᓯᒪᒻᒪᑦ ᑲᑎᒪᔨᕋᓛᑦ ᐊᒃᑑᕝᕙ 
1, 2009.  ᑕᒪᓐᓇ ᓯᕗᕌᓐᓃᓚᐅᖅᑐᑦ 
ᒪᓕᒐᓕᐅᕐᕕᐅᑉ ᐊᒻᒪ ᐃᓄᖕᓄᑦ ᒪᑐᐃᖓᓪᓗᓂ 
ᐊᒻᒪ ᑐᓴᒐᒃᓴᓕᕆᔨᓄᑦ.  ᑲᑎᒪᔾᔪᑎᕕᓃᑦ 
ᑕᒡᕙᓐᖓᑦ ᓯᕗᕌᓃᓂᐅᓚᐅᖅᑐᒥᒃ 
ᑕᑯᒃᓴᐅᑎᑕᐅᓯᒪᔪᑦ ᖃᕆᓴᐅᔭᒃᑯᑦ 
ᑐᑭᓯᒋᐊᖅᑎᑦᓯᕕᐊᓂ ᒪᓕᒐᓕᐅᕐᕕᐅᑉ ᐊᒻᒪ 
ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ 
ᕿᒥᕐᕈᑦᓯᐊᖁᓪᓗᒋᑦ ᑖᒃᑯᓂᖓ. 
 
ᑲᑎᒪᔨᕋᓛᑦ ᐅᖃᖃᑎᖃᑦᓯᐊᓚᐅᖅᑐᑦ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᒥᑦ ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᑦ.  
ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᐅᓄᑲᓪᓚᒃᑐᓂᒃ 
ᐅᔾᔨᕈᓱᒃᓯᒪᔪᑦ ᐱᔾᔪᑕᐅᔪᑦ ᐊᒻᒪ ᑕᐃᒎᓯᐅᔪᑦ 
ᓴᖅᑭᑉᐸᓪᓕᐊᔪᑦ ᐱᓪᓗᒋᑦ ᑲᑎᒪᔨᕋᓛᑦ 
ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ. 
 
ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᓕᐊᖓ 
ᓴᖅᑭᑦᑎᓯᒪᕗᑦ ᖁᓕᓂᒃ (10-ᓂᒃ) 
ᐊᑐᓕᖁᔭᓕᐊᓂᒃ.  ᐅᑯᐊ 
ᐅᖃᐅᓯᕆᐊᖅᔪᒍᒪᓪᓗᒋᑦ ᐅᖃᐅᑕᐅᓚᐅᖅᑐᑦ 
ᑲᑎᒪᔨᕋᓛᓄᑦ ᑭᐅᔭᐅᓯᒪᓪᓗᑎᒡᓗ 
ᐅᒃᓂᑳᓕᐊᖏᓐᓂ: 
 



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

• ᑎᒍᓯᓂᖅ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ 
ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ ᐱᐅᓯᖏᓐᓂᒃ; 

• ᓴᖅᑭᑦᑎᓂᖅ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ 
ᑎᒍᐊᕐᓂᕐᒧᑦ; 

• ᓴᖅᑭᑦᑎᓂᖅ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ 
H1N1 ᓄᕙᒡᔪᐊᕐᓇᕐᒧᑦ; 

• ᐊᑐᖅᑕᐅᓂᖏᑦ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ 
ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 
ᐱᖁᔭᖅᔪᐊᖏᑦ ᓄᓇᓕᑦ ᒐᕙᒪᖏᓐᓄᑦ; 

• ᐱᓕᕆᖃᑕᐅᓂᖓ ᑐᓴᒐᒃᓴᓕᕆᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒧᑦ; 

• ᐋᖅᑭᒋᐊᕈᑎᑦ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 
ᐱᖁᔭᖅᔪᐊᖓ ᐊᒃᑐᐊᓂᖃᖅᑎᓪᓗᒋᑦ ᐃᒻᒥᒧᑦ 
ᑐᕌᖓᔪᓂᒃ ᕿᒥᕐᕈᓂᕐᒥᒃ; 

• ᐋᖅᑭᒋᐊᕈᑎᑦ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 
ᐱᖁᔭᖅᔪᐊᖓᓄᑦ ᐊᒃᑐᐊᓂᖃᖅᑎᓪᓗᒍ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐃᓱᒪᖅᓱᕈᓐᓇᕐᓂᖓᓂᒃ 
ᐅᖓᕙᕆᐊᖅᑕᐅᖁᓪᓗᒍ ᕿᒥᕐᕈᓇᖁᔨᔪᓄᑦ 
ᑐᒃᓯᕋᕐᓂᐅᔪᖅ; 

• ᖃᕆᑕᐅᔭᒃᑯᑦ ᑎᑎᖅᑲᑦ ᒥᐊᓂᕆᔭᐅᓂᖏᑦ 
ᒐᕙᒪᒃᑯᑦ ᐃᓗᐊᓂ; 

• ᓴᓇᔭᐅᓂᖓ ᐋᓐᓂᐊᖅᑐᓕᕆᔾᔪᑎᕕᓂᑦ 
ᑎᑎᖅᑲᑦ ᑲᓐᖑᓇᖅᑐᑦ ᐱᖁᔭᒃᓴᖓ;  

• ᐊᒻᒪ ᓴᓇᔭᐅᓂᖓ ᐃᓕᓐᓂᐊᕐᕕᖕᓂ 
ᐃᓕᓐᓂᐊᕈᑎᒃᓴᐃᑦ ᓴᐳᒻᒥᔭᐅᑦᓯᐊᖁᓪᓗᒋᑦ 
ᓱᕈᓯᑦ ᖃᕆᑕᐅᔭᒃᑯᑦ ᐅᖓᓯᒃᑐᒧᑦ 
ᐱᑐᒃᓯᒪᑎᓪᓗᒋᑦ ᑲᓐᖑᓇᖅᑐᓕᕆᓂᕐᒧᑦ. 

 
ᐅᖃᖅᑏ, ᐱᕕᖃᕐᓂᓐᓂ ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑎᐅᖃᑎᒃᑲ 
ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᕐᒪᑕ ᐊᒻᒪᓗ 
ᐊᐱᖅᓱᖃᑦᑕᓚᐅᕐᒪᑕ ᑲᑎᒪᔨᕋᓛᑦ 
ᑲᑎᒪᓂᖃᖅᑎᓪᓗᒋᑦ. ᓄᓇᖅᔪᐊᖅ 
ᐱᑐᐃᓐᓇᐅᓐᖏᓕᖅᐸᓪᓕᐊᑐᐃᓐᓇᖅᑎᓪᓗᒍ 
ᒐᕙᒪᐃᑦ ᐱᐅᓯᖃᑦᑎᐊᕆᐊᓖᑦ 
ᐊᑐᐃᓐᓇᕈᐃᖃᑦᑕᖅᑎᓪᓗᒋᑦ ᑐᓴᐅᒪᔾᔪᑎᓂᒃ 
ᐊᒻᒪᓗ ᐃᒻᒥᒧᑦ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᓂᖏᑦ ᐅᓪᓗᒥᒧᑦ 
ᓈᒻᒪᒃᓯᓕᖅᑕᐅᓯᒪᖃᑦᑕᕐᓗᑎᒃ, ᐃᓄᐃᓪᓗ 
ᐱᖅᑯᓯᑐᖃᖏᑦ ᐅᐱᒋᔭᐅᖃᑕᐅᑦᑎᐊᕐᓗᑎᒃ 
ᐊᒃᓱᕈᕐᓇᖅᑐᖅᓯᐅᖃᑦᑕᖅᑎᓪᓗᑕ 
ᐱᖅᔪᐊᖑᑎᓪᓗᒋᓪᓗ ᑕᒪᒃᑯᐊ ᐱᓕᕆᐊᕆᔭᕗᑦ. 

ᐅᖃᖅᑏ, ᐱᕕᖃᕐᓂᓐᓂᑦᑕᐅᖅ ᖁᔭᓐᓇᒦᕈᒪᖕᒥᔭᕋ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᕗᑦ, ᒥᔅ ᐃᓚᐃᓐ ᑮᓇᓐ ᐸᓐᔅ, ᓄᓇᕗᒻᒥᐅᑦ 
ᑭᒡᒐᖅᑐᖅᖢᓂᒋᑦ ᑎᒃᑯᐊᖅᑕᐅᓚᐅᖅᑎᓪᓗᒍ 
ᐃᖅᑲᓇᐃᔭᑦᑎᐊᓚᐅᕐᒪᑦ.  ᑲᑎᒪᔨᕋᓛᑦ 
ᖁᔭᓐᓇᒦᖅᐸᖓ ᒪᑐᐃᖓᑦᑎᐊᖅᖢᓂ 
ᑭᐅᖃᑦᑕᓚᐅᕐᒪᑦ ᐊᐱᖅᑯᑎᑦᑎᓐᓄᑦ ᐊᒻᒪᓗ 
ᖃᓄᖅᑑᕈᑎᒃᓴᓕᐊᕆᔭᑦᑎᓐᓄᑦ. 
 
ᐅᖃᖅᑏ, ᑲᑎᒪᔨᕋᓛᑦ ᒐᕙᒪᒃᑯᓐᓂᑦ 
ᑐᒃᓯᕌᖃᖅᐳᑦ ᐅᑯᐊ ᐅᓂᒃᑳᑦ ᐊᒻᒪᓗ 
ᐊᑐᓕᖁᔭᐃᑦ ᑭᐅᔭᐅᖁᓪᓗᒋᑦ, ᒪᓕᒡᓗᒍ ᒪᓕᒐᖅ 
ᓈᓴᐅᑎᓕᒃ 91(5) ᓄᓇᕗᑦ ᒪᓕᒐᓕᐅᕐᕕᐊᑕ 
ᒪᓕᒐᖏᓐᓃᑦᑐᖅ. 
 
ᑖᒃᑯᐊᖑᓚᐅᖅᑎᓪᓗᒋᑦ, ᐱᖁᔨᕗᖓ ᐅᑯᐊ 
ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᖁᓪᓗᒋᑦ 
ᐊᒻᒪᓗ ᑲᑎᒪᔾᔪᑎᒃᓴᓄᑦ 
ᐃᓕᔭᐅᖃᓯᐅᔾᔭᐅᖁᓪᓗᒋᑦ ᓲᕐᓗ 
ᐅᖃᓕᒫᖅᑕᐅᔪᕕᓂᖅᑎᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᐊᐱᖅᓱᓕᕐᒥᒻᒪᑦ ᑖᒃᑯᐊ 
ᐅᓂᒃᑳᖏᑦ ᐃᓕᔅᓯᓐᓄᑦ ᐱᔭᐅᖁᓪᓗᓂᒋᑦ. 
ᐊᒻᒪᑦᑕᐅᖅ ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᑕᐅᔪᓐᓇᖁᓪᓗᓂᒋᑦ ᑲᑎᒪᔾᔪᑎᑦᑕ 
ᑎᑎᕋᖅᑕᐅᕙᓪᓕᐊᓂᖓᒍᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ, ᑖᓐᓇ ᑖᒃᑯᐊ ᐅᓂᒃᑳᖏᑦ 
ᐱᓯᒪᓕᖅᐸᕗᑦ ᐊᒻᒪᑦᑕᐅᖅ ᑎᑎᕋᖅᑕᐅᓂᐊᕆᓪᓗᑎᒃ 
ᑖᒃᑯᑎᒎᓇᖅ ᑲᑎᒪᔾᔪᑎᓂᒃ 
ᑎᑎᕋᖅᑕᐅᕙᓪᓕᐊᓂᖓᒍᑦ.*  
 
 
 
 
 
 
 
 
 
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑲᑎᒪᔨᕋᓛᑦ 
ᐅᓂᒃᑳᖓᑦ 002 - 3(2). 

ᐅᖃᖅᑎ: 11. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ. 12. 
ᐅᓂᒃᑳᑦ ᑲᑎᒪᔨᕋᓛᓂᑦ ᕿᒥᕐᕈᓇᒃᑎᓂᑦ 
ᒪᓕᒐᒃᓴᓂᑦ. 13 ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 
ᐄᕙ ᐋᕆᐊᒃ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 074 - 3(2): 2008-09 

ᐊᕐᕌᒍᑐᒫᑦ ᐅᓂᒃᑳᖅ ᖁᓪᓕᑦ ᐊᕐᓇᐃᑦ 
ᑲᑎᒪᔨᖏᓐᓄᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᒃᐳᖓ ᓴᖅᑭᑎᑦᑎᔪᓐᓇᕋᒪ 
ᐅᓪᓗᒥ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑐᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᑎᖏᑦ 2008-
2009 ᓴᖅᑭᑦᑐᓐᓇᕋᑦᑎᒍ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑖᒃᑯᐊ 
ᒪᐅᙵᐅᔾᔭᐅᑲᐃᓐᓇᕐᓕᑦ. 
 
(ᑐᓵᔨᑎᒍᑦ) ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᔅᑕ 
ᐲᑕ ᑕᑉᑑᓇ. ᒥᓂᔅᑕ ᓗᐃ ᑕᐹᖅᔪᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 075 - 3(2): 

ᐃᓕᓐᓂᐊᖅᑎᓄᑦ ᐊᑐᖅᑐᐊᕐᕕᖓᑕ 
ᐅᓪᓗᖅᓯᐅᑎᒃᓴᖓ ᐊᕐᕌᒍᒧᑦ ᐃᓱᓕᒃᑐᖅ 
ᒫᔾᔨ 31, 2009 (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᓴᖅᑭᑦᑐᒪᓪᓗᒋᑦ 
ᐃᓕᓐᓂᐊᖅᑐᓄᑦ ᑮᓇᐅᔭᐃᑦ ᐊᑐᖅᑐᐊᕈᑦ 
ᐊᑐᖅᑐᐊᖅᑕᐅᕙᒃᑐᑦ ᐊᕐᕌᒍ ᒫᑦᓯ 31, 2009 
ᓄᙳᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 
ᒪᐅᙵᐅᔾᔭᐅᑲᐃᓐᓇᕐᓕᑦ. 
 
(ᑐᓵᔨᑎᒍᑦ) ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᐲᑕ 
ᑕᑉᑐᓇ.  

 
ᓴᖅᑭᑕᐅᔪᖅ ᑎᑎᖅᑲᒃ 076 - 3(2): 

ᓛᐳᕆᑐᐊᕆᒧᑦ ᑐᓚᑦᑕᕐᕕᓂᑦ ᒥᓂᔅᑕᐃᑦ 
ᐳᓚᕋᕐᓂᖓᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᖓ 
ᓴᖅᑭᑎᑦᑎᒋᐊᔅᓴᖅ ᓛᐸᑐᐊᒥ ᑖᒃᑯᐊ ᑕᕆᐅᒃᑯᑦ 
ᐱᖁᑎᖅᔪᐊᓕᕆᔾᔪᑏᑦ ᐱᖁᑎᖅᔪᐊᖏᓐᓂᒃ 
ᑕᑯᔭᖅᑐᖅᓱᑕ ᐃᖏᕐᕋᓚᐅᕐᓂᕗᑦ ᐅᓂᒃᑳᖏᑦ, ᔫᓂ 
2009.  
 
ᐅᖃᖅᑎ: ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. 
ᑲᑎᒪᔾᔪᑎᔅᓴᖅ 14, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 013 - 3(2): 

ᑲᔪᓯᒃᑲᓐᓂᖅᑎᑕᐅᓂᖓ ᓄᓇᕗᒻᒥ 
ᐋᓐᓂᐊᖅᑕᐃᓕᒪᓂᕐᒧᑦ 
ᐋᖅᑭᒃᓯᒪᐃᓐᓇᕈᓐᓇᕐᓂᖓᓄᑦ 
ᐱᒋᐊᖅᑎᑕᐅᓯᒪᔪᖅ - ᖃᐅᔨᒃᑲᐃᒍᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᑲᑦ ᑎᓯᐱᕆ 4, 
2009. ᐅᑯᓂᖓ ᓅᑦᓯᒋᐊᕐᓂᐊᕋᒪ.  
 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ. ᑖᓐᓇ ᒪᓕᒐᓕᐅᕐᕕᒃ 
ᒐᕙᒪᑐᖃᒃᑯᓐᓂᑦ ᐱᓕᕆᖁᔨᓗᑎᑦ ᑖᒃᑯᓂᖓ 
ᓄᓇᕗᒻᒥ ᓄᓇᑦᓯᐊᕐᒥᓗ, ᔫᑳᓐᒥᓗ. ᑖᒃᑯᐊ 
ᐊᕕᑦᑐᖅᓯᒪᔪᓂ ᐋᓐᓂᐊᖅᑐᓕᕆᔾᔪᑕᐅᔪᑦ 
ᐱᒋᐊᖅᑎᑕᐅᓯᒪᔪᑦ ᐃᓚᐅᑎᑦᓯᓗᑎᑦ 
ᐊᕕᑦᑐᖅᓯᒪᓂᐅᔪᒥᑦ ᑮᓇᐅᔭᓂ ᐃᖏᕋᔾᔪᑎᔅᓴᓂᓪᓗ.  
 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑲᑎᒪᔾᔪᑎᔅᓴᖅ 14, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᔅᓴᖅ 15, 
ᖃᐅᔨᒃᑲᐃᓂᖅ ᓯᕗᓪᓕᖅᐹᒥᑦ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 16, ᐱᖁᔨᕗᖔᕈᑏᑦ. 
ᑲᑎᒪᔾᔪᑎᔅᓴᖅ 17, ᓯᕗᓪᓕᖅᐹᒥᑦ 
ᐅᖃᓕᒫᑦᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 
18, ᐊᐃᑉᐹᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐅᑲᓕᖅ. 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᑦᑕᐅᖁᓪᓗᒍ 

ᓄᓇᕘᒥ ᐃᓕᓴᕆᔭᐅᔾᔪᑎᒃ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᓅᑦᑎᒋᐊᖅᑯᖓ ᐊᐃᑉᐱᑕᐅᓪᓗᖓ 
ᑖᔅᓱᒧᖓ ᑭᒡᒐᑐᖅᑐᒧᑦ ᖁᑦᑎᑦᑐᒧᑦ, ᑖᓐᓇ ᒪᓕᒐᔅᓴᖅ 
11, ᐃᓕᓴᖅᓯᔾᔪᑎᐅᓂᐊᖅᑐᖅ ᓄᓇᕗᒻᒥᐅᑕᓄᑦ 
ᐱᖁᔭᖅᔪᐊᖑᓗᓂ ᐊᒻᒪᓗ ᑖᓐᓇ ᐊᐃᑉᐹᓂᑦ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᖅ ᓴᖅᑭᑎᑦᑎᕗᖅ 
ᐃᓕᓴᖅᓯᔾᔪᑕᐅᓂᐊᖅᑐᓂᑦ ᓄᓇᕗᒻᒥᐅᑕᓄᑦ ᐊᒻᒪᓱᓗ 
ᑖᓐᓇ ᐃᓕᓴᖅᓯᔾᔪᑕᖅᔪᐊᖅ ᑭᒃᑯᑐᐃᓐᓇᕐᓄᑦ 
ᓄᓇᕗᒻᒥᐅᑕᓄᑦ ᐃᑲᔪᒻᒪᕆᔅᓯᒪᔪᓄᑦ ᐃᓕᖅᑯᓯᑦᑎᓐᓄᑦ, 
ᐃᓅᓯᑦᑎᓐᓄᑦ ᐊᒻᒪᓗ ᐱᕙᓪᓕᐊᓂᕐᒧᑦ 
ᓄᓇᕗᒻᒥᐅᑕᓂᑦ ᐃᑲᔪᕐᓂᖏᓐᓄᑦ 
ᐃᓕᓴᖅᓯᔾᔪᑕᐅᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑖᓐᓇ ᓈᒻᒪᑦᑐᖅ ᐱᖁᔨᕗᖔᕈᑦ. ᓂᕈᐊᕈᒪᓕᕐᒪᑕ. 
ᐊᖏᖅᑐᓕᒫᑦ ᐃᓵᓪᓗᑎᑦ. ᐊᑭᕋᑐᖅᑐᑦ. ᐱᖁᔨᕗᖔᕈᑦ 
ᑲᔪᓯᕗᖅ, ᑖᓐᓇ ᐱᖃᑖᓂᑦ ᐅᖃᓕᒫᖅᑕᐅᓯᒪᓕᖅᑯᖅ. 
 
ᐱᖃᑖᓂ ᐅᖃᓕᒫᕐᓂᖅ ᐱᖁᔭᔅᓴᓂᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ 
ᑲᑎᒪᔨᐅᖃᑎᓐᓄᑦ ᑖᓐᓇ ᒪᓕᒐᕗᑦ ᐊᑐᒐᕗᑦ ᓇᒻᒪᓕᒃ 
67(2) ᑖᓐᓇ ᒪᓕᒐᒃᓴᖅ 11 ᑕᕝᕗᖓ 
ᑲᑎᒪᑐᐃᓐᓇᓂᕐᒧᑦ ᓅᑕᐅᑐᐃᓐᓇᖁᓪᓗᒍ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᖏᖅᑕᐅᔪᒪᒻᒪᑦ ᑖᓐᓇ ᒪᓕᒐᔅᓴᖅ 11 
ᑲᑎᒪᑐᐃᓐᓇᖅᑐᓄᑦ ᐅᖃᐅᓯᐅᖁᓪᓗᓂᐅᒃ? 
ᐋᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᑦ ᑖᓐᓇ ᐱᖁᔭᔅᓴᖅ 
11 ᑲᑎᒪᔾᔪᑕᐅᓂᐊᓕᖅᑐᖅ. 
 
ᐱᖃᑖᓂᑦ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 
19, ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 
ᐱᖁᔭᔅᓴᓂᑦ ᐊᒻᒪᓗ ᐊᓯᖏᓐᓂᑦ. ᐱᖁᔭᔅᓴᖅ 6, 7, 
8, 9, 10, ᐊᒻᒪᓗ 11. ᒥᔅᑕ ᓂᖏᐅᖓᓐ 
ᐃᔅᓯᕙᐅᑕᕐᒦᑎᓪᓗᒍ.  
 

ᑕᐃᒪ ᑲᔪᓯᓚᐅᖏᓂᑦᑎᓐᓂᑦ 
ᑲᑎᒪᑐᐃᓐᓇᓂᑦᑎᓐᓄᑦ 20 ᒥᓂᑦ 
ᓄᖅᑲᖓᑲᐃᓐᓇᓂᐊᖅᑯᒍᑦ. 
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 15:24ᒥ 
ᑲᔪᓯᒃᑲᓂᖅᑐᑎᓪᓗ 16:00ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᒫᓐᓇ 
ᑲᑎᒪᑐᐃᓐᓇᕐᓂᕗᑦ ᐱᒋᐊᕐᓂᐊᓕᕐᒥᖕᒪᑦ. 
ᑲᑎᒪᑐᐃᓐᓇᑎᓪᓗᑕ ᐱᓕᕆᐊᔅᓴᕆᒐᑦᑎᒍᑦ 
ᒪᓕᒐᒃᓴᖅ 6, 7, 8, 9, 10, ᐊᒻᒪ 11. ᑲᑎᒪᔨᕋᓛᑦ 
ᖃᓄᐃᒍᒪᕙᑦ? ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᒪᓕᒐᒃᓴᖅ 8. ᐱᒋᐊᕐᓗᑕ 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᒻᒪᓕᕆᔨᒃᑯᑦ, ᐅᕕᒃᑲᑦ ᐊᒻᒪᓗ ᑭᖑᓂᐊᒍᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᑯᓪᓗ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖅᐱᑖ ᑲᒪᒋᖅᑳᕐᓂᐊᕋᑦᑎᒃᑯ 
ᐃᓕᖅᑯᓯᓕᕆᔨᒃᑯᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑕᐹᖅᔪᒃ, ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᐅᔪᖅ  

ᐅᖃᐅᓯᕐᖓᐅᑎᑦ ᒪᑐᐃᖅᓯᔾᔪᑎᖏᓐᓂ ᐅᖃᖁᔭᕋ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑲᑎᒪᔨᕋᓛᖑᑎᓪᓗᑕ ᑲᑎᒪᓚᐅᐱᓪᓚᒃᑎᓪᓗᑕ. 
ᖁᕕᐊᓱᒃᐳᖓ ᐃᓕᔅᓯᓐᓄᑦ ᓴᖅᑮᔪᓐᓇᕐᓂᐊᕋᒪ 
ᑖᒃᑯᓄᖓ ᐃᓕᖅᑯᓯᓕᕆᔨᒃᑯᑦ ᐊᑭᑐᔪᖁᑎᒋᔪᒪᔭᖏᑦ 
2010-2011 ᐊᑐᖅᑎᓪᓗᒍ.  
 
ᑖᒃᑯᐊ ᑮᓇᐅᔭᖁᑎᒋᔭᕗᑦ Vote 2 
ᐊᑐᕐᕕᒋᔪᒪᒐᑦᑎᒍ $60,000-ᒥᑦ ᑖᒃᑯᓇᓂ ᓲᕐᓗ 
ᓴᓇᔾᔪᑕᐅᓂᐊᖅᑐᓂᑦ ᐊᒻᒪᓗ ᓄᑖᓂᑦ ᑕᒪᒃᑯᓂᖓ 
ᑎᑎᕋᕐᕖᑦ ᐃᓗᓕᒃᓴᖏᓐᓂ ᖃᕋᓴᐅᔭᐃᓪᓗ 
ᐊᓯᖏᓪᓗ ᑖᒃᑯᓇᓂ ᑎᑎᕋᕐᕕᐅᔪᓂᑦ ᖃᒪᓂᑦᑐᐊᕐᒥ, 
ᐃᒡᓗᓕᖕᒥ, ᖁᕐᓗᖅᑑᒥᓪᓗ ᐊᒻᒪᓗ ᑕᕝᕙᓂ 
ᐊᖏᔪᖅᑳᖃᕐᕕᖕᒥ ᐃᖃᓗᖕᓂ.  
 
ᑕᕝᕙᓂᑦᑕᐅᖅ ᑐᒃᓯᕌᕆᓂᐊᕐᒥᔭᕗᑦᑕᐅᖅ Vote 2-ᒥ 
ᐊᑭᑐᔫᑎᓂᑦ $7-ᒥᓕᐊᓐ ᑕᑯᔭᕋᖃᕐᕕᒃᓴᖅ ᑕᕝᕙᓂ 
ᓴᓇᐅᔭᐅᔪᒃᓴᐅᑕᐅᓂᖓᓂ ᑖᓐᓇ ᓲᕐᓗ 
ᐱᔾᔪᑎᖃᓗᐊᕐᓂᐊᖅᑐᖅ ᑖᔅᓱᒪ 
ᑕᐅᑐᖅᑰᓕᕈᓐᓇᖁᓪᓗᑕ ᖃᓄᐃᓕᖓᓇᔭᕐᒪᖔᑦ. 
ᓯᕗᓂᕆᓂᐊᖅᑕᑦᑎᓐᓂ 
ᓴᓇᔭᐅᓂᐊᓕᖅᑐᕕᓂᐅᓐᓂᖅᐸᑦ 
ᑐᒃᓯᕋᒃᑲᓐᓂᓛᑐᐃᓐᓇᖅᖢᑕᓕ ᑕᕝᕙᓂ 
ᐱᓇᓱᐊᖅᑕᑦᑎᓐᓂ ᓇᓗᓇᐃᖅᓯᒪᖕᒪᑦ ᑖᓐᓇ 
ᑕᑯᔭᒐᖃᕐᕕᒃᓴᖅ ᓄᓇᕗᒻᒥ ᐊᒃᓱᕈᐊᕆᔭᐅᒻᒪᕆᒃᖢᓂ 
ᐃᓕᓴᕆᔭᐅᓯᒪᖕᒪᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ. 
ᐊᒻᒪᓗ ᐊᓯᖏᓐᓄᑦ ᑕᒪᒃᑯᓄᖓ 
ᐊᒃᑐᖅᑕᐅᓂᖃᕐᓂᐊᖅᑐᓂᑦ. ᑖᓐᓇ ᐱᑕᖃᕆᐊᖃᕐᒪᑦ 
ᓲᕐᓗ ᓄᓇᕗᒻᒥᐅᑦ ᓯᕗᓕᕆᓚᐅᖅᑕᖏᑦᑕ 
ᐱᐅᓯᕆᓚᐅᖅᑕᖏᑦ ᐃᓕᖅᑯᓯᖏᑦ ᐱᖁᑎᖏᓪᓗ 
ᑕᕝᕙᓂ ᑕᑯᒃᓴᐅᑎᑕᐅᑦᑎᐊᕋᔭᕐᒪᑕ 
ᐊᐅᓚᔾᔭᒃᑐᕕᓂᐅᓐᓂᖅᐸᑦ.  
 
ᑕᑯᔭᒐᖃᕐᕕᒃᓴᖅᑕᐅᖅ ᑖᓐᓇ ᐊᑑᑎᖃᒻᒪᕆᖕᓂᐊᕐᒪᑦ 
ᑕᒪᒃᑯᓄᖓ ᓲᕐᓗ ᐱᓐᖑᐊᖅᐸᒃᑐᓄᑦ 
ᖁᓐᖏᐊᖅᑕᐅᕙᒃᑐᓄᑦ ᐊᒻᒪᓗ ᐊᓯᖏᓐᓄᑦ 
ᖃᓄᕈᓘᔭᖅ ᖁᓐᖏᐊᒐᒃᓴᓄᑦ. ᑖᓐᓇᓗ 
ᓇᓗᓇᐃᖅᓯᒪᓪᓗᓂ ᑕᕝᕙᓂ ᑐᕌᒐᕆᔭᑦᑎᓐᓂ 
ᑕᒪᑉᑕ-ᒥ ᓇᓗᓇᐃᖅᓯᒪᔪᒥᑦ 2009-2013 
ᐊᑐᖅᑎᓪᓗᒍ ᑖᓐᓇ 
ᐊᒃᓱᕈᐊᕆᔭᐅᒻᒪᕆᖕᓂᐊᕐᓂᕋᖅᓯᒪᓪᓗᓂ 
ᓇᓗᓇᐃᖅᓯᒪᖕᒪᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᕝᕙ 
ᐊᐱᖅᑯᑎᒃᓴᖃᖅᑐᕕᓂᐅᓐᓂᖅᐸᑦ 
ᑭᐅᓇᓱᒍᓐᓇᕐᓂᐊᖅᑐᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᖅᔪᒃ. ᑕᐃᒪ ᑕᐅᕗᖓ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᕋᓛᑦ ᐊᖏᖅᐱᓰ 
ᑖᓐᓇ ᐊᐱᖅᓱᖅᑕᐅᕕᒻᒨᓂᐊᕐᖓᑦ ᐃᑲᔪᖅᑎᖏᓪᓗ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᒃᑏ, 
ᐃᑎᖅᑎᒍᓐᓇᕈᕕᒋᑦ ᑕᐃᒃᑯᐊ 
ᐃᑲᔪᖅᑎᒋᓂᐊᖅᑕᖏᑦ ᒥᓂᔅᑕ ᑕᐹᖅᔫᑉ. 
 
(ᑐᓵᔨᑎᒍᑦ) ᓇᓗᓇᐃᖅᓯᒪᓂᐊᕐᖓᑦ ᒥᓂᔅᑕ 
ᑕᐹᖅᔫᒃ, ᑭᒃᑰᒻᒪᖔᑕ ᑕᕝᕙᓃᖃᑏᒃᑭᒃ 
ᐅᖃᐅᓯᕆᓚᐅᒃᑭᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᒃᓯᕙᐅᑖᖅ, ᑖᓐᓇ 
ᑕᓕᖅᐱᓐᓃᑦᑐᖅ ᓇᐅᓪᓚ ᐊᕐᓇᖅᑯᖅ ᑖᓐᓇ 
ᑐᖏᓕᕆᓚᐅᐱᓪᓚᒃᑕᕋ, ᑖᒃᑯᓂᖓ 
ᐃᓕᖅᑯᓯᓕᕆᔨᒃᑯᓐᓂᒃ ᐊᒻᒪᓗ ᑖᓐᓇ ᓴᐅᒥᖕᓃᑦᑐᖅ 
ᒪᐃᒃ ᕉᑖᕝ ᑖᒃᑯᓇᓂ ᐃᓕᖅᑯᓯᓕᕆᔨᒃᑯᑦ 
ᑎᑎᖅᑲᖁᑎᖏᓐᓂᒃ ᑮᓇᐅᔭᖏᓐᓂᒃ ᑲᒪᔨᒋᔭᕗᑦ. 
ᑖᒃᑯᐊᖑᕗᒍᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᑐᙵᓱᒋᑦᑎ. ᐃᔅᓯᕙᐅᑕᕆᔭᖓᑦ ᑲᑎᒪᔨᕋᓛᖑᔪᑦ 
ᐃᓅᓯᕐᒧᑦ ᖃᓄᐃᙱᑎᐊᕐᓂᕐᒧᑦ ᐃᔅᓯᕙᐅᑕᖓ 
ᐅᖃᐅᓯᔅᓴᖃᖅᑲ? ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ 
ᐃᒃᓯᕙᐅᑖᖅ. ᑲᑎᒪᔨᕋᓛᖑᔪᑦ ᑖᒃᑯᐊ ᐃᓅᓯᕐᒧᑦ 
ᖃᓄᐃᙱᑎᐊᕐᓂᕐᒧᑦ ᕿᒥᕐᕈᓯᒪᒻᒪᑕ 
ᐃᓕᖅᑯᓯᓕᕆᔨᒃᑯᑦ 2010-2011 ᐊᕐᕌᒍᖓᓄᑦ. 
ᖁᕕᐊᓱᑉᐳᖓᓗ ᐅᖃᐅᓯᑦ ᐃᓱᒪᒋᓯᒪᔭᑦᑎᓐᓂᒃ 
ᑲᑎᒪᔨᕋᓛᑦ ᐅᖃᐅᓯᖃᕆᐊᔅᓴᖅ. 

ᖃᐅᔨᓚᐅᖅᐳᒍᓪᓗ ᑖᒃᑯᐊ ᐊᑭᑐᔪᖅᑐᕈᑎᔅᓴᖏᑦ 
2010-11 ᑲᑎᑦᑐᒋᑦ $7,060,000-ᖑᒪᑦ ᑕᐃᒃᑯᐊ 
$7-ᒥᓕᐊᓐ ᓄᓇᕗᒻᒥ ᑕᑯᔭᒐᖃᕐᕕᔅᓴᐅᔪᑦ ᐊᒻᒪᓗ 
$60,000 ᒥᑭᑦᑑᑕᐅᓂᖅᓴᓄᑦ ᐊᑭᑐᔪᓄᑦ.  
 
ᐃᒃᓯᕙᐅᑖᖅ, ᑕᑯᔭᒐᖃᕐᕕᔅᓴᐅᔪᖅ 
ᓇᓗᓇᐃᖅᑕᐅᓯᒪᒻᒪᑦ ᐱᑕᖃᕆᐊᖃᓪᓚᕆᑦᑐᓂᓗ 
ᐱᖁᑎᖅᔪᐊᓂ ᐃᓚᖓ ᑎᑎᕋᖅᓯᒪᔪᖅ 33.2.4 
ᓄᓇᑖᕈᑕᐅᓯᒪᔪᓂᒃ ᐱᑕᖃᕆᐊᖃᓪᓚᕆᒻᒪᑦ ᑕᒫᓂ 
ᓄᓇᕗᑖᕐᕕᐅᓯᒪᔪᓂᒃ ᐱᓯᒪᔭᐅᔪᓐᓇᓂᐊᕐᖓᑕ 
ᑲᒪᒋᔭᐅᓗᑎᓪᓗ ᑕᐃᒃᑯᐊ ᐃᑦᑕᕐᓂᓴᑐᖃᐅᔪᑦ. 
ᑕᐃᒪᐃᑦᑐᖅᑕᖃᓕᖅᑲᑦ ᓄᓇᕗᒻᒥ 
ᐅᑎᖅᑎᑦᑎᐅᖅᑲᐃᒍᓐᓇᕋᔭᕋᓗᐊᕋᑦᑕ 
ᓄᓇᕗᒻᒦᙶᖅᓯᒪᔪᓂᒃ ᐃᑦᑕᕐᓂᓴᐅᔪᓂᒃ ᑕᐃᒃᑯᐊᓗ 
ᐊᒥᓱᑦ ᑳᓐᑐᕌᒃᑯᑎᒍᑦ ᓄᓇᑦᑎᐊᕐᒥ 
ᑕᑯᔭᒐᖃᕐᕕᖓᓃᑎᑕᐅᔪᓂᒃ.  
 
ᓴᖅᑭᑕᐅᓚᐅᖅᑐᖅ ᖃᐅᔨᓴᕐᓂᕐᒧᑦ ᔫᓂ 2003 
ᐊᓯᖏᓐᓂ ᑕᐃᒃᑯᐊ ᐱᔭᐅᔪᓐᓇᖅᑐᑦ ᓴᖅᑮᓗᓂ 
ᐱᓯᒪᒐᔭᖅᑕᖅ ᓄᐊᑕᐅᓯᒪᔪᓂᒃ ᐃᑦᑕᕐᓂᓴᖃᕐᕕᒻᒥ 
ᓲᕐᓗ ᑲᓇᑕᒥ ᐋᑐᕚᒥ ᑕᐃᓐᓇ ᓄᐊᑕᐅᓯᒪᔪᓄᑦ 
ᐸᐸᑦᑎᔪᒻᒪᕆᐅᒻᒥᒻᒪᑕ ᐊᒻᒪᓗ 
ᑐᓴᒃᑲᓐᓂᖃᑦᑕᕈᒪᕗᒍᑦ ᖃᓄᖅ 
ᓄᐊᑦᑎᒋᐊᖅᐸᓪᓕᐊᓂᐊᕐᒪᑕ ᓄᓇᕗᒻᒥ 
ᑕᑯᔭᒐᖃᕐᕕᔅᓴᐅᔪᒥ.  
 
ᐃᓱᒫᓗᒍᑎᖃᕆᓪᓗᑕᓗ ᑐᑭᓯᐅᒪᑎᑕᐅᙱᓗᐊᕋᑦᑕ 
ᖃᓄᖅ ᑖᓐᓇ $7 ᒥᓕᐊᓐ 
ᐊᑐᖅᑕᐅᓪᓚᕆᓐᓂᐊᕐᒪᖔᖅ. ᐊᑭᑐᔪᖅᑐᕈᑎᔅᓴᐅᔪᑦ 
ᐅᖃᖅᓯᒪᑐᐃᓐᓇᕐᖓᑕ ᐱᕙᓪᓕᐊᓂᖓᓄᑦ 
ᑎᑎᕋᐅᔭᖅᑕᐅᓂᖓᓄᑦ ᓄᓇᕗᒻᒥ ᐃᑦᑕᕐᓂᓴᖃᕐᕕᒃ  

ᐊᒻᒪᓗ ᑐᓴᒃᑲᓐᓂᕈᒪᓂᐊᖅᑯᒍᑦ ᖃᓄᖅ ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᓪᓚᕆᓐᓂᐊᕐᒪᖔᑕ.  
 
ᐊᒻᒪᓗᑦᑕᐅᖅ ᐊᑭᑐᔫᑎᓄᑦ ᓴᓂᕐᕙᐃᔪᖃᓚᐅᙱᒻᒪᑦ 
ᐱᓕᕆᐊᒧᑦ 2008-2009 ᐊᒻᒪ 2009-2010 
ᐊᕐᕌᒍᖏᓐᓄᑦ. ᖃᐅᔨᒪᓪᓗᑕᓗ ᑕᒪᓐᓇ 
ᐃᓚᒋᓪᓗᓂᔾᔪᒃ ᐊᒃᑑᕙ 27, 2007 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᓚᐅᖅᓯᒪᒻᒪᑦ: 
 

“ᐱᕕᒋᓂᐊᖅᑕᕗᑦ ᐊᒻᒪᓗ ᑕᒪᒃᑯᐊ 
ᐊᑭᑦᑐᐸᓪᓕᐊᔪᑦ ᐱᖁᑎᖅᔪᐊᖑᔪᑦ ᓄᓇᕗᒻᒧᑦ 
ᐊᖏᕈᑕᐅᓯᒪᔪᑦ $9 ᒥᓕᐊᓐᖑᔪᑦ 
ᓴᓂᕐᕙᖅᑕᐅᓯᒪᕗᑦ ᑖᔅᓱᒧᖓ 
ᐃᑦᑕᕐᓂᓴᖃᕐᕕᒻᒧᑦ. ᑭᓯᐊᓂᓕ ᑕᑯᔭᒐᖃᕐᕕᒻᒧᑦ 
ᑭᓯᐊᓂ ᐅᑎᖅᑎᒍᒫᕐᓂᐊᖅᑕᕗᑦ $9 ᒥᓕᐊᓐ 
ᑕᐃᒃᑯᐊ ᑕᑯᔭᒐᖃᕐᕕᔅᓴᒧᑦ.” 

 
ᐅᖃᐅᔾᔭᐅᖃᑦᑕᓚᐅᕆᓪᓗᑕ ᑲᑎᒪᔨᕋᓛᑦ 
ᓵᖓᓃᑎᓪᓗᒍ ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒪᑦ 
ᓂᕆᐅᒋᔭᖏᓐᓂᒃ ᓄᓇᕗᒻᒥ ᑲᑎᒪᔨᖅᔪᐊᖑᔪᓂᒃ 
ᑲᓇᑕᒥ. ᑐᓴᖅᑎᑕᐅᖃᑦᑕᕈᒪᓂᐊᖅᑯᒍᓪᓗ ᖃᓄᖅ 
ᑮᓇᐅᔭᓂᒃ ᓴᖅᑮᓇᓱᒻᒪᖔᑕ ᓄᓇᕗᒻᒥ 
ᑕᑯᔭᒐᖃᕐᕕᔅᓴᐅᔪᒥ ᐊᒻᒪᓗ ᐊᓯᖏᓐᓂᒃ 
ᑮᓇᐅᔭᖃᖅᑎᑎᔾᔪᑕᐅᔪᓂᒃ ᑖᓐᓇᓗ 
ᑲᔪᓯᑦᑎᐊᕋᔭᕐᖓᑦ ᒐᕙᒪᑐᖃᒃᑯᓐᓂᒃ 
ᑮᓇᐅᔭᖃᖅᑎᑕᐅᒍᑦᑕ.  
 
ᐃᒃᓯᕙᐅᑖᖅ, ᐱᖅᑯᓯᓕᕆᕝᕕᒃ ᐃᓕᓐᓂᐊᕐᕕᒃ 
ᓂᕆᐅᒋᔭᐅᔪᒻᒪᕆᐊᓘᒻᒪᑦ ᔭᓄᐊᕆ 2009-ᒥ 
ᒐᕙᒪᑐᖃᒃᑯᑦ ᓴᖅᑮᓚᐅᖅᓯᒪᒻᒪᑕ ᑮᓇᐅᔭᔅᓴᐅᔪᓂᒃ 
ᑖᓐᓇᓗ ᐅᖃᐅᓯᕆᔭᐅᓚᐅᖅᑐᓂ ᐱᖅᑯᓯᓕᕆᕝᕕᒃ 
ᑮᓇᐅᔭᖃᖅᑎᑕᐅᒐᔭᕐᖓᑦ ᒐᕙᒪᑐᖃᒃᑯᓐᓂᒃ. 
ᖁᕕᐊᓱᑉᐳᒍᓪᓗ ᐃᐳᕈ 9, 2009 ᑐᓴᒐᔅᓴᐅᔪᖅ 
ᐅᖃᓚᐅᕐᒪᑦ $32.2 ᒥᓕᐊᓐ  

ᓴᓂᕐᕙᖅᑕᐅᓯᒪᓕᕐᖓᑕ ᑲᑐᔾᔭᐅᓪᓗᑎᒃ 
ᑮᓇᐅᔭᖃᖅᑎᑎᓪᓗᑎᒃ ᒐᕙᒪᑐᖃᒃᑯᓐᓂᒃ 75-
ᐳᓴᓐᖏᓐᓂᑦ ᐊᑭᓖᓂᐊᕐᓗᑎᑦ ᑕᕝᕘᓇ Building 
Canada Fund-ᑯᑎᒍᑦ. 
 
ᖃᐅᔨᓚᐅᕆᓪᓗᑕᓗ ᔫᓂ 2008 
ᐊᖏᖅᑕᐅᓚᐅᖅᑎᓪᓗᒍ 2008-09 
ᐃᓚᒋᕈᑎᒃᓴᐅᔪᓄᑦ ᖃᓂᒋᔭᖓᓂ $2.2 ᒥᓕᐊᓐ 
ᐊᖏᖅᑕᐅᓚᐅᕐᒪᑕ. ᑕᐃᒪᓕ ᑲᑎᑦᑐᒋᑦ ᓄᓇᕗᑦ 
ᒐᕙᒪᒃᑯᖏᓐᓃᖓᖅᑐᑦ ᑕᕝᕗᒐ $8 ᒥᓕᐊᓐ 
ᐅᖓᑖᓅᓕᖅᑯᖅ ᑖᓐᓇᓗ ᓈᒻᒪᒃᑐᓂ 
ᐊᑭᓖᓂᐊᓚᐅᖅᓯᒪᖕᒪᑕ ᑕᕝᕗᖓ. 
 
ᐅᖃᐅᔾᔭᐅᓚᐅᕆᓪᓗᑕᓗ ᑖᒃᑯᐊ ᐊᑭᒋᒐᔭᖅᑕᖏᑦ 
$32.2 ᒥᓕᐊᓐᖑᖏᓪᓗᑎᑦ $28 
ᒥᓕᐊᓐᖔᕌᕋᔭᕐᖓᑦ. ᑐᑭᓯᐅᒪᔭᑦᑎᒍᑦ 
ᐋᖅᑭᒋᐊᖅᑕᐅᓛᖅᑯᑦ ᑖᒃᑯᐊ 
ᕿᒥᕐᕈᓇᖅᑕᐅᓚᐅᖅᑎᓪᓗᒋ 
ᒥᔅᓴᐅᓴᒋᐊᓐᖓᐅᑎᒋᓚᐅᖅᑕᖏᓐᓂᑦ.  
 
ᓴᓇᔭᐅᓂᖓᓕ ᐱᖅᑯᓯᓕᕆᕝᕕᒃ ᓯᑎᐱᕆ 2009 
ᐊᒻᒪᓗ ᒪᑐᐃᕈᒫᕐᓂᐊᕐᓂᕋᖅᑕᐅᓪᓗᓂ 2011. 
ᐱᖅᑯᓯᓕᕆᕕᒃ ᓴᓇᔭᐅᑎᓪᓗᒍ ᕿᓚᓈᖅᐳᒍᓪᓗ 
ᑐᓴᐅᒪᑎᑕᐅᖃᑦᑕᕐᓂᐊᕋᑦᑕ ᖃᓄᐃᑉᐸᓕᐊᒻᒪᖔᑦᑕ 
ᐃᓱᒪᒋᓪᓗᒋᑦ ᐊᑭᒋᓛᖅᑕᖏᑦ ᑖᔅᓱᒧᖓ 
ᖃᐅᔨᒪᓪᓗᑕᓗ ᑮᓇᐅᔭᑦ 
ᐊᑐᐃᓐᓇᐅᑲᓐᓂᑐᐃᓐᓇᕆᐊᓖᑦ ᓴᖅᑮᓂᕐᒧᑦ 
ᒪᕐᕉᓐᓂᒃ, ᖃᕋᓴᐅᔭᒃᑯᑦ 
ᐃᓕᓐᓂᐊᕐᕕᐅᖃᑦᑕᕋᔭᕐᒥᔪᓂᑦ ᖃᒪᓂᑦᑐᐊᒥᑦ 
ᐃᓪᓗᓕᒻᒥᓗ. 
 
ᐃᔅᓯᕙᐅᑖᖅ ᑲᑎᒪᔨᕋᓛᖑᔪᑦ ᖃᐅᔨᒪᔪᒍᑦ 
ᐅᖃᓕᒫᕈᓐᓇᕆᐊᖃᕐᖓᑕ ᑎᑎᕋᕈᓐᓇᕐᓗᑎᑦ 
ᓄᓇᕗᒻᒥᐅᑦ ᖃᐅᔨᒪᓪᓗᑕᓗ. ᑕᒪᒃᑯᐊ 
ᓴᓂᕐᕙᐃᓯᐅᓚᐅᖅᓯᒪᒍᓐᓃᖅᑐᑦ ᐅᖃᓕᒫᒐᖃᕐᕕᐅᔪᑦ 
ᒥᓂᔅᑕ ᐊᖏᔪᖅᑲᐅᑎᖏᓪᓗ ᐅᖃᓚᐅᖅᓯᒪᒻᒪᑕ  

ᐃᓕᖅᑯᓯᓕᕆᔨᒃᑯᒡᒎᖅ ᐃᒫᒃ 
ᑐᔅᓯᕋᕕᐅᓕᕐᓂᕋᖅᑐᑎᑦ ᐅᖃᓕᒫᒐᖃᕐᕕᐅᔪᓄᑦ. 
 
ᐃᒃᓯᕙᐅᑖᖅ, ᑖᒃᑯᐊᓕ $60,000 ᐊᑭᑐᔫᑎᓄᑦ 
ᒥᑭᑦᑑᑎᓄᑦ ᐱᓕᕆᐊᓄᑦ ᐊᕐᕌᒍᑕᒫᑦ ᑕᐃᒪᐃᒻᒪᓪᓗ 
ᓴᓂᕐᕙᒃᑕᐅᕙᑦᑐᑦ ᐊᓪᓚᕝᕖᑦ 
ᓴᓇᒋᐊᖅᑕᐅᓂᖏᓐᓄᑦ ᓂᐅᕕᕈᑕᐅᓪᓗᑎᓪᓗ. 
ᑕᐃᒪᓐᓇᓪᓗᐊᖑᔪᖅ ᐊᕐᕌᒍᑕᒫᑦ ᑕᐃᒪᐃᓕᖓᔪᑦ 
2005-06-ᒥᓂᑦ. ᖃᐅᔨᒪᒐᓗᐊᖅᑎᓪᓗᑕᓕ 
ᓇᓗᓇᖅᑐᓴᐅᒻᒪᑦ ᖃᑎᓪᓚᕆᓐᓂᑦ ᓴᓇᒋᐊᕈᑎᔅᓴᓄᑦ 
ᓴᓂᕐᕙᐃᓯᒪᒋᐊᔅᓴᖅ ᑭᓯᐊᓂ ᐊᔾᔨᒌᖏᔾᔫᒥᔪᓂᑦ 
ᑕᑯᖃᑦᒃᑕᕈᒪᒐᓗᐊᖅᑯᑦ ᐊᕐᕌᒍᒥᑦ ᐊᕐᕌᒍᒧᑦ ᐊᒻᒪᓗ 
ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᖁᔨᒐᓗᐊᖅᑯᑦ 
ᑭᓱᓪᓚᑦᑖᒧᑦ ᐊᑐᖅᐸᒻᒪᖔᑕ. 
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 2010-2011 
ᐊᑭᑐᔪᖅᑐᕈᑎᔅᓴᓄᑦ ᐃᓕᖅᑯᓯᓕᕆᔨᒃᑯᓐᓄᑦ. ᐊᒻᒪᓗ 
ᖁᓚᓐᖏᓚᖓ ᐊᑐᓂ ᒪᓕᒐᓕᐅᖅᑏᑦ 
ᐊᐱᖅᑯᑎᔅᓴᖃᕐᓂᐊᕐᒥᔪᑦ ᐅᖃᐅᓯᔅᓴᒥᓪᓗ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᑦᑐᖅ. ᐱᒋᐊᓚᐅᖏᓂᑦᑎᓐᓂ 
ᐃᖅᑲᐃᑎᑦᑎᔪᒪᒧᖓ ᒪᓕᒐᓕᐅᖅᑎᓂᒃ ᒪᓕᓪᓗᒍ 
ᒪᓕᒐᖅ 77(1) 10 ᒥᓂᑦᒥᑦ ᐅᖃᖅᕕᖃᕈᓐᓇᕋᔅᓯ. 
ᒪᓕᓪᓗᒍ 77(2) ᑖᓐᓇ ᐃᓱᒪᖅᓱᕐᓗᓂ ᐃᔅᓯᕙᐅᑕᖅ 
ᐊᑕᐅᓯᐊᓐᖏᓪᓗᓂ ᒪᓕᒐᓕᐅᖅᑎ ᐅᖃᕈᓐᓇᖅᑐᖅ 
ᐅᖃᒃᑲᓐᓂᕈᓇᖅᑐᖅ ᑭᓯᐊᓂ ᐅᖃᕈᒪᓯᒪᔪᑦ 
ᐅᖃᓚᐅᖅᑎᓪᓗᒋᑦ.  
 
ᑕᐃᒪᓗ ᐃᖅᑲᐃᑎᓪᓗᓯ ᐊᔪᕐᓇᖏᑉᐸᑦ 
ᐊᐱᖅᓱᖃᑦᑕᓂᐊᖅᑯᓯ ᒪᑉᐱᒐᕐᒥᑦ ᒪᓕᒐᖅ  

ᐅᖃᐅᓯᕆᔭᐅᔪᖅ ᒪᓕᓪᓗᒍ. ᐅᖃᐅᓯᔅᓴᑐᐃᓐᓇᕐᓂᑦ 
ᐱᑕᖃᖅᑳ? ᑖᔅᓱᒧᖓ ᒪᑐᐃᖅᓯᔾᔪᑎᖏᓐᓄᑦ 
ᒥᓂᔅᑕᒧᑦ. ᒥᔅᑕ ᔮᓐ ᓂᓐᖓᖅ. 
 
ᓂᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᑖᒃᑯᐊ ᒥᓂᔅᑕ ᐅᖃᐅᓯᕆᑲᐅᔭᖏᑦ, ᐱᒋᐊᕈᑎᒥᓄᑦ 
ᑕᒪᕐᒥᒃ ᓈᒻᒪᒋᔭᐃᓐᓇᕆᓪᓗᒋᑦ, ᐃᓛᓐᓂ ᐆᒪ 
ᐃᓗᐊᓂ ᐅᖃᓪᓚᖃᑦᑕᕋᑦᑕ ᐃᓚᖏᑎᒍᑦ ᒫᓂ 
ᓄᓇᕗᒥᖃᐃ ᐃᓅᔪᒥᓂᑦ ᐃᓕᖅᑯᓯᕗᓪᓕ ᒪᓐᓇ 
ᐊᔾᔨᐅᖏᒻᒪᑦ. ᐃᒪᐃᑦᑑᒐᑦᑕᓕ 
ᑕᐃᒪᓐᓇᐃᓘᖃᑦᑕᕋᑦᑕ ᐊᒻᒪᓗ ᑕᐃᒃᑯᐊ 
ᐊᑐᖅᐸᓚᐅᖅᓯᒪᔭᖏᑦ ᓯᕗᓪᓕᑦᑕ 
ᓴᖅᑭᓯᒪᓗᐊᕋᑎᒍᑦ. ᐅᖃᐅᓯᖅ ᐃᓄᑦᑎᑐᑦ 
ᓴᖅᑭᓯᒪᓕᕋᓗᐊᖅᑐᓂ ᑕᒪᒃᑯᐊ ᐱᖁᑎᑐᖅᑲᐃ 
ᑕᑯᔭᔅᓴᑐᖃᐃ ᑭᓇᐅᒐᑦᑕ, ᓇᑭᓐᖔᕋᑦᑕ 
ᓇᓗᓇᐃᒃᑯᑕᐃᑦ, ᓇᓗᓇᐃᒃᑯᑕᓪᓗᐊᖑᔪᑦ 
ᑕᒫᓃᓗᐊᕋᑎᑦ. 
 
ᐊᒻᒪᓗᑦᑕᐅᖅ ᑕᐃᒃᑯᐊ ᐃᒃᓯᕙᐅᑖᖅ, ᑕᒫᓂ 
ᓇᓂᔭᐅᖃᑦᑕᖅᓯᒪᔪᐃᑦ ᔨᐊᓗᓇᐃᒥᑦ ᑭᓯᐊᓂ 
ᑕᐃᒃᑲᓃᖅᑰᖏᒻᒪᑕ ᐃᒻᒪᖃ Denmark ᑕᐅᓇᓃᑦᑐᑦ 
ᐊᒻᒪᓗ ᑕᕆᐅᕌᓘᑉ ᑕᐅᕙᓂ ᐊᑭᐊᓃᑦᑐᔅᓴᐅᔪᑦ, 
ᐋᑐᕚᒦᑦᑐᖃᐅᖅᑐᒃᓴᐅᓪᓗᓂᓗ ᑕᒫᙵᑦ 
ᐊᐅᓪᓚᕈᔾᔭᐅᓂᑯᐃᑦ ᑕᒪᓐᓇ ᐃᓱᐊᕋᔭᕋᓗᐊᖅᖢᓂ.  
 
ᑖᓐᓇ ᑕᑯᔭᒃᓴᖅᑕᖃᕐᕕᒃ ᐱᐊᓂᒃᓯᒪᓕᖅᐸᑦ. ᑕᒪᒃᑯᐊ 
ᑕᒪᐅᖓ ᑎᑭᑎᑕᐅᕙᓪᓕᐊᓇᓱᖁᓪᓗᒋᑦ. ᑖᓐᓇ 
ᐊᒻᒪᓗᑦᑕᐅᖅ ᑰᒑᖅᔪᖕᒥ ᑕᐃᒃᑯᐊ ᐊᕙᑎᖅᑲᐃ ᐅᑭᐅᑦ 
ᖄᖏᖅᓯᒪᓕᖅᑐᖅ ᐊᕙᙵᑦ ᔭᐹᓐᒥᒃ 
ᑎᑭᕝᕕᐅᖃᑦᑕᓚᐅᕋᑦᑕ. ᐱᖁᑎᑐᖃᕐᓂᒃ 
ᑐᐱᕐᕕᑐᖃᕐᓂᒃ ᑕᑯᔭᖅᑐᖅᑐᓂᒃ. ᖃᐅᔨᓴᕆᐊᖅᑐᓂᒃ 
ᐊᐱᖅᓱᖅᑐᓂᒃ ᐃᓕᖅᑯᓯᑦᑎᓐᓂ. ᑐᑭᖃᖅᑑᔮᖅᖢᓂ 
ᓲᕐᓗ ᐅᕙᑦᑎᓐᓂᖃᐃ 
ᖃᐅᔨᒪᓂᖅᓴᐅᓕᖅᐸᓪᓕᐊᓕᖅᑐᒃᓴᐅᕗᓪᓘᓐᓃᑦ 
ᖃᓄᐃᑉᐸᓚᐅᕋᑦᑕ ᐅᕙᒍᑦ 
ᐱᓇᔪᙱᓗᐊᖅᑑᔮᓯᖃᑦᑕᕋᑦᑕ.  
 
ᐊᒻᒪᓗ ᒪᒥᐊᓇᖅ ᑖᕙᓂ ᑰᒑᖅᔪᖕᒥ 
ᐃᓗᓕᕐᒥᐅᑕᕕᓂᕐᓂᒃ ᐱᑕᖃᕐᒪᑦ 
ᒪᓕᒐᓕᐅᖅᑎᖑᕐᓂᐊᓵᖅᖢᖓ News of the North-
ᑯᑦ ᑎᑎᕋᐅᓯᕆᓚᐅᖅᓯᒪᒐᓗᐊᕋᒃᑭᑦ 
ᓇᓂᓚᐅᖅᓯᒪᔭᕗᑦ, ᓇᐅᒃ ᐅᖃᓕᒫᖅᑕᐅᖁᓪᓗᒋᑦ 
ᒐᕙᒪᒃᑯᓂᓪᓗ ᐃᓛᒃ ᐱᓕᕆᔨᓄᖅᑲᐃ ᐱᓗᐊᖅᑐᒥᒃ 
ᓴᖅᑭᑎᑦᑎᐊᖅᖢᒋᑦ. ᓇᐅᓘᓐᓃᑦ 
ᐊᐱᕆᔭᐅᓚᐅᙱᓐᓇᑦᑕ. ᐄ, ᑖᒃᑯᐊ 
ᐅᖃᐅᓯᕆᔪᒪᓗᐊᖅᖢᒋᑦ, ᐄ ᓯᐊᒻᒪᐅᒪᔪᐊᓘᖅᑰᕐᒪᑕ 
ᓄᓇᖅᔪᐊᕐᒥ ᑕᐃᒃᑯᐊ ᓄᓇᕗᒥ 
ᓄᓇᕗᙳᕐᓂᐊᓵᖅᑎᓪᓗᒍ ᐅᕙᒍᓪᓕ 
ᓄᓇᕗᒌᓐᓇᖅᑕᕋᓗᐊᕗᑦ ᑖᓐᓇᖃᐃ ᒪᑭᑕᓕᖅᐸᑦ  

ᑕᑯᔭᒃᓴᖅᑕᖃᕐᕕᒃ ᑖᕗᖓ ᑐᑭᓯᓇᓱᐊᖃᑦᑕᓛᖅᐳᑦ 
ᐊᖏᕐᕋᖅᐸᓪᓕᐊᖁᓪᓗᒋᑦ ᑕᒪᒃᑯᐊ ᐱᖁᑎᕕᓂᖅᐳ 
ᓯᐊᒻᒪᐅᒪᔪᑦ ᓄᓇᖅᔪᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᓂᔅᑕ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ. 
ᑖᓐᓇᐃᓛᒃ ᐅᖃᐅᓯᐅᖏᓐᓇᖃᑦᑕᖅᑐᖅ ᑕᕝᕙᓂ 
ᓄᓇᑖᕈᑎᓂᒃ article 33 ᐱᓗᐊᖅᑐᒥᒃ 
ᓇᓗᓇᐃᖅᓯᒪᖕᒪᑦ ᑕᒪᒃᑯᐊ 
ᐅᑎᖅᑎᑕᐅᔭᕆᐊᖃᓛᕆᐊᒃᓴᖏᓐᓂᒃ.  
 
ᒫᓐᓇ ᑖᒃᑯᐊ ᐱᓕᕆᕝᕕᒋᔭᕗᑦ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐸᕐᓇᒃᐸᓪᓕᐊᓇᓱᖕᒪᑕᐃᓛᒃ 
ᓲᕐᓗ ᖃᓄᐃᓕᖓᔪᒥᒃ ᒪᓕᒐᓱᒃᑲᔭᕐᒪᖔᑕ 
ᑕᑯᔭᒐᖃᕐᕕᖃᓕᕐᓂᕈᑦᑕᐃᓛᒃ 
ᕿᒥᕐᕈᐊᕐᕕᒃᑕᖃᓕᕐᓂᖅᐸᑦ. ᑕᒪᒃᑯᐊ 
ᐅᑎᖅᑎᑕᐅᓇᓱᒃᑲᔭᖅᐸᑕ. ᖃᓄᐃᓕᖓᔪᒥᒡᓕ ᑕᐃᒪ 
ᐊᑐᐊᒐᕐᒥᒃ ᐊᑐᕋᓱᒃᑲᔭᕆᐊᒃᓴᑦᑎᓐᓂᒃ ᑕᒪᓐᓇ 
ᖃᓄᖅᑑᕈᑎᒋᕙᓪᓕᐊᔭᕗᑦ. ᐊᕐᕌᒍᓂᒃ ᖃᑦᑎᓂᒃ 
ᓂᕆᐅᙱᒃᑲᓗᐊᖅᑐᒍᑦ ᑭᓯᐊᓂ strategy ᑖᓐᓇ 
ᖃᓄᐃᓕᖓᓗᑕᓕ 
ᐃᖏᕐᕋᓯᕙᓪᓕᐊᓇᔭᕐᒪᖔᑦᑎᓐᓂᒃ ᑕᒪᒃᑯᐊ 
ᖃᓄᖅᑑᕈᑎᒋᕙᓪᓕᐊᓕᖅᖢᑎᒍ ᑕᐃᒪᓐᓇ 
ᐸᕐᓇᒃᐸᓪᓕᐊᓇᓱᒃᑐᒍᑦ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᐊᖅᔪᒍᒪᑐᐃᓐᓇᖅᑐᖓ ᐅᕙᓂ ᐃᓗᐊᓂ 
ᐊᐱᖅᓱᕈᒪᓂᐊᕐᒥᒐᒪ ᐅᐊᑦᑎᐊᕈ ᒪᒃᐱᖅᑐᓕᕈᑦᑎᒍᑦ 
ᒫᓐᓇᓕ ᑭᓯᐊᓂ ᐅᖃᕈᒪᑐᐃᓐᓇᖅᐳᖓ. ᑖᓐᓇ 
ᐱᔭᕆᐊᖃᓪᓚᑦᑖᕐᒪᑦ ᐊᒻᒪᓗ CLEY ᐱᓕᕆᐊᓕᒫᖏᑦ 
ᐃᓗᐊᓃᑦᑐᓕᒫᑦᑎᐊᑦ ᑕᒫᓂᖃᐃ 99%-ᖏᓐᓃᑦᑐᑦ 
ᐃᓄᖕᓂᑦ ᓂᕆᐅᒋᔭᐅᖕᒪᑕ ᐱᔭᐅᔪᒪᖕᒪᑕᓗ 
ᐃᓕᓴᖅᓯᓂᐅᖕᒪᑕᓗ ᐃᓄᐃᑦ ᑕᑯᔪᒪᓯᒪᔭᒥᖕᓂᒃ. 
 
ᐃᓚᖏᑦ ᐃᓅᔪᓐᓃᖅᓯᒪᓕᖅᑑᒐᓗᐊᑦ. ᑭᓯᐊᓂᓕ 
ᑕᑯᓛᕈᒪᓯᒪᔭᖏᓐᓂᒃ ᓄᓇᕗᑦ ᓇᖕᒥᓂᖃᕋᓱᐊᕐᓂᖅ 
ᐱᐊᓂᕋᑕᖅᑐᕕᓂᐅᒃᐸᑦ ᓄᓇᕗᑦ 
ᒐᕙᒪᑖᖅᑐᕕᓂᐅᒍᑦᑕᓗ ᑕᒪᒃᑯᐊ ᓴᖅᑭᐸᓪᓕᐊᖕᒪᑕ 
ᑖᓐᓇᓗ ᓴᖅᑭᑦᑕᕆᐊᖃᓪᓚᑦᑖᖅᖢᓂ ᐱᖕᒪᑦ. ᑭᓯᐊᓂ 
ᐅᖃᖅᐸᒌᖅᓯᒪᓚᐅᕋᑦᑕ ᑕᐅᕙᓂ ᖁᕐᓗᖅᑑᒥ 1993-
ᖑᖅᑰᖅᑎᓪᓗᒍ ᒪᐃᖑᑎᓪᓗᒍᖃᐃ ᖃᖓᑭᐊᖅ ᒪᐃ 9-
ᖑᖅᑰᖅᑐᒥᑦ ᐃᓚᖏᑦ ᐱᔭᕆᐊᑐᔪᖅᔪᐊᕌᓘᓂᐊᕐᒪᑕ 
ᓴᖅᑭᓐᓇᓱᐊᕐᓂᐊᖅᑕᕗᑦ ᑖᓐᓇ 
ᐊᑎᓕᐅᖅᑕᐅᓚᐅᖅᑎᓪᓗᒍ ᓇᖕᒥᓂᖅ  

ᓇᖕᒥᓂᖃᕋᓱᐊᕐᓂᖅ. 1999-ᒥ ᐅᔾᔨᕈᓱᓚᐅᕐᒥᔪᒍᑦ 
ᓱᓕ ᑕᒪᒃᑯᐊ ᓄᓇᕗᖃᓕᖅᑎᓪᓗᑕ 
ᓴᖅᑭᑦᑐᒪᓂᐊᖅᑕᕗᑦ ᓄᓇᑖᕈᑎᑦᑕ ᐃᓗᐊᓃᑦᑐᑦ 
ᐊᒻᒪᓗ ᓱᓕ ᐱᔭᕆᐊᑐᔪᖅᔪᐊᕌᓘᓂᐊᕐᒪᑕ. 
ᖃᐅᔨᒪᕙᒌᖅᓯᒪᓚᐅᖅᖢᑕᓗ ᓄᓇᑖᕈᑎᑦᑕ 
ᐃᓗᐊᓃᑦᑐᑦ ᒐᕙᒪᑐᖃᒃᑯᑦ ᐱᖁᔭᖅᔪᐊᖏᓐᓃᒻᒪᑕ. 
 
ᑖᒃᑯᐊᓗ ᐱᖁᔭᖅᔪᐊᕐᒥᖕᓂᒃ ᓇᖕᒥᓂᖅ 
ᒪᓕᒋᐊᖃᖅᖢᑎᒃ. ᑭᓯᐊᓂ 
ᑭᑦᑎᖅᑐᖅᔪᐊᕌᓗᑯᑖᖕᒪᑕ ᒐᕙᒪᑐᖃᒃᑯᑦ. 
ᑲᔪᓯᑎᑦᑎᓇᓱᐊᕆᐊᖃᕐᓂᕋᓗᐊᕐᓂᖅᖢᑎᒃ 
ᓄᓇᑖᕈᑎᑦᑕ ᐃᓗᐊᓃᑦᑐᓂᑦ, ᐊᒡᓛᒃ 
ᓵᓐᖓᔭᐅᓕᒑᕙᓵᖃᑦᑕᓕᓚᐅᖅᑐᑦ NTI-ᑯᓐᓄᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᑕᑯᔪᒪᓂᐊᕋᑦᑕ ᑖᔅᓱᒥᖓ 
ᑐᐊᕕᕐᓇᒐᓚᒃᑑᔮᒻᒪᕆᓕᕐᒪᑦ ᔭᒐᑉᐸᓪᓕᐊᔪᑦ ᐃᓄᐃᑦ 
ᐱᖁᑎᖏᑦ ᐱᖁᑎᑐᖃᖏᑦ ᔭᒐᑉᐸᓪᓕᐊᔪᑦ ᐊᒻᒪᓗ 
ᐃᓄᐃᑦ ᑕᒪᒃᑯᐊ ᐃᓐᓇᕈᖅᑐᑦ.  
 
ᒥᓂᔅᑕ ᓇᖕᒥᓂᖅ ᐅᖃᓪᓚᓚᐅᕆᕗᖅ 108-ᒥᒎᖅ 
ᐅᑭᐅᖃᖅᑐᒥ Birthday-ᑐᖃᕋᑖᕋᓗᐊᖅᐳᖅ ᑭᓯᐊᓂ 
108-ᖑᓯᒪᓐᖏᑐᕐᓕ ᐃᓄᐃᑦ ᖃᐅᔨᒪᔪᑐᖃᖏᑦ 
ᑕᒪᒃᑯᓂᖓ ᑕᑯᖃᑦᑕᕋᔭᖅᑕᑦᑎᓐᓂ Records-
ᒋᓇᔭᖅᑕᑦᑎᓐᓂ ᐃᓅᔪᓐᓃᖅᐸᓪᓕᐊᔪᑦ 
ᓱᒃᑲᔪᒻᒪᕆᐊᓗᖕᒥᑦ ᐃᓅᔪᓐᓃᖅᐸᓪᓕᐊᔪᑦ. 
 
ᑕᒪᒃᑯᐊ ᐊᒥᐊᒃᑯᒐᓛᖏᓪᓘᓐᓃᑦ 
ᐃᑲᔪᕈᓐᓇᕐᓂᐊᕐᒪᑕ ᐊᒃᓱᐊᓗᒃ ᐃᑲᔪᕈᓐᓇᕐᓂᐊᕐᒪᑕ. 
ᑕᐃᒪᐃᒻᒪᑦ ᑖᓐᓇ ᐊᑐᓛᖑᖃᑕᐅᔪᖅ 
ᓴᖅᑭᑦᑕᕆᐊᖃᖅᑐᓂᒃ ᓄᓇᕗᒃᑯᑦ ᑮᓇᐅᔭᖏᑦ 
ᐊᑐᕐᓗᒋᑦ ᖁᔭᓇᐅᓐᓃᑦ 
ᑎᑎᕋᐅᔭᕐᓂᑯᑐᐃᓐᓇᐅᒐᓗᐊᖅᐸᑦ ᐊᓯᐊᓂᑦ 
ᓇᐅᒃᑯᒃᑭᐊᖅ ᑮᓇᐅᔭᒃᑯᑦ ᓴᖅᑮᓇᓱᒋᐊᖃᕐᓂᐊᖅᑐᖅ.  
ᐊᒻᒪ, ᕿᓂᕆᐊᖃᕐᓂᐊᖅᑐᒍᑦ ᑲᓇᑕᐅᑉ 
ᐃᓗᐊᓂᑐᐃᓐᓇᐅᖏᑦᑐᖅ ᓯᓚᑖᓂᓗ ᐅᓇ 
ᐱᔾᔪᑎᓪᓗᒍ ᐱᑕᖃᓕᖅᐸᑦ ᐊᖏᔪᖅᔪᐊᒻᒪᕆᐊᓗᒃ 
ᑖᓐᓇ ᐱᐅᒋᔭᐅᓂᐊᖅᑐᖅ ᓄᓇᖅᔪᐊᕐᒥᐅᓕᒫᓄᑦ 
ᐱᐅᒋᔭᐅᑦᑎᐊᑦᓂᐊᖅᑐᖅ. ᖃᐅᔨᓯᒪᓕᕇᖅᑐᒍᑦ 
ᓯᓯᒥᐅᓂᑦ, ᐊᑯᑭᑦᑐᓂ ᐊᓯᖏᓐᓂᓪᓗ 
ᐃᓄᒃᓯᐅᑎᕐᓚᖕᓂᒃ ᐱᑕᖃᕌᖓᑦ ᑕᑯᔭᒃᓴᓂᑦ 
ᐊᒃᓱᖅᔪᐊᕌᓗᒃ ᑕᑯᔪᒪᔭᐅᓲᖑᖕᒪᑕ 
ᐃᓕᓐᓂᐊᕐᕕᐅᔪᒪᓪᓗᑎᒡᓗ. 
 
ᑕᒪᒃᑯᐊᖑᓂᐊᕐᒪᑕ ᐃᓗᐊᓃᑦᑐᒥᑦ ᐊᐱᖅᓱᕐᓂᐊᕋᒪ 
ᐅᐊᑦᑎᐊᕈ Line by line-ᓕᕈᑦᑕ. ᑕᐃᒪᑲᓚᐅᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᖅᔪᒃ ᑖᔅᓱᒪ ᒥᒃᓵᓄᑦ ᓂᓪᓕᕈᒪᖕᒪᖔᖅᐱᑦ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᓵᖅᑑᒐᓗᐊᖅ 
Line by line ᐊᐱᖅᓱᓕᖅᐸᑕ 
ᑐᓴᕈᒪᓂᐊᖅᑐᖓᐃᓛᒃ ᑭᓱᒥᑦ ᑭᓱᐊᓐᓄᖕᒥᒃᑭᐊᖅ 
ᑕᕝᕙ ᐊᐱᖅᑯᓯᒃᓴᖃᑦᑎᐊᖅᑐᐊᓗᒃ. ᑖᓐᓇᐃᓛᒃ 
ᓱᓕᔪᖅ ᑖᒃᑯᐊ ᑮᓇᐅᔭᐃᑦ ᐊᑐᓚᐅᐱᓪᓚᒍᒪᔭᕗᑦ 
ᑖᓐᓇ ᐸᕐᓇᐅᑎᒧᑦ ᐱᓗᐊᓐᖑᐊᖅᑐᒥ ᑕᕝᕙᓂ 
ᔮᓐᓄᐊᕆᒥᓗᑭᐊᖅ ᕕᕗᐊᕆᒥᓗᑭᐊᖅ Project 
Brief ᐊᒻᒪᓗ Heritage Centre 
ᖃᓄᐃᓕᖓᓂᐊᓚᐅᖅᑕᕗᑦ. 
ᑕᐅᑐᖅᑰᕐᓂᕆᓇᔭᖅᑕᖓ ᐊᒻᒪᓗ 
ᖃᓄᐃᓕᖓᓂᐊᖅᑐᖅ Project Brief 
ᔮᓐᓄᐊᕆᒥᓘᓐᓃᑦ ᕖᕗᐊᕆᒥᓪᓘᓐᓃᑦ ᑖᓐᓇᐃᓛᒃ 
ᑮᓇᐅᔭᖅ ᐊᖏᖅᑕᐅᔪᓐᓇᖅᐸᑦ ᑖᓐᓇ ᐊᑐᕈᒪᒐᑦᑎᒍ 
ᑖᔅᓱᒧᖓ ᐸᕐᓇᑕᐅᔾᔪᑎᒃᓴᖓᓄᑦ.  
 
ᑖᒃᑯᐊ ᒪᓕᒐᓕᐅᖅᑎᒋᓕᖅᑕᕗᑦ ᐋᑐᕚᒥ 
ᒪᓕᒐᓕᐅᕐᕕᒡᔪᐊᕐᒥ ᓕᐅᓇ ᐊᒡᓘᒃᑲᖅ ᐊᒻᒪᓗ ᑖᓐᓇ 
ᓴᓇᑐᓐᖑᓵᓚᐅᖅᓯᒪᔪᖅ ᓄᓇᕗᒻᒧᑦ ᑭᒡᒐᖅᑐᐃᔪᖅ, 
ᑎᐊᓂᔅ ᐹᑐᓴᓐ ᑕᒪᑐᒧᖓ ᐅᖃᖃᑎᒋᓯᒪᒐᒃᑭᒃ. 
ᓂᕆᐅᒃᑲᓗᐊᖅᑐᒍᑦ ᑖᒃᑯᐊ ᐱᓕᕆᐊᕆᔪᒪᔭᕗᑦ 
ᐸᕐᓇᐅᑏᑦ ᑕᐅᑐᖅᑰᕈᓐᓇᖅᓯᖁᓪᓗᑕ ᖃᓄᐃᑦᑐᒥᑦ 
ᑕᐅᑦᑐᖃᕋᔭᕐᒪᖔᑦ ᐊᒻᒪᓗ ᖃᓄᕐᓗ 
ᐱᔭᕆᐊᑐᓇᔭᕐᒪᖔᑦ. ᑖᓐᓇ ᒪᕐᕈᐃᓕᖓᔫᖕᓂᒃ 
ᐸᕐᓇᒃᑲᑦᑎᒍ Phase 1 ᐊᒻᒪ Phase 2. ᑖᓐᓇ 
ᓲᕐᓗ Phase 1 ᒫᓐᓇ ᐱᓇᓱᐊᓪᓚᕆᒃᑲᑦᑕ. 
 
ᐋᑐᕚᒥ ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᓄᑦ 
ᐱᕝᕕᒋᓇᓱᓪᓚᕆᖕᓂᐊᖅᑕᕗᑦ. ᑖᒃᑯᐊ Project 
Brief ᐊᒻᒪᓗ Design ᑖᒃᑯᐊ 
ᑕᐅᑐᖅᑰᓕᕈᓐᓇᖅᓯᑐᐊᕈᑦᑕ. ᐱᐊᓂᑐᐊᕈᑦᑎᒍ 
ᑖᒃᑯᐊ ᓴᒃᑯᒋᓗᑎᒍ ᑕᒪᑐᒥᖓ 
ᐱᒋᐊᓪᓚᒃᑲᓐᓂᕋᓱᖕᓂᐊᖅᑐᒍᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ ᐊᒻᒪᓗ 
ᒪ’ᓈᖅᑕᕋ ᒥᓂᔅᑕ ᐊᒻᒪᓗ ᐱᓕᕆᔨᖏᑦ 
ᑕᒫᓃᒍᓐᓇᕐᒪᑎᒃ. ᒥᓂᔅᑕᖑᓕᖅᑎᓪᓗᒍ ᑕᐹᖅᔪᒃ 
ᐅᖃᐅᑎᓚᐅᕋᒃᑯ ᓈᓚᒃᐸᖕᓂᐊᕋᒃᑯ ᐃᓕᓐᓂᐊᕐᕕᖓ 
ᐃᓕᑦᑎᕚᓪᓕᖅᐸᓪᓕᐊᓕᕋᒪᑦᑕᐅᖅ 
ᑕᐃᒎᑎᑖᕐᓂᐊᕐᒪᖔᑕ ᑕᒫᓂ ᒪᓕᒐᓕᐅᕐᕕᐅᑉ 
ᐃᓗᐊᓂ. ᐊᒻᒪᑦᑕᐅᖅ ᒪ’ᓈᖅᐸᕋ ᒥᓂᔅᑕ 
ᑕᖃᕙᓪᓚᐃᓕᕐᒪᑦ. 



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑖᒃᑯᓂᖓ ᐃᒡᓗᓕᒡᓗ ᖃᒪᓂᑦᑑᑉ 
ᐃᑦᑕᕐᓂᑕᖃᕐᕕᖏᑦ ᑖᓐᓇ 
ᖁᕝᕙᖅᓯᒪᑎᑕᐅᑦᑎᐊᕆᐊᖃᕋᒥ ᐃᓄᐃᖅ 
ᐱᖅᑯᓯᖓᓐᓂ ᑐᕌᖓᔪᓂᑦ ᐱᒋᔭᐅᑦᑕᕋᒥ. ᑖᓐᓇ 
ᓂᓪᓕᕈᑎᒋᒥᐊᖅᐸᕋᑦ ᐅᖃᐅᓯᕆᒍᐊᖅᖢᒍ ᐊᐅᔭᒃᑯᑦ 
ᖃᒪᓂ’ᑐᐊᒥ ᑕᐃᒃᑯᐊ ᓯᓚᖅᔪᐊᕐᒦᙶᖅᑐᑦ 
ᓴᕐᕙᖅᑑᑉ ᑰᖓᓂᒃ ᐊᒻᒪᓗ ᑲᓇᔫᑉ ᑰᖓ ᓯᓚᖅᔪᐊᕐᒥ 
ᓇᓂᓗᒃᑖᖅ ᖃᒪᓂ’ᑐᐊᖅ ᑎᑭᑕᐅᕙᖕᒪᑦ. 
ᐊᐅᔭᐅᓕᕌᖓᑦ ᑕᐃᒪ ᖃᒪᓂ’ᑐᐊᒨᓕᕌᖓᒥᒃᑕᐅᖅ 
ᐃᑦᑕᕐᓂᑕᖃᕐᕕᖕᒧᐊᑕᕈᕐᒪᑎᒃ 
ᓇᖕᒥᓂᕆᔭᐅᑦᓯᐊᒥᐊᕐᒪᑎᒃ ᐃᓄᐃᑦ ᖃᓄᖅ 
ᐱᖅᑯᓯᖃᕐᒪᖔᑕ 
ᐃᓕᓐᓂᐊᑦᑎᐊᖅᐸᓪᓕᐊᓕᕈᒪᕐᒪᑎᒎᖅ ᑕᐃᑲᓂ 
ᐃᑦᑕᕐᓂᑕᖃᕐᕕᖕᒧᐊᕌᖓᒥᙴᖅ 
ᑕᑯᕋᓐᓈᕐᕕᒋᔭᐅᑦᑕᖅᖢᓂᓗ ᑖᑉᑯᐊ 
ᑐᓴᒐᐅᒋᐊᖃᕐᒪᑎᒃ ᓄᓇᕗᒻᒥᐅᑕᓄᑦ ᑕᒡᕙ 
ᓂᕝᓕᕐᕕᒋᒐᑉᑯ. ᑖᑉᑯᐊ ᐃᑦᑕᕐᓂᑕᖃᕐᕖᑦ 
ᐃᑲᔪᒐᐅᑦᑎᐊᕐᒪᑎᒃ ᖁᕕᐊᓱᒃᐳᖓ. ᑖᑉᓱᒥᖓ 
ᐅᖃᖅᓯᓐᓇᕈᐊᓚᐅᑐᖓ. ᒪ’ᓇᐅᔪᑎᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᐊᐱᖅᑯᑎᑕᖃᖅᑰᖏᒻᒪᑦ ᑕᕝᕙᓂ. ᐊᑎᓕᐅᖅᓯᒪᔪᖅ 
ᐅᖃᒃᑲᓐᓂᕈᓐᓃᖅᖢᓂᓗ. ᑕᕝᕗᖓ ᑲᔪᓯᓂᐊᓕᕋᑦᑕ D-
3 ᐃᓗᐊᓃᑦᑐᓂᒃ ᐊᐱᖅᓱᕈᓐᓇᕐᓂᕐᒧᑦ. ᐊᒻᒪᓗ ᑖᓐᓇ 
ᐃᓕᖅᑯᓯᓕᕆᔨᒃᑯᑦ ᐃᓛᒃᑰᖅᑐᑦ ᐃᓛᒃ 
ᐊᐅᓚᑦᑎᔨᖏᓐᓂᒃ ᐊᖏᔪᖅᑳᖏᓐᓂ ᑲᑎᑦᑐᒋᑦ $60 
thousand dollars, D-4-ᒦᒻᒪᑕ, 
ᐊᖏᖅᑐᐊᐱᐅᒌᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐄ, ᖁᔭᓐᓇᒦᒃ, ᐊᒻᒪᓗ D-5 
(ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ ᐃᓕᖅᑯᓯᕐᒧᑦ ᐱᖅᑯᓯ 
ᑕᑯᔭᒐᖃᕐᕕᒻᒧᑦ ᑲᑎᓕᒫᖅᑐᒋᑦ $7 ᒥᓕᐊᓐ 
ᓇᓗᓇᐃᔭᐃᓯᒪᓪᓗᑎᒃ D-6-ᒥ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᒐᓗᐊᖅᑐᒍᑦ $7 million dollars 
ᐊᑭᑐᔪᒻᒪᕆᐊᓘᖕᒪᑦ ᑎᑎᕋᐅᔭᕋᓱᒡᓗᓂᓖ 
ᑎᑎᕋᐅᔭᕈᓐᓇᓚᐅᕈᒥᓇᖅ ᑕᐃᒪᓐᓇ $7 million 
dollar-ᑖᕋᔭᖅᐳᖓ. ᑭᓯᐊᓂᓕ, ᖃᐅᔨᒪᖕᒥᔪᒍᑦ 
ᖃᐅᔨᒪᑦᑎᐊᕐᒥᔪᒍᑦ ᑖᒃᑯᐊ substantiation sheet-
ᒦᓛᒃ ᐅᖃᖅᓯᒪᒐᓗᐊᖅᑐᖅ ᐃᓚᖓ ᑭᓯᐊᓂ ᐅᕙᓂ 
ᐅᖃᖅᓯᒪᙱᒻᒪᑦ ᑕᑯᔪᒪᖅᑲᐅᒐᒪ ᑭᐳᑯᓗᒃᐳᖑᑯᐊᒃ 
ᒥᑭᑦᑐᓪᓚᒻᒪᕆᐊᓘᖕᒪᑕ. 
ᐃᒃᓯᕙᐅᑖᖅ ᐸᐃᑉᐹᑦ ᐊᒥᓲᑎᓪᓗᒋᑦ.  
 
ᖃᐅᔨᒪᕙᒌᕋᑦᑕ ᑕᒪᓐᓇ ᓯᓚᕗᑦ ᑲᓇᑕᓕᒫᒥ ᐃᓛᒃ 
ᐊᔪᕐᓂᕋᐃᓗᖓ ᑖᒃᑯᓂᖓ ᑎᑎᕋᐅᔭᖅᑎᓂᒃ  

ᐱᙱᑦᑐᖓ ᑭᓯᐊᓂ ᖃᐅᔨᒪᔭᕆᐊᖃᖅᑕᖏᑦ 
ᐊᒥᓱᒻᒪᕆᐊᓘᖕᒪᑕ ᓄᓇᕗᒻᒥ ᑎᑎᕋᐅᔭᕐᓂᐊᖅᐸᑕ 
ᐃᒡᓗᒃᓴᓂᒃ ᖃᐅᔨᖃᑦᑕᖅᓯᒪᕗᒍᑦ ᐊᒥᓱᓂᒃ 
ᐃᓕᓐᓂᐊᕐᕕᖕᓂᓪᓗ ᐃᒡᓗᓴᒃᑎᓐᓂᒡᓗ ᐊᓯᖏᓐᓂᒡᓗ 
ᑎᑎᕋᐅᔭᖅᑎᑐᐃᓐᓇᕐᒥᒃ ᓯᓚᒥᒃ ᐃᓱᒫᓗᙱᒻᒪᕆᒃᑐᒥᒃ 
ᑎᑎᕋᐅᔭᖅᑐᕕᓂᕐᓂᒃ ᐱᐅᔪᓐᓃᖃᑦᑕᖅᑐᑦ. 
ᑎᑎᕋᐅᔭᖅᓯᒪᓂᖏᑦ ᒪᓕᒡᓗᒋᑦ ᒪᑯᐊᓗ 
ᐅᖁᖃᑦᑕᖅᑐᑦ ᐃᒐᓛᑦ ᑭᒡᓕᖏᑦ ᒪᑯᐊᓗ 
ᐊᐅᓚᔾᔭᖃᑦᑕᖅᑐᑦ ᓄᓇᒥᒃ ᖃᐅᔨᒪᙱᓗᐊᕐᒪᑕ 
ᓯᓚᒥᒡᓗ ᓂᓪᓚᒃᑕᕐᓂᖓᓂᒃ ᐅᖅᑰᓯᒃᑕᕐᓂᖓᓂᒡᓗ 
ᐊᐅᔭᒃᑯᑦ ᑕᒪᒃᑯᐊ. 
 

ᑕᐃᒪ ᐊᐱᕆᔪᒪᔭᕋ ᒥᓂᔅᑕ 
ᑎᑎᕋᐅᔭᖅᑎᑐᐃᓐᓇᐅᖏᑦᑐᓂᒃ ᖃᓄᖅ 
ᑕᐅᑦᑐᒐᖃᕐᓂᐊᖅᑰᕐᒪᖔᖅ. ᑖᓐᓇ ᑕᑯᔭᖅᑐᕐᕕᒃᓴᖅ 
ᐃᑦᑕᕐᓂᓴᖃᕐᕕᒃᓴᖅ ᖃᐅᔨᒪᑦᑎᐊᖅᑐᒥᒃ 
ᕿᓂᕆᐊᖃᕐᓂᐊᖅᑕᑦᑎᓐᓂᒃ ᖃᐅᔨᒪᕕᓯ ᑕᒪᒃᑯᓂᖓ? 
ᑖᓐᓇ ᑎᑎᕋᐅᔭᖅᓯᒪᓂᖓ ᐅᔾᔨᕈᓱᙱᑐᐊᖅᐸᑦ 
ᓯᓚᑦᑎᓐᓂᒃ ᓯᓚᕗᑦ ᐊᔾᔨᒋᔪᓐᓃᖃᑦᑕᕐᓂᖓᓂᒃ 
ᓂᒡᓚᓱᓕᖅᑕᕐᓂᒃᑯᓪᓗ wind chill ᐅᓇ 
ᐊᑐᕐᓗᒍᑦᑕᐅᖅ ᑖᓐᓇ ᐋᖅᑭᑦᑎᐊᖅᓯᒪᓂᐊᙱᑐᐊᖅᐸᑦ 
temperature-ᖓᑦ ᐅᕝᕙᓘᓐᓃᑦ ᐃᒪᖃᕐᓂᖓᑦ ᐃᒡᓘᑉ 
ᐃᓗᐊ, ᑕᒪᒃᑯᐊ ᓱᕈᑐᐃᓐᓇᕆᐊᖃᕐᒪᑕ. ᑕᐃᒪ 
ᐅᔾᔨᖅᓱᕕᒡᔪᐊᕆᐊᖃᖅᑐᒥᒃ ᑕᑯᖅᑲᐅᙱᓐᓇᒪ 
ᑕᑯᑎᑦᑐᓐᓇᕋᓗᐊᖅᐹᖓᖃᐃ ᒥᓂᔅᑕᐅᑉ ᑕᒪᒃᑯᐊ 
ᐅᔾᔨᖅᓱᖅᑕᐅᑦᑎᐊᕆᐊᖃᕐᓂᐊᕐᓂᖏᓐᓂᒃ 
ᑎᑎᕋᐅᔭᖅᑕᐅᓯᒋᐊᖅᐸᑦ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ’, ᖁᔭᓐᓇᒦᒃ 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ. 
ᑖᒃᑯᓇᓂ ᐃᓛᒃ ᑐᒃᓯᕋᓕᕈᑦᑕ 
ᑳᓐᑐᕌᒃᑦᒍᒪᓇᔭᙳᐊᖅᑐᓂᒃ ᑖᑦᓱᒪᑉ ᓲᕐᓗ ᑕᐅᑦᑐᐊ 
ᑎᑎᕋᐅᔭᖅᑕᐅᓂᐊᓕᖅᐸᑦ. ᑖᒃᑯᐊ ᐃᓱᒫᓘᑎᒋᔭᖏᑦ 
ᑕᒪᕐᒥᒃ ᑕᕝᕙᓃᖃᑕᐅᓇᔭᕐᒪᑕ ᐅᑯᐊ ᑕᕝᕙ 
ᖃᐅᔨᓴᖅᑕᐅᖃᓯᐅᔾᔭᐅᔭᕆᐊᖃᕐᓂᐊᖅᑐᑦ ᐅᖅᑰᓃᑦ 
ᐃᒃᑮᖑᓃᑦ ᐊᓯᓕᒫᖏᓪᓗ ᑕᕝᕙᓂ. ᑖᒃᑯᓇᓂ 
ᐱᓇᔪᓕᕈᐃᑦᑕᐃᓛᒃ ᑳᓐᑐᕌᒃᑦ-ᑖᖅᑎᑦᑎᓇᓱᓕᕈᑦᑕ 
ᖃᐅᔨᓴᖅᑎᒋᓂᐊᖅᑕᑦᑎᓐᓂ 
ᑎᑎᕋᐅᔭᖅᑎᒋᓂᐊᖅᑕᑦᑎᓐᓂ 
ᑕᐅᑐᖅᑰᓕᕈᓐᓇᖅᑎᒋᓂᐊᖅᑕᑎᓐᓂ. ᑖᒃᑯᐊ 
ᐃᓚᓕᐅᔾᔭᐅᓯᒪᓂᐊᕐᒥᖕᒪᑕ ᓂᕆᐅᒋᓂᐊᖅᑕᑦᑎᓐᓂ 
ᑖᓐᓇ ᑳᓐᑐᕌᒃᑦ-ᓯᒪᔪᖅ ᐃᒪᓕᐅᓕᖅᐸᑦ ᐅᑯᐊ ᑕᕝᕙ 
ᓂᕆᐅᒋᔭᕗᑦ ᐱᖃᑕᐅᓯᒪᓂᐊᖅᑐᑦ ᑖᒃᑯᐊ 
ᐅᖃᐅᓯᕆᓵᖅᑕᖏᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ. ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᐅᑉ 
ᐊᓯᑦᑎᐊᒻᒪᕆᐊᓄᑦ ᑕᕝᕙᓂ ᓱᓕ ᒪᒃᐱᒐᕐᒦᑦᑐᖅ 
Heritage, ᑭᓱᑯᓗᑭᐊᕐᖑᓇᐃ? Heritage 
Museum, ᑖᓐᓇ ᐱᑐᖃᒃᑯᕕᒃᓴᖅ ᑕᕝᕙᓂ 
ᓇᓗᓇᐃᔭᐃᑎᓪᓗᓯ ᒪᑉᐱᒐᖓᓂ Page 3, 
Substantiation Sheets ᐅᖃᓚᐅᖅᓯᒪᒐᓗᐊᕋᔅᓯ 
ᓯᕗᓂᐊᒍᑦ. ᑖᓐᓇᒎᖅ ᑕᒫᓂᖃᐃ $62 ᒥᓕᐊᓐ 
ᑖᓚᔅ-ᖑᓂᐊᕋᓱᒋᔭᐅᓚᐅᖅᓯᒪᖕᒪᑦ. ᑭᓯᐊᓂᓕ 
ᑕᕝᕙᓂ Substantiation Sheet-ᒥ, 
ᐃᓱᒪᒋᔭᐅᓕᕐᒥᖕᒪᑦ $102 ᒥᓕᐊᓐ 
ᑖᓚᑐᕐᓂᐊᕋᓱᒋᔭᐅᓪᓗᓂ. 
 
ᑭᓱᒥᒃᑭᐊᖅ ᖃᐅᔨᓴᖅᓯᒪᙱᖦᖢᓯ design-ᖓᓂᒃ 
ᖃᓄᖅ ᑎᑎᕋᐅᔭᖅᓯᒪᓂᐊᕐᒪᖔᑦ, ᐊᒡᓛᑦ 
ᖃᓄᕐᓘᓐᓃᑦ ᐊᒃᑎᒋᓂᐊᕐᒪᖔᑦ ᖃᐅᔨᒪᔫᔮᙱᑦᑐᓯ 
ᖃᐅᔨᒪᓐᓇᙱᑎᓪᓗᒍ ᓱᓕ. ᖃᓄᖅ 
ᖃᐅᔨᕈᓘᔭᖅᑐᐊᓘᕕᓯ $62-ᓂᑦ $102-ᒧᑦ 
ᐊᑭᑦᑐᕆᐊᖃᕐᓂᐊᖅᑰᕋᓱᒋᓪᓗᓯᐅᒃ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᕉᑖᓪᑉ-ᒧᑦ ᑖᓐᓇ 
ᑭᐅᔭᐅᑎᓐᓂᐊᖅᑕᕋ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ, ᒥᔅᑕ 
ᕉᑕᓪᑉ. 
 
ᕉᑕᓪᑉ (ᑐᓵᔨᑎᒍᑦ): ᐄ’, ᐃᒃᓯᕙᐅᑖᖅ. ᑖᓐᓇ 
ᖃᐅᔨᓴᖅᑕᐅᓚᐅᖅᓯᒪᒻᒪᑦ $62 
ᒥᓕᐊᓐᕌᕐᓂᐊᖅᑐᒋᓚᐅᖅᓯᒪᒐᓗᐊᕐᖓᑦ. 
 
ᑭᓯᐊᓂ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑏᑦ 
ᖁᕝᕙᓯᓐᓂᖅᓴᐅᓱᒋᑦᑎᓚᐅᕐᒪᑕ. ᑭᓯᐊᓂ 
ᖃᓄᓪᓚᕆᑦ ᐊᑭᖃᕐᓂᐊᕐᒪᖔᑦ ᖃᐅᔨᒪᔾᔮᙱᑦᑐᒍᑦ 
ᒥᔅᓴᐅᓴᔅᓯᒻᒪᑕ ᓄᓇᕗᒻᒥ 
ᐊᑭᑦᑐᐸᓪᓕᐊᓕᓚᐅᖅᓯᒪᒻᒪᑕ ᒫᓐᓇᓕ 
ᐊᑭᑭᓪᓕᕙᓪᓕᐊᓕᕐᒥᔫᒐᓗᐊᖅ 
ᖃᐅᔨᒪᓪᓚᕆᔾᔮᙱᑦᑐᒍᑦ, ᑭᓯᐊᓂ ᑕᐃᓐᓇ 
ᐱᔭᕇᖅᑕᐅᓯᒪᓕᖅᑎᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕉᑕᓪᑉ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄ’, ᖁᔭᓐᓇᒦᒃ. ᑕᐃᒪᓕ 
ᐱᖃᓯᐅᑎᒐᔭᕆᕗᖃᐃ ᖃᖓ ᓴᓇᔭᐅᒋᐊᕋᔭᕐᒪᖔᖅ 
ᖃᑦᑎᓪᓚᕆᓐᓂᓪᓗ ᐊᑭᖃᕐᓂᐊᕐᒪᖔᖅ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖ. 
 
ᐊᒻᒪ ᑕᕝᕙᓂᑦᑕᐅᖅ Substantiation Sheet 
ᓇᓗᓇᐃᖅᓯᓯᒪᔭᖏᑦ ᑖᒃᑯᓇᙵᑦ CLEY-ᒃᑯᓐᓂᑦ 
ᑎᓕᓯᓚᖅᓯᒪᖕᒪᑕ ᑭᑦᓯ ᑭᑦᓴᒻ, not ketchup, 
ᑭᑦᓴᒻ ᑲᓇᑕ ᐃᓐᑯᐊᐳᕇᑎᑦ ᐊᒻᒪᓗ ᐅᖅᓯᖅ 
ᑐᓴᐅᒪᖃᑦᑕᐅᑎᔪᓕᕆᔨᒃᑯᑦ ᐃᓐᑯᐊᐳᕇᑎᑦ ᑕᒪᓐᓇ 
ᐸᕐᓇᒃᑕᐅᓇᓱᖁᓪᓗᒍ ᖃᓄᖅ ᑮᓇᐅᔭᓂᒃ 
ᕿᓂᕐᓂᐊᕐᒪᖔᑕ, ᕿᓂᕋᓱᖕᓂᐊᕐᒪᖔᑕ. 
 
ᐊᒻᒪᓗ ᑖᒃᑯᐊ ᖃᐅᔨᒪᔨᑕᐅᔪᑦ ᑐᓂᓯᓚᐅᕐᒪᑕ 
ᑎᓰᕝᕙ 2008-ᖑᑎᓪᓗᒍ ᖃᓄᖅ 
ᐸᕐᓇᒐᓱᒃᑕᐅᓂᐊᕐᒪᖔᑦ ᑕᒪᓐᓇ ᑮᓇᐅᔭᓂᒃ 
ᓴᖅᑭᑦᑎᓇᓱᐊᕐᓂᖅ. ᐊᒻᒪᓗ ᑕᐃᔅᓱᒪᓂ ᕖᕝᕗᐊᕆ 
2009-2010 ᕿᒥᕐᕈᐊᖅᑎᓪᓗᑕ ᑖᒃᑯᐊ 
ᒪᓕᒐᓕᐅᖅᑏᑦ ᐅᖃᐅᑎᓚᐅᕋᕕᒋᑦ ᑕᒪᓐᓇᒎᖅ 
ᐸᕐᓇᒃᓯᒪᓂᖓ ᑮᓇᐅᔭᓂᒃ ᕿᓂᕋᓱᐊᕐᓂᐊᕐᓂᕐᒧᑦ 
ᐱᐊᓂᒃᓯᒪᓕᖅᑐᖅ. ᐅᖃᐅᑎᔪᓐᓇᖅᐱᑎᒎᑦ ᖃᓄᖅ 
ᐸᕐᓇᒃᓯᒪᓂᖓ ᐋᖅᑭᒃᓯᒪᓕᕐᒪᖔᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒪᐃᒃ ᕈᑖᕝᒧᒃ ᑖᓐᓇ 
ᑭᐅᔭᐅᑎᒃᑲᓂᕐᓂᐊᖅᐸᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ 
ᕈᑖᕝ. 
 
ᕈᑖᕝ (ᑐᓵᔨᑎᒍᑦ): ᐄ, ᐃᑦᓯᕙᐅᑖᖅ, 
ᐊᑐᓛᖅᑐᒋᖅᑲᐃ 300 ᑕᐅᓴᓐᑲᓴᓐᓂᒃ 
ᐅᐸᓗᖓᐃᔭᐃᓪᓗᑕ ᖃᐅᔨᓴᕐᓂᐅᓂᐊᖅᑐᒧᑦ ᖃᓄᖅ 
ᑮᓇᐅᔭᖅᑖᕈᑎᒋᕙᓪᓕᐊᓇᓱᓐᓂᐊᖅᑕᑦᑎᓐᓂᒃ. 
ᑭᓯᐊᓂ ᑮᓇᐅᔭᓕᐅᕋᓱᓚᐅᕋᓗᐊᖅᑎᓪᓗᒋᑦ 
ᐊᑭᑐᔪᖅᑐᕈᑎᓄᑦ ᐱᑕᖃᓚᐅᙱᒻᒪᑦ. 

ᑕᐃᒪᓕ ᐱᔭᕆᐊᑭᓪᓕᑎᑦᑎᓯᒪᔪᑦ 
ᐱᒋᐊᖁᔨᓚᐅᕈᓐᓃᕐᖓᑕ ᑕᐃᔅᓱᒪᓂ 
ᑮᓇᐅᔭᖅᑖᖅᑎᑕᐅᓚᐅᙱᓐᓂᖏᓂᒃ ᐊᑭᑐᔪᖅᑐᕈᑎᓄᑦ. 
 
ᑕᐃᒫᒃ ᐊᖏᖅᓯᒪᓪᓚᕆᒃᑲᓗᐊᕐᒪᖔᑕ ᓇᓗᓇᐃᒃᑯᑕᕐᒥᒃ 
ᐱᑕᖃᖅᑎᓐᓇᒍ ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕈᑖᕝ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᓪᓚᕆᑉᐸᓚᐃᙱᑦᑐᖓ. ᐅᖃᐅᔾᔭᐅᓚᐅᖅᓯᒪᒐᑦᑕ 
ᑕᐃᓐᓇ ᐸᕐᓇᓐᓂᐅᔪᖅ 
ᐅᐸᓗᖓᐃᔭᖅᑕᐅᓯᒪᓂᕋᖅᑕᐅᓪᓗᓂ ᑕᐃᒪᓕ 
ᖃᐅᔨᒍᒪᑐᐃᓐᓇᖅᑐᖓ ᖃᓄᖅ ᖃᖓᓗ 
ᐱᒋᐊᖅᑕᐅᓛᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ. ᑖᒃᑯᐊ 
ᓄᖅᑲᖔᓚᐅᐱᓪᓚᖕᒪᑕ ᑮᓇᐅᔭᓂᒃ 
ᓴᖅᑮᑎᕆᓇᓱᐊᖅᑕᕗᑦ ᑳᓐᑐᕌᒃᓚᐅᖅᓯᒪᔭᕗᑦ. ᐅᓇ 
ᐱᔾᔪᑎᒋᓪᓗᒍ, ᑖᒃᑯᐊ ᐊᑭᑐᔫᑎᓄᑦ ᑮᓇᐅᔭᓂᒃ ᓲᕐᓗ 
ᒐᕙᒪᒃᑯᑦ ᐊᖏᕈᑎ ᓇᓗᓇᐃᖅᓯᓯᒪᒻᒪᕆᒃᑎᓐᓇᒍ 
ᑖᒃᑯᐊ ᑲᔪᓯᔪᓐᓇᓚᐅᙱᒻᒪᑕ. ᓲᕐᓗ ᒐᕙᒪᒃᑯᑦ 
ᑮᓇᐅᔭᒥᒃ ᐃᓪᓕᕆᓯᓯᒪᙱᑉᐸᑕ ᖃᐅᔨᓚᐅᕐᒪᑕ ᑖᒃᑯᐊ 
ᑮᓇᐅᔭᓕᐅᕋᓱᐊᓕᕐᓂᕈᑎᒃ ᐊᓯᖏᓐᓂᒃᑕᐅᖅ 
ᐃᓕᓯᔪᒪᔪᖃᕋᔭᖅᑰᖏᒻᒪᑦ ᒐᕙᒪᒃᑯᑦ ᑖᕝᕗᖓ 
ᐃᓕᓯᓯᒪᙱᑐᐊᖅᐸᑕ ᑕᑯᔭᒐᖃᕐᕕᒃᓴᒧᑦ 
ᑐᕌᖓᓂᐊᖅᑐᒥᒃ.  
 
ᒫᓐᓇ ᓇᓗᓇᐃᖅᓯᓯᒪᓕᕋᑦᑕ ᑖᓐᓇ $7 million 
dollars ᐊᑐᖅᑕᐅᖁᓪᓗᒍ 
ᐸᕐᓇᒃᑕᐅᕙᓪᓕᐊᓂᐊᖅᑐᒧᑦ. ᐊᒻᒪᓗ ᑖᓐᓇ project 
ᐱᓕᕆᐊᕆᔪᒪᔭᕗᑦ ᑕᐅᑐᖅᑰᔨᕋᓱᐊᕐᓂᐊᖅᖢᑎᒍᑦ 
ᐊᒻᒪᓗ ᖃᓄᖅ ᐊᐅᓚᑕᐅᓇᔭᕐᒪᖔᑦ ᑖᓐᓇ 
ᐱᑐᐃᓐᓇᕆᐊᖃᓕᖅᐸᑦ ᐋᑐᕚᒧᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑕᐃᒪ 
ᑐᒃᓯᕋᐅᑎᒋᓇᓱᒃᑲᓂᕐᓂᐊᕐᒥᒐᑦᑎᒍ. ᑕᒪᒃᑯᐊ 
ᓇᓗᓇᕈᓐᓃᑦᑎᐊᓚᐅᓱᖓᖅᐸᑕ ᑖᒃᑯᐊ 
ᐃᖏᕐᕋᓯᒃᑲᓐᓂᕋᔭᖅᑐᑦ. ᓇᓗᓇᙱᒻᒪᑦ ᑭᓯᐊᓂ ᒫᓐᓇ 
ᓄᖅᑲᖓᓚᐅᐱᓪᓚᖕᒪᑕ ᖃᓄᖅ 
ᓴᖅᑭᔮᖅᑐᖃᙱᓗᐊᕐᓂᖓ ᑮᓇᐅᔭᓂᒃ ᑖᔅᓱᒧᖓ 
ᑐᕌᖓᓇᔭᖅᑐᓂᒃ ᐱᔾᔪᑎᖃᖅᖢᓂ. ᒫᓐᓇ 
ᓄᖅᑲᖔᓚᐅᐱᓪᓚᖕᓂᖏᓐᓄᑦ ᐅᖃᕈᓐᓇᖅᐳᖓ.  
 
ᑭᓯᐊᓂ ᑕᐃᒃᑯᐊ ᐊᐱᖅᑯᑎᒋᔭᖏᑦ 
ᐋᖅᑭᒃᓯᒪᓗᐊᙳᐊᓚᐅᖅᓯᒪᔪᓪᓕ ᑮᓇᐅᔭᓂᒃ 
ᓴᖅᑮᓇᓱᒃᐸᓪᓕᐊᓕᕈᑦᑕ ᖃᓄᕐᓕ ᐃᖏᕐᕋᓂᐊᖅᐱᑕ, 
ᖃᓄᕐᓕ ᐊᐅᓚᓂᐊᖅᐱᑕ? ᑖᒃᑯᐊ ᑕᕝᕙ  

ᓇᓗᓇᐃᖅᑕᐅᓯᒪᑦᑎᐊᓕᖅᖢᑎᒡᓗ ᑕᐃᒪᐃᑦᑑᖕᒪᑕ 
ᐸᕐᓇᐅᑎᒃᓴᖏᑦ. ᑮᓇᐅᔭᓕᐅᕋᓱᐊᓕᖅᐸᑕ 
ᑐᙵᕕᒃᑯᓪᓗ ᐃᓚᐅᕙᑦ, ᐃᓚᐅᓪᓗᑎᒃ 
ᐃᓕᖅᑯᓯᓕᕆᔨᒃᑯᓪᓗ ᑖᒃᑯᐊ ᑲᑎᒪᔨᕋᓛᖃᕐᒪᑕ 
ᑖᒃᑯᓇᓂ ᑲᑐᔾᔨᓪᓗᑎᒃ ᐃᓄᐃᑦ ᐱᖁᑎᖏᓐᓂᒃ 
ᓇᐅᑦᑎᖅᓱᖅᑎᒃᑯᓪᓗ ᑖᒃᑯᐊ ᐱᓕᕆᖃᑎᒌᓐᓇᕋᑦᑎᒍ.  
ᒫᓐᓇ ᑖᒃᑯᐊ ᐊᖏᖅᑕᐅᔪᓐᓇᖅᐸᑕ ᑕᐃᒪ 
ᓴᒃᑯᑖᒃᑲᓐᓂᕈᓐᓇᕐᓂᐊᖅᑐᑦ ᑕᒪᑐᒥᖓ 
ᐱᒋᐊᓪᓚᒃᑲᓐᓂᕈᑎᒃᓴᖓᓂᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᐊᕐᕚᕐᓗᒃ. 
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑭᖑᓪᓕᖅᐹᖃᐃ ᐊᐱᖅᑯᑎᒋᔭᕋ. 
ᑭᖑᓪᓕᖅᐹᕆᑲᐃᓐᓇᓂᐊᖅᑕᕋ ᐊᐱᖅᑯᑎᒋᔭᕋ 
ᑐᕌᖓᔪᖅ ᑕᐃᔅᓱᒧᖓ ᑕᑯᔭᒐᖃᕐᕕᔅᓴᒧᑦ ᑮᓇᐅᔭᓂᒃ 
ᐱᕈᖅᓴᐃᓂᕐᒧᑦ.  
 

ᑐᓴᖅᑑᔮᕋᒪ ᒥᓂᔅᑕ ᐅᖃᖅᑎᓪᓗᒍ ᐊᕐᕌᒍ 
ᐊᒥᓱᑲᓪᓚᐅᔪᓂᑦ ᐅᖃᐅᓯᐅᖃᑦᑕᖅᓯᒪᓕᕐᖓᑦ 
ᑕᖅᑳᓐᖓᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᓄᓇᕗᒻᒥ 
ᑕᑯᔭᒐᖃᕐᕕᔅᓴᐅᔪᒥᑦ. ᑕᐃᒪᓕ ᐅᖃᖅᑑᔮᓕᕐᒥᒻᒪᑦ 
ᑕᖅᑳᖓᖅᑲᐃ ᑮᓇᐅᔭᖃᒃᑲᓐᓂᕆᐊᖃᕐᓂᐊᖅᑐᒍᑦ 
ᐱᔪᓐᓇᑕᑦᑎᓐᓂ. ᖃᓄᐃᓕᖓᓕᖅᑲᓕ 
ᑮᓇᐅᔭᖃᖅᑎᑕᐅᓂᕐᒧᑦ ᑕᖅᑳᕐᖓᑦ? ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑕᐹᖅᔪᒃ.  
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ $7-ᒥᓕᐊᓐ 
ᐊᖏᖅᑕᐅᓇᔭᖅᑐᕕᓂᐅᓐᓂᖅᐸᑦ ᑖᓐᓇ 
ᐸᕐᓇᐅᑎᒋᓂᐊᕋᑦᑎᒍ ᑕᒪᒃᑯᓄᖓ Project Brief 
ᑎᑎᕋᐅᔭᖅᑕᐅᓂᖓᓗ. ᒪᕐᕈᐃᓕᖓᓂᐊᓕᕐᒪᑦ ᓲᕐᓗ 2 
Phase-ᖑᓂᐊᓕᕐᒪᑦ, ᓯᕗᓪᓕᖅ 
ᐃᖅᑲᓇᐃᖅᑕᐅᓚᐅᕐᓗᓂ ᐊᒻᒪ ᑭᖑᓂᑦᑎᐊᒍᑦ 
ᓴᓇᔪᖃᕐᓂᐊᕐᓗᓂ. ᑖᒃᑯᐊ 
ᓄᓇᕗᓐᓃᑦᑎᐊᓚᐅᖅᑎᓪᓗᒋᑦ 
ᑎᑎᕋᖅᑕᐅᓚᐅᖅᑎᓪᓗᒍ ᑕᒪᓐᓇ ᐊᐅᓚᔾᔭᒋᐊᕋᔭᖅᐸ 
ᖃᓄᐃᑦᑐᒥᑦ ᑕᐅᑦᑐᖃᕐᒪᖔᑦᑕ. 
 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᐊ 
ᒪᓕᒐᓕᐅᖅᑎᒋᔭᕗᑦ ᐋᑐᕚᒥ ᐅᖃᓪᓚᖃᑎᒋᓯᒪᓪᓗᒍ 
ᑎᐊᓂᔅ ᐹᑐᓴᓐ-ᓗ, ᓇᐅᒃᑯᓪᓕ ᑲᒪᒋᒍᑦᑎᒍ 
ᐊᑲᐅᓂᖅᐹᖑᓇᔭᒋᐊᒃᓴᖏᓐᓂ ᑭᒡᒍᓯᓂᐊᖅᓯᒪᒐᒃᑭᑦ.  
ᑕᐃᒪ ᐅᖃᖅᓯᒪᖕᒪᑦ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᑦ 
ᐃᑲᔪᕈᓐᓇᕋᔭᖅᑰᖅᑐᑦ ᑖᒃᑯᐊ ᐸᕐᓇᑦᑕᐅᓯᒪᔪᑦ  
ᑕᐅᑐᖅᑰᓕᕈᓐᓇᖅᓯᑐᐊᕈᑎᑦ ᖃᓄᐃᑦᑐᓂᑦ 
ᓯᕗᓂᕆᓂᐊᖅᑕᑦᑎᓐᓂ. ᑕᕝᕗᖓ ᑎᑭᒃᑯᑦᑕ 
ᐃᓱᒪᓇᖅᑐᖅ ᓇᑭᑦ ᑮᓇᐅᔭᓂᑦ 
ᐱᒃᑲᓐᓂᕈᓐᓇᕋᔭᕐᒪᖔᑦᑕ. ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖅᓯᒪᔪᓐᓇᕐᓂᐊᖅᐸᑦ ᖃᔅᓯᓄᑦ ᑮᓇᐅᔭᓄᑦ 
ᐅᕝᕙᓘᓐᓃᑦ ᑖᒃᑯᐊ ᑮᓇᐅᔭᒥᑦ ᓴᖅᑮᓇᓱᐊᖅᑐᑦ ᑕᐃᒪ  



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᖃᔅᓯᒥᑭᐊᖅ $10-ᒥᓕᐊᓐ $25-ᒥᓕᐊᓐᓂᓪᓗᑭᐊᖅ 
ᓴᖅᑮᖁᓚᐅᖅᓯᒪᒐᑦᑎᒍ.  
 

ᐃᒪᓐᓇᑎᒋ ᑕᕝᕙ ᐅᓄᖅᑎᒋᔪᓂᑦ 
ᓴᖅᑮᑎᓐᓇᓱᖕᓂᐊᖅᐸᑦᑎᒋᑦ ᑕᒪᒃᑯᓂᖓ 
ᐱᓕᕆᑎᓐᓇᓱᐊᖅᖢᑎᒍ. ᑖᒃᑯᐊ 
ᓇᓗᓇᕈᓐᓃᓚᐅᓱᖓᖅᐸᑕ ᑖᒃᑯᐊ ᑮᓇᐅᔭᐃᑦ 
ᐊᑭᓕᖅᓲᑎᒋᓇᔭᖅᑕᕗᑦ 
ᖃᓄᖅᑑᕈᑎᒋᔭᕆᐊᖃᕋᔭᖅᑕᕗᑦ ᑐᓴᓚᐅᓱᖓᕐᓗᑕ 
ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᓇᖕᒥᓂᖅ ᓄᓇᕗᑦ 
ᒐᕙᒪᒃᑯᖏᑦ ᓯᕗᓂᕆᓂᐊᖅᑕᑦᑎᓐᓂ ᑖᔅᓱᒧᖓᑦᑕᐅᖅ 
ᖃᔅᓯᓂᑦ ᐃᓕᓯᔪᒪᓂᐊᕆᕙᑦ ᓴᓇᔭᐅᔾᔪᑎᒃᓴᖓᓄᑦ. 
ᑕᒪᒃᑯᐊᕈᓘᔭᐅᖕᒪᑕ ᑭᓯᐊᓂᓕ, ᐊᖏᖅᑕᐅᓇᓱᒃᐳᒍᑦ 
ᑖᔅᓱᒧᖓ $7-ᒥᓕᐊᓐᓄᑦ ᐸᕐᓇᒍᒪᓪᓗᑕ 
ᑎᑎᕋᐅᔭᕐᓂᒃᑯᓪᓗ ᑕᐅᑐᖅᑰᓕᕈᓐᓇᖁᓪᓗᑕᓗ. ᑖᓐᓇ 
ᐋᖅᑭᓚᐅᓱᖓᖅᐸᓪᓕ ᑕᐃᒃᑯᐊ ᓯᕗᓂᕆᓂᐊᖅᑕᑦᑎᓐᓂ 
ᐊᑭᓖᒍᑕᐅᓇᔭᖅᑐᑦ ᑕᑯᔭᒐᖃᕐᕕᒃ ᓴᓇᔭᐅᓕᖅᐸᑦ 
ᑐᒃᓯᕌᕆᔪᒫᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᓂᓐᖓᖅ.  
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐅᑉ 
ᒥᔅᓵᓄᑦ ᐊᐱᖅᑯᑎᔅᓴᖃᕐᓇᖓ, ᑮᓇᐅᔭᒧᑦ ᑭᓯᐊᓂ 
ᒪᑭᑎᑕᐅᓂᐊᕐᒪᑦ, ᑮᓇᐅᔭᒧᑦ ᑭᓯᐊᓂ ᐊᐅᓚᓂᐊᕐᒪᑦ.  
 

ᑖᓐᓇ D-5 ᓲᕐᓗ ᑎᑎᕋᖅᓯᒪᒻᒪᓂᓛᒃ 
ᓴᖅᑮᑎᑦᑎᓯᒪᓂᖅ ᐱᖅᑯᓯᑐᖃᖅᑎᓐᓂᑦ, 
ᒪᑭᒪᑎᑦᑎᓯᒪᓂᖅ ᐱᖅᑯᓯᑐᖃᑦᑎᓐᓂᑦ ᑕᐃᒃᑯᓂᖓ. 
ᑕᐃᒪᓕ ᐊᒥᓱᐊᓗᐃᑦ ᒪᐅᖓ ᓄᓇᕗᒻᒧᐊᓕᕌᖓᒥ 
ᐃᓱᒪᖃᑦᑕᖅᑰᕐᒪᑕ, ᐃᒃᓯᕙᐅᑖᖅ, ᑕᒪᒃᑯᐊ ᐃᓄᐃᑦ 
ᐊᓐᓄᕌᖏᑦ ᐊᔾᔨᒌᖏᓐᓇᐃᑦ ᑕᑯᕋᕐᓂᖁᓪᓗᒋᑦ ᑭᓯᐊᓂ 
ᓴᓇᔭᐅᓯᒪᔪᐃᑦ ᐃᒪᓐᓇ ᐃᓱᒪᖃᑦᑕᖅᑰᕐᒪᑕ.  
 

ᐃᓄᐃᑦ ᐊᕐᓇᐃᓪᓗ ᐊᕐᓇᐃᓂᓛᖅ ᐊᒪᐅᑎᖏᑦ 
ᐊᔾᔨᒌᓐᖏᒻᒪᑕ, ᓇᑦᑎᓕᒻᒥᐅᓂᒃ ᐊᔾᔨᒋᓐᖏᑕᖅᐸᐃᑦ, 
ᑕᐃᔅᓱᒪᓂᓕ ᐊᒻᒪᓗ ᑖᕗᖓ ᑭᓪᓕᓂᕐᒧᑦ 
ᖁᕐᓗᖅᑐᕐᒥᐅᑕᐃᑦ ᐊᔾᔨᒋᓐᖏᑕᖏᑦ ᐊᒻᒪ ᑕᒫᓂ 
ᐸᓐᓂᖅᑑᒥᓗ ᐊᔾᔨᒋᓇᓂᒋᑦ, ᐊᒥᑦᑐᕐᒥᐅᓪᓗ 
ᐊᔾᔨᒋᓐᖏᑕᔅᓴᕆᓪᓗᓂᒋᑦ ᐊᔾᔨᒌᖃᑦᑕᓚᐅᓐᖏᒻᒪᑕ. 
ᐃᓚᖏᑦ ᑕᑯᕋᕐᓂᖅᑐᑎᑦ, ᑕᑯᕋᕐᓂᑐᐃᓐᓇᐅᒐᓗᐃᑦ, 
ᑕᑯᕋᕐᓂᓃᓐᓇᕐᒧᑦ ᐃᒃᓯᕙᐅᑖᖅ ᐋᖅᑭᓱᔅᓯᒪᓐᖏᒻᒪᑕ. 
ᑕᒪᒃᑯᐊ ᐊᕐᓇᐃᑦ ᐊᒪᐅᑎᖏᑦ, ᓄᑕᕋᐅᑎᓪᓗᖓᓕ 
ᐅᕘᓇ ᐃᓐᓇ ᓂᕈᑐᔪᐊᓘᖅᑰᔨᒻᒪᑦ ᐳᕕᖅᓯᒪᓪᓗᓂ 
ᓲᕐᓗ. ᑕᐃᒪ ᐃᒃᑮᓇᖅᑎᓪᓗᒍ ᖁᒥᒃᖢᑎᑦ ᐅᕗᖓ 
ᐊᒫᖅᑕᒥᓂᒃ ᓄᑕᕋᒥᒃ ᐊᓂᓯᓚᐅᖅᑎᓐᓇᒍ ᒪᐅᓇ 
ᓇᖏᓕᖅᓯᔪᓐᓇᓚᐅᕐᒪᑕ.  
 

ᐊᒻᒪᓗ ᑕᒪᒃᑯᐊ ᑯᑯᑉᐹᖑᓂᕋᖅᑕᐅᔪᐃᑦ ᐅᕙᓂ 
ᑯᑯᑉᐹᖑᓂᕋᖅᑕᐅᔪᐃᑦ, ᐃᒃᓯᕙᐅᑖᖅ, style-
ᑐᐃᓐᓇᐅᖏᒻᒪᑕ ᑕᑯᔭᒃᓴᑐᐃᓐᓇᐅᙱᒻᒪᑦ ᑕᐃᔅᓱᒪᓂ 
ᓄᑕᕋᐅᑎᓪᓗᖓ. ᖁᓕᑦᑕᐃᑦ ᑯᑯᒃᐹᖃᖅᖢᑎᑦ ᐅᕘᓇ 
ᐱᑐᐊᑕᖃᖅᖢᑎᑦ ᕿᓚᒃᓯᒪᕙᒌᖅᑐᓂᑦ. ᑖᓐᓇᑦᑕᐅᖅ 
ᐃᒃᑮᕐᓇᓗᐊ-ᐅᕘᓇ ᓂᕈᑐᔾᔫᒥᒻᒪᑦ ᐅᖅᑰᓯᓗᐊᕈᒪᓇᒃ 

ᐃᒪᓐᓇᐃᓕᐅᕈᕕᑦ ᑕᐃᒪ ᐱᖅᓯᓚᕿᔭᕌᖓᑦ 
ᐃᒃᓯᕙᐅᑖᖅ, ᐅᓇ ᓄᓱᑐᐃᓐᓇᖅᖢᒍ ᐱᑑᑕᖓᑦ 
ᐅᕗᙵᖅᖢᒍ ᑯᑯᒃᐹᖓᑦ ᑕᕝᕗᖓ ᓇᑦᑎᒃᖠᒃᖢᒍ 
ᑖᓐᓇ ᐃᒻᒥᓂᒃ ᖃᓯᔭᙱᓕᖃᑦᑕᓚᐅᖅᓯᒪᖕᒪᑦ 
ᑐᑭᖃᑦᓯᐊᖅᑐᐊᓘᖕᒪᑕ.  
 
ᑕᐃᒪ ᑕᑯᔭᒐᖃᕐᕕᖃᓕᖅᐸᑦ ᑕᒪᒃᑯᐊ 
ᐃᓱᒪᒋᔭᐅᖁᑦᑕᕋᓗᐊᖅᐸᒃᑲ ᐊᓐᓄᕌᑦ ᐊᔾᔨᒌᙱᑦᑐᑦ 
(ᑐᓵᔨᑎᒍᑦ) ᐊᔾᔨᒌᙱᑦᑐᓂᒃ (ᑐᓵᔨᒃᑰᕈᓐᓃᖅᑐᖅ) 
ᑕᐃᒪᓐᓇ ᐊᔾᔨᒌᑦᑐᐃᓐᓈᓗᙱᒻᒪᑕ. ᐅᑉᓗᒥᓕ 
ᐃᓱᒪᒋᔭᒥᓂᒃ ᓴᓇᖃᑦᑕᕐᓂᖅᓴᐅᓕᕐᒪᑕ 
ᐱᐅᓇᓱᖕᓂᖅᓴᐅᓪᓗᒍᓕ. ᑕᐃᔅᓱᒪᓂᓕ ᓲᕐᓗᖃᐃ 
ᖃᓪᓗᓈᑐᑦ practical-ᖑᓂᖅᓴᐅᔪᓂᒃ 
ᓴᓇᕙᓚᐅᕐᒪᑕ ᒫᓂ ᓄᓇᕗᑉ ᐃᓗᐊᓂ. ᑖᓐᓇ 
ᐳᐃᒍᖅᑕᐅᖁᙱᒃᑲᓗᐊᖅᐸᕋ ᐊᔾᔨᒌᙱᑦᑐᓂᒃ 
ᐊᓐᓂᕌᓕᐅᖅᐸᓚᐅᕐᒪᑕ ᐱᒃᑲᓇᓱᑐᐃᓐᓇᙱᖦᖢᑎᒃ 
ᐊᑐᕐᓂᖃᓪᓚᑦᑖᕐᓂᖓᑦ ᐃᓱᒪᒋᑉᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖓᖅ. 
ᒥᓂᔅᑕᙳᖅᑎᑲᓴᑦᑎᐊᕆᕙᒋᑦ. ᒥᔅᑕ ᓂᙵᖅ 
ᐅᖃᐅᓯᕆᕋᑖᖅᑕᖓᑕ ᒥᒃᓵᓄᑦ ᒥᓂᔅᑕ ᑕᐹᖅᔫᒃ 
ᓂᓪᓕᕈᒪᒻᒪᖔᖅᐱᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ’, ᑖᒃᑯᐊ 
ᐱᑕᖃᓕᖅᑐᕕᓂᐅᓐᓂᖅᐸᖅᑲᐃ ᑕᒪᒃᑯᐊ 
ᐃᓱᒪᒋᔭᐅᑦᑎᐊᕈᒫᖅᑐᑦ. ᐊᒻᒪᓗ ᓇᓗᓇᙱᑦᑐᖅ ᑕᒫᓂ 
ᓄᓇᕗᑉ ᓯᓚᑖᓂ ᑕᒪᒃᑯᐊ ᑲᑎᖅᓱᖅᑕᐅᓂᑯᕕᓂᑐᖃᐃᑦ 
ᑖᓐᓇ Article 33 ᒪᓕᒃᖢᒍ ᓄᓇᑖᕈᑎᓂ ᑕᒪᐅᖓ 
ᓄᓇᕗᒧᑦ ᐅᑎᖅᑎᓐᓇᓱᒋᐊᖃᖅᑕᒃᓴᐅᑎᒋᒐᑦᑎᒍ. 
ᑕᐃᓐᓇ ᐅᖃᐅᓯᕆᖅᑲᐅᔭᕋ ᑕᐃᒪ strategy ᓲᕐᓗ 
ᐅᑎᖅᑎᓐᓇᓱᓐᓂᐊᓕᕈᑦᑎᒍ ᖃᓄᐃᑦᑐᒥᒃ 
ᐸᕐᓇᒃᓯᒪᓇᔭᕐᒪᖔᑦᑕ ᑕᒪᒃᑯᐊ ᐃᓚᒋᓇᔭᖅᑕᒃᓴᕆᕙᐃᑦ 
ᑭᓯᐊᓂ ᑖᓐᓇ ᐅᖃᐅᓯᕆᓵᖅᑕᖓᑦ 
ᐃᓚᒋᔭᐅᖃᓯᐅᑎᑐᐃᓐᓇᕋᔭᕐᒪᑦ ᑖᔅᓱᒪᐅᑉ 
ᐃᓗᐊᓃᓐᓇᔭᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ. 
ᐊᑎᖅᑕᖃᕈᓐᓃᕐᒪᑦ. D-5-ᒥ, (ᑐᓵᔨᑎᒍᑦ) Culture 
and Heritage ᐃᓕᖅᑯᓯᓕᕆᓂᕐᒧᑦ 
ᑕᑯᔭᒐᖃᕐᕕᓄᓪᓗ ᐊᑭᑐᔫᑎᓄᑦ $7,000,000. 
(ᑐᓵᔨᒃᑰᕈᓐᓃᖅᑐᖅ) ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᕐᒧᑦ D-2-ᒨᕐᓗᑕ.  
(ᑐᓵᔨᑎᒍᑦ) ᓇᐃᓪᓕᒋᐊᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ  

ᓇᓗᓇᐃᖅᑐᖅᓯᒪᔪᑦ ᐊᑭᑐᔪᖅᑐᕈᑎᓄᑦ 7,060,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓇᑯᕐᒦᒃ (ᑐᓵᔨᑎᒍᑦ) ᐊᖏᖅᐱᓰ 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ 
ᐃᓐᓇᒻᒪᕆᓕᕆᔨᒃᑯᑦ ᐅᕕᒃᑲᓕᕆᔨᒃᑯᑦ ᐱᔭᕇᕐᖓᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐅᖃᐅᓯᖃᖅᑎᓱᖓᓚᐅᙱᓐᓂᕐᓂ ᒥᓂᔅᑕ ᑕᐹᖅᔪᒃ 
ᐅᖃᕆᐊᖃᖅᑐᒥᓂᐅᒐᓗᐊᕋᒪ ᑖᒃᑯᐊᑦᑕᐅᖅ 
ᐊᓐᓄᕌᖅᓯᒪᓂᖏᓐᓄᑦ ᖃᓄᐃᒋᐊᖃᕐᓂᖏᓐᓄᑦ 
ᐃᑉᐱᒍᓱᑦᑎᐊᕐᓗᑎᑦ.   
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ’, ᑕᐃᒪ 
ᑖᒃᑯᐊᖏᓛᒃ ᑐᓴᐅᒪᔪᒪᖅᑲᐅᖕᒪᑕᐃᓛᒃ 
ᖃᓄᐃᑉᐸᓪᓕᐊᓂᑦᑎᓐᓂᒃ ᑖᔅᓱᒧᖓ ᑕᑯᔭᒐᖃᕐᕕᐅᑉ 
ᒥᒃᓵᓄᑦ ᑐᓴᐅᒪᑎᑦᑎᓪᓚᕆᖕᓂᐊᖅᐳᒍᑦ ᐊᒻᒪᓗ 
ᑖᓐᓇ ᐊᒃᓱᕉᑎᒋᓂᐊᖅᑕᕋᓗᐊᕗᑦ 
ᑲᔪᓯᑦᑎᐊᕆᐊᖃᕐᓂᖓᓂᒃ ᓂᕆᐅᒋᔭᐅᖕᒪᑦ. ᑖᓐᓇ 
ᑕᑯᔭᒐᖃᕐᕕᒃᓴᐅᓇᔭᖅᑐᖅ. ᐄ’, ᑲᒪᒋᓂᐊᖅᐸᕗᑦ. 
ᖁᔭᓐᓇᒦᕈᒪᓪᓗᒍᑦᑕᐅᖅ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᑕᐹᖅᔪᒃ 
ᑖᒃᑯᐊ ᐃᖅᑲᓇᐃᔭᖅᑎᑎᑦ ᒫᓐᓇ ᐃᖅᓱᑦᑏ ᑖᒃᑯᐊ 
witnesses-ᒋᔭᐅᔪᐃᑦ ᐃᑲᔪᕈᓐᓇᕈᕕᒋᑦ. ᖁᔭᓐᓇᒦᒃ. 
 
ᐊᖏᖅᐱᓰ ᑲᔪᓯᒋᐊᕐᓂᐊᕋᑦᑕ ᑭᖑᓪᓕᕐᒧᑦ 
ᐱᓕᕆᕕᐅᔪᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ ᑕᑉᑑᓇ, 
ᐱᕙᓪᓕᐊᔪᓕᕆᔨᒃᑯᓐᓄ ᐃᖏᕐᕋᔪᓕᕆᔨᒃᑯᓐᓄᓪᓗ 
ᒪᑐᐃᖅᓯᔾᔪᑎᖏᓐᓂᑦ ᐅᖃᖁᓪᓗᒍ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᐅᓐᓄᓴᒃᑯᑦ. ᐃᔅᓯᕙᐅᑖᖅ 
ᖁᕕᐊᓱᑉᐳᖓ ᓴᖅᑮᓂᐊᕐᓗᖓ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
2010-2011 ᐊᑭᑐᔪᖅᑐᕈᑎᔅᓴᖏᓐᓄᑦ. 
 
$5.55-ᒥᓕᐊᓂᑦ ᐱᓇᓱᓐᓂᐊᕋᑦᑕ 2010-2011. 
90-ᐳᓴᓐᑲᓴᖏᑦ ᑖᒃᑯᐊ ᑮᓇᐅᔭᑦ ᐊᑭᑐᔪᖅᑐᕈᑎᓄᑦ 
ᓄᓇᓕᓐᓄᑦ ᑐᕌᖓᓪᓚᕆᑦᑐᓄᑦ ᐱᓕᕆᐊᖑᔪᑦ 10-
ᐳᓴᓐ ᐃᓚᖏᑦ ᐸᕐᓇᒍᑕᐅᔪᓄᑦ ᓄᓇᕗᒻᒧᓕᒫᖅ 
ᑐᕌᖓᓗᑎᑦ, ᐊᒥᓲᓂᖅᓴᐅᔪᑦ ᑮᓇᐅᔭᖅ 
ᐊᑐᖅᑕᐅᓂᐊᖅᑐᑦ ᐱᖁᑎᖅᔪᐊᓄᑦ 
ᐊᑦᑕᓇᐃᖅᓯᒪᒋᐊᖁᓪᓗᒋᑦ ᐃᖏᕋᔾᔪᑎᓕᕆᓂᕐᒧᑦ. 
 
ᒫᑦᓯᒥ ᑕᒫᓂ ᓴᖅᑮᓚᐅᖅᓯᒪᒐᒪ ᐃᖏᕋᓯᓕᖅᑕ: 
ᓄᓇᕗᒻᒥ ᐃᖏᕋᔪᓕᕆᓂᕐᒧᑦ ᐸᕐᓇᐅᑎᒥᒃ, ᑖᒃᑯᐊ 
ᐅᖃᐅᓯᖃᖅᓯᒪᔪᑦ ᑮᓇᐅᔭᓕᐅᕐᓕᕐᒧᑦ 
ᐱᕈᑦᑎᐊᕈᓐᓇᖁᓪᓗᒋᑦ ᖃᓄᐃᖁᓇᒋᑦ 
ᓄᓇᕗᒻᒥᐅᓄᑦ ᐊᒻᒪᓗ ᑖᒃᑯᐊ $4.66 ᒥᓕᐊᓐ 85-
ᐳᓴᓐᑲᓴᖏᓪᓘᓐᓃᑦ ᐊᑭᑐᔪᖅᑐᕈᑎᓄᑦ 
ᐃᖏᕐᕋᔪᓕᕆᓂᕐᒧᑦ ᑐᕌᖓᔪᓂᑦ, ᑐᕌᖓᓂᐊᕐᖓᑕ 
ᖃᖓᑕᓂᕐᒧᑦ, ᓄᓇᒃᑯᑦ, ᐃᒪᒃᑯᓪᓗ. 

ᐆᑦᑑᑎᖃᓂᐊᖅᑯᖓ ᐊᑐᖅᑕᐅᔪᒫᖅᑐᒥᑦ. 
 

ᒥᑦᑕᕐᕖᑦ 
 
ᖃᐅᔨᒪᒐᔅᓯ ᖃᖓᑕᓲᒃᑯᕕᐅᔪᑦ ᑕᒪᒃᑯᐊ ᐊᕐᕌᒍᓕᒫᑦ 
ᐃᖏᕋᔾᔪᑎᒋᖃᑦᑕᕐᓂᐊᕋᑦᑎᒍᑦ ᓱᓕ. ᐅᕙᒍᓪᓕ 
ᐱᓕᕆᕕᐅᔪᒍᑦ ᑲᒪᔭᕆᐊᖃᕋᑦᑕ ᒥᑦᑕᕐᕕᐅᔪᑦ 
ᖃᓄᐃᖏᑦᑎᐊᖁᓪᓗᒋᑦ ᐊᑦᑕᓇᖏᑦᑎᐊᖁᓪᓗᒋ  
ᖃᖓᑕᓲᑦ ᐊᐅᓚᓂᕆᕙᑦᑕᖏᓐᓄᑦ. 
 
2010-2011 ᐱᔭᕇᓚᐅᕐᒥᔪᒍᑦ ᓄᑖᖑᔪᒥᑦ 
ᖃᖓᑕᓲᒃᑯᕕᐅᔪᒥᑦ ᓴᓇᓗᑕ ᐃᑉᐱᐊᖅᔪᒻᒥ, 
$600,000 ᓴᓂᕐᕙᖅᓯᒪᔭᕗᑦ ᐊᑐᖅᑕᐅᓂᐊᖅᑐᑦ 
ᐃᓕᓯᓂᕐᒧᑦ, ᑕᒻᒪᕇᒃᑯᑎᐅᒐᔭᖅᑐᓄᑦ ᐊᒻᒪᓗ 
ᑕᐃᒃᑯᓇᓐᖓᑦ ᓈᓚᐅᓯᕆᔨᐅᔪᓂᑦ ᑕᕝᕙᓐᖓᑦ 
ᓇᓂᓯᕕᒻᒥᑦ.  
 
ᖃᒪᓂᑦᑐᐊᒥᑦ $250,000 ᐊᑐᕐᓂᐊᕐᒥᔪᒍᑦ 
ᐸᕐᓇᓂᕐᒧᑦ, ᑎᑎᕋᐅᔭᕐᓂᕐᒧᑦ ᒥᑦᑕᕐᕕᐅᔪᓂᑦ ᐊᒻᒪᓗ 
ᑕᐃᒃᑯᐊ ᐊᒥᓲᓂᖅᓴᐅᕙᓕᕐᖓᑕ ᖃᖓᑕᓲᑦ 
ᑎᑭᑉᐸᑦᑐᑦ ᑕᐃᑯᖓ ᐅᔭᕋᓐᓂᐊᕐᕕᒃ ᐱᔾᔪᑎᒋᓪᓗᒍ. 
 
$600,000-ᖑᔪᑦ ᐊᑭᑐᔫᑎᓂᑦ ᐊᕝᕗᖓᕐᓂᐊᕐᒥᔪᑦ 
ᒥᑦᑕᕐᕕᖓ ᖃᐃᕆᓕᖅᓱᖅᑕᐅᓂᖓᓄᑦ ᑭᒻᒥᕈᒻᒥ. 
ᑐᐊᐸᑦᑕᕐᓗᑎᓪᓗ ᐊᒻᒪᓗ ᒪᓂᖅᑭᓴᖅᑕᐅᓗᑎᑦ 
ᐳᔫᒃᑲᐃᔾᔪᑎᒥᓪᓗ ᐃᓕᔭᐅᓗᑎᑦ. 
 
ᐃᒃᓯᕙᐅᑖᖅ, ᑕᕝᕙ ᖃᖓᑕᓲᒃᑯᕕᓐᓂ 
ᐱᓕᕆᐊᓪᓗᐊᑕᕆᓂᐊᖅᑕᕗᑦ 2010-2011-ᒥᑦ. 
ᐊᓯᖏᓐᓂᑦᑕᐅᖅ ᐱᓕᕆᐊᑕᖃᕐᒥᔪᖅ ᑖᒃᑯᐊ 
ᐊᑖᓃᑦᑐᑦ $250,000. ᑲᑎᓐᖓᑎᑕᐅᔪᑦ ᒥᑭᑦᑑᑎᑦ 
ᐊᑭᑐᔫᑎᑦ $800,000-ᓂᑦ ᓴᓂᕐᕙᐃᓯᒪᔪᒍᑦ 
ᑖᒃᑯᓄᖓ ᐱᖃᓯᐅᑎᓂᐊᕐᒥᔪᑦ ᓄᑖᖑᔪᓂᑦ  

ᒥᑦᑕᕐᕕᓐᓄᑦ ᓄᓇᓯᐅᑎᓕᕆᔾᔪᑏᑦ, ᓄᓇᓯᐅᑏᑦ 7-
ᓂᑦ ᓄᓇᓕᓐᓂᑦ ᐊᒻᒪᓗ ᐃᑦᑕᖅᑎᕈᑎᐅᔪᑦ 
ᓇᓗᓇᐃᒃᑯᑕᐃᑦ. 
 
ᐊᑭᑐᔫᑎᓂᓪᓗᑦᑕᐅᖅ ᓂᐅᕕᖃᑦᑕᓂᐊᕐᒥᔪᑦ 
ᒥᑭᓐᓂᖅᓴᐅᔪᓂᑦ ᑕᕝᕙᓂ ᓴᓂᕐᕙᐃᓯᒪᔪᒍᑦ $1.7 
ᒥᓕᐊᓐᓂᑦ ᐊᑐᖅᑕᐅᒐᔭᖅᑐᑦ ᓂᐅᕕᕈᑕᐅᓗᓂ 
ᐅᓯᓕᖅᓲᑎᓄᑦ ᐃᖃᓗᑦᑑᑦᑎᐊᒥ, ᑲᖏᖅᖠᓂᕐᒥᑦ 
ᐊᒻᒪᓗ ᐊᐳᑏᔭᐃᔾᔪᑦ ᒥᑦᑎᒪᑕᓕᒻᒧᑦ ᐊᒻᒪ 
ᓴᓂᕋᔭᒻᒥᑦ ᓴᓪᓕᓂᓗ.  
 

ᓄᓇᒥ ᐃᖏᕐᕋᔪᓕᕆᓂᖅ 
 
ᑕᐃᒫᒃ ᐊᕐᕌᒍᓕᒫᒧᑦ ᐊᑐᖃᑦᑕᖅᑐᒍᑦ $500,000-
ᓂᑦ ᓄᓇᓕᓐᓂ ᓯᓚᑖᓄᑦ ᐊᑐᕆᐊᓕᓐᓄᑦ. ᑖᓐᓇ 
ᓄᓇᓕᓐᓂ ᐊᑐᖅᑕᐅᑦᑎᐊᖃᑦᑕᖅᓯᒪᒻᒪᕆᒻᒪᑦ. 
 
ᐅᖃᕈᒪᓪᓗᖓ ᑭᓯᐊᓂᓕ ᐊᕐᕌᒍᓛᖅᑐᒥᑦ 
ᐱᖃᓯᐅᑎᓯᒪᖏᒻᒪᑕ $500,000 
ᐊᑐᐃᓐᓇᐅᑎᑕᐅᓕᕋᔭᖅᑑᒐᓗᐊᑦ ᓄᑖᖑᔪᒃᑯᑦ 
ᐊᕐᕌᒎᓛᖅᑐᒥ ᐱᖃᓯᐅᔾᔭᐅᓯᒪᓛᖅᑐᖅ.  
 

ᑐᓚᑦᑕᕐᕕᕋᓛᒃ 
 
ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ 
ᐅᕙᑦᑎᓐᓂᒃ ᐱᔭᕇᓚᐅᖅᑐᑦ ᓄᓇᕗᒻᒥ ᒥᑭᑦᑐᓂᒃ 
ᐅᒥᐊᒃᑯᕕᐅᒐᔭᖅᑐᒥᒃ ᐅᓂᒃᑳᒥ 2006 ᐅᓂᒃᑳᖑᔪᑦ 
ᑕᒪᒃᑯᐊ ᒥᑭᔪᓄᑦ ᐅᒥᐊᒃᑯᕕᐅᔪᑦ ᓄᓇᓕᓐᓄᑦ 
ᐃᑲᔪᖅᐹᓪᓕᕋᑕᕐᖓᑕ ᐊᑦᑕᓇᙱᓂᖅᓴᐅᓗᑎᒃ 
ᐊᒻᒪᓗ ᖃᓄᐃᓕᐅᖅᐸᓪᓕᐊᔾᔪᑕᐅᓗᑎᒃ. 
ᐅᑉᐱᕈᓱᒃᑲᑦᑕᓗ ᑕᒪᒃᑯᐊ ᐅᒥᐊᒃᑯᕕᐅᔪᑦ 
ᐱᑕᖃᕆᐊᖃᓪᓚᕆᒻᒪᑕ.  
 
ᐊᔪᐃᓐᓇᑲᓐᓂᖃᑦᑕᓂᐊᖅᑐᒍᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ ᑮᓇᐅᔭᑎᒍᑦ 
ᐃᑲᔪᕈᓐᓇᖁᓪᓗᒋᑦ ᑕᒪᒃᑯᓄᖓ $500,000-ᓂᒃ  

ᐃᑲᔪᖅᓯᒪᒻᒥᔪᒍᑦ ᐊᑭᑐᔪᖅᑐᕈᑎᑦᑎᓐᓂᒃ ᑕᒪᒃᑯᐊ 
ᓴᓇᒋᐊᖅᑕᐅᖁᓪᓗᒋᑦ ᐃᒪᕐᒥᐅᑕᓕᕆᔾᔪᑕᐅᕙᑦᑐᑦ 
ᐊᑐᓕᖅᑎᑕᐅᓂᐊᕐᖓᑦ ᓄᓇᕗᒻᒥ ᒥᑭᑦᑐᓄᑦ 
ᐅᒥᐊᒃᑯᕕᐅᓂᐊᖅᑐᒥᒃ ᐅᓂᒃᑳᖅ.  
 

ᐱᕙᓪᓕᐊᔪᓕᕆᓂᖅ 
 
ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᐅᖃᐅᓯᕆᖅᑲᐅᒻᒥᔭᒃᑲ 
$700,000-ᓂᒃ ᐊᑐᐃᓐᓇᖅᑕᖃᕐᒪᑦ 
ᓇᓗᓇᐃᖅᓯᒪᔪᑦ ᐸᕐᓇᑕᐅᓂᖓᓄᑦ 
ᑎᑎᕋᐅᔭᖅᑕᐅᓂᖓᑦ ᑭᕙᓪᓕᕐᒥ ᐳᓚᕋᑦᑐᓄᑦ 
ᑐᑭᓯᒋᐊᕐᕕᒃ ᑭᕙᓪᓕᖅ ᑕᐃᒪᐃᑦᑐᖃᙱᑦᑐᑑᒻᒪᑦ 
ᓴᖅᑭᔮᖅᑎᑎᔾᔪᑕᐅᓂᐊᖅᑐᓂᒃ ᓄᓇᓕᓐᓂᑦ 
ᐊᕕᑦᑐᖅᓯᓯᒪᔪᓂᒃ ᐳᓚᕋᑦᑐᓄᑦ 
ᐅᐸᑦᑕᐅᔪᓐᓇᖅᑐᓄᑦ. ᐊᑐᖅᑕᐅᖃᑦᑕᓂᐊᕐᒥᔪᖅ 
ᐋᖅᑭᓱᖅᐸᓪᓕᐊᓇᓱᓪᓗᒍ ᑕᒪᓐᓇ.  
 
ᐃᒃᓯᕙᐅᑖᖅ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ 2010-2011 ᐊᑭᑐᔪᖅᑐᕈᑎᖏᑦ 
ᐊᑐᖅᑎᐊᕐᓂᐊᖅᐳᑦ ᑮᓇᐅᔭᓂᒃ 
ᐊᒥᒐᖅᓯᒪᒐᓗᐊᖅᑎᓪᓗᒋᑦ. ᖃᐅᔨᒪᔪᐃᓐᓇᐅᔪᒍᑦ 
ᓱᓕ ᐱᔭᔅᓴᓕᒻᒪᕆᐅᒐᓗᐊᕋᑦᑕ. ᐄ, 
ᖃᓄᖅᑑᑲᓐᓂᕈᒪᒐᓗᐊᖅᑐᑕᓗ. 
 
ᑕᐃᒪᓕ ᖃᐅᔨᒪᑦᑎᐊᕋᓱᓐᓂᐊᖅᑯᒍᑦ ᑮᓇᐅᔭᑎᒍᑦ 
ᒐᕙᒪᑐᖃᒃᑯᓐᓂᒃ ᑕᖅᑲᒃᑯᓇᙵᑦ ᓄᓇᓕᓐᓂᓪᓗ. 
ᐊᒻᒪᓗ ᑕᒪᒃᑯᐊ ᑮᓇᐅᔭᓂᒃ ᐊᑐᕈᑎᒋᕙᑦᑕᕗᑦ 
ᓴᖅᑭᔮᖏᓐᓇᓂᐊᕐᒪᑕ ᓄᓇᕗᒻᒥ ᑮᓇᐅᔭᑦ 
ᐃᓅᓯᖏᓐᓄᑦ ᐊᒻᒪᓗ ᑮᓇᐅᔭᓕᐅᕋᓱᓐᓂᕐᒧᑦ ᑕᒫᓂ 
ᓄᓇᕗᒻᒥ. 
 
ᑭᐅᔪᓐᓇᕈᒪ ᑭᐅᓇᓱᖃᑦᑕᕐᓂᐊᕆᕗᖓ 
ᒪᓕᒐᓕᐅᖅᑎᐅᖃᑎᒃᑲᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᐃᓚᒋᔪᒪᔭᕐᓂᒃ ᑕᑲᓄᖓ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᑲᑎᒪᔩᑦ ᐊᖏᖅᐹ ᑖᓐᓇ 
ᑕᑯᓄᙵᖃᑎᖃᕈᓐᓇᕐᖓᑦ ᐊᐱᖅᓱᖅᑕᐅᕕᒻᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ ᐃᑲᔪᖅᑎᒋᔭᖏᑦ 
ᐃᑎᖅᑎᖃᑕᐅᔪᓐᓇᕈᕕᒋᑦ. 
 
ᖁᔭᓐᓇᒦᒃ. (ᑐᓵᔨᑎᒍᑦ) ᓇᓗᓇᐃᖅᓯᒪᓂᐊᕐᖓᑦ 
ᒥᔅᑕ ᑕᑉᑑᓇ, ᑖᒃᑯᐊ ᑭᒃᑰᒻᒪᖔᑎᒃ 
ᐅᖃᐅᓯᕆᓚᐅᕐᒥᒃᑭᒃ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᓕᖅᐱᓃᖅᑐᖅ ᑐᖏᓕᕆᔭᖓ ᕚᕝ 
ᓛᖕ. ᓴᐅᒥᓐᓂ ᐃᑲᔪᖅᑎᖓ ᑐᖏᓕᒪ 
ᐃᖏᕐᕋᔪᓕᕆᓂᕐᒧᑦ ᒥᑐᓴᓕ ᑯᓄᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᑕᐃᒪ ᐃᒃᓯᕙᐅᑕ ᑲᑎᒪᔨᕋᓛᖑᔪᑦ 
ᐅᖃᐅᓯᔅᓴᖃᖅᐹ ᒪᑐᐃᖅᓯᔾᔪᑎᓂᒃ? ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑉᐳᖓ ᐅᖃᐅᓯᕆᐊᔅᓴᖅ ᑲᑎᒪᔨᕋᓛᖑᔪᓂᒃ 
ᐱᕙᓪᓕᐊᔪᓕᕆᔨᒃᑯᓐᓂᒃ ᑕᕝᕗᖓ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᓕᖅᑎᓪᓗᒋᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 2010-
2011 ᐊᑭᑐᔪᖅᑐᕈᑎᔅᓴᖏᓐᓄᑦ.  

ᖃᐅᔨᒪᒐᑦᑕᓗ ᐊᑭᑐᔪᖅᑐᕈᑎᔅᓴᐃᑦ ᐊᑐᖅᑐᔅᓴᑦ 
2010-2011 5.5 ᒥᓕᐊᓐᖑᒻᒪᑦ ᐊᑭᑐᔫᑎᓄᑦ 
5.833 ᒥᓕᐊᓐᖑᓚᐅᖅᑐᑦ 2009-2010 ᐊᒻᒪᓗ 
9.47 ᒥᓕᐊᓐ 2008-2009. ᑖᒃᑯᓄᖓᓕ 2010-
2011 ᐊᑭᑐᔪᖅᑐᕈᑎᒋᔪᒪᔭᖏᑦ 
ᐃᒃᐱᒍᓱᓪᓗᐊᑕᖅᑐᑦ ᐃᖏᕐᕋᔪᓕᕆᓂᕐᒧᑦ 
ᐱᖁᑎᔪᐊᓂᑦ ᓲᕐᓗ ᖃᖓᑕᓲᒃᑯᕕᒻᒥ 
ᓴᓇᒋᐊᖅᑕᐅᓂᖏᑦ ᒥᑦᑕᕐᕕᐅᔪᓪᓗ.  
 
ᖃᐅᔨᓚᐅᕆᕗᒍᓪᓗ $700,000 ᓴᓂᕐᕙᖅᑕᐅᓯᒪᔪᑦ 
ᑭᕙᓪᓕᕐᒥᑦ ᐳᓚᕋᑦᑐᓄᑦ ᑐᑭᓯᒋᐊᕐᕕᐅᒐᔭᖅᑐᒧᑦ 
ᑕᕝᕙᓂ 2010-2011 ᐊᑭᑐᔪᖅᑐᕈᑎᓂᑦ. 
ᖃᐅᔨᒪᒐᓗᐊᖅᑎᓪᓗᑕ ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᑎᔭᕆᐊᖃᕐᓂᐊᕐᒥᔪᑦ ᑕᒪᒃᑯᓄᖓ 
ᐊᒥᓱᑲᓪᓚᐅᔪᑦ ᓯᕕᑦᑐᔪᒧᑦ ᐊᑭᑐᔪᖅᑐᓄᑦ 
ᐱᓕᕆᐊᕆᔪᒪᔭᖏᓐᓄᑦ ᑭᓯᐊᓂ 
ᖁᓚᓕᖁᔨᓐᖏᑦᑐᒍᑦ ᐱᕙᓪᓕᐊᔪᓕᕆᓂᕐᒧᑦ 
ᑲᒪᒋᔭᕆᐊᖃᖅᑕᖏᓐᓂ.  
 
ᐃᒃᓯᕙᐅᑖᖅ, ᔮᓐᓄᐊᕆ 2009 ᑮᓇᐅᔭᑦ 
ᐊᑐᖅᑐᔅᓴᐅᔪᑦ ᐃᓗᓕᖃᓚᐅᕐᖓᑕ 
ᓱᒃᑲᓕᓕᖅᑎᑕᐅᕙᓪᓕᐊᓂᖓᓄᑦ ᐸᓐᓂᖅᑑᒥ 
ᐅᒥᐊᒃᑯᕕᐅᒐᔭᖅᑐᖅ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ 2010-2011 
ᐊᑭᑐᔪᖅᑐᕈᑎᔅᓴᖏᑦ ᐱᖃᓯᐅᔾᔨᔪᑦ $500,000 
ᑮᓇᐅᔭᖃᖅᑎᑦᑎᓂᕐᒧᑦ ᓄᓇᕗᑦ ᒐᕙᒪᒃᑯᖏᑕ 
ᐃᑲᔪᕈᑎᒋᓂᐊᖅᑕᖏᓐᓂ ᐅᒥᐊᒃᑯᕕᐅᓂᐊᖅᑐᓂᑦ 
ᒥᑭᑦᑐᓄᑦ ᓄᓇᕗᒻᒥ ᓄᓇᓕᓐᓂ. ᐊᒻᒪᓗ, 
ᑎᓕᐅᕆᓚᐅᕆᕗᒍᑦ ᒥᓂᔅᑕᐅᔪᒥᑦ 
ᓴᖅᑮᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᑎᖏᓐᓂ 
ᒪᓕᒐᓕᐅᕐᕕᒻᒥ ᓇᓗᓇᐃᖅᓯᒪᑦᑎᐊᖅᑐᓂᑦ ᓇᓕᐊᒃ 
ᑮᓇᐅᔭᖅᑖᖅᑎᑕᐅᓯᒪᓕᕐᒪᖔᑕ ᓄᓇᓖᑦ.  
 
ᔫᓐ 2009, ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᕋᓛᕆᔭᖏᑦ 
ᐃᑦᑑᔪᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑰᑕᖏᑦ ᐊᒻᒪ 
ᐅᒥᐊᒃᑯᕖᑦ ᓴᖅᑭᓚᐅᕐᒪᑕ. 8-ᖑᔪᓂ 
ᐊᑐᓕᖁᔭᐅᔪᓂᑦ ᐃᒫᒃ: “ᑖᒃᑯᐊ ᑲᑎᒪᔨᕋᓛᑦ 
ᐊᑐᓕᖁᓪᓗᒋᑦ ᒐᕙᒪᑐᖃᒃᑯᑦ ᐱᕙᓪᓕᐊᖁᓪᓗᒋᑦ  

ᐊᑐᓕᖅᑎᑦᑎᕙᓪᓕᐊᓗᑎᑦ ᐱᓕᕆᖃᑎᖃᕐᓗᑎᑦ 
ᓄᓇᕗᑦ ᒐᕙᒪᒃᑯᖏᓐᓂ. ᑖᒃᑯᓇᓐᖓᑦ 
ᐊᑐᓕᖁᔭᐅᓗᐊᖅᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐱᓕᕆᔪᓂᑦ 2005-ᒥ ᓄᓇᕗᒻᒥ ᒥᑭᑦᑐᓂᑦ 
ᐅᒥᐊᒃᑯᕕᓐᓄᑦ ᐅᓂᒃᑳᖓᓐᓄᑦ.” 
 
ᐊᒻᒪᓗᑦᑕᐅᖅ, ᒐᕙᒪᑐᖃᒃᑯᑦ ᑭᐅᔾᔪᑎᒋᓚᐅᖅᑕᖓ 
ᑖᒃᑯᓇᓐᖓᑦ ᐅᓂᒃᑳᖓᓐᓄᑦ ᓴᖅᑭᑕᐅᓚᐅᖅᑐᖅ 
ᓅᕕᕝᕙ 18, 2009 ᐊᒻᒪᓗ ᑕᕝᕙᓂ 
ᓇᓗᓇᐃᖅᓯᓯᒪᓚᐅᕐᖓᑦ ᒫᓐᓇᒧᑦ ᐸᕐᓇᓯᒪᓐᖏᑦᑐᖅ 
ᓂᐅᕋᐃᕕᐅᖃᑦᑕᓂᐊᖅᑐᒥ ᐃᖃᓗᒐᓱᑦᑎᐅᔪᓄᑦ 
ᐱᑕᖃᔾᔮᖏᒻᒪᑦ ᓄᓇᕗᒻᒥ ᑭᓯᐊᓂ ᑕᒪᒃᑯᐊ 
ᐃᖃᓗᖅᓯᐅᑎᒋᔭᕗᑦ ᐃᑲᔪᖅᑐᖃᑦᑕᕆᐊᖃᕋᑦᑎᒍ 
ᑕᐃᒪᐃᑦᑐᑎᒍᑦ.  
 
ᖁᕕᐊᓱᒃᐳᒍᓪᓗ ᒥᓂᔅᑕᐅᔪᖅ ᓴᖅᑮᓚᐅᕐᖓᑦ 
ᒪᓕᒐᓕᐅᕐᕕᒻᒥ ᔫᓐ 5, 2009, ᓄᑖᕐᖑᕆᐊᖅᓯᒪᔪᑦ 
ᓄᓇᕗᒻᒥ ᐃᖏᕐᕋᔪᓕᕆᔨᒧᑦ ᐸᕐᓇᒍᑕᐅᔪᖅ 
ᐃᖏᕐᕋᓯᓕᖅᑕ ᑖᒃᑯᐊ ᐃᓚᖏᑦ ᑐᕌᒐᕆᔭᐅᔪᑦ 
ᐊᑐᓕᖅᑎᑎᓪᓗᑎᑦ ᒐᕙᒪᑐᖃᒃᑯᓐᓂ ᒥᑭᑦᑑᑎᓄᑦ 
ᐅᒥᐊᒃᑯᕕᐅᒐᔭᖅᑐᒥ ᓄᓇᕗᒻᒥ ᐊᒻᒪᓗ 
ᓴᖅᑭᑎᑉᐸᓪᓕᐊᓗᒍ ᐊᒻᒪᓗ ᐅᖓᕙᕆᐊᕐᓗᒍ 
ᒥᑭᑦᑑᑎᓄᑦ ᐅᒥᐊᓄᑦ ᐅᒥᐊᒃᑯᕕᐅᒐᔭᖅᑐᓄᑦ 
ᐊᓯᖏᓐᓂ ᓄᓇᓕᓐᓂ.  
 
ᒥᓂᔅᑕᐅᔪᕐᓗ ᓵᑦᑎᓐᓃᑎᓪᓗᒍ ᑕᐅᕙᓐᖓᑦ 
ᓂᐅᕐᕈᓚᐅᖅᓯᒪᒻᒪᑦ ᓛᐸᑐᐊᒧᑦ ᖃᐅᔨᓴᕐᓂᐊᕐᓗᓂ 
ᐊᒻᒪᓗ ᓴᖅᑮᓚᐅᕐᖓᑦ ᒪᓕᒐᓕᐅᕐᕕᒻᒨᓚᐅᖅᑎᓪᓗᒍ 
ᑕᒫᓂ ᐅᓪᓗᒥᐅᖅᑲᐅᔪᖅ. ᕿᓚᓈᖅᐳᒍᓪᓗ 
ᓴᖅᑮᓂᐊᕋᑎᑦ ᕿᒥᕐᕈᓂᐊᕐᓂᑎᓐᓄᑦ. 
 
ᖁᕕᐊᓱᓚᐅᕐᒥᔪᒍᑦ ᐅᖃᐅᔾᔭᐅᒋᐊᔅᓴᖅ ᒥᓂᔅᑕᐅᔪᖅ 
ᓵᖓᓃᑎᓪᓗᒋᑦ ᐃᖏᕐᕈᔪᓕᕆᔨᒃᑯᓐᓂ ᑲᓇᑕᒥ 
ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓂ  



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐃᖏᕐᕋᔪᓕᕆᔨᒃᑯᓐᓂ ᐊᖏᕋᑖᕐᓂᑰᒻᒪᑕ ᑲᑐᔾᔨᓗᑎᑦ 
ᖃᐅᔨᓴᕐᓂᐊᕐᓗᑎᑦ ᐃᒪᕐᒥᐅᑕᓕᕆᓂᕐᒧᑦ 
ᑭᓐᖒᒪᔭᐅᔪᓂᑦ ᓄᓇᕗᒻᒥ. ᕿᓚᓈᖅᐳᒍᓪᓗ 
ᐊᔾᔨᖓᓂ ᐱᓂᐊᕆᐊᔅᓴᖅ ᑖᔅᓱᒥᖓ 
ᖃᐅᔨᓴᕐᓂᐅᓂᐊᖅᑐᖅ ᐱᔭᕇᖅᐸᑦ ᐊᒻᒪᓗ, 
ᑎᓕᐅᒃᑲᓂᖅᑐᒍ ᒥᓂᔅᑕ ᓴᖅᑭᔮᖁᓪᓗᒍ 
ᒪᓕᒐᓕᐅᕐᕕᒻᒥ.  
 
ᑕᒪᒃᑯᐊᓕ ᑲᔪᓯᑦᑎᐊᕈᓐᓇᕐᓂᖏᑦ ᒥᑭᑦᑑᑏᑦ 
ᐅᒥᐊᒃᑯᕕᐅᒐᔭᖅᑐᑦ ᒪᑭᒪᒍᓐᓇᖅᑐᑎᓪᓗ 
ᐃᑲᔪᖅᑐᐃᑲᓐᓂᖅᑯᒍᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑕᐅᒍᒪᓪᓗᑎᑦ ᐊᒻᒪᓗᑦᑕᐅᖅ 
ᑐᓴᐅᒪᑎᑕᐅᖏᓐᓇᕈᒪᕗᒍᑦ 
ᐱᕙᓪᓕᐊᓂᐅᖃᑦᑕᓂᐊᖅᑐᓂᑦ ᑕᒪᓐᓇ ᐃᖃᓗᓐᓂ 
ᑐᓚᑦᑕᕐᕕᐅᒐᔭᖅᑐᒥ.  
 
ᐃᒃᓯᕙᐅᑖᖅ, ᖃᐅᔨᒪᕗᒍᓪᓗ ᐊᓯᔾᔩᓯᒪᓕᕐᖓᑕ 
ᑮᓇᐅᔭᖃᑦᑎᑦᑎᒋᕙᑦᑕᖏᑦ ᓯᓚᑖᓅᖓᔪᓂᑦ ᑖᒃᑯᐊ 
2010-2011 $500,00-ᖑᒻᒪᑦ ᑭᓯᐊᓂᓕ 
ᐱᔭᐅᔪᓐᓇᖅᑐᑦ ᓄᓇᓕᓐᓄᑦ ᑮᓇᐅᔭᖃᖅᑎᑕᐅᓗᑎᑦ 
ᐊᐅᓚᔾᔪᑎᖏᓐᓂ ᒪᑭᒪᔾᔪᑎᖏᓂᓪᓗ. 
ᑎᓕᐅᕆᕗᒍᓪᓗ ᒥᓂᔅᑕᐅᔪᒥᑦ ᓴᖅᑮᖃᑦᑕᖁᓪᓗᒍ 
ᐅᓂᒃᑳᖑᔪᒥᑦ ᒪᓕᒐᓕᐅᕐᕕᒻᒥ ᐱᔾᔪᑎᖃᖅᑐᖅ 
ᐊᑐᖃᑦᑕᖅᓯᒪᔭᖏᓐᓂ ᑕᕝᕙᓂ 
ᓇᓗᓇᐃᔭᖅᓯᒪᑦᑎᐊᖅᑐᓂᓪᓗ ᓇᓕᐊ ᓄᓇᓕ 
ᑮᓇᐅᔭᓂᑦ ᐱᓚᐅᕐᒪᖔᑕ.  
 
ᐃᒃᓯᕙᐅᑖᖅ, ᐅᑭᐊᔅᓵᖓᓂ 2006 
ᒪᓕᒐᓕᐅᖅᑎᒃᑯᑦ ᐱᖁᔨᕗᖔᕈᒻᒥ 
ᐊᖏᓚᐅᖅᓯᒪᒻᒪᑕ ᒐᕙᒪᒃᑯᓐᓂᑦ ᑎᓕᐅᕆᔪᑦ 
ᐱᓕᕆᖃᑎᖃᖁᓪᓗᒋᑦ ᐅᑭᐅᖅᑕᖅᑐᒥ 
ᖃᖓᑕᓲᓕᕆᓂᕐᒧᑦ ᓴᖅᑮᖁᓪᓗᒋᑦ 
ᖃᓄᖅᑑᕈᑎᔅᓴᐅᔪᒥᑦ. ᖃᖓᑕᓲᑦ 
ᑐᕚᕆᔭᐅᑦᑎᐊᕈᓐᓇᖅᑐᒥᒃ ᑕᒪᒃᑯᓄᖓ 
ᑐᕌᖓᓗᐊᖅᑐᒥ ᓄᓇᕗᒻᒥ ᒥᑭᓂᖅᓴᐅᔪᓄᑦ  

ᓄᓇᓕᓐᓄᑦ ᐃᓱᒫᓗᒍᑕᐅᓪᓗᐊᖏᒻᒪᑦ ᐱᓗᐊᖅᑐᒥᒃ 
ᐅᖓᓯᓐᓂᖅᐹᒥᒃ ᓄᓇᓕᓐᓂ. 
 
ᐃᑲᔪᖅᑐᐃᔪᒍᑦ ᑕᒪᒃᑯᓂᖓ 
ᐱᐅᓯᕚᓪᓕᕈᑕᐅᒍᓐᓇᖅᑐᓂ ᓄᓇᕗᒻᒥ 
ᖃᖓᑕᓲᒃᑯᕕᓐᓄᑦ. ᓱᖅᑯᐃᓱᑉᐳᓯᓗ ᒐᕙᒪᒃᑯᑦ 
2003- ᓄᓇᕗᒻᒥ ᖃᖓᑕᓲᓕᕆᓂᕐᒧᑦ ᖃᐅᔨᓴᕐᓂᖅ 
ᓇᓗᓇᐃᖅᓯᓚᐅᕐᒪᑕ ᐱᖁᑎᖅᔪᐊᑦ 
ᐱᑕᖃᕆᐊᖃᕐᓂᖏᓐᓂᑦ 
ᐱᔨᑦᑎᑦᑎᐊᖃᑦᑕᕈᓐᓇᕐᓂᐊᕐᖓᑕ ᖃᖓᑕᓲᑎᒍᑦ. 
ᑕᑭᓂᖏᑦ ᒥᑦᑕᕐᕕᐅᔪᑦ 
ᑎᑭᑕᐅᙱᓚᕿᔾᔪᑎᒋᓕᖃᑦᑕᕐᖓᒋᑦ ᐊᒻᒪᓗ 
ᐊᑭᑦᑐᕈᑕᐅᒃᑲᓐᓂᖅᐸᑦᑐᑎᑦ ᖃᐅᔨᒪᓪᓗᑕᓗ.  
 
ᑕᐃᓐᓇ ᐸᓐᓂᖅᑑᒥ ᒥᑦᑕᕐᕕᖓᑦ ᓄᑦᑎᖅᑕᐅᑉᐸᑦ 
ᐱᖃᓯᐅᔾᔭᐅᓯᒪᔪᑦ ᐸᕐᓇᒍᑎᖏᓐᓂᒃ ᐊᕐᕌᒍᓂ 
ᑕᓪᓕᒪᓂᒃ ᑐᓴᖅᑎᑕᐅᖃᑦᑕᕈᒪᓂᐊᖅᑯᒍᓪᓗ 
ᐱᕙᓪᓕᐊᓂᖓᓂᒃ.  
 
ᑖᒃᑯᐊ ᑐᕌᖅᑕᐅᔪᑦ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ 
ᐃᒪᐃᑦᑑᕗᑦ, ᒪᑐᐃᖓᑦᑎᐊᕋᓗᐊᕐᒪᖔᑦ ᓄᓇᕗᒻᒥ 
ᐃᖏᕐᕋᔪᓕᕆᓂᕐᒧᑦ ᐊᑐᓂᑦ ᓄᓇᓕᐅᔪᑦ 
ᐱᖁᑎᖅᔪᐊᖃᕋᓗᐊᕐᒪᖔᑕ ᑕᐃᒪᐃᑦᑐᓂᒃ. ᐊᒻᒪᓗ 
ᖃᖓᑕᓲᒃᑯᕕᐅᔪᑦ ᑐᕌᒐᕆᔭᐅᔪᑦᑕᐅᖅ ᒐᕙᒪᒃᑯᑦ 
ᐊᑐᖃᑦᑕᕐᓂᖏᑦ ᐃᖏᕐᕋᔪᓕᕆᓂᕐᒥᒃ ᐊᒻᒪᓗ 
ᖃᐅᔨᒋᐊᒃᑲᓐᓂᕐᓗᑎᑦ ᒐᕙᒪᒃᑯᑦ 
ᖃᖓᑕᓲᖅᑕᐅᕙᓐᓂᖓᓄᑦ. 
 
ᑎᓕᐅᕆᕗᒍᓪᓗ ᒥᓂᔅᑕᐅᔪᒥᑦ 
ᐊᑐᓕᖅᑎᑦᑎᖁᓪᓗᒋᑦ ᓴᓇᒋᐊᖅᑕᐅᓂᖏᓐᓄᑦ 
ᖃᖓᑕᓲᒃᑯᕖᑦ ᐊᑐᖅᑕᐅᕙᑦᑐᓂ ᓄᓇᕗᒻᒥ 
ᖃᖓᑕᓯᕙᑦᑐᓂᑦ. ᐃᑲᔪᖅᑐᐃᕗᒍᓪᓗ 
ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓗᑕ 
ᐱᐅᓯᕚᓪᓕᕐᓂᖓᓐᓄᑦ ᖃᖓᑕᓲᒃᑯᕕᒋᔭᑦᑎᓐᓂ 
ᐱᖃᓯᐅᑎᓗᒍ ᐃᖃᓗᓐᓂ ᖃᖓᑕᓲᒃᑯᕕᖓᑦ. 
 
ᐊᕐᕌᒍᑕᒫᑦ ᑲᑎᒪᓂᖃᖅᑎᓪᓗᒋᑦ ᐃᖃᓗᑦᑑᑦᑎᐊᕐᒥ, 
ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ  

ᐱᖁᔨᕗᖔᓚᐅᕐᖓᑕ ᖃᖓᑕᖃᑦᑕᓂᕐᒥᒃ ᓄᓇᕗᒻᒥ. 
ᑲᑎᒪᔨᕋᓛᕐᓗ ᕿᓚᓈᖅᐳᑦ ᐊᔾᔨᖓᓂᒃ 
ᐱᓂᐊᕆᐊᔅᓴᑦ ᖃᓄᖅ ᑭᐅᑦᑕᓚᐅᕐᒪᖔᑕ 
ᐱᖁᔨᕗᖔᕈᑎᒧᑦ ᑎᓕᐅᕆᓪᓗᑎᓪᓗ ᒥᓂᔅᑕᐅᔪᒥᒃ 
ᓴᖅᑮᖁᓪᓗᒋᑦ ᒪᓕᒐᓕᐅᕐᕕᒻᒥ.  
 
ᐃᒃᓯᕙᐅᑖᖅ, ᐋᒡᒌᓯ 10, 2007 ᒐᕙᒪᑐᖃᒃᑯᑦ 
ᐅᖃᓚᐅᕐᒥᒻᒪᑕ ᑲᓇᑕᒧᑦ ᐃᓚᒋᔭᐅᓂᖓᓂᒃ 
ᖁᑦᑎᑦᑐᒥᑦ ᐱᖃᓯᐅᔾᔨᓪᓗᑎᑦ ᑐᓚᑦᑕᕐᕕᐅᔪᖅ 
ᐅᖅᓴᕐᕕᐅᔪᑦ ᓴᐃᕖᔅᓴᐅᔪᑦ ᓇᓂᓯᕕᒻᒥ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᓴᓂᕐᕙᐃᔪᑦ $600,000 2010-2011 
ᐱᔭᕇᖅᑕᐅᒍᓐᓇᖁᓪᓗᒋᑦ ᐃᑉᐱᐊᖅᔪᒻᒥᖃ 
ᖓᑕᓲᒃᑯᕕᔅᓴᐅᒐᔭᖅᑐᖅ. $24,887,000 
ᐊᑐᖅᑕᐅᓯᒪᓕᕐᒥᔪᑦ ᑕᒪᒃᑮᓐᓂᒃ ᐃᑉᐱᐊᖅᔪᒻᒥ 
ᖃᖓᑕᓲᒃᑯᕕᖓᓂ ᓇᓂᓯᕕᒻᒦᙶᖅᑐᕐᓗ 
ᐊᖅᑯᑎᑯᑖᖑᔪᖅ. ᑖᒃᑯᐊ 
ᓴᓂᕐᕙᐃᒃᑲᓐᓂᖅᓯᒪᙱᑦᑐᑦ ᑲᒪᒋᔭᐅᓂᖓᓄᑦ 
ᑕᐃᔅᓱᒪᑉ ᐊᖁᑎᐅᔫᑉ ᐊᑯᕐᖓᖏ ᐃᑉᐱᐊᖅᔪᑉ ᐊᒻᒪ 
ᓇᓂᓯᕕᒃ ᕿᓚᓈᖅᐳᒍᓪᓗ 
ᑐᑭᓯᒋᐊᒃᑲᓐᓂᕈᒪᓛᖅᑯᒍᑦ ᐱᓕᕆᖃᑎᖃᖁᓪᓗᒋᓪᓗ 
ᒐᕙᒪᒃᑯᑦ.  
ᑖᒃᑯᓄᖓ ᐋᖅᑭᒃᓱᖅᑕᐅᕙᓪᓕᐊᔪᓂᒃ 
ᐱᕙᓪᓕᐊᓂᖏᓐᓄᑦ ᐱᖁᑎᖅᔪᐊᖑᔪᑦ ᑕᑉᐹᓂ 
ᖁᑦᑎᑦᑐᕐᒥ. 
 
ᐃᒃᓯᕙᐅᑖ, ᒪᕐᕈᓪᓗᑕᐅᔫᒃ ᓄᓇᕗᑦ ᒐᕙᒪᒃᑯᖏᑦ 
ᐃᓚᐅᖃᑕᐅᓯᒪᓕᐅᕐᒥᔪᑦ ᕿᖓᐅᒻᒥ ᑐᓚᑦᑕᕐᕕ 
ᐊᑐᕆᐊᒥ ᐱᓕᕆᐊᖅ ᐊᒻᒪᓗ ᒫᓂᑑᕙᒥ 
ᓄᓇᕗᒻᒧᓪᓗ ᐊᖅᑯᑎᐅᒐᔭᖅᑐᖅ. ᓯᕗᓂᐊᒍᑦ 
ᐊᕐᕌᓂᓂ ᐊᑭᑐᔪᖅᑐᕈᑎᓂᒃ ᐱᖃᓯᐅᔾᔨᓯᒪᔪᑦ 
ᐃᑲᔪᖅᑐᐃᓂᐊᕐᓗᑎᑦ ᑖᒃᑯᓂᖓ. ᖃᐅᔨᒪᕗᒍᓪᓗ 
ᓴᓂᕐᕙᐃᓯᒪᙱᑦᑐᑦ ᑖᒃᑯᓄᖓ ᒪᕐᕉᓐᓄᒃ 
ᐱᓕᕆᐊᓄᒃ 2010-2011 ᒥᔅᓴᐅᓴᑦᑕᐅᔪᓂᑦ 
ᐊᑭᑐᔫᑎᓄᑦ.  
 
ᖃᐅᔨᒪᓪᓗᑕᓗ ᒫᓂᑑᕙ ᓄᓇᕗᒻᒧᑦ ᐊᖅᑯᑎᔅᓴᐅᔪᖅ 
ᑲᓇᑕᓕᒫᕐᒥ ᓴᓇᔭᐅᓇᓱᒻᒪᑦ 
ᐊᖏᖅᑕᐅᓯᒪᓪᓚᕆᒋᐊᖃᕐᓂᐊᖅᑐᖅ ᐋᑐᕚᒥ 
ᓴᖅᑭᓂᐊᖅᐸᓪᓕ ᓴᖅᑭᐸᓪᓕᐊᓂᐊᖅᑲᑦ. 
ᒪᓕᒐᓕᐅᖅᑏᓪᓗ ᑎᓕᐅᕆᕗᑦ ᒥᓂᔅᑕᐅᔪᒥᒃ 
ᐱᓕᕆᖃᑎᖃᖁᓪᓗᒋᑦ ᒫᓂᑐᕙ ᒐᕙᒪᒃᑯᖏᓐᓂᒃ  

ᐊᒻᒪᓗ ᓄᓇᕗᒻᒥ, ᓄᓇᕗᒻᒥ ᑎᒍᒥᐊᖅᑎᐅᔪᑦ ᓲᕐᓗ 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ.  
 
ᒥᓂᔅᑕ ᓵᑦᑎᓐᓃ ᓵᖓᓃᑦᑎᓪᓗᒍ ᑲᑎᒪᔨᕋᓛᑦ 
ᑐᓴᖅᑎᑕᐅᓚᐅᕋᑦᑕ ᒐᕙᒪᒃᑯᑦ ᑲᑐᔾᔨᖃᑦᑕᕐᖓᑕ 
ᐊᑭᖏᓐᓂᒃ ᖃᐅᔨᓴᕐᓂᕐᒧᑦ ᑕᒪᔅᓱᒧᖓ. 
ᑎᓕᐅᕆᕗᒍᓪᓗ ᒥᓂᔅᑕᐅᔪᒥᒃ ᓴᖅᑮᖁᓪᓗᒋᑦ 
ᑖᔅᓱᒥᖓ ᑎᑎᖅᑲᒥᒃ ᒪᓕᒐᓕᐅᕐᕕᒻᒥ. ᐊᒻᒪᓗ 
ᑎᓕᐅᕆᒃᑲᓐᓂᖅᐳᒍᑦ ᒥᓂᔅᑕᐅᔪᒥᒃ 
ᑐᓴᖅᑎᑕᐅᖃᑦᑕᕈᒪᓪᓗᑕ ᑕᐃᒃᑯᓇᓂ ᕿᑎᕐᒥᐅᓂ 
ᐱᕙᓪᓕᐊᓂᐅᔪᓂᒃ. 
 
ᕿᓚᓈᖅᐳᒍᓪᓗ ᐱᓛᕆᐊᔅᓴᖅ ᐊᔾᔨᖓᓂᒃ 
ᓴᖅᑭᑦᑕᐅᕋᑖᓚᐅᖅᓯᒪᔪᒥᒃ ᐅᖃᐅᓯᐅᓚᐅᖅᑐᒥᒃ 
ᒥᓂᔅᑕᑉ ᐊᒃᑑᕝᕙ 14, 2009-ᖑᑎᓪᓗᒍ 
ᐅᐸᓗᖓᐃᔭᕐᓂᕐᒥ ᐅᑭᐅᖅᑕᖅᑐᒥᐅᑦ 
ᐱᖁᑎᖅᔪᐊᓕᕆᓂᕐᒧᑦ ᑲᑎᒪᓂᐅᓛᖅᑐᒥ 
ᔨᐊᓗᓇᐃᕝᒥᒃ 
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᔅᓴᕆᔭᒃᑲ 2010-2011 
ᐊᑭᑐᔪᖅᑐᕈᑎᔅᓴᓂᒃ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐱᒋᐊᓚᐅᙱᓂᑦᑎᓐᓂ, ᐃᖅᑲᐃᑎᒋᐊᕆᒍᒪᒐᒪ 
ᒪᓕᒐᓕᐅᖅᑎᓄᑦ 77(1) ᐊᑐᐊᒐᕐᒥᒃ. 
ᐱᒋᐊᕐᓂᐊᖅᑎᓪᓗᑕ. ᐅᖃᐅᓯᒃᓴᖅᑕᖃᖅᐸ 
ᒪᓕᒐᓕᐅᖅᑎᓂᒃ. ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᖁᔭᓐᓇᒦᕆᕙᕋ ᒥᓂᔅᑕ ᒪᑐᐃᖅᓯᔾᔪᑎᖏᓐᓂᒃ 
ᐃᒪᒃᑯᑦ, ᓄᓇᒃᑯᑦ, ᑕᕆᐅᒃᑯᓪᓗ ᐃᖏᕐᕋᓂᖅ 
ᑕᐃᑦᓱᒪᓂ ᐊᒥᓲᓂᖅᓴᐃᑦ ᐅᕙᓐᓄᑦ ᐱᓗᐊᖅᑐᒥᒃ 
ᖃᖓᑕᔫᒃᑰᖃᑦᑕᕋᒪ ᑕᒪᓐᓇ ᐃᓕᑕᕆᓪᓗᒍᒋ 
ᐅᑉᐱᕈᓱᒻᒪᑕ ᓄᓇᖅᔪᐊᒥ ᖃᖓᑕᔫᒃᑯᑦ ᐃᖏᕐᕋᓂᖅ 
ᐊᑦᑕᓇᙱᓂᖅᐹᖑᓂᖓᓂᒃ ᓄᓇᖅᔪᐊᓂ, ᑕᒫᓂᓗ 
ᓲᕐᓗ ᐱᓱᒃᑐᑎᑐᑦ.  

ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᐃᖅᑲᐅᒪᓂᐊᖅᑰᕐᒪᑦ 
ᐊᐱᕆᓚᐅᖅᓯᒪᒐᒪ ᑕᒡᕙᓂᓘᓐᓃᑦ 
ᑲᑎᒪᔨᕋᓛᓂᓗᑭᐊᖅ ᐊᓯᖏᓐᓂᒃ ᑲᑎᒪᔨᓂᓗᑭᐊᖅ 
ᑕᒪᒃᑯᐊ ᖃᖓᑕᔫᒃᑯᑦ 
ᐊᑦᑕᕐᓇᖅᑐᖃᕆᐊᖃᙱᓐᓂᖓᓂᒃ ᐃᖏᕐᕋᓗᓂ. 
ILS ᓲᕐᓗ ᑕᒪᒃᑯᐊ ᑐᑦᑕᕐᕕᐅᖃᑦᑕᖅᑐᑦ 
ᑲᖏᖅᖠᓂᖅ, ᐃᖃᓗᑦᑑᑦᑎᐊᖅ ᖁᕐᓗᖅᑐᕐᓗᖃᐃ. 
ᑕᐃᒃᑯᐊ ᒥᓐᓂᐊᕐᓗᓂ ᖃᐅᔨᔾᔪᑏᑦ. 
 
ᓴᖅᑭᒐᔪᒻᒪᑦ ᐃᖏᕐᕋᔭᕋᒃᑎᓪᓗᖓ ᑕᐃᒃᑯᐊ 
ᖃᖓᑕᔫᑦ ᖃᖓᑕᓪᓗᑎᒃ ᖃᐅᔨᒪᔾᔪᑕᐅᖃᑦᑕᖅᑐᑦ 
ᓇᒦᒻᒪᖔᑕ ᑕᐃᒃᑯᐊᓗ ᐅᖃᐅᔾᔭᐅᖃᑦᑕᖅᓯᒪᓪᓗᖓ 
ᑕᐃᒫᒃ ᑖᒃᑯᐊ ᖃᖓᑕᔫᐸᐅᔭᐃᑦ ᐃᒪᓐᓇ 
ᑕᑯᕕᒃᓴᐅᑦᑎᐊᖅᑎᓐᓇᒍ ᒥᓲᖑᒻᒪᑕ ᐃᓛᓐᓂᒃᑯᑦ 
ᓄᓇᓕᖕᓂ ᐊᐅᓪᓚᕌᖓᒪ.  
 
ᐊᐅᓪᓚᕐᓂᐊᖅᓱᖓᓘᓐᓃᑦ ᖃᖓᑕᔫᒃᑯᕕᓕᐊᕋᒪ ᓯᓚ 
ᐱᐅᑦᓯᐊᑎᓐᓇᒍ ᑕᐃᒪ ᐆᒃᑐᖃᑦᑕᓚᐅᖅᓱᓂ 
ᖃᖓᑕᔫᖅ ᒥᒐᓱᐊᖅᓱᓂ ᒥᓯᕋᑕᖃᑦᑕᕐᖓᑦ ᖃᓄᖅ 
ᓯᓚ ᐱᐅᙱᒃᑲᓗᐊᖅᑎᓪᓗᒍ. 
 
ᐃᖅᑲᐅᒪᔪᖓ ᐊᑕᐅᓯᐊᕐᓇᖓ ᐃᖏᕐᕋᔭᕋᑦᑐᖓ 
ᐊᖏᕐᕋᐅᓪᓗᖓ ᓯᓚ ᐱᐅᑎᓪᓗᒍ, 
ᐊᖏᕐᕋᕐᓂᐊᕐᓂᕋᖅᓱᖓ ᐃᑲᕐᕋᐅᑉ ᐊᕝᕚᓂᖃᐃ ᓯᓚ 
ᖃᓄᐃᙱᒻᒪᑦ. ᑭᓯᐊᓂ 
ᒥᑦᑕᖅᑐᖅᐸᓪᓕᐊᓕᖅᑎᓪᓗᑕ ᑕᒪᓐᓇ ᓯᓚ 
ᐱᐅᒍᓐᓃᒃᑳᓪᓚᒃᑎᓪᓗᒍ ᐃᒪᓐᓇ ᒥᕝᕕᒃᓴᐅᖏᒻᒪᑦ 
ᑕᐃᓐᓇ ᖃᖓᑦᑕᕐᕕᒋᖅᑲᐅᔭᕐᓄᑦ ᐅᑎᖅᑐᓂ 
ᖃᐅᔨᒪᔪᖓ ᑕᒪᓐᓇ 
ᐅᓗᕆᐊᓇᖅᑐᖃᕆᐊᖃᙱᓐᓂᖅ ᐊᓯᖃᙱᒻᒪᑦ 
ᑕᒪᓐᓇ ᑕᐃᒪᓐᓇᐃᓕᖓᒋᐊᖃᕐᒪᑦ ᒥᓂᔅᑕ 
ᐅᖃᐅᓯᕆᖅᑲᐅᔭᒥᓂᒃ ᐊᐱᕆᒍᒪᒐᒃᑯ. 
 
ᑖᓐᓇ ᒥᓂᔅᑕ ᐊᐱᕆᓚᐅᖅᓯᒪᒋᓪᓗᒍ 
ᓂᕈᐊᖅᑕᐅᓯᒪᓕᕋᒪ ᖃᓄᑭᐊᖅ ᐱᑕᖃᖅᐹ ᖃᓄᖅ 
ᓇᓂᓯᒐᓱᐊᕈᓐᓇᕐᒪᖔᑦᑕ ᑕᐃᒃᑯᐊ ᒥᓐᓂᐊᕐᓗᓂ 
ᖃᐅᔨᔾᔪᑏᑦ ᓇᒦᒻᒪᖔᑕ ᒥᑦᑕᕐᕖᓪᓘᓐᓃᑦ  

ᑲᖏᖅᖠᓂᕐᓘᓐᓃᑦ ᐃᖃᓗᑦᑑᑦᑎᐊᒥᓗ 
ᖁᕐᓗᖅᑐᒥᓗᖃᐃ, ᐄ ᑕᒪᓐᓇ 
ᐊᑦᑕᕐᓇᕈᓐᓃᐹᓪᓕᐅᑕᐅᒐᔭᕐᒪᑦ ᑕᐃᒫᒃ 
ᒥᑦᑕᖅᑐᖅᐸᓪᓕᐊᔪᐃᑦ ᖃᐅᔨᒪᒍᑎᒃ ᐅᐊᔭᓅᖅᑐᓄᑦ 
ᑕᐃᒃᑯᓄᖓ ᖃᐅᔨᔾᔪᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᙵᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᒐᓱᐊᕐᓂᐊᖅᑲᕋ. ᐄ, ᑕᐃᒪ 
ᐅᖃᐅᓯᖃᖅᐸᓪᓚᐃᒻᒪᑦ ᒪᓕᒐᕐᓂᒃ ᓯᓚ 
ᐱᔾᔪᑎᒋᓪᓗᒍ. ᑕᐃᒃᑯᐊ ᓯᓚᓂᒃ ᐃᖃᓗᓐᓂ ᑭᓯᐊᓂ 
ᐱᑕᖃᕐᖓᑦ ᑕᐃᒃᑯᐊ ᐅᖃᐅᓯᕆᔭᖏᑦ ᑕᐃᒃᑯᐊ 
ᒥᒐᓱᐊᕐᓗᓂ ᖃᐅᔨᒪᔾᔪᑏᑦ ᓇᒦᒻᒪᖔᑕ. ᑕᒪᒃᑯᐊ 
ᖃᖓᑕᔫᕋᓛᖑᓂᖅᓴᐃᑦ ᐱᑕᖃᙱᒻᒪᑕ ᖃᖓᑕᔫᒥᒃ 
ᖃᐅᔨᔾᔪᑎᓂᒃ. ᐄ, ᑕᐃᒪᐃᒻᒪᑦ ᖃᖓᑕᔫᓛᑦ 
ᐱᑕᖃᙱᓐᓂᖏᓐᓄᑦ ᑕᒪᒃᑯᐊ ᒥᑦᑕᕐᕖᑦ 
ᐋᖅᑭᒃᓯᕕᐅᒍᓐᓇᖏᑦᑐᑦ. 
 
ᑭᓯᐊᓂ ᑖᓐᓇ ᑐᒡᓕᕋ ᐃᖏᕐᕋᔪᓕᕆᓂᕐᒧᑦ 
ᐅᓂᒃᑳᕆᐊᒃᑲᓂᕐᓂᐊᖅᑯᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᑉᑑᓇ. ᒥᔅᑕ ᑯᓄᒃ.  
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᐅᖃᐅᓯᐅᕋᑖᖅᑐᑦ, ᑖᓐᓇ ᐃᖃᓗᐃᑦ 
ᑕᐃᒪᐃᑦᑐᖃᖅᑐᑑᖕᒪᑦ. ᓄᓇᖓ ᑕᒪᓐᓇ ᖃᓂᒋᔮ 
ᖃᐃᕋᙱᓐᓂᖓᓄᑦ,  
 
ᑕᒪᒃᑯᐊ ᐊᓯᖏᑦ ᖃᐃᕋᓐᓂᖅᓴᐃᑦ ᓲᕐᓗ 
ᖃᖏᖅᖠᓂᖅ ᐊᒻᒪᓗ ᐃᖃᓗᒃᑑᑦᑎᐊᖅ 
ᑕᐃᒪᐃᑦᑐᖃᙱᖦᖢᑎᒃ. ᑕᒪᒃᑯᐊ ᑕᐃᒪᐃᑦᑐᐃᑦ 
Nav Canada-ᑯᓐᓂᒃ ᑲᒪᒋᔭᐅᖕᒪᑕ.  
 
ᑕᐃᒃᑯᐊ (ᑐᓵᔨᑎᒍᑦ) ᑕᐃᒪᑦᑕᐅᖅ ᐊᓯᖏᓐᓂᒃ 
ᒪᓕᒐᕐᓂᒃ ᒪᓕᒋᐊᖃᖃᑦᑕᕐᖓᑕ ᖃᖓᑕᔫᓕᕆᔩᑦ,  

ᐃᒪᓐᓇ ᓲᕐᓗ ᒥᓐᓂᐊᕐᓗᓂ ᒥᑉᐸᓪᓕᐊᓗᑎᒃ 
ᑕᑯᙱᒃᑳᖓᒥᒃ ᓱᓇᒥᒃ ᑕᑯᒋᐊᖃᖅᑕᒥᓂᒃ 
ᒥᒋᐊᖃᙱᒻᒪᑕ, ᐊᑦᑕᕐᓇᖅᑐᖃᖁᓇᒍ.  
 
Nav Canada-ᑯᓐᓄᑦ ᐅᖃᓕᒪᒍᓐᓇᕋᓗᐊᖅᑐᒍᑦ 
ᑭᓯᐊᓂ ᐸᕐᓇᐃᓯᒪᖅᑰᖏᒻᒪᑕ ᑕᐃᒃᑯᐊ 
ᖃᐅᔨᔾᔪᑎᒃᓴᓂᒃ ᓇᒦᒻᒪᖔᑦ ᒥᑦᑕᕐᕕᒃ ᑕᐃᒃᑯᓂᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄᒃ. 
ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖃᖓᓕᒫᖅ ᐃᖏᕐᕋᓕᕌ ᐃᓱᒪ ᐅᖃᖅᑲᐅᖏᓐᓇᒪ, 
ᐄ ᑕᒪᒃᑯᐊ ᖃᐅᔨᒪᑦᑎᐊᖂᕐᒪᑕ ᖁᔭᒋᓪᓗᑎᒍᓗ 
ᐃᓛᓐᓂᒃᑯᑦ ᓯᕗᓂᒃᓴᒥ. 
 
ᑖᓐᓇ ᐊᐱᖅᑯᑎᒐ honourable ᒥᓂᔅᑕᒧᑦ, ᑖᓐᓇ 
ᒥᓂᔅᑕ ᓇᓗᓇᐃᕈᓐᓇᖅᑲ ᖃᐅᔨᓴᕈᓐᓇᕐᓂᐊᕐᓗᓂ 
ᓲᕐᓗ ᐆᒃᑑᑎᖃᕐᓗᓂ ᐊᓯᖏᓐᓂ ᒥᑦᑕᕐᕕᐅᔪᓂᒃ 
ᑕᒫᓂ ᑲᓇᑕᒥ. ᐄ, ᑐᑭᓯᐅᒪᒐᒪ ᑕᒪᓐᓇ ᓄᓇ 
ᐱᔾᔪᑎᒋᓪᓗᒍ ᓄᓇᐅᑉ ᖃᓄᐃᓕᖓᓂᖓ. ᐄ, 
ᑕᐃᒃᑯᐊ ᖃᖓᑕᔫᓕᕆᓂᕐᒧᑦ ᒪᓕᒐᓕᐅᖅᑎᐅᕙᒃᑐᑦ 
ᐋᖅᑭᒃᓱᐃᖃᑦᑕᕐᖓᑕ ᑕᐃᒃᑯᐊᑦᑕᐅᖅ ᐊᓯᖏᑦ 
ᒥᑦᑕᕐᕕᐅᔪᐃᑦ ᒥᑭᓂᖅᓴᐃᑦ ᑲᖏᖅᖠᓂᐅᑉ 
ᒥᑦᑕᕐᕕᖓᑕ ᒥᑭᓂᖅᓴᐃᓪᓗ ᖁᕐᓗᖅᑑᑉ 
ᒥᑦᑕᕐᕕᖓᓂᒃ ᓄᓇᖃᕋᑦᑕ ᑕᒪᓐᓇ ᓯᓚ 
ᐊᓯᔾᔨᑲᐅᑎᒋᒍᓐᓇᑎᓪᓗᒍ.  
 
ᕿᓚᒥᕈᓗᒃ ᑕᐃᒫᒃ ᐱᒻᒪᕆᐅᖅᑰᕐᒪᑦ ᑕᒪᓐᓇ 
ᐅᔾᔨᕆᒐᓱᐊᕐᓗᒍ. ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑳ 
ᖃᐅᔨᓴᕈᑎᖃᕈᓐᓇᕐᓂᐊᕐᓗᓂ ᑲᓇᑕᐅᑉ ᐃᓗᐊᓂ 
ᖃᓄᖅ ᐊᓯᖏᑦ ᒥᑦᑕᕐᕕᐅᔪᑦ 
ᖃᓄᐃᓕᐅᕈᑎᖃᕐᒪᖔᑕ ᖃᓄᕐᓗ 
ᐊᔾᔨᒌᙱᑎᒋᒻᒪᖔᑕ ᑕᒪᒃᑯᐊ ᓯᓚᐃᑦ ᓲᕐᓗ 
ᑕᐃᒪᐃᑦᑐᖅᑖᕈᓐᓇᕋᔭᖅᐸᑕ 
ᖃᓄᐃᓕᖓᒋᐊᖃᕋᔭᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᙵᖅ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ’, ᑕᐃᒪ ᑮᓇᐅᔭᑭᒃᓴᒻᒪᕆᑦᑎᓪᓗᑕ 
ᐱᓕᕆᕕᑦᑎᓐᓄᑦ ᑕᒪᓐᓇ ᐊᒃᓱᕈᐊᓴᓇᕐᓂᐊᖅᑐᖅ 
ᑕᐃᒃᑯᓄᖓ ᖃᖓᑕᔫᒃᑯᕕᒻᒨᔾᔮᙱᓐᓇᑦᑕ 
ᐊᓯᖏᓐᓂᒃ ᖃᓄᖅ ᐊᑐᖃᑦᑕᕐᒪᖔᑕ ᑭᓯᐊᓂ 
ᖃᐅᔨᒪᒋᐊᖃᕋᑦᑕ.  
 
ᑕᒪᒃᑯᐊ ᖃᖓᑕᔫᑦ ᒫᓂ ᐃᖏᕐᕋᔪᑦ ᐊᔾᔨᒋᙱᒻᒪᒋᑦ 
ᓱᓇᒃᑯᑖᖏᓪᓗ ᑕᐃᒃᑯᐊ ᐅᖃᐅᓯᕆᔭᑎᑦ ᐃᖃᓗᐃᑦ 
ᑖᓐᓇᑑᒻᒪᑦ ᓯᑎᐅᓪᓗᓂ ᓄᓇᕗᒥ ᐊᒻᒪᓗ 
ᐊᑭᑐᔪᐊᒐᔭᕐᒪᑕ ᑖᒃᑯᐊᓗ ᖃᖓᑕᔫᓂ 
ᐃᓕᔭᐅᑎᓪᓗᒋᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐃᓛᒃ ᓄᓇᕗᒥᓪᓖᓛᒃ, 
ᖃᑦᓰᓐᓇᑯᓗᐃᑦ ᐃᑭᒍᓐᓃᖃᑦᑕᖅᑐᑦ ᓯᓚ 
ᐱᔾᔪᑎᒋᓪᓗᒍ. ᒪᓕᒐᖃᐅᕐᒥᔪᑦ ᐃᓱᓕᑦᑕᐅᑎᖃᖅᑐᑦ 
ᐊᒻᒪᓗ ᒪᓕᒋᐊᖃᖅᓱᑎᑦ ᑕᒪᒃᑯᓂᖓ ᒪᓕᒐᕐᓂᒃ. 
 
ᐅᖃᓕᒪᐅᑎᒋᒃᑲᓐᓂᕈᓐᓇᖅᑐᑦᓴᐅᔭᕋᓗᐊᕗᑦ ᑭᓯᐊᓂ 
ᖃᐅᔨᓴᕈᑎᑦᓴᖃᕋᔭᖅᑰᙱᓐᓇᑦᑕ ᐊᓯᖏᑦ 
ᖃᖓᑕᔫᒃᑯᕖᑦ ᖃᓄᐃᓕᐅᖅᓯᒪᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᙵᖅ. 
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐃᓱᒪᔫᔮᕐᖓᑦ ᐃᒪᓐᓇ ᐃᓱᒪᓂᕋᓂ ᑕᐃᒫᒃ 
ᐱᖁᑎᑖᖁᓪᓗᒋᑦ ᖃᖓᑕᔫᒃᑯᕕᓕᒫᑦ ᑖᒃᑯᐊ 
ᐃᓱᒪᒋᔭᑐᐊᕆᕋᑖᖅᑖᒃᑲ ᖁᕐᓗᖅᑐᖅ ᐊᒻᒪᓗ 
ᐃᖃᓗᒃᑑᑦᑎᐊᖅ. ᑕᒪᒃᑯᐊ ᐊᑦᑕᕐᓇᒦᑦᑐᖃᖁᓇᒋᑦ  

ᐃᓄᐃᑦ ᐊᒻᒪᓗ ᑖᒃᑯᐊ ᑲᒪᒋᔭᐅᒻᒪᑦ ᑭᓯᐊᓂ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᙵᖅ. ᓂᓪᓕᕈᒪᓐᓂᕈᕕᑦ ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ ᓈᒻᒪᑦᑐᖅ. ᑖᒃᑯᓄᖓ 
ᐊᑭᑐᔪᖅᑑᑎᓅᕈᒪᓕᕋᒪ, ᐃᓛᒃ ᐅᖃᐅᓯᒃᓴᖃᖅᐸᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ, 
ᒥᑐᓴᓕᑯᓗᒡᓗ, ᓱᕈᓯᐅᖃᑎᕕᓂᑯᓗᒐ. ᑕᑯᑯᓗᒋᑦ 
ᐊᔪᕈᓐᓃᖅᑐᑯᓘᓇ..  
 
ᐅᖃᓪᓚᓗᐊᔾᔮᙱᒃᑲᓗᐊᖅᑐᖓ ᑭᓯᐊᓂ 
ᐅᖃᓪᓚᖃᑦᑕᖅᑲᐅᓪᓗᒍ ᓱᓕ ᑖᓐᓇ ᐱᐊᓂᙱᒻᒪᑦ 
ᑕᕝᕙᓂ ᒪᑐᐃᖅᓯᔾᔪᑎᖏᓐᓂᒃ ᒥᓂᔅᑕ. 
 
ᐅᖃᓪᓚᒃᑲᓗᐊᕐᒥᖕᒪᑦ ᑐᓚᒃᑕᕐᕕᒃᓴᐃᑦ ᒥᑦᑕᕐᕕᒃᓴᐃᑦ 
ᐅᒥᐊᓄᑦ ᒐᕙᒪᑐᖃᒃᑯᓐᓂᒃ ᑲᒪᒋᔭᐅᖕᒪᑕ. ᑖᒃᑯᐊᓗ 
department-ᒋᔭᖏᑦ ᐅᓂᒃᑳᓕᐅᓚᐅᖅᖢᑎᑦ 
ᐱᖃᕆᐊᖃᕐᓂᑦᑎᓐᓂᒃ ᐊᒡᓛᑦ ᓂᐅᕙᐅᓐᓛᓐ-
ᓕᐊᖅᑐᕕᓂᐅᓪᓗᑎᑦ ᓛᕙᑐᐊᕆᒧᓂᓛᒃ, 
ᑐᓱᓐᓇᐅᒍᓗᐊᕐᓕᒎᖅ ᑕᐅᕙᒃᑯᐊ ᐱᖃᑦᑎᐊᕐᒪᑕ 
ᑭᓯᐊᓂ. ᖃᐅᔨᒪᕙᒌᖅᑐᑐᖄᓘᔪᒍᑦ 
ᐅᖃᐅᓯᕆᖃᑦᑕᓕᓚᐅᖅᑕᕗᑦ 1999 ᐱᒋᐊᖅᑎᓪᓗᒍ. 
ᑕᒫᙶᑦ North of 60 ᑎᑭᑐᐊᕐᒪᑦ 
ᐱᑕᖃᕈᓐᓃᑦᑕᐅᑎᒋᒻᒪᕆᑦᑎᐊᒻᒪᕆᒃᖢᑎᑦ. 
 
ᑭᓯᐊᓂ ᖃᐅᔨᒪᖅᑰᙱᒻᒪᑕ ᒐᕙᒪᑐᖃᒃᑯᑦ ᑭᓱᒧᓪᓕ 
ᐊᑐᕐᓂᐊᕐᒪᑦ? ᐊᑑᑎᒃᓴᖃᓗᐊᙱᒻᒪᕆᒃᑐᑦ 
ᐃᓄᑭᑦᑐᒻᒪᕆᑯᓘᒐᑦᑕ ᐃᓄᑭᑦᑐᑯᓘᒐᑦᑕ 
ᐅᒥᐊᖃᖅᑐᒃᓴᐅᙱᑦᑐᒍᓪᓘᓐᓃᑦ. ᑭᓯᐊᓂ  

ᖃᐅᔨᒪᔪᒍᑦ ᖃᓪᓗᓈᑦ ᓄᓇᖓᓐᓂ family-ᒌᑦ  
ᑕᒪᕐᒥᑦᑎᐊᑲᓴᐃᑦ family-ᖃᖅᑐᐃᑦ 
ᓄᓇᒃᑰᕈᑎᖃᖅᑐᐃᑦ. ᐊᖅᑯᑎᖃᕆᐊᖃᖅᖢᑎᒡᓗ. 
 
ᑕᒫᓂ marine-ᒥᐅᑕᐅᒐᑦᑕ ᐊᖅᑯᑎᖃᙱᑦᑐᑕᓗ 
family-ᖃᑐᐊᕋᒥᒃ ᑭᓇᑐᐃᓐᓇᖅ 
ᐅᒥᐊᖃᖅᑐᐃᓐᓇᐸᓗᒻᒪᕇᑦ ᐱᓗᐊᖅᑐᒥᒃ ᑕᑉᐹᓂ 
ᒥᑦᑎᒪᑕᓪᓕᖕᒥ ᕼᐊᓐᑕᒃᑯᑦ ᐃᖏᕐᕋᑲᑕᓐᓇᙱᒻᒪᑦ 
ᓄᓇᖓᑦ. ᓇᐅᒃ ᓇᒧᙵᐅᔪᓐᓇᙱᑦᑎᐊᕋᑦᑕ 
ᐊᐅᔭᒃᑯ ᐅᒥᐊᖅᑐᕐᓗᑕ ᑭᓯᐊᓂ. ᑕᒪᕐᒥᑦᑎᐊᑲᓴᐃᑦ 
ᐃᓚᒌᒃᑐᑦ ᑖᒃᑯᐊ ᐅᒥᐊᖃᖅᑐᐃᓐᓇᑦᑎᐊᑦ. 
 
ᐊᒡᓛᑦ ᑕᒪᓐᓇ ᓯᒡᔭᕗᑦ ᑕᐅᕙᙵᑦ ᑕᓕᖅᐱᐊᓂᑦ 
ᓴᐅᒥᐊᓄᑦ ᒪᓂᕋᐅᓂᕐᓗᑐᐊᑯᓗᐊ ᑕᒪᓐᓇ 
ᓈᓯᒪᑦᑎᐊᖃᑦᑕᖅᑐᖅ ᐊᓄᕌᓕᕌᖓᑦ 
ᓯᕿᑦᑐᖅᑕᐅᔭᕌᖓᑕ ᐅᒥᐊᑦ. ᑕᒪᕐᒥᑦᑎᐊᖅ 
ᓈᓯᒪᓕᖃᑦᑕᖅᑐᖅ ᐅᒥᐊᓄᑦ. ᐊᕐᕌᒍᑕᒫᑦᑎᐊᕐᓗ 
ᐅᒥᐊᓂᒃ ᐊᓯᐅᔨᖃᑦᑕᖅᐳᒍᑦ ᐊᐅᔭᖅ ᓱᓕ ᑕᕝᕙ 
ᒪᕐᕈᒻᒪᕇᖕᓂᒃ ᓱᕋᒃᑐᖃᕋᑖᕐᒥᔪᖅ ᐅᒥᐊᖕᓂᒃ, 
ᑭᓴᒃᓯᒪᔭᐅᔫᒐᓗᐊᑦ ᑭᙳᔪᑦ, ᐅᒥᐊᑦ ᒥᑭᑦᑑᑦ ᐄ 
ᒥᑭᑦᑐᑦ.  
 
25-ᓂᖃᐃ ᑕᑭᓂᓖᑦ. ᐅᕙᒍᑦ ᓄᓇᕗᒻᒥᐅᑎᒍᑦ 
ᑕᐃᒪᓐᓇᑐᓪᓗᐊᑕᐸᓘᓇ ᐅᒥᐊᖃᕈᑦᑕ ᐊᒥᓲᓂᖅᓴᑎᒍᑦ 
25 ᐅᖓᑖᓃᓗᐊᒐᔪᙱᑦᑐᑦ ᐅᒥᐊᖅᐳᑦ ᓈᒻᒪᖕᒪᑕ 
ᑕᐃᒪᐃᑦᑐᑦ. ᑭᓯᐊᓂ ᒥᑦᑎᒪᑕᓕᒻᒥ ᑕᐅᕙᙵᑦ Davis 
Strait ᒥᒃᓵᓂ ᒪᓪᓕᕌᖓᑦ ᒪᓕᖕᒧᑦ ᐱᔭᐅᔭᕌᖓᒥᒃ 
ᑖᓐᓇ ᑭᓴᐅᑎᖓ ᐅᖁᒪᐃᓗᐊᑐᐊᕌᖓᑦ 
ᖃᓗᓯᓲᖑᖕᒪᑕ ᓯᕗᒧᖔᖅ ᐅᕕᕐᓚᐅᔭᖅᖢᑎᒃ ᑕᐃᒪᓗ 
ᒪᓕᖕᒧᑦ ᑕᑕᐅᔭᕇᕆᓪᓗᑎᒃ. ᑖᓐᓇ ᑕᐃᔭᕗᑦ 
ᐃᓗᒻᒨᓇᖅᑎᓪᓗᒍ. 
 
ᑭᓯᐊᓂᓗ ᖃᐅᔨᒪᑦᑎᐊᕐᒥᔪᒍᑦ ᐃᒃᓯᕙᐅᑖᖅ, ᑖᔅᓱᒪ 
ᓴᓐᓂᕈᑎᐅᑉ ᓴᐅᒥᑦᑎᐊᖓᓂ ᑕᕝᕙᙵᑦ ᒥᑦᑎᒪᑕᓕᖕᒥ 
ᓯᓈᓕᐊᕐᕕᒋᕙᑦᑕᒃᑕ ᓯᓈᓕᐊᕌᖓᑦᑕ ᓴᓐᓂᕈᒻᒧᑦ 
ᑕᐅᕗᖓ Greenland ᑕᕆᐅᖓᓅᓲᖑᒐᑦᑕ. ᑕᐅᕙᓂ 
ᓴᓐᓂᕈᑎᐅᑉ ᓴᐅᒥᑦᑎᐊᖓᓂ ᐊᑭᐊᕌᓗᑦᑎᓐᓂ ᐊᒡᓛᑦ 
ᓵᑦᑎᐊᒐᔮᖓᓂ ᑕᒫᓂ ᑕᐃᒃᑯᐊ ᓄᑖᑦ ᐃᖃᓗᒐᓱᕝᕖᑦ 
commercial fishing ᑕᐅᕙᓃᑦᑐᖃᓲᖑᖕᒪᑦ. 
ᑖᒃᑯᓂᖓ ᖃᓕᕋᓕᖕᓂᑦ ᐅᕝᕙᓘᓐᓃᑦ ᑭᖑᑉᐸᖕᓂᒃ 
ᑭᖑᓐᓂᒃ ᐅᒥᐊᖓᑦ ᐅᒥᐊᖅᔪᐊᖓᑦ ᑕᑕᒃᑳᖓᑦ 
ᐊᑯᑭᑦᑐᓄᑦ ᑕᐅᓄᖓ ᑕᐅᓄᖓᑯᑖᕌᓗᒃ 
ᐊᑭᑐᓗᑯᑖᕌᓗᓐᓄᑦ ᐅᓯᖔᕆᐊᖅᑐᓲᑦ ᐅᕝᕙᓘᓐᓃᑦ 
ᓂᐅᕙᓐᓛᓐᒧᑦ. 
 
ᐅᖅᓱᑲᓪᓛᑎᒍᑦ ᐊᑐᖃᑦᑕᕐᒪᑕ 
ᐅᓯᖓᐃᕆᐊᕆᐊᖅᑐᖅᖢᑎᒃ ᐊᒡᓛᑦ ᓲᖃᐃᒻᒪ  



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᓪᓗᖅ ᐊᑕᐅᓯᐅᙱᑦᑐᖅ ᑕᐅᓄᙵᐅᔭᕆᐊᖃᓲᑦ. 
ᑕᕝᕙ ᒥᑦᑎᒪᑕᓕᒃ ᐅᔭᐅᒪᙱᐊᖅᔪᑐᐃᓐᓇᖅᑐᓂ 
ᓄᕗᐊᖅᔪᑯᓗᒃ ᓄᕗᐊᖅᔪᕈᓗᒃ ᑖᓐᓇ ᐊᓂᒍᑐᐊᕈᓂ 
ᐅᔭᑲᐅᑎᒋᓂᐊᖅᑎᓪᓗᒋᑦ. ᓂᐅᕋᐃᔪᓐᓇᕋᔭᖅᖢᑎᓗ 
ᑕᐃᑲᓂ ᑐᓚᒃᑕᕐᕕᒃᓴᖅᑕᖃᖅᐸᑦ 
ᑐᓚᒃᑕᕐᕕᑦᑕᖃᖅᐸᑦ. ᐊᒡᓛᑦ ᑕᐃᑲᓂ 
ᑲᒪᒋᔭᐅᔪᓐᓇᕋᔭᖅᑐᐃᑦ ᑕᒪᒃᑯᐊ ᐅᓯᔭᐅᔪᑦ.  
 
ᒐᕙᒪᑐᖃᒃᑯᑦ ᑐᑭᓯᔪᒪᔪᓐᓇᖏᑦᑐᑦ ᑭᓱᒧᓪᓗ ᑖᓐᓇ 
ᑐᓚᒃᑕᕐᕕᒃᓴᖅ ᐊᑐᕐᓂᐊᕐᒪᑦ ᑖᒃᑯᐊ 
ᓴᖅᑭᑎᑦᑕᐃᓕᒪᖕᒪᒋᑦ ᐊᑑᑎᒃᓴᖃᕐᕕᖏᑦ. 
ᐃᒪᓐᓇᐃᑦᑑᖕᒪᑦ ᐅᓇᖃᐃ ᑕᐃᔭᐅᕙᒃᑐᕐᖓᐃ 
ᖃᐅᔨᒪᔪᒃᓴᐅᒐᓗᐊᕆᕗᑦ catch-22, 
ᑐᓚᒃᑕᕐᕕᖃᕈᓐᓇᖏᑦᑐᒍᑦ ᐱᓕᕆᐊᒃᓴᓂᒃ ᒫᓐᓇ 
ᓴᖅᑭᔮᖅᑐᖃᙱᒻᒪᑦ.  
 
ᐊᒻᒪ ᑖᒃᑯᐊ ᐱᓕᕆᐊᒃᓵᓗᐃᑦ ᒥᑦᑎᒪᑕᓕᖕᒥ 
ᐃᖃᓗᒐᓱᖕᓃᓪᓗ ᐊᓯᖏᓪᓗ 
ᓴᖅᑭᔾᔮᖏᒥᖕᒪᑕᑦᑕᐅᖅ ᑐᓚᒃᑕᕐᕕᖃᙱᑯᑦᑕ, ᑖᓐᓇ 
ᓈᓴᐅᓯᕆᔨᐊᓘᙱᒃᑲᓗᐊᕐᓗᓂ 
ᓇᓗᓇᓗᐊᙱᒃᑲᓗᐊᕐᒪᑦ, 
ᐃᓕᓐᓂᐊᖅᓯᒪᔪᐊᓘᙱᒃᑲᓗᐊᕐᓗᓂ ᐊᒡᓛᑦ 
ᓇᓗᓇᙱᒃᑲᓗᐊᕐᒪᑦ. ᑕᐃᒪ, ᐊᐱᖅᓱᖅᑲᐅᖕᒥᒐᒪ 
ᒥᓂᔅᑕᒧᑦ ᐅᓪᓗᒥᒃᑲᓐᓂᖅ 
ᓄᖅᑲᖓᔾᔪᑎᒋᖃᑦᑕᐅᑎᓕᕋᑦᑕ. ᑖᒃᑯᐊ 
ᒥᑦᑎᒪᑕᓕᖕᒥ ᑮᓇᐅᔾᔭᒃᓴᐅᑕᐅᔪᓐᓇᖅᑐᑦ ᐊᒥᓱᑦ 
ᓄᖅᑲᖓᔪᑦ ᑐᓚᒃᑕᕐᕕᖃᙱᓇᑦᑕ. 
ᓂᕿᓕᐅᕐᕕᑦᑖᕋᓱᒃᑐᒍᑦ ᖁᐊᖅᓰᕕᒃᑖᕋᓱᒃᑐᒍᑦ 
ᐱᓕᕆᔪᓐᓇᕐᓂᐊᕋᑦᑕ 
ᖃᖓᑕᓲᒃᑰᑲᐃᓐᓇᕐᓗᑕᐅᓐᓃᑦ ᐊᒻᒪᓗ HTO-ᑯᒡᒎᖅ 
ᓂᐅᕕᓚᐅᕐᒪᑕ ᐊᐅᔭᖅ ᐃᑯᒪᓕᒡᔪᐊᕐᒥ 
ᐃᑯᒪᓕᒡᔪᐊᑎᑐᑦ ᐊᒃᑎᒋᔫᒐᓗᐊᖅ, 
ᐊᐅᓚᐅᑎᖃᖅᑐᖅ ᐊᓃᖅᑐᓂᒃ 
ᐅᓯᑲᖅᑕᐅᑎᒃᓴᒥᖕᓂᒃ. ᑕᐃᒪ ᑐᓚᑦᑕᕐᕕᖃᖏᑉᐸᑦ 
ᑕᐃᒪ ᐃᒻᒪᖃ ᐊᕐᕌᒍ ᐊᑕᐅᓯᖅ ᐱᒋᓗᒍ ᒪᓕᒧᑦ 
ᐱᔭᐅᓛᖅᑐᒃᓴᐅᒋᕗᖅ. ᖃᑭᑲᐅᑎᒋᔭᒃᓴᐅᖏᒻᒪᑕᓕ 
ᑕᒪᒃᑯᐊ ᐊᖏᔪᑦ. 
 
ᐅᓪᓗᕆᐊᓇᖅᑐᒦᖏᓐᓇᐸᑦᑐᒍᑦ ᐊᒻᒪᓗ 
ᑮᓇᐅᔾᔭᔅᓴᐅᑎᑐᐊᑦᑎᐊᕗᑦ ᑖᓐᓇ 
ᑐᓚᑦᑕᕐᕕᖃᖏᒻᒪᑦ, ᑐᓚᑦᑕᕐᕕᖃᕈᑦᑕ 
ᑮᓇᐅᔾᔭᒃᓴᕈᓐᓇᖅᑐᒍᑦ ᐊᒥᓱᐊᓗᒻᒪᕆᖕᓂ ᑕᑉᐱᑲᓂ, 
ᐊᒡᓛᒃ ᒪᑯᐊ ᐃᖅᑲᓇᐃᔭᖅᐸᖏᑦᑐᑦ 
ᐃᓕᓐᓂᐊᖅᓯᒪᖏᓗᐊᖅᖢᑎᑦ  
ᐃᖅᑲᓇᐃᔭᕈᓐᓇᓕᕋᔭᖅᑐᑦ. ᖃᓄᖅ ᖃᐅᔨᒪᕗᖓ, 
ᐸᖕᓂᖅᑑᒥᑦ ᖃᐅᔨᑎᑕᐅᓯᒪᔪᒍᑦ ᑖᒃᑯᐊ  

ᐱᓚᒃᑐᐃᓕᒪᔪᐃᑦ ᐃᓄᒻᒪᕇᑦ 
ᐃᖃᓗᓕᕆᒡᒐᖏᑦᑎᐊᑐᒡᒎᖅ. 
 
ᐊᖑᓇᓱᓕᒪᔪᐃᑦ ᐃᖃᓗᒐᓱᓕᒪᔪᐃᑦ ᐃᓄᐃᑦ 
ᓂᐅᕕᐊᒃᓴᓂᑦ ᐃᖃᓗᒐᓱᒡᒐᖏᑦᑎᐊᖅᑐᑦ, ᑕᒪᓐᓇ 
ᓇᓗᓇᐃᖅᓯᒪᕙᒌᖅᑐᑦ ᐊᒡᓛᑦ ᖃᓄᕐᓕ 
ᖃᐅᔨᒪᕙᒌᖅᑕᐅᔭᕆᐊᖓᓘᓐᓃᑦ ᓱᕙᓕᑭᐊᒻᒪᕆᒃ. 
 
ᐅᓇ ᑭᖑᓪᓕᖅᐹᒥᑦ ᐱᐊᓂᓚᐅᑲᒃᑲᒃᑯ ᐅᐊᑦᑎᐊᕈ 
ᐊᐱᖅᓲᑎᒋᓂᐊᕋᒃᑯ ᐅᓇ ᓂᓪᓕᒃᑲᓐᓂᒐᓛᒍᒪᖕᒥᔭᕋ, 
(ᑐᓵᔨᑎᒍᑦ) ᑖᒃᑯᐊ ᓄᓇᐅᑉ ᖄᖓᒍᑦ ᐃᖏᕋᔾᔪᑏᑦ 
$500,000-ᓂᑦ ᓄᓇᓖ 
ᐊᖅᑯᑎᓕᐅᕆᒍᓐᓇᓂᐊᖅᑕᖏᑦ ᑕᒪᓐᓇ 
ᐱᐅᔫᒐᓗᐊᖅ. ᑖᓐᓇ $500,000 
ᓱᕐᕋᓚᐅᖅᓯᒪᖏᒻᒪᑦ ᑕᐃᒪᓐᖓᑦ ᐱᒋᐊᕋᑦᑕ. ᑕᒪᓐᓇ 
ᕿᒥᕈᔭᐅᒃᑲᓐᓂᕆᐊᖃᖅᑰᕐᒪᑦ ᑕᒪᒃᑯᐊ ᓄᓇᓖᑦ 
ᐅᔾᔨᕈᓱᑉᐸᓪᓕᐊᓕᕐᖓᑕ ᓇᒻᒥᓂᖅ 
ᖁᕕᐊᓲᑎᒋᔪᓐᓇᖅᑕᒥᓐᓂ ᐃᓅᑦᑎᐊᕈᓐᓇᓂᕐᒥᓂᒃ. 
 
ᐄ, ᑕᐃᒪ ᓄᓇᒨᒃᑲᓐᓂᕈᒪᓲᖑᒻᒪᑕ 
ᐃᖅᑲᓇᐃᔭᕈᓐᓃᕌᖓᒥ ᐱᓇᓱᐊᕈᓯᐅᑉ 
ᓄᓐᖑᐊᓂᓘᓐᓃᑦ. ᑕᒪᒃᑯᐊᓗ ᖁᕕᐊᒋᔭᐅᖑᓪᓗᓂ 
ᑭᓯᐊᓂ $500,000 ᓈᒻᒪᖏᒻᒪᑦ ᑖᒃᑯᓇᓂ 25-ᓂᑦ 
ᓄᓇᓕᐅᔪᓂᑦᑭᔪᕈᓘᒻᒪᑦ ᑖᓐᓇ 
ᕿᒥᕈᔭᐅᒃᑲᓐᓂᕆᐊᖃᖅᑰᕐᒪᑦ. 
 
ᑕᐃᒃᑯᓇᓂ ᓄᓇᓕᓐᓂ ᖁᐊᖃᐅᑎᖃᕐᓂᖅ 
ᐱᔾᔪᑎᒋᓪᓗᒍ ᐅᖃᐅᓯᕆᖅᑲᐅᔭᕋ, ᑕᐃᒃᑯᐊ 
ᐱᒋᓚᐅᖅᓯᒪᔭᕗᑦ ᐊᑖᒍᑦ ᓄᓇᑦᑎᐊ ᒐᕙᒪᖏᑕ 
ᑖᒃᑯᐊ ᐊᑭᑐᖏᑦᑐᕈᓗᐃᑦ ᓄᓇᓕᓐᓂ 
ᖁᐊᖃᐅᑎᐅᒐᔭᖅᑐᖅ, ᐃᓪᓗᑕᖃᑐᐊᖅᐸᑦ 
ᓴᕕᕋᔭᖃᕐᓗᓂ ᐊᐅᓚᐅᑎᖃᕐᓗᓂᓗ 
ᖁᐊᖃᐅᑎᔅᓴᓂᑦ.  

ᑕᒫᓂ ᐊᑭᓐᓇᒧᑦ ᐃᓕᑐᐃᓐᓇᕐᓗᒍ ᓯᓚᒧᑦ 
ᐊᑭᑐᓗᐊᕌᓗᖏᒻᒪᑦ. ᑕᐃᒪᓐᓇᑐᐃᓐᓇᐅᖏᑦᑐᖅ 
ᐊᒻᒪᓗᑦᑕᐅᖅ ᐊᐅᔭᒃᑯᓪᓗ, ᐅᐱᕐᖔᑯᓪᓗ  
ᐊᑐᑦᑎᐊᕈᓐᓇᖅᑕᕗᑦ ᐊᒻᒪᓗ ᐅᑭᐅᑯᑦ ᑖᒃᑯᐊ 
ᓂᕿᒋᖃᑦᑕᖅᑐᒋᑦ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᕆᔨᒃᑯᓪᓗ ᕿᒥᕐᕈᒋᒃᑲᓐᓂᖁᕙᒃᑲ ᑐᐊᒐᒥᓂ 
ᓄᓇᓕᓐᓂ ᖁᐊᖃᕐᓂᖅ ᐱᔾᑎᒋᓪᓗᒍ ᑖᒃᑯᐊ 
ᓄᑖᖑᕆᐊᖅᑕᐅᒍᓐᓇᖁᓪᓗᒋᑦ ᐱᑐᖃᐅᓗᐊᓕᖅᑐᑦ 
ᖁᐊᖃᐅᑎᑐᖃᐅᓗᐊᓕᖅᑐᑦ ᓄᓇᓕᓐᓂ 
ᐃᓇᖏᖅᑕᐅᓗᑎᓪᓘᓃᑦ. ᕿᒥᕈᓕᕋᑕ ᒐᕙᒪᒃᑯᑦ 
ᐅᓂᒃᑳᖏᓐᓂᑦ ᖃᓄᐃᕐᕕᓂᖏᓐᓂᑦ 
ᐅᖃᖃᑎᒌᓚᐅᖅᓯᒪᒐᑦᑕ ᓈᓚᓚᐅᖅᑕ ᓄᓇᓖᑦ 
ᐱᒍᒪᔭᖏᓐᓂ ᓱᓇᓂᓪᓗ ᑭᓐᖒᒪᓯᒪᖔᑕ. 
 
ᐅᖃᐅᓯᖃᓚᐅᕐᒥᒐᑦᑕ ᑐᓴᕆᐊᖃᕐᓂᑎᓐᓂ 
ᓄᓇᓕᓐᓂ ᑭᓱᓂᑦ ᑮᓇᐅᔭᓕᐅᕈᑎᖃᕈᓐᓇᕐᒪᖔᑕ 
ᓄᓇᓕᓐᓂ. ᐅᖃᖅᐳᖓ. ᑕᒪᔾᔭ ᑕᒡᒐ ᐅᖃᐅᓯᕆᔭᒃᑲ 
ᑮᓇᐅᔭᓕᐅᕈᑕᐅᔪᓐᓇᖅᑐᑦ. ᐱᔭᒃᓴᐅᔪᓐᓇᑎᐊᖅᑐᑦ. 
ᐃᒪᓐᓇ ᐱᒋᐊᕈᒪᔭᕗᑦ ᑮᓇᐅᔭᐃᕈᑎᖏᓪᓘᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ 
ᐅᖃᓪᓚᕝᕖᑦ ᓄᖑᓯᒪᓕᕋᓗᐊᖅᑎᓪᓗᒍ 
ᐱᕕᖃᖅᑏᓐᓇᕋᒃᑭᑦ. ᐊᐱᖅᑯᑎᓐᓄᖃᐃ 
ᐊᐱᖅᑯᑎᒋᔪᒪᓂᕆᑲᐃᓐᓇᑕᕐᓄᑦ ᑲᔪᓯᒋᐊᕈᕕᑦ 
ᐱᐅᔫᖅᑰᕐᒪᑦ ᒫᓐᓇ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᓗᐊᒧᑦ ᖃᐅᔨᕋᑖᓐᖏᓐᓇᒪ. ᑕᐃᒪ 
ᓄᖅᑲᑲᐃᓐᓇᕐᓂᐊᓕᖅᑯᖓ ᒪᒃᐱᒐᐃᑦ 
ᒪᒃᐱᖃᑦᑕᓕᕈᑦᑎᒍ ᐊᐱᕆᖔᕐᓂᐊᕋᒪ. ᖁᔭᓐᓇᒦᒃ. 
ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓐᖓᓱᑦᑎᐊᖁᖅᑲᐅᒻᒥᒐᒃᑯ ᒥᓂᔅᑕ 
ᐊᒻᒪᓗ ᐊᖏᔪᖅᑲᐅᑎᖁᑎᖏᑦ. ᑕᐃᒃᑯᐊᑦᑕᐅᖅ 
ᐱᕙᓪᓕᐊᔪᑦ ᐃᑲᔪᖅᑎᒌᓐᓂᓪᓗ. 
 
ᐅᖃᐅᓯᖃᖅᑲᐅᒐᕕᑦ ᑖᒃᑯᐊ ᖃᒪᓂᑦᑐᐊᕐᒥ ᑖᒃᑯᐊ 
ᓇᒻᒥᓂᖅ ᐱᑕᖃᖅᑎᑦᑎᖃᑦᑕᕐᖓᑕ. 
 

ᐊᒻᒪᑦᑕᐅᖅ ᐊᓯᖏᑦᑐᑦᑕᐅᖅ ᑕᕝᕗᖓ 
ᓇᓕᐊᓐᓄᕋᖅᐸᒻᒪᑕ Charter-ᖃᖅᐸᑦᑐᑎᑦ 
ᐊᕐᕌᒍᓐᓂᒃ ᒪᕐᕉᓐᓂᒃ. ᑎᑭᑦᑐᒐᓚᐅᓯᒪᓕᕐᒪᑕ 
ᐃᖅᑲᐅᒪᒍᒪᓪᓗᒍ. 
 
ᐊᓯᖏᓐᓂᓪᓗ ᐊᐱᖅᑯᑎᔅᓴᖃᕐᓂᐊᕆᕗᖓ 
ᒪᒃᐱᖅᑐᒐᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑖᓐᓇ ᑐᑭᓯᓇᖅᑰᕐᒪᑦ 
ᐊᐱᖅᓱᑲᓐᓂᕈᓐᓇᓂᐊᕐᒪᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᑦᑕᐅᖅ ᐅᖃᓕᕋᐃᒐᒪ ᖁᕕᐊᓱᓕᖃᑦᑕᕋᒪ 
ᐃᒃᐱᒍᓱᖃᑦᑕᕋᒪ. ᐊᖏᖃᑎᒋᔭᕋ ᒥᔅᑕ ᐊᕐᕚᕐᓗᒃ 
ᐅᖃᐅᓯᕆᕋᑖᖅᑕᖏᓐᓂ ᑮᓇᐅᔭᓕᐅᕈᑎᔅᓴᐅᔪᓂᑦ 
ᐱᕕᖃᖅᑎᑦᑎᓇᓱᓐᓂᕐᒧᑦ ᑕᒪᔅᓱᒧᖓ 
ᐅᒥᐊᒃᑯᕕᖃᕐᓂᕐᒧᑦ ᒥᑭᑦᑑᑎᓄᑦ.  
 
ᑕᐃᒪᓕ ᒥᑭᑦᑑᑎᓄᑦ ᓄᓇᖁᑎᒋᔭᓐᓂ ᑕᐃᒃᑯᐊ 
ᓄᓇᓕᓐᓂᓕ ᐱᖓᓱᓂᑦ ᑭᒡᒐᖅᑐᐃᒐᒪ 
ᐅᖃᐅᓯᖃᖅᑎᓪᓗᑏᑦ ᐅᒥᐊᓄᑦ ᒥᑭᓐᓂᖅᓴᐅᔪᓄᑦ 
ᐳᑦᑕᔫᓃᑦᑐᑦ ᕿᓚᔅᓯᒪᕕᐅᓐᖏᑦᑐᓃᑦ? ᖃᓄᖏᓐᓇ 
ᑐᑭᓕᐅᒐᓗᐊᖅ ᒥᑭᔪᓂᑦ ᐅᒥᐊᒃᑯᕕᒃ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓱᒪᒋᔭᐅᓐᖏᑦᑐᖅ ᒥᑭᑦᑐᓄᑦ 
ᐅᒥᐊᒃᑯᕕᐅᒋᐊᖓ ᐳᑦᑕᔪᑦ ᐅᒥᐊᒃᑯᕕᐅᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ. ᐃᓱᒫᓗᒍᑎᒋᔭᐅᖃᑦᑕᕐᒪᑦ ᑖᒃᑯᐊ 
ᐃᓱᒫᓗᒍᑎᖃᓚᐅᕐᒥᒻᒪᑕ ᐊᐅᓱᐃᑦᑐᒥ ᐊᒻᒪᓗ 
ᓱᕋᓐᓂᐊᖅᑐᒋᑦᑎᓪᓗᑎᑦ ᑕᒪᔅᓱᒥᖓ 
ᐅᖅᑯᐊᕆᔭᖓᓂᑦ ᐅᒥᒃᑯᕕᓐᓄᑦ. 
 
ᒥᑭᑦᑑᑎᓄᓪᓕ ᐅᒥᐊᒃᑯᕕᒃ ᑕᐃᒃᑯᐊ 
ᐃᖃᓗᓕᕆᓂᕐᒧᑦ ᑐᕌᖓᔪᑦ ᐃᒃᐱᐊᖅᔪᒃ, 
ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ 
ᕿᒥᕐᕈᕙᓪᓕᐊᒻᒪᑕ. ᑕᐅᕙᓂᑦᑕᐅᖅ ᕿᑭᖅᑕᖅᔪᐊᕐᒥ 
ᖃᐅᔨᖅᓴᓂᖃᓚᐅᖅᓯᒪᔪᑦ ᑮᓇᐅᔭᓂᑦ 
ᕿᓂᓪᓚᕆᓕᖅᑐᑦ ᐱᔭᕇᖅᑕᐅᒐᔭᕐᖓᑦ ᑕᐃᓐᓇ 
ᖃᓄᖅ ᐃᒃᐱᓐᓇᕋᔭᕐᒪᖔᖅ, ᒥᔅᑕ ᐊᕐᕚᕐᓗᒃ 
ᐅᖃᖅᑲᐅᒻᒪᑦ, ᑮᓇᐅᔭᓕᐅᕈᑕᐅᒍᓐᓇᕋᔭᕐᒪᑕ.  
 
ᑖᓐᓇ ᐃᓚᒋᕙᐅᒃ ᒥᓂᔅᑕᐅᑉ ᐅᖃᐅᓯᕆᔭᖓ 
ᐃᑲᔪᖅᑐᐃᓂᕐᒧᑦ ᒥᑭᑦᑑᑎᓄᑦ ᐅᒥᐊᒃᑯᕕᖃᕐᓂᕐᒧᑦ? 
ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖓᓱᓂᑦ ᐊᐱᖅᓱᐸᓪᓚᐃᔪᖅ. 
ᖃᐅᔨᓴᕇᖅᓯᒪᔪᑦ ᑕᐃᒃᑯᐊ ᐅᖃᐅᓯᕆᒌᖅᑲᐅᔭᖏᑦ 
ᕿᑭᖅᑕᖅᔪᐊᒥ ᐱᕋᑖᓚᐅᖅᑕᕗᑦ 
ᕿᒥᕐᕈᓇᕐᓂᐊᖅᑕᕗᑦ ᐱᒋᐊᕈᑎᑦᑎᐊᕙᐅᓂᐊᖅᑐᖅ 
ᑖᒃᑯᓇᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓅᖔᕐᓗᖓ. 
 
ᐅᖃᐅᓯᖃᖅᑲᐅᒻᒥᒐᕕᑦ ᖃᖓᑕᓲᒃᑯᕕᐅᔪᓂᒃ ᐃᒫᒃ 
ᑎᑭᙲᓐᓇᖅᑐᖃᖅᐸᒥᒻᒪᑦ ᓯᓚ ᐱᔾᔪᑎᒋᓪᓗᒍ 
ᑕᑉᐸᐅᙵᓚᐅᖅᓯᒪᙱᓐᓇᕕᖅᑲᐃ ᓯᓚᖓᓄᑦ 
ᑎᑭᙱᒐᔪᑦᑐᑦ. 
 
ᖃᐅᔨᒪᔪᖓ ᐃᖃᓗᐃᑦ ᐊᐱᖅᓱᓚᐅᕐᒥᒻᒪᑦ ᒥᔅᑕ 
ᐅᑲᓕᖅ ᑕᒪᔅᓱᒪᑉ ᒥᒃᓵᓄᑦ. ᕿᑭᖅᑖᓘᑉ 
ᐅᐊᓐᓇᖓᓂ ᑕᒪᐅᙵᕋᐃᒐᑦᑕ ᐃᖃᓗᑦᑎᒎᖅᑐᑕ 
ᑕᒪᒃᑯᐊ ᓇᒡᒐᔾᔭᐅᒥ ᐱᖓᑦᑎᕐᒥ ᐅᓪᓗᑐᐃᓐᓇᕐᒥᓗ 
ᐋᑐᕚᒨᖅᑐᓂᒃ ᐃᒫᒃ ᐃᓂᖃᓗᐊᓲᖑᙱᒻᒪᑕ. 
 
ᑕᕝᕙᓂᓗ ᐱᑕᖃᕐᒥᓇᓂ ᒐᕙᒪᒃᑯᑦ ᐃᓱᒪᓯᒪᕚᑦ. 
ᐃᓐᓇᓕ ᖃᓪᓗᓈᑦ ᓄᓇᖓᓂ ᐊᑭᓖᑎᑦᑎᓲᖑᒻᒥᒻᒪᑕ 
ᖃᖓᑕᓲᒃᑯᕕᒻᒥ ᐃᒫᒃ ᐊᑭᓖᕆᐊᖃᖅᑐᓂᒃ 
ᖃᖓᑕᓲᒃᑯᕕᖓᑎᒎᖅᑐᓂᑦ ᓴᓇᕙᓪᓕᐊᓂᖓᓄᑦ 
ᑕᐃᒪᓕᖃᐃ ᒐᕙᒪᒃᑯᑦ ᐃᓱᒪᓯᒪᕙᑦ? 
 
ᒥᓂᔅᑕ ᐅᖃᖅᑲᐅᒻᒪᑦ ᐃᖃᓗᐃᑦ 20-ᒋᕙᓪᓚᐃᒻᒪᒍ 
ᐱᔭᔅᓴᖃᕐᓂᖅᐸᐅᖃᑕᐅᕙᑦᑐᑦ ᑲᓇᑕᒥ, ᒐᕙᒪᒃᑯᑦ 
ᐃᓱᒪᓯᒪᕙᑦ ᑕᐃᒫᒃ 
ᑮᓇᐅᔭᓕᐅᕈᑕᐅᕙᓪᓕᐊᓂᐊᕐᓗᓂ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᐃᖅᑯᓪᓕᐅᑕᐅᖃᑦᑕᖅᓯᒪᔪᖅ 
ᖃᓪᓗᓈᓂᓕ ᓇᓗᓇᐃᖅᑕᐅᓯᒪᕙᑦᑐᑦ 
ᖃᖓᑕᓲᒃᑯᕕᖓᓄᑦ ᓴᓇᒋᐊᕈᑕᐅ-ᐋᖅᑭᒋᐊᕆᓂᕐᒧᑦ 
ᑭᓯᐊᓂᓕ ᐃᖃᓗᓐᓂ ᑕᒪᓐᓇ 
ᐅᖃᐅᓯᕆᔭᐅᕙᓪᓕᐊᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖃᕐᒥᔪᖓ ᐃᑉᐱᐊᖅᔪᒻᒥ ᒥᑦᑕᕐᕕᖓᓄᑦ 
ᑭᓯᐊᓂ ᐃᓛᒃᑰᖅᑎᓕᖅᑲᑕ ᒥᓂᔅᑕᐅᔪᖃᐃ 
ᓇᓗᓇᐃᖅᓯᔪᓐᓇᖅᑲ ᖃᓄᐃᓕᓪᓚᕆᓛᕐᒪᖔᑦ 
ᓇᓂᓯᕕᒻᒥ ᖃᖓᑕᓲᒃᑯᕕᒥᓂᐅᔪᖅ ᐃᑉᐱᐊᖅᔪᒻᒥ 
ᖃᖓᑕᓲᒃᑯᕕᒃ ᒪᑐᐃᑦᑕᓯᓐᓇᓕᖅᑲᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᑕᐃᓐᓇ 
ᒪᑐᐃᖓᑦᑎᐊᓕᖅᑲᑦ ᐃᖏᕐᕋᓂᖃᓕᖅᑲᓪᓗ 
ᐃᑉᐱᐊᖅᔪᒻᒥ ᓇᓂᓯᕕᒻᒥ ᖃᖓᑕᓲᒃᑯᕕᐅᔪᖅ 
ᒪᑐᔪᒫᕐᓂᐊᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᒐᕙᒪᒃᑯᑦ ᐅᖃᖃᑎᖃᖅᓯᒪᕙᑦ 
ᐅᓇᑕᖅᑐᔅᓴᕈᔪᒃᑯᓐᓂᑦ ᐊᑐᖅᑕᐅᔪᓐᓇᕋᔭᕐᒪᖔᑦ 
ᑕᐃᓐᓇ ᓇᓂᓯᕕᒻᒥ ᐅᓇᓕᓐᓄᑦ 
ᐃᓂᔅᓴᕆᔭᐅᒍᓐᓇᕐᓗᓂ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᐋᒡᒐ. 
ᐅᓇᑕᖅᑐᔅᓴᓕᕆᔨᒃᑯᑦ ᓇᓗᓇᐃᖅᓯᓯᒪᔪᑦ 
ᑐᓚᑦᑕᕐᕕᐅᒐᔭᖅᑐᖅ ᑕᐃᒪᑐᐊᖅ, ᓂᐅᕋᐃᕕᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑉᐸᒃᑯᐊ ᐱᖁᑎᖅᔪᐊᖑᔪᑦ ᓇᐸᕙᒌᖅᑐᑦ 
ᖃᓄᕐᓖᒃᑯᐊ ᑕᐃᒃᑯᐊ ᕿᒪᑦᑕᐅᑐᐃᓐᓇᕈᒫᕐᓂᐊᖅᑲᑦ 
ᐱᖓᓲᒻᒪᑕ ᐊᐅᓚᐅᑎᐅᔪᑦ ᐆᒻᒪᖅᑯᑎᖃᐅᑎᓄᑦ 
ᐊᑐᖅᑕᐅᓚᐅᖅᑐᑦ ᐊᒻᒪᓗ ᕗᔅᑦ ᐃᐊᕐ-ᒃᑯᓐᓄᑦ 
ᒐᕙᒪᒃᑯᑦ ᐃᓪᓗᖁᑎᖏᓪᓗ. 
 
ᑕᐃᒃᑯᐊᓕ ᖃᓄᐃᓕᔭᐅᔪᒫᕐᓂᐊᖅᑲᑦ? 
ᐃᓱᒪᒋᔭᐅᓯᒪᔪᔅᓇᐅᒻᒥᔫᒐᓗᐊᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖏᓕᒪ ᐃᑲᔪᖅᑎᖓ 
ᑭᐅᓂᐊᕐᖓᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᓂᔅᑕ ᑯᓄᒃ.  
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᐃᔅᓱᒪᓂ ᖃᖓᑕᓲᒃᑯᕕᐅᔪᑦ ᑐᓂᔭᐅᑉᐸᑕ 
ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᑕᐃᔅᓱᒪᓂ, 
ᓴᓗᒻᒪᓴᖅᑕᐅᓚᐅᖅᑎᓪᓗᒍ. ᒐᕙᒪᑐᖃᒃᑯᓐᓄᑦ  

ᐅᖃᖃᑎᖃᖅᓯᒪᓪᓚᕆᙱᑦᑐᒍᑦ ᑭᓯᐊᓂ ᑕᐃᓐᓇ 
ᐊᑐᖅᑕᐅᒍᓐᓃᖅᑲᑦ ᑕᐃᓐᓇ ᐅᑎᖅᑎᑕᐅᖁᓗᒍ 
ᒐᕙᒪᑐᖃᒃᑯᓐᓄᑦ ᖃᖓᑕᓲᒃᑯᕕᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄᒃ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓄᓇᕗᑦ ᒐᕙᒪᒃᑯᖏᑕ ᑲᒪᒋᔭᕆᐊᖃᙱᑕᖓ 
ᑕᐃᓐᓇ ᐅᑎᖅᑎᑕᐅᓂᖅ ᓴᓗᒻᒪᓴᖅᑕᐅᓂᖓᓄᑦ 
ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᒐᕙᒪᑐᖃᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑯᓄᒃ. 
 
ᑯᓄᒃ: ᖁᔭᓐᓇᒦᒃ ᐃᒃᓯᕙᐅᑖ. (ᑐᓵᔨᑎᒍᑦ) ᑭᐅᓗᒍ, 
ᐄ. ᖁᔭᓐᓇᒦᒃ ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄᒃ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒥᓂᔅᑕ ᐅᖃᐅᓯᖃᖅᑎᓪᓗᖑ ᒥᑭᑦᑑᑎᓄᑦ 
ᐅᒥᐊᒃᑯᕕᐅᔪᓂᒃ ᐅᖃᖅᑲᐅᒻᒪᑦ ᑲᑐᔾᔨᖃᑎᒌᒻᒪᑕ 
ᒐᕙᒪᑐᖃᒃᑯᑦ ᖃᐅᔨᒍᒪᒐᓗᐊᖅᑐᖓᓕ. 
 
ᓄᓇᕗᑦ ᒐᕙᒪᒃᑯᖏᑦ ᐃᓱᒪᓯᒪᕗᖅᑲᐃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. ᐄ, ᑕᒪᒃᑯᐊ 
ᐅᒥᐊᒃᑯᕕᖃᖃᑦᑕᕆᐊᖃᕐᓂᐊᕐᖓᑕ ᐊᓯᖏᓐᓄᖅᑲᐃ 
ᑲᓇᑕᐅᑉ ᓯᓚᑖᓄᑦ ᕿᓄᓯᒪᕙ ᖃᓄᖅ 
ᐃᑲᔪᕈᓐᓇᕋᔭᖅᑕᕐᒪᖔᑕ ᑕᒪᔅᓱᒧᖓ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐋᒡᒐᐃ, ᐅᖃᖃᑎᖃᖅᓯᒪᙱᑦᑐᒍᑦ 
ᒥᐊᓕᒐᓄᑦ ᐊᒻᒪᓗ ᐅᓛᓵᒃᑯᓐᓄᑦ ᑕᒪᒃᑯᓄᖓ 
ᐅᒥᐊᒃᑯᕕᖃᕐᓂᕐᒧᑦ ᐊᖏᖃᑎᒋᔭᕋ. ᑖᓐᓇ ᑐᓄᓂᕐᒥ 
ᐅᖃᐅᓯᕆᖅᑲᐅᔭᖏᑦ ᐃᓚᖏᓐᓂ 
ᐱᒋᐊᖅᐸᓪᓕᐊᒋᐊᖃᓕᕋᑦᑕ ᐱᓕᕆᐊᖑᓂᐊᖅᑐᓂᒃ 
ᐱᖁᑎᖅᔪᐊᓄᑦ. ᑖᒃᑯᐊ ᐃᓛᒃᑰᖅᑎᓕᕈᑦᑎᒍ 
ᑐᓴᕈᒪᓂᐊᕐ ᕿᓚᓈᕆᕙᒃᑲ ᑐᓴᕐᓂᐊᕆᐊᖏᑕ 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐄ, 3 ᒥᓂᑦᓯᖃᑐᐃᓐᓇᓕᕋᒪ ᖁᔭᓐᓇᒦᕈᒪᔭᕋ 
ᒥᓂᔅᑕᐅᔪᖅ ᐊᖏᖅᓯᒪᓂᖓᓄᑦ ᑕᑉᐸᐅᖓ 
ᖁᑦᑎᑦᑐᕐᒧᑦ ᐃᖏᕐᕋᔪᓕᕆᓂᐅᑉ ᒥᔅᓵᓄᑦ. 
 
ᑕᒪᒃᑯᓄᖓ ᐅᖃᐅᓯᕆᕙᑦᑕᑎᓐᓄᑦ ᑖᒃᑯᓇᙵᑦ 
ᓄᓇᓕᓐᓂᑦ ᐅᕝᕙᓘᓐᓃᑦ ᐊᐅᓪᓚᖅᐸᑦᑐᓂᒃ 
ᐊᑭᑐᔪᖅᔪᐊᒻᒪᕆᐊᓘᒻᒪᑦ ᖁᑦᑎᑦᑐᒥ ᐊᒻᒪᓗ 
ᐊᖏᖅᓯᒪᓪᓗᓂ ᑕᑉᐸᐅᖓ ᖃᐅᓱᐃᑦᑐᖅ 
ᐊᐅᓱᐃᑦᑐᖅ, ᖃᐅᓱᐃᑦᑐᖅ ᖃᖓᑕᓲᒃᑯᕕᖓᑕ 
ᒥᔅᓵᓄᑦ ᐊᑲᐅᙱᓕᐅᕈᑎᖃᖅᑐᑎᒃ. 
 
ᖁᔭᓐᓇᒦᕈᒪᓪᓗᒍ ᑖᓐᓇ 
ᖃᓄᐃᓕᐅᖅᐸᓪᓕᐊᓇᓱᓐᓂᖏᓐᓂᒃ ᑖᔅᓱᒧᖓ  

ᐃᑲᔪᕈᑎᒋᓂᐊᖅᑕᖏᓐᓂᒃ ᖁᑦᑎᑦᑐᒥ. 
ᖁᔭᒋᑦᑎᐊᖅᑕᕗᑦ ᐊᐅᓱᐃᑦᑐᕐᒥᐅᓂᑦ. 
 
ᒪᕐᕈᓖᓐᓇᑯᓗᒻᒧᑦ ᑎᑭᑕᐅᕙᒻᒪᑦ ᑕᐃᓐᓇ ᒥᑦᑕᕐᕕᖓ 
ᓇᐃᑦᑐᑯᓘᒻᒪᑦ ᐃᖃᓗᓐᓅᕋᓱᓪᓗᑎᒃ ᒪᕐᕉᓐᓂᒃ 
ᖃᖓᑕᓲᓂᒃ ᐊᑐᕆᐊᖃᕐᒪᑕ ᖁᔭᒋᑦᑎᐊᖅᑕᕗᑦ 
ᐃᓛᓕ ᑕᐃᒃᑯᓇᙵᑦ ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᑖᔅᓱᒧᖓ ᒥᓂᔅᑕᒧᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇᑦᑕᐅᖅ ᖁᔭᓐᓇᒦᖅᑐᒍ ᑖᒃᑯᓂᖓ 
ᐅᖃᐅᓯᕆᔭᖏᓐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓯᐊᓪ.  
 
ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓇᐃᓈᕐᓂᐊᖅᑐᒍ. ᑖᒃᑯᓄᖓ ᑮᓇᐅᔭᓂᒃ 
ᐊᑐᙳᐊᑕᖅᓯᓇᕐᖓᑕ ᐸᓐᓂᖅᑑᕐᒥ 
ᓄᑦᑎᖅᑎᕆᓇᓱᓐᓂᕐᒧᑦ ᒥᑦᑕᕐᕕᖓᓄᑦ ᑭᓯᐊᓂ 
ᐊᕐᕌᒍᓂᒃ ᑕᓪᓕᒪᓂᒃ ᐱᑕᖃᙱᒥᒻᒪᑦ ᐊᓯᐊᒍᑦ 
ᑭᒻᒥᕈᕐᒥ ᓇᐅᒃᑯᓪᓕ ᓄᑦᑎᖅᑕᐅᒍᓐᓇᕈᓐᓇᕐᒪᖔᑦ. 
 
ᑭᓯᐊᓂ ᑕᐃᒫᒃ ᓱᕐᕋᔮᙱᑦᑐᖅ ᓇᐃᑦᑐᑯᓘᓗᓂ 
ᑭᓯᐊᓂ ᑮᓇᐅᔭᓂᒃ ᕿᓂᒃᑲᓐᓂᖁᔭᕋᓗᐊᕋ. 
ᕿᒥᕐᕈᔪᓐᓇᖁᓪᓗᒋᑦ ᑭᒻᒥᕈᒻᒥᑦ ᐃᖃᓗᓐᓄᑦ  

ᐊᔾᔨᑐᐃᓐᓇᕆᒻᒪᒍ ᐃᖃᓗᓐᓂ ᑭᙵᕐᓄᑦ 
ᖃᓂᓐᓂᓴᒻᒪᕆᐅᓪᓗᓂ. ᑖᓐᓇ 
ᕿᓂᓪᓚᕆᖁᓂᐊᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᓪ. 
ᓂᓪᓕᕐᕕᒋᔪᒪᕕᐅᒃ ᒥᓂᔅᑕ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪ ᓯᕗᓪᓕᐅᔾᔭᐅᖁᔭᐅᔪᖅ 
ᑮᓇᐅᔭᓪᓗ ᐊᑐᖅᑐᔅᓴᖁᑎᕗᑦ ᐊᒥᒐᐃᓐᓇᑎᓪᓗᒋᑦ 
ᐊᑦᑕᓇᙱᑦᑐᒦᑎᑦᑎᖅᑳᕋᓱᐊᖃᑦᑕᕋᑦᑕ 
ᖃᖓᑕᓲᒃᑯᕕᐅᔪᓂᒃ ᒪᓕᑦᑐᒋᑦ ᒪᓕᒋᐊᓕᕗᑦ 
ᐊᒥᓱᓂᖏᓛᒃ ᒪᓕᒋᐊᖃᓲᖑᒐᑦᑕ ᒪᓕᒐᕐᓂᒃ. 
ᒪᑐᐃᖅᓯᔾᔪᑎᓂᑦ ᐅᖃᖅᑲᐅᒐᒪ ᐊᒥᓱᓂᒃ 
ᐱᔭᔅᓴᖃᕋᑦᑕ ᐊᒥᒐᖅᓰᓐᓇᖅᑐᑕ ᑕᕝᕙᓂ 
ᒐᕙᒪᒃᑯᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᕈᒪᔭᕋ 
ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᖁᑦᑎᑦᑐᒧᑦ 
ᐊᐱᖅᑯᑎᖃᑦᑎᐊᖅᑲᐅᒻᒪᑦ. 
 
ᑖᔅᓱᒥᖓ ᒥᕝᕕᑦᑎᓐᓂ. ᑖᓐᓇ ᒥᓂᔅᑕ ᐊᐱᕆᔪᒐᒃᑯ 
ᐱᓇᓱᐊᕈᓯᐅᓚᐅᖅᑐᒥᒃ 
ᖃᓄᐃᓕᖓᓂᐊᓕᕋᓗᐊᕐᒪᖔᑦ ᑖᓐᓇ ᒥᕝᕕᖁᑎᕗᑦ 
ᐊᑐᖅᑕᐅᕕᔾᔪᐊᖅᐸᑦᑐᑦ ᓱᓕ ᑭᐅᔭᐅᓚᐅᙱᓐᓇᒪ 
ᐅᖃᔪᒐᓗᐊᕐᖓᑦ ᐱᓇᓱᐊᕈᓯᐅᓛᖅᑐᒥᒎᖅ 
ᓇᓗᓇᐃᖅᓯᓛᕐᖓᑦ. ᑖᓐᓇ ᐱᓇᓱᐊᕈᓯᕗᑦ 
ᓄᖑᑉᐸᓪᓕᐊᓕᕐᒥᒻᒪᑦ. 
 
ᖃᓄᐃᓕᐅᖅᑕᐅᓂᐊᕐᒪᖔᑦ ᓇᓗᓇᐃᖅᓯᓂᐊᕐᒪᖔᑦ 
ᐊᐱᕆᔪᒪᔭᕋᓗᐊᕋ ᑖᔅᓱᒪᑉ ᒥᕝᕕᑎᓐᓄᑦ ᑖᒃᑯᐊᓗ  

ᐅᖃᓕᒫᒐᐃᑦ ᕿᒥᕐᕈᓪᓗᒋᑦ ᓇᓂᔭᔅᓴᑦᑕᖃᙱᒻᒪᑕ 
ᒥᕝᕕᖁᑎᑦᑎᓐᓄᑦ ᑕᒫᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᑖᔅᓱᒥᖓ. 
ᐅᖃᓚᐅᖅᓯᒪᔪᖓ ᑭᖑᓪᓕᖅᐹᕐᒥ 
ᐱᓇᓱᐊᕈᓯᐅᓚᐅᖅᑐᒥᒃ ᑕᒪᓐᓇ 
ᑎᑎᕋᐅᔭᖅᑕᐅᓂᖓᓄᑦ ᐱᒋᐊᓕᑕᐃᓐᓇᕐᖓᑦ ᐊᓪᓛᑦ 
ᕿᒥᕐᕈᔭᐅᓚᐅᖅᓯᒪᙱᑦᑐᖅ ᒥᓂᔅᑕᐅᔪᓂᒃ. ᖃᐅᑉᐸᑦ 
ᒥᓂᔅᑕᐅᔪᓄᑦ ᐅᓂᒃᑳᕈᒫᕐᓂᐊᖅᑐᖓ. 
 
ᐃᒪᐃᒍᒪᓚᐅᖅᓯᒪᒐᒪ ᑕᕝᕙᓂ 
ᐱᔭᕇᕈᒪᓚᐅᕋᓗᐊᕋᒃᑯ ᑲᑎᒪᓂᕗᑦ 
ᓄᖅᑲᓚᐅᙱᓐᓂᖓᓂᒃ ᑭᓯᐊᓂ ᖃᐅᔨᒪᓕᑐᐊᕈᒪ 
ᖃᐅᔨᒪᑎᓛᖅᑕᕋ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 
ᑐᙵᓵᕆᓇᓱᑉᐸᑦᑐᒍᑦ, ᑖᓐᓇ ᒥᓂᔅᑕ 
ᓇᓗᓇᐃᖅᓯᖃᐅᒻᒥᒻᒪᑦ ᐱᐅᕆᔅ-ᒨᖅᑐᒥᓃᒡᒎᖅ 
ᖃᐃᖅᑯᔨᒃᑲᓂᖅᑐᓂ ᑕᒪᒃᑯᓂᖓ 
ᖃᐅᔨᓴᕆᐊᕈᒪᔪᓂᒃ ᓯᓚᒧᑦ ᖃᖓᑕᓲᓄᑦ, 
ᑕᐃᒪᐃᑎᓪᓗᒋᑦ. ᑕᒪᒃᑯᐊ ᑕᐃᒪᐃᓕᐅᖃᑦᑕᑎᓪᓗᑕ 
ᐊᑐᕈᒥᓇᖅᔫᒥᔪᓂᒃ ᐊᓚᒃᑲᐅᒪᑎᑦᑎᓇᓱᒋᐊᖃᕋᑦᑕ 
ᑕᐃᒫᒃ ᑖᓐᓇ ᐊᔭᐅᒃᑲᓐᓂᑐᐃᓐᓇᖅᑲᕋ ᐊᒻᒪᓗ 
ᑖᒃᑯᐊ ᒥᓂᔅᑕᖑᖃᑎᖏᑦ ᑐᓴᕋᓐᓈᕐᖓᑕ ᑕᒪᓐᓇ 
ᑐᐊᕕᕐᓇᕈᔪᓐᓂᖓᓂᒃ 
ᖃᐅᔨᒪᑎᒋᐊᒃᑲᓐᓂᑐᐃᓐᓇᓕᖅᑲᒃᑲ. ᐄ, ᑖᔅᓱᒧᖓ 
ᐊᐱᕆᓗᐊᑲᐃᓐᓇᕈᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖃᕋᕕᑦ. ᐄ, 
ᑕᒪᓐᓇ ᐃᓚᖓᒍᑦ ᑐᐊᕕᕐᓇᖅᑐᖅ ᑖᓐᓇ ᒐᕙᒪᐅᔪᖅ 
ᐊᑦᑕᕐᓈᖅᑐᖃᕆᐊᖃᙱᓐᓂᖓᓄᑦ ᑲᒪᒋᔭᖃᕐᖓᑦ 
ᐃᓄᖁᑎᖏᓐᓄᓪᓗ ᑕᐃᑦᓱᒪᓂᐅᑎᓪᓗᒍ ᑖᓐᓇ 
ᐅᖓᑖᓄᑦ ᑕᑕᓗᐊᖃᑦᑕᓕᕐᖓᑦ ᑐᑭᓯᐅᒪᒐᒪ  

ᑕᒪᒃᑯᐊ ᐱᒻᒪᕆᐅᔪᐃᑦ ᐃᒪᓐᓇ ᑕᑖᑦᓯᐊᖅᑐᒧᑦ 
ᑎᑭᖃᑦᑕᕐᖓᑕ. ᑕᒪᓐᓇ 
ᖃᓄᐃᓕᐅᕈᑎᒋᕙᓪᓕᐊᔭᕗᑦ ᑐᐊᕕᐊᕆᕋᓱᐊᖅᑐᒍ. 
ᑖᒃᑯᐊᓗ Air Canada ᑎᑭᓐᓂᐊᖅᑎᓪᓗᖏᑦ 
ᑖᒃᑯᐊ ᒪᓕᔅᓯᒪᑦᑎᐊᕆᐊᖃᕋᑦᑎᒍ. ᑖᒃᑯᐊ 
ᑐᑭᓯᒋᐊᕈᑎᔅᓴᑦ ᐱᑕᖃᖁᖅᑕᐅᔭᕋᓗᐊᒃᑲ.  
 
ᑕᒪᓐᓇ ᐊᑦᑕᕐᓇᕆᐊᖃᓐᖏᓐᓂᖓᓄᑦ ᐃᓱᒪᒋᒐᑦᑎᒍ 
ᑕᐃᒫᒃ ᐊᑦᑕᓇᖅᑐᖃᕐᓂᐅᓴᑎᓪᓗᒍ 
ᑐᐊᕕᕐᓇᖅᑑᓯᓲᖑᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓯᕿᓐᖑᔭᖅ ᑕᑯᓐᓇᖅᓱᒍᖅ, ᓅᒋᐊᖅᑯᖓ 
ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 
ᑖᒃᑯᐊ ᐅᓂᒃᑳᕆᔭᐅᖁᓕᖅᑐᒋᑦ 
ᑲᑎᒪᔾᔪᑎᑕᐅᕋᑖᖅᑐᑦ ᐊᐅᕙᐅᑎᔅᓴᐅᖏᒻᒪᑦ. 
ᐊᖏᖅᑐᓕᒫᑦ ᐃᓵᓪᓗᑎᑦ? ᐊᑭᕋᖅᑐᖅᑐᑦ? ᑲᔪᓯᕗᖅ.  
 
ᒥᓂᔅᑕ ᑕᑉᑑᓇ ᒪᑐᓯᔾᔪᑎᖃᕈᒪᕖᑦ ᓂᓪᓕᕈᒪᕖᑦ? 
ᖃᐅᑉᐸᑦ ᑖᒃᑯᐊ ᕿᒥᕐᕈᓛᓕᕋᑦᑎᒍ ᒪᒃᐱᖃᑦᑕᕐᓗᒋᑦ, 
ᒪᒥᐊᓇᖅ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏᑦ, ᑖᒃᑯᐊ 
ᐃᑲᔪᖅᑎᒋᕋᑖᖅᑕᖏᑦ ᐊᓂᑎᑲᐃᓐᓇᕈᕕᒋᒃ. ᑕᐃᒫ? 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑖ 
20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ. ᒥᔅᑕ 
ᓂᖏᐅᖓᓐ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᓯᐅᖅᑲᐅᔪᑦ ᐱᖁᔭᒃᓴᖅ 
8, ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᔅᓴᐃᑦ.  



ᐱᖓᑦᓯᖅ, ᑎᓯᐱᕆ 2, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᓄᖅᑲᕆᐊᕈᒪᓕᖅᑐᑎᑦ ᐊᒻᒪᓗ ᐱᖁᔨᕗᖓ, 
ᐅᖃᖅᑏ, ᐅᓂᒃᑳᕗᑦ ᐊᖏᖅᑕᐅᖁᓪᓗᒋᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐱᖁᔨᕗᖔᕈᑎᑕᖃᕐᖓᑦ. 
ᐊᐃᑉᐲᔪᖃᖅᑳ? ᒥᔅᑕ ᐅᑲᓕᖅ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 22. 
ᑲᑎᒪᔾᔪᑎᔅᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ ᖃᐅᑉᐸᑦ ᑲᑎᒪᓂᖅ 
ᒪᓕᒐᓕᐅᖅᑎᓕᒫᑦ 9-ᒨᖅᑲᑦ ᓇᓄᕐᒥ ᑲᑎᒪᕕᖓᓂ. 
ᑲᑎᒪᔾᔪᑎᔅᓴᐃᑦ, ᑏᓯᕝᕙ 3, 2008: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᕿᑎᖅᑰᕐᒧᑦ 
ᑎᓯᐱᕆ 3, 1:30 ᐱᒋᐊᓛᕐᒥᔪᒍᑦ. ᐃᖅᓱᒃᑏ.  
 
>>ᓄᖅᑲᖅᑐᑦ 18:00ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᑎᓯᐱᕆ 2, 2009 



 

 

 
 
 
 

 
ᑲᑎᒪᔨᕋᓛᑦ 

ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 
ᑮᓇᐅᔭᖅᑐᕈᑎᒥᓂᖏᓐᓄᑦ 

 
 

ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 
ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᖓᑕ ᓄᓇᕗᒻᒥ 
 
 
 

ᑐᒡᓕᐊᓂ ᑲᑎᒪᓂᖅ 
ᐱᖓᔪᖏᑦ ᒪᓕᒐᓕᐅᖅᑎᐅᔪᑦ 
ᓄᓇᕗᒻᒥ ᒪᓕᒐᓕᐅᖅᑏᑦ 

 
 

ᑎᓯᐱᕆ 2009 
 
 

ᑲᑎᒪᔨᕋᓛᖑᔪᑦ 
 

ᔭᐃᒥᓯ ᐊᕐᕚᕐᓗᒃ, ᐃᒃᓯᕙᐅᑕᖅ 
ᕗᕆᐊᑦ ᓯᐅᓪ, ᐃᒃᓯᕙᐅᑕᐅᖃᑕᐅᔪᖅ 

ᒨᓯᓯ ᐊᐅᐸᓗᒃᑐᖅ 
ᕌᓐ ᐃᐊᓕᐊᑦ 

ᐋᑕᒥ ᖁᒻᒧᐊᑦᑐᖅ 
ᔮᓐ ᓂᓐᖓᒃ 

ᔮᓂ ᓂᖏᐊᖓᓐ 
ᐹᓪ ᐅᑲᓕᖅ 
ᐃᓄᒃ ᐸᐅᓗᓯ 
ᐋᓚᓐ ᕋᒻᐳᓪᑦ 

 
 

ᑲᑎᒪᔨᕋᓛᑦ ᐃᖅᑲᓇᐃᔭᖅᑎᖏᑦ 
 

ᑲᑎᒪᔨᕋᓛᑦ ᑎᑎᕋᖅᑎᖓ: ᓯᑏᕙᓐ ᐃᓄᒃᓱᒃ 



 

 

ᖃᐅᔨᓴᕐᓂᕐᒧᑦ ᐊᑐᐊᒐᕐᓄᑦ ᖃᐅᔨᓴᖅᑏᒃ: ᐋᓕᒃᔅ ᐸᓪᕕᓐ ᐊᒻᒪ ᑑᑕᓕ ᐳᐃᓴᒃ



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᓯᕗᓪᓕᖅᐹᖅ 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᐃᒻᒥᒃᑰᖅᑐᖅ ᑕᕝᕙᓐᖓᑦ ᒪᓕᒐᓕᐅᕐᕕᒻᒥᑦ 
ᐃᒪᐃᑦᑕᕆᐊᖃᖅᑐᖅ ᒪᓕᓪᓗᒍ ᐃᓚᖓ 68 ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ ᐅᐸᓗᖓᐃᔭᐃᓂᕐᒧᑦ ᐊᒻᒪ ᑐᓂᓯᔭᕆᐊᖃᕐᓂᕐᒧᑦ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᖏᓐᓂᒃ ᖃᓄᐃᓕᐅᕐᓂᕆᓚᐅᖅᑕᖏᓐᓄᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ. 
 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ ᐱᔪᓐᓇᖅᑎᑦᑎᕗᖅ 
ᑲᒥᓯᓇᐅᔪᒥᒃ ᓄᓇᕗᒻᒥ ᑎᒃᑯᐊᖅᓯᔪᓐᓇᕐᓂᕐᒧᑦ ᑕᐃᒪᐃᖁᔭᐅᒍᓂ ᒪᓕᒐᓕᐅᖅᑎᓂᒃ, ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᒥᒃ ᐊᕐᕌᒍᓄᑦ ᑕᓪᓕᒪᓄᑦ. 
 
ᑎᒃᑯᐊᖅᑕᐅᓚᐅᕐᓂᖓ ᓯᕗᓪᓕᖅᐸᐅᔪᖅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ, ᐃᓚᐃᓐ 
ᑮᓇᓐ ᐱᐊᖕᑦᔅ, ᑕᐃᒪᐃᖁᔭᐅᓚᐅᖅᑐᖅ ᐱᖁᔨᕗᖔᕈᑎᑎᒍ ᒪᓕᒐᓕᐅᕐᕕᒻᒥ ᓅᕕᒻᐱᕆ 2, 1999. ᓅᕕᒻᐱᕆ 
25, 2004-ᒥ, ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ ᐱᖁᔨᕗᖔᕈᑎᒃᑯᑦ ᐊᐃᒃᐸᖓᓂ ᐊᕐᕌᒍᓄᑦ ᑕᓪᓕᒪᓄᑦ 
ᑎᒃᑯᐊᖅᑕᐅᑲᓐᓂᖅᑐᓂ. 
 
ᒪᓕᒐᓕᐅᖅᑎᒃᑯᑦ ᓄᓇᑦᓯᐊᕐᒥ ᐊᑐᓕᖅᑎᑦᑎᓚᐅᖅᑐᖅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᒥ 
1996-ᒥ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᓇᓗᓇᐃᖅᓯᓚᐅᖅᑐᑦ:  
 

“ᑐᓴᒐᒃᓴᓕᕆᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᖓ ᓴᖅᑭᑕᐅᓚᐅᖅᓯᒪᔪᑦ 
ᓴᖅᑭᔮᖅᑎᑦᑎᓂᕐᒧᑦ, ᑎᒍᒥᐊᕐᓂᕐᒧᑦ ᐊᒻᒪ ᓴᐳᔾᔨᓯᒪᓂᕐᒧᑦ ᑐᑭᓯᒋᐊᕈᓐᓇᕐᓂᕐᒧᑦ ᒐᕙᒪᒃᑯᑦ 
ᓴᖅᑭᑕᖏᓐᓂᒃ ᐊᒻᒪ ᐱᕙᒃᑐᑎᒃ ᓴᐳᔾᔨᓗᑎᓪᓗ ᑭᒃᑯᑐᐃᓐᓇᕐᓄᑦ ᑕᑯᔭᐅᔭᕆᐊᖃᓐᖏᓐᓂᖏᓐᓄᑦ 
ᑭᒃᑯᑐᐃᓐᓇᐃᑦ.”  

 
ᑐᓴᒐᒃᓴᓕᕆᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ ᑲᓐᖑᓇᖅᑐᖅ ᐱᖁᔭᖓ ᐊᒻᒪ ᒪᓕᒃᑕᐅᔭᕆᐊᖃᖅᑐᑦ 
ᐱᔭᐅᓚᐅᖅᓯᒪᔪᑦ ᓄᓇᑦᓯᐊᕐᒥ ᐄᐳᕈᓪ 1, 1999. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᖃᑦᑕᖅᓯᒪᓕᕋᓗᐊᖅᑎᓪᓗᒍ 
7-ᕋᖅᑐᓂ ᑕᐃᒪᓐᖓ ᓄᓇᕗᑦᑖᓚᐅᖅᓯᒪᒐᑦᑕ, ᑐᓐᖓᕕᓪᓗᐊᑕᖓᓄᑦ ᐊᓯᔩᓯᒪᔪᖃᓐᖏᑦᑐᖅ ᐅᑭᐅᓂᒃ 
ᖁᓕᓂᒃ ᐊᓂᒍᖅᑐᓂ. ᒥᑭᑦᑑᑕᐅᔪᑦ ᐊᓯᔾᔨᕐᓂᐅᔪᑦ ᑕᕝᕗᖓ ᐱᖁᔭᕐᒧᑦ ᐃᒪᐃᑦᑑᔪᑦ ᐋᖅᑭᒋᐊᕈᑕᐅᔪᑦ 
ᐅᖃᐅᑕᐅᓯᒪᓂᖏᓐᓂᒃ ᐊᑲᐅᓪᖏᓕᐅᕈᑕᐅᔪᑦ ᑕᕝᕙᓐᖓᑦ ᑐᓴᒐᒃᓴᓕᕆᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ 
ᑲᓐᖑᓇᖅᑐᑦ ᐱᖁᔭᖓᓂ ᐊᒻᒪ ᐊᓯᖏᑦ ᓄᓇᕗᒻᒥ ᐱᖁᔭᐅᔪᑦ. 2007-ᒥ, ᑭᖑᓂᐊᒍᑦ ᐋᖅᑭᒋᐊᖅᓯᓚᐅᕐᒥᔪᑦ 
15-ᖑᔪᓄᑦ ᐱᖁᔭᕐᓄᑦ ᓴᐳᑎᓯᒪᓂᐊᕐᓗᒍ ᑐᓴᒐᒃᓴᓕᕆᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ ᑲᓐᖑᓇᖅᑐᑦ 
ᐱᖁᔭᖓ ᓴᓐᖏᓂᖅᓴᐅᓂᐊᓐᖏᒻᒪᑦ ᑖᒃᑯᓇᓐᖓᑦ ᒪᓕᒐᐅᔪᓂᒃ. 
 
ᐆᒃᑑᑎᒋᓗᒍ, ᐅᑭᐅᑭᓗᐊᖅᑐᓄᑦ ᐱᕋᔭᒃᐸᑦᑐᓄᑦ ᐱᖁᔭᖅ ᐋᖅᑭᒋᐊᖅᑕᐅᓚᐅᖅᑐᖅ ᐅᑯᓂᖓ ᐃᓚᓯᓪᓗᑎᒃ: 
 

“ᑕᑯᔭᐅᕈᓘᔭᕆᐊᖃᓐᖏᓐᓂᖏᑦ 
74.1 ᑭᓇᑐᐃᓐᓇᖅ ᐊᑐᕆᐊᖃᓐᖏᑦᑐᖅ, ᓴᖅᑮᒋᐊᖃᓐᖏᑦᑐᖅ ᐅᕝᕙᓗ 

ᓄᒃᑎᖅᓯᔭᕆᐊᖃᓐᖏᑦᑐᖅ ᑎᑎᕋᖅᓯᒪᔪᓂᒃ ᐱᓯᒪᔭᐅᔪᓂᒃ ᒪᓕᓪᓗᒍ 
ᐃᓚᖓ 63, ᐅᕝᕙᓗ ᐃᒥᒻᒧᑦ ᑐᕌᖓᔪᓂᒃ ᑐᓴᒐᒃᓴᐅᔪᓂᒃ ᐱᔭᐅᓯᒪᔪᒥᒃ 
ᑕᕝᕙᓂ ᐱᖁᔭᕐᒥ ᐅᕝᕙᓗ ᐃᖅᑲᓇᐃᔭᕐᓂᖓᓄᑦ, ᓯᖁᒥᑦᑎᒻᒪᑦ 
ᐃᒪᐃᑦᑐᓂᒃ 

(a) ᐆᒥᖓ ᐱᖁᔭᕐᒥᒃ: 
(b) ᐊᑐᐊᒐᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ; ᐅᕝᕙᓗ 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

(c) ᑐᓴᒐᒃᓴᓕᕆᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᑦ ᐱᖁᔭᖓᓂᒃ 

 
ᓴᓐᖏᓂᖅᓴᐅᓂᖓ 
74.2 ᐱᕕᖃᕐᓂᖓ ᐆᒪ ᐱᖁᔭᐅᑉ ᐱᔾᔪᑎᖃᖅᑐᖅ 
ᑐᓴᖅᑕᐅᔭᕆᐊᖃᓐᖏᓐᓂᖏᓐᓄᑦ, ᑲᓐᖑᓇᖅᑐᓕᕆᓂᕐᒧᑦ, ᓄᐊᑕᐅᓂᖏᓐᓄᑦ, 
ᐊᑐᖅᑕᐅᓂᖏᓐᓄᑦ, ᓴᖅᑮᓂᕐᒧᑦ, ᓄᒃᑎᖅᑕᐅᓂᖏᓐᓄᑦ ᐊᒻᒪ ᓱᕋᒃᑕᐅᓂᖏᓐᓄᑦ 
ᑎᑎᕋᖅᓯᒪᔪᑦ ᐊᒻᒪ ᐊᓯᖏᑦ ᐃᒻᒥᒧᑦ ᑐᕌᖓᒧᑦ ᑐᓴᒐᒃᓴᐅᔪᑦ 
ᓴᓐᖏᓂᖃᕐᓂᖅᓴᐅᕗᑦ ᑕᒪᒃᑯᐊᖑᒐᓗᐊᖅᑎᓪᓗᒋ ᐊᑲᐅᓐᖏᓕᐅᕈᑕᐅᔪᓂᒃ 
ᐅᕝᕙᓗ ᒪᓕᓪᓚᕆᓐᖏᑦᑐᓂᒃ ᐊᑐᐃᓐᓇᖃᕐᓂᕐᒧᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᖅ ᐱᖁᔭᖓᓄᑦ.” 

 
ᐆᒃᑐᑎᑲᓐᓂᐅᒻᒥᔪᖅ, ᓇᓪᓕᐊᒃᑯᒫᖃᕐᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᓚᐅᖅᑐᖅ ᐃᓚᓯᓪᓗᑎᒃ 
“ᑕᕝᕙᐅᒐᓗᐊᖅᑎᓪᓗᒍ ᑎᒍᓯᔪᓐᓇᕐᓂᕐᒧᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ ᓴᐳᔾᔨᓯᒪᓂᕐᒧᑦ ᑲᓐᖑᓇᖅᑐᒧ ᐱᖁᔭᖅ,” 
ᑕᐃᒪᓕ ᑕᐃᓐᓇ ᑎᑎᕋᖅᓯᒪᔪᖅ ᐃᓚᖓ 21.1(3) ᐃᒪᐃᓕᖓᓕᖅᑐᖅ: 
 

“ᑕᕝᕙᐅᒐᓗᐊᖅᑎᓪᓗᒋᑦ ᑎᒍᓯᔪᓐᓇᕐᓂᖅ ᑐᑭᓯᒋᐊᕈᓐᓇᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐱᖁᔭᖅ, ᐊᖓᔪᖅᑳᖑᔪᖅ 
ᑐᓴᖅᑎᑦᑎᔪᓐᓇᖅᑐᖅ ᓇᓪᓕᒃᑯᒫᖃᖅᑐᓂᒃ ᐅᕝᕙᓗ ᐊᓯᐊᓄᑦ ᐱᓇᓱᐊᖅᑐᒥᒃ 
ᐅᖃᐅᑕᐅᓯᒪᔪᖅ ᐃᓚᕈᓯᐊᓂᖅ (a)(ii) ᓄᐊᑕᐅᓯᒪᔪᑦ ᒪᓕᓪᓗᒍ (1) 
ᐊᑐᐃᓐᓇᐅᔪᑦ, ᑲᑦᑐᖏᓪᓗᑎᒃ ᐅᕝᕙᓗ ᐊᖅᑯᑎᖃᕐᓗᑎᒃ ᑎᒥᐅᔪᒥᒃ 
ᓇᓗᓇᐃᖅᑕᐅᓯᒪᔪᒥ ᐊᖓᔪᖅᑳᒧᑦ ᐊᒻᒪ ᒪᓕᑦᑐᑎᒃ ᒪᓕᖁᔭᐅᔪᑦ ᐋᖅᑭᒃᑕᐅᓯᒪᔪᒃ 
ᓇᒻᒪᒋᔭᐅᔪᑦ ᐊᖓᔪᖅᑳᒧᑦ, ᐃᒪᐃᑦᑐᓄᑦ 

(a) ᓇᓪᓕᒃᑯᒫᖃᖅᑎᑦᑎᔪᖅ 
(i) ᑲᒪᓗᑎᒃ ᐅᕝᕙᓗ ᐊᖏᕐᓗᑎᒃ ᐊᕙᒃᑯᑕᐅᔪᓂᒃ 

ᑳᓐᑐᕌᒃᑖᕐᓂᐊᕐᓗᑎᒃ ᓄᓇᓯᐅᑎᓄᑦ 
ᓇᓪᓕᐅᒃᑯᒫᖃᕐᓂᕐᒧᑦ, ᐊᒻᒪ 

(ii) ᐱᓯᒪᓗᑎᒃ ᑎᑎᕋᖅᓯᒪᔪᒥ ᑐᒃᓯᕋᐅᑕᐅᔪᒥᒃ 
ᐊᑎᓕᐅᖅᑕᐅᓯᒪᔪᒥᒃ ᓇᓪᓕᐅᒃᑯᒫᖃᖅᑐᒧᑦ; 

(b) ᑕᒻᒪᖅᓯᒪᔪᖅᓯᐅᖅᑎᐅᔪᑦ ᑭᓪᓕᓯᓂᐊᕐᓂᕐᒧᑦ ᑎᒥᐅᔪᓄᑦ 
ᐅᖃᐅᑕᐅᓯᒪᔪᑦ ᐃᓚᖓᓂ ᑎᑎᕋᖅᓯᒪᔪᓂᒃ (1); ᐅᕝᕙᓗ 

(c) ᓇᓪᓕᒃᑯᒫᖃᖅᑐᑦ.” 
 
13-ᖑᔪᑦ ᐊᓯᖏᑦ ᐱᖁᔭᑦ ᐋᖅᑭᒋᐊᖅᑕᐅᓚᐅᖅᑐᑦ ᐅᑯᐊᖑᔪᑦ: ᑭᓪᓕᓯᓂᐊᕐᓂᕐᒧᑦ ᐱᖁᔭᖅ, ᐃᑦᑕᕐᓂᓴᐅᔪᓄᑦ 
ᑎᑎᖅᑲᓄᑦ ᐱᖁᔭᖅ, ᐋᓐᓂᐊᖑᔪᑦ ᑎᑎᕋᖅᑕᐅᓯᒪᓂᖏᓐᓄᑦ ᐱᖁᔭᖅ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, 
ᓴᖅᑮᓂᕐᒧᑦ ᓱᓕᔾᔪᑎᓂᒃ ᐱᖁᔭᖅ, ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ, ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᐱᖁᔭᖅ, ᐃᖅᑲᓇᐃᔭᖅᑐᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᐱᖁᔭᖅ, ᐋᓐᓂᐊᖅᑐᑦ 
ᑲᒪᒋᔭᐅᓂᖏᓐᓄᑦ ᐱᖁᔭᖅ, ᑮᓇᐅᔾᔭᒃᓵᑦ ᑖᒃᓯᔭᖅᑕᐅᓂᖏᓐᓄᑦ ᐱᖁᔭᖅ, ᖁᓪᓕᖅ ᐆᒻᒪᖅᑯᓕᕆᔨᒃᑯᑦ 
ᐱᖁᔭᖓᑦ, ᐃᓅᕙᓪᓕᐊᔪᓄᑦ ᑐᖁᕙᓪᓕᐊᔪᓄᑦ ᐱᖁᔭᖅ, ᐊᒻᒪ ᐆᒪᔪᓕᕆᓂᕐᒧᑦ ᐱᖁᔭ. 
  
ᐊᓯᔾᔨᕈᑕᐅᔪᑦ ᑕᒪᒃᑯᓄᖓ ᒪᓕᒐᖏᓐᓄᑦ ᐱᑭᔪᑕᐅᓂᖅᓴᐅᔪᑦ ᐋᖅᑭᒋᐊᕈᑕᐅᔪᑦ. ᑎᑎᕋᖅᓯᒪᓂᖏᑦ 
“ᑭᒃᑯᑐᐃᓐᓇᕐᓄᑦ ᑎᒥᐅᔪᑦ” ᐋᖅᑭᒋᐊᖅᑕᐅᓯᒪᔪᑦ ᒪᓕᓐᓂᐊᕐᒪᑕ ᓴᖅᑭᑕᐅᓂᖏᓐᓄᑦ ᓄᑖᖑᔪᑦ 
ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᓄᓇᕗᒻᒥ. 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᔪᖅ ᓇᓗᓇᐃᖅᓯᓚᐅᕐᒪᑦ, ᐱᓕᕆᐊᖓ 
ᐃᒪᐃᑦᑕᕆᐊᖃᖅᑎᑦᑎᔪᖅ: 
 

“…ᕿᒥᕐᕈᓗᑎᒃ ᐃᓱᒪᓕᐅᕈᑕᐅᔪᓂᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ ᐊᒻᒪ ᐊᑐᓕᖁᔨᓗᑎᒃ ᒥᓂᔅᑕᒧᑦ 
ᐃᓚᒋᔭᐅᖃᑕᐅᔪᓄᑦ (…) ᑲᒥᓯᓇᐅᔪᖅ ᓴᖅᑭᔮᖅᑎᑦᑎᔭᕆᐊᖃᖅᑐᖅ ᐱᔾᔪᑎᖏᓐᓂᒃ ᐱᖁᔭᐅᑉ 
ᑭᒃᑯᑐᐃᓐᓇᕐᓂᑦ ᐃᓕᓐᓂᐊᑎᑦᑎᓂᒃᑯᑦ. ᐊᒻᒪ ᐃᒪᐃᑦᑕᕆᐊᖃᖅᑎᑕᐅᒻᒥᖅ ᐱᔾᔪᑎᒋᓪᓗᒍ ᒪᓕᒐᖅ 
ᐊᒻᒪ ᐊᓯᖏᑦ ᒐᕙᒪᒃᑯᖏᓐᓂᑦ ᐱᔭᐅᓇᓱᐊᖅᓯᒪᔪᑦ ᐊᑦᑐᐃᓂᖃᖅᑐᓄᑦ ᑐᓴᒐᒃᓴᓕᕆᓂᕐᒧᑦ ᐅᕝᕙᓗ 
ᑐᓂᔭᐅᖃᑦᑕᕐᓂᖏᓐᓄᑦ ᑲᓐᖑᓇᖅᑐᑦ ᐃᒥᒻᒧᑦ ᑐᑭᓯᒋᐊᕈᑎᒃᓴᐅᔪᓄᑦ ᐱᔭᐅᓯᒪᔪᑦ ᒐᕙᒪᒃᑯᓄᑦ 
ᑭᒡᒐᑐᖅᑎᐅᔪᓄᑦ.” 

 
ᑲᑎᒪᔨᕋᓛᓄᑦ ᓈᓚᓐᓂᐅᔪᑦ ᓲᕐᓗ ᐊᕐᕌᒍᑕᒫᑦ ᐅᓂᒃᑳᖑᔪᓄᑦ ᑕᐃᒃᑯᑎᑐᓇ ᑐᓂᔭᐅᓯᒪᔪᑦ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒧᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᐊᒻᒪ ᑕᒻᒪᖅᓯᒪᔪᖅᓯᐅᑎᒧᑦ 
ᐱᕕᖃᖅᑎᑕᐅᕗᑦ ᑕᒪᒃᑯᓂᖓ ᓴᖅᑭᑕᐅᔪᓂᒃ ᐊᑐᓂᑦ ᐅᓂᒃᑳᖑᔪᓂᒃ ᐅᖃᐅᓯᕆᔭᐅᔪᒃᓴᐅᔪᑦ 
ᒪᑐᐃᖓᑦᑎᐊᖅᑐᒥ. ᒐᕙᒪᒃᑯᑦ ᓵᑕᒃᓴᐅᓂᖏᑦ ᑲᒪᒋᔭᐅᕗᖅ ᑕᐃᒪᐃᑦᑕᕆᐊᖃᕐᓂᖏᓐᓄᑦ ᒪᓕᒐᖏᓐᓄᑦ 
ᒪᓕᒐᓕᐅᖅᑎᒃᑯᑦ ᒐᕙᒪᒃᑯ ᓴᖅᑮᓗᑎᒃ ᐊᑕᖐᔪᓂᒃ ᑭᐅᔾᔪᑕᐅᔪᓂᒃ ᑲᑎᒪᔨᕋᓛᖑᔪᑦ ᐅᓂᒃᑳᖓᓐᓄᑦ ᐊᒻᒪ 
ᐊᑐᓕᖁᔭᐅᔪᑦ 120 ᐅᓪᓗᐃᑦ ᐃᓗᐊᓂ ᑕᐃᒪᓐᖓ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒧᑦ. 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᓄᓇᕗᒻᒥ ᐱᔨᑦᑎᕐᒥᔪᖅᑕᐅᔪᖅ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᓄᓇᑦᓯᐊᕐᒧᑦ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 
ᒫᓐᓇᐅᓂᖅᐸᐅᔪᑦ ᐊᕐᕌᒍᑕᒫᑦ ᐅᓂᒃᑳᖏᑦ ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧ ᒪᓕᒐᓕᐅᖅᑎᓄᑦ ᓴᖅᑮᕗᑦ 
ᐊᔾᔨᐸᓗᖏᓐᓂᒃ ᐱᔾᔪᑎᖏᓐᓂᒃ ᐊᒻᒪ ᐊᑐᓕᖁᔭᐅᔪᓂᒃ. 
 
 

ᐅᓂᒃᑳᑦ ᓈᓚᓐᓂᐅᔪᓪᓗ 
 
ᑭᖑᓪᓕᖅᐹᖑᔪᒥ ᑲᑎᒪᔨᕋᓛᖑᔪᑦ ᐅᓂᒃᑳᓚᐅᖅᑐᑦ ᕿᒥᕐᕈᔭᐅᓂᖏᓐᓄᑦ ᐊᕐᕋᒍᑕᒫᖅᓯᐅᑎᑦ ᐅᓂᒃᑳᑦ 
ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᔪᖅ ᓴᖅᑭᑕᐅᒻᒪᑦ ᔫᓂ 2003 ᐱᔾᔪᑎᖃᖅᑐᓂᒃ 
ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ 2001-2002 ᐊᕐᕌᒍᑕᒫᖅᓯᐅᑎᖏᓐᓄᑦ ᐅᓂᒃᑳᒧᑦ. 
 
2005-ᒥᓂᑦ, ᒐᕙᒪᒃᑯᑦ ᓴᖅᑮᖃᑦᑕᖅᑐᑦ ᓇᒻᒥᓂᖅ ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑳᖏᓐᓂᒃ ᑲᒪᒋᔭᐅᓪᓗᑎᒃ 
ᐱᔪᓐᓇᕐᓂᕐᒧᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᖓᓂ. ᑭᖑᓪᓕᖅᐸᐅᔪᖅ 
ᐅᓂᒃᑳᖑᔪᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᔫᓂ 11, 2009. 
 
ᓰᑎᒻᐱᕆ 15, 2008, ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ 2007-2008 
ᐊᕐᕌᒍᑕᒫᖅᓯᐅᑎᖓ ᐅᓂᒃᑳᖓ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒧᑦ ᐊᒻᒪ ᒐᕙᒪᒃᑯᑦ ᓴᖅᑮᓚᐅᖅᑐᑦ 
ᑭᒡᒍᑎᒋᔭᒥᓂᒃ ᐅᓂᒃᑳᖓᓄᑦ ᔮᓐᓄᐊᕆ 26, 2009. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇᐅᔪᑉ 2008-2009 ᐊᕐᕌᒍᑕᒫᑦ ᐅᓂᒃᑳᖏᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ ᔫᓂ 8, 2009. 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᓵᖓᓐᓃᓚᐅᖅᑐᖅ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ ᑲᑎᒪᔨᕋᓛᑦ ᓴᖅᑮᓪᓗᓂ ᒪᕐᕉᓐᓂᒃ ᓄᑕᐅᓂᖅᐸᐅᔫᓂᒃ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓐᓂᒃ ᐋᒃᑐᕝᕙ 1, 2009. ᓵᖓᓐᓃᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᕕᖓᓐᓂ 
ᑕᒪᓐᓇᓗ ᒪᑐᐃᖓᓚᐅᖅᑐᓂ ᑭᒃᑯᑐᐃᓐᓇᕐᓄᑦ ᐊᒻᒪ ᑐᓴᒐᒃᓴᓕᕆᔨᐅᔪᓄᑦ. ᑲᑎᒪᔾᔪᑎᒥᓂᐅᔪᑦ 
ᓵᖓᓐᓃᓐᓂᖏᓐᓄᑦ ᑎᑎᕋᖅᑕᐅᓯᒪᔪᑦ ᒪᓕᒐᓕᐅᖅᑎᒃᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᓐᓂᒃ. 
ᓵᖓᓐᓃᓚᐅᖅᑎᓐᓇᒍ, ᒫᓐᓇᐅᓂᖅᐸᐅᔪᒃᑯᑦ ᑲᑎᒪᔨᕋᓛᓂ ᓈᓚᓐᓂᖃᒪᐅᖅᑐᑦ ᐅᓂᒃᑳᖓᓄᑦ 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᐋᒃᑐᕝᕙ 2006. ᑕᐃᓐᓇ ᓈᓚᓐᓂᐅᔪᖅ 
ᑲᒪᒋᔭᐅᓚᐅᖅᑐᖅ 2004-2005 ᐊᕐᕌᒍᑕᒫᑦ ᐅᓂᒃᑳᖓᓂ. 
 
 

ᖁᔭᓕᓂᐅᔪᑦ 
 
ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ ᑲᑎᒪᔨᕋᓛᖑᔪᑦ 
ᖁᔭᓐᓇᒦᕈᒪᔪᑦ ᒥᔅ ᐃᓚᐃᓐ ᑮᓇᓐ ᐱᐊᖕᑦᔅᒥ ᑲᑎᒪᔨᕋᓛᑦ ᓵᖓᓃᖑᓐᓇᓚᐅᕐᓂᖓᓄᒃ ᑖᒃᑯᓄᖓ 
ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓄᑦ. ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᐃᓚᒋᔭᐅᖃᑕᐅᔪᓐᓇᓚᐅᕋᒥ 
ᐅᖃᖃᑎᖃᕈᓐᓇᕐᓗᑎᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒥᒃ. 
 
 

ᖃᐅᔨᔭᐅᔪᑦ 
 
 
ᐊᖓᔪᖅᑳᖑᔪᑦ ᐃᓕᖅᑯᓯᖓᑦ 
ᑕᐃᒃᑯᑎᑐᓇ ᐊᕐᕌᒍᑕᒫᖅᓯᐅᑎᒃ ᐅᓂᒃᑳᖑᔪᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ 
ᓇᓗᓇᐃᖅᓯᓚᐅᖅᑐᖅ ᐱᒻᒪᕆᐅᓂᖏᓐᓂᒃ ᓴᖅᑮᓂᕐᒧᑦ ᐊᖓᔪᖅᑳᖑᔪᑦ ᐃᓕᖅᑯᓯᖓᓐᓂᒃ ᒐᕙᒪᒃᑯᓐᓂᑦ 
ᑎᓕᐅᕆᒃᑲᓂᖅᑐᑦ ᐊᑐᐃᓐᓇᖃᕐᓂᕐᒧᑦ ᒐᕙᒪᒃᑯᓐᓄᑦ ᑐᓴᒐᒃᓴᐅᔪᓂᒃ ᐊᒻᒪ ᓴᐳᑎᔭᐅᓯᓂᖏᓐᓂᒃ ᐃᒥᒻᒧᑦ 
ᑐᓴᒐᒃᓴᐅᔪᓄᑦ. ᒪᑐᐃᖅᓯᓂᕐᒧᑦ ᐅᖃᐅᓯᖏᓐᓂᒃ ᑲᑎᒪᔨᕋᓛᓄᑦ, ᐅᖃᓚᐅᖅᑐᖅ, 
 

“ᖁᕕᐊᓱᒃᑐᖓ ᖃᐅᔨᓯᒪᕗᖓ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᓄᓇᕗᒻᒥ ᐱᐅᔪᒥᒃ ᐊᖓᔪᖅᑳᖑᔪᑦ 
ᐃᓕᖅᑯᓯᖃᐅᕐᒪᑕ ᐊᓪᓚᕝᕕᖓᓂ.” 

 
ᒐᕙᒪᒃᑯᑦ ᑳᓐᑐᕌᒃᑎᑦᑎᓂᖏᑦ 
ᒪᑐᐃᖓᑦᑎᐊᕐᓂᖅ ᐱᔾᔪᑎᖃᖅᑐᓄᑦ ᒐᕙᒪᒃᑯᑦ ᑳᓐᑐᕋᒃᑎᑦᑎᓂᖏᓐᓄᑦ ᐊᑐᖅᑕᐅᕙᑦᑐᑦ ᓴᖅᑭᑕᐅᓯᒪᔪᑦ 
ᑲᑎᒪᔨᕋᓛᖑᔪᓂᒃ ᒪᓕᒐᓕᐅᕐᕕᒻ ᐊᒥᑲᓪᓚᐅᔪᓂᒃ ᐊᕐᕋᒍᓂᒃ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 
ᑲᒥᓯᓇᐅᔪᖅ ᐊᒃᑐᕝᕙ 1, 2009, ᓵᖓᓐᓃᑎᓪᓗᒍ ᑲᑎᒪᔨᕋᓛᖑᔪᑦ, ᐱᔾᔪᑎᒋᔭᐅᔪᖅ ᓴᖅᑮᓂᕐᒧᑦ 
ᑐᓴᒐᒃᓴᐅᔪᓂᒃ ᐱᔾᔪᑎᖃᖅᑐᓂᒃ ᒐᕙᒪᒃᑯᑦ ᑳᓐᑐᕋᒃᓯᓂᖏᓐᓄᑦ ᓴᖅᑭᑕᐅᓚᐅᖅᑐᖅ. 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᐅᖃᐅᓯᖃᓚᐅᖅᑐᖅ ᓴᖅᑭᑕᐅᓂᖏᑦ ᑐᓴᒐᒃᓴᐅᔪᑦ 
ᒐᕙᒪᒃᑯᑦ ᑳᓐᑐᕌᖏᓐᓂᒃ ᑲᔪᓰᓐᓇᕐᒪᑦ ᑲᓇᑕᓕᒫᒥ. ᐅᖃᓚᐅᖅᑐᓂᓗ “ᐊᒥᓲᓂᖅᓴᐅᔪᑦ ᖃᓪᓗᓈᓂᑦᑑᑦ 
ᓇᒥᑐᐃᓐᓇᖅ ᓴᖅᑭᔮᖅᑎᑦᑎᕙᒻᒪᑕ ᑳᓐᑐᕌᖑᔪᓂᒃ ᐊᖅᑯᑎᖃᖅᑐᑎᒃ ᓯᓚᑖᓃᑦᑐᓂ ᑭᒡᒐᑐᖅᑎᐅᔪᓂᒃ.” 
ᐅᖃᒃᑲᓐᓂᓚᐅᕐᒥᔪᖅ “ᐃᓚᖏᑦ ᑲᓇᑕᒥ ᓴᖅᑮᖃᑦᑕᕐᒪᑕ ᑭᓱᑦ ᐃᓪᓗᐊᓃᒻᒪᖔᑕ ᑳᓐᑐᕌᖑᔪᓂᒃ ᐊᒻᒪ 
ᐃᓚᐃᓐᓇᖏᑦ ᓴᐳᑎᓯᒪᓪᓗᒋᑦ.” ᐅᖃᓚᐅᖅᑐᓂᓗ ᐊᔪᕐᓇᕐᓂᖏᓐᓂᒃ “ᐊᔾᔨᒌᑎᑦᑎᓇᓱᐊᕐᓂᕐᒧᑦ ᑕᒪᒃᑯᐊ 
ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᔭᕆᐊᖃᖅᑐᑦ ᐊᒻᒪ ᐱᔪᓐᓇᐅᑎᖏᓐᓂᒃ ᐱᓕᕆᕕᖃᖅᑐᑦ ᐱᓕᕆᔪᓐᓇᓂᕐᒧᑦ.” 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᓇᓗᓇᐃᖅᓯᓯᒪᔪᖅ ᑕᒪᓐᓇ ᐃᓕᖅᑯᓯᐅᕙᑦᑐᖅ 
ᖃᓄᖅ ᑐᓂᔭᐅᖃᑦᑕᕐᓂᖏᑦ ᑳᓐᑐᕌᒍᔪᑦ ᑕᖅᑲᑯᓄᖓ ᑐᓴᖅᑕᐅᔭᕆᐊᖃᕐᒥᔪᖅ. 
ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓚᐅᖅᑐᑦ ᒐᕙᒪᒃᑯᑦ ᐃᒪᐃᖃᑦᑕᖅᓯᒪᔪᑦ, ᒫᓐᓇᐅᓂᖅᐹᓂ ᐊᕐᕌᒍᓂ, 
ᐱᒋᐊᖅᓯᒪᔪᑦ ᓴᖅᑮᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂᒃ ᑳᓐᑐᕌᒃᓯᖃᑦᑕᕐᓂᕐᒧᑦ, ᓂᐅᕕᖃᑦᑕᕐᓂᕐᒧᑦ ᐊᒻᒪ 
ᐊᑐᖅᑐᐊᑎᑦᑎᓂᕐᒧᑦ. ᑲᑎᒪᔨᕋᓛᖑᔪᑦ ᐊᑐᓕᖁᔨᓚᐅᖅᑐᑦ ᑕᒪᓐᓇ ᐊᑐᖅᑕᐅᕙᖅᑐᖅ 
ᐊᑐᖅᑕᐅᖃᑦᑕᕆᐊᖃᕐᒥᒻᒪᑦ ᒐᕙᒪᒃᑯᑦ ᑯᐊᐳᕆᓴᖁᑎᖏᓐᓄᑦ ᐊᒻᒪ ᑭᒡᒐᑐᖅᑎᖏᓐᓄᑦ, ᐱᖃᓯᐅᑎᓪᓗᒋ 
ᐅᑯᐊ: 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ; 

• ᓄᓇᕗᒻᒥ ᓇᒻᒥᓂᖃᖅᑐᓄᑦ ᑮᓇᐅᔭᖃᖅᑎᑦᑎᔨ; 

• ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ; ᐊᒻᒪ 

• ᓄᓇᕗᒻᒥ ᓯᓚᑦᑐᓴᕐᕕᒃ. 
 
 
ᐊᖏᖅᑕᐅᓂᖓ ᐱᖁᔭᖅ ᒪᓕᒐᓕᐅᖅᑎᓂᒃ 
ᑕᕝᕙᓂ 2007-2008 ᐊᕐᕌᒍᑕᒫᖅᓯᐅᑎᓂ ᐅᓂᒃᑳᒥ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇᐅᔪᖅ ᐅᖃᓚᐅᖅᑐᖅ “ᑎᓕᐅᕆᓂᐊᕋᒥ ᒪᓕᒐᓕᐅᖅᑎᓕᒫᓂᒃ ᑭᒃᑯᑐᐃᓐᓇᕐᓄᑦ ᒪᑐᐃᖓᓗᓂ ᐊᒻᒪ 
ᓇᓗᓇᐃᖅᓯᑎᐊᕐᓗᓂ ᐊᖏᕐᓂᐊᖅᑐᑦ ᐱᔾᔪᑎᖏᓐᓂᒃ ᐱᖁᔭᐅᑉ ᐊᒻᒪ ᓯᕗᓕᖅᑎᖃᑦᑕᕐᐊᕐᓂᕐᒧᑦ 
ᒪᑐᐃᖓᑦᑎᐊᖅᑐᒥ ᒐᕙᒪᐅᔪᒥᒃ.” 
 
ᓵᖓᓃᑎᓪᓗᒍ ᑲᑎᒪᔨᕋᓛᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ 
ᓇᓗᓇᐃᖅᓯᒋᐊᒃᑲᓐᓂᖁᔭᐅᓪᓗᓂ ᐅᖃᐅᓯᖏᓐᓂᒃ. ᑎᓕᐅᕆᒃᑲᓐᓂᓚᐅᖅᑐᖅ ᒪᓕᒐᓕᐅᖅᑎᐅᔪᓂᒃ 
ᐊᑐᖁᓪᓗᒍ ᐱᖁᔭᕐᒥᒃ ᐃᒻᒥᓂᒃ ᑐᒃᓯᕋᕐᓗᑎᒃ ᐊᑐᐃᓐᓇᖃᕈᒪᓪᓗᑎᒃ ᑐᓴᒐᒃᓴᐅᔪᓄᑦ. ᐅᖃᒃᑲᓐᓂᓚᐅᕐᒥᔪᖅ 
ᐃᒫᒃ, “ᑕᒫᓂ ᒪᑐᐃᖓᓂᐅᔪᖅ ᐱᔾᔪᑎᒋᓪᓗᐊᑕᕐᒪᒍ ᑕᒫᓂ ᓄᓇᕗᒻᒥ ᓴᖅᑭᑕᐅᓯᒪᔪᒥ. ᑕᒪᓐᓇ ᐱᔾᔪᑎᒋᓪᓗᒍ, 
ᑕᒫᓂ ᓄᓇᕗᒻᒥ, ᑖᓐᓇ ᐱᖁᔭᖅ ᐱᒻᒪᕆᐅᓂᖅᓴᐅᕗᖅ ᐊᓯᐊᓂᑦ.” ᐅᖃᒃᑲᓐᓂᓚᐅᕐᒥᔪᖅ ᒪᓕᒐᓕᐅᖅᑎᐅᔪᑦ 
ᐊᑐᓪᓚᕆᓐᓂᐊᖅᐸᑕ ᐱᖁᔭᕐᒥᒃ, ᐃᒪᐃᒃᑯᔭᖅᑐᑦ “ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᐊᒻᒪ ᐱᓕᕆᕕᐅᔪᑦ ᒪᑭᒪᓗᑎᒃ 
ᐊᒻᒪ ᖃᐅᔨᒪᒋᐊᕐᓗᑎᒃ, ᑭᖑᓂᐊᒍᑦ ᑲᒪᒋᓗᒍ, ᐊᒻᒪ ᖃᓄᐃᒋᐊᖃᖅᑕᒥᓂᒃ ᐱᓕᕆᓗᑎᒃ ᑕᕝᕙᓂ 
ᐱᓕᕆᐊᖑᖁᔭᐅᔪᒥᒃ ᒪᓕᒐᑎᒍᑦ.” 
 
 
ᒪᓕᒐᓕᐅᖅᑏᑦ ᐊᑐᕈᓐᓇᕐᓂᖏᑦ ᖃᕋᓴᐅᔭᒃᑯᑦ ᑲᓱᖅᓯᒪᔾᔪᑕᐅᔪᓂᒃ 
ᖃᓄᑎᒋ ᐊᑐᖅᑕᐅᔪᓐᓇᕐᓂᖏᑦ ᖃᕋᓴᐅᔭᒃᑯᑦ ᑲᓱᖅᓯᒪᓂᖏᓐᓂᒃ ᓲᕐᓗ ᐊᑐᖅᑕᐅᕙᑦᑐᖅ 
ᐅᖃᖃᑦᑕᐅᑎᔾᔪᑕᐅᔪᖅ ᖃᕋᓴᐅᔭᒃᑯᑦ ᐱᖃᓐᓇᕇᓄᑦ (Facebook) ᒪᓕᑦᑐᑦ ᑲᓇᑕᒥ ᑲᓐᖑᓇᖅᑐᓄᑦ 
ᒪᓕᒐᐅᔪᒧᑦ ᑲᔪᖏᖅᓴᐃᓯᒪᔪᖅ ᑲᓇᑕᒥ ᐃᒃᐱᒋᔭᐅᒻᒪᕆᑦᑐᒥ ᑕᖅᑭᓂ ᐊᓂᒍᕋᑖᖅᑐᓂ. ᔪᓚᐃ 2009-
ᖑᑎᓪᓗᒍ, ᐊᓪᓚᕝᕕᖓ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᑲᓇᑕᒥ ᐊᑐᐃᓐᓇᕈᐃᓚᐅᖅᑐᖅ ᖃᐅᔨᔭᐅᓚᐅᖅᑐᓂᒃ 
“ᖃᐅᔨᓴᕐᓂᕐᒧᑦ ᖃᕋᓴᐅᔭᒃᑯᑦ ᑲᓱᖅᓯᒪᐅᖅᑐᓄᑦ ᑲᓐᖑᓇᖅᑐᓄᑦ ᐊᑐᐊᒐᖏᓐᓄᑦ ᐊᒻᒪ ᐊᑐᖅᑕᐅᕙᒃᑐᓂᒃ.” 
ᑲᑎᒪᔨᕋᓛᖑᔪᑦ ᐃᓕᓴᖅᓯᕗᑦ ᑕᒪᒃᑯᐊ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᑦ ᐊᑐᖅᑕᐅᓕᖅᐸᓪᓕᐊᑐᐃᓐᓇᕐᒪᑕ 
ᐅᑭᐅᖅᑕᖅᑐᒥ. 
 
ᑕᒪᓐᓇ ᐅᖃᐅᓯᕆᔭᐅᓚᐅᕐᒥᔪᖅ ᑲᑎᒪᔨᕋᓛᑦ ᓈᓚᓐᓂᖃᖅᑎᓪᓗᒋᑦ. ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᐊᕙᒃᑯᑎᖃᓚᐅᖅᑐᖅ ᖃᐅᔨᒪᒋᐊᖁᔨᔾᔪᑕᐅᔪᓂᒃ ᐅᖃᐅᓯᒃᓴᐅᔪᓂᒃ 
ᐱᔾᔪᑎᖃᖅᑐᓂ ᑖᒃᓱᒧᖓ ᐊᒻᒪ ᓇᓗᓇᐃᖅᓯᓪᓗᓂ ᐱᒻᒪᕆᐅᓂᖏᓐᓂᒃ ᖃᐅᔨᒪᑦᑎᐊᖁᔨᓪᓗᓂ ᑕᒪᒃᑯᐊ 
ᖃᕋᓴᐅᔭᒃᑯᑦ ᐅᐸᒐᐅᔪᑦ ᓴᖅᑭᑕᐅᓯᒪᔪᑦ ᒪᓕᒐᓕᐅᖅᑎᓂᒃ ᐃᒻᒥᒧᑦ ᑐᕌᖓᔪᒥ ᐃᓐᓄᒧᑦ ᑭᒡᒐᑐᖅᑕᖏᓐᓄᑦ 
ᐱᑕᖃᖁᓐᖏᓪᓗᒋᑦ. 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

 

7 

ᒪᑐᐃᖓᔪᑦ ᐊᒻᒪ ᒪᑐᓯᒪᔪᑦ ᑎᒍᐊᕐᓂᐅᔪᑦ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᓵᖓᓐᓃᑦᑎᓪᓗᒍ ᑲᑎᒪᔨᕋᓛᑦ, ᑕᒪᓐᓇ ᑎᒍᐊᕐᓂᖅ 
ᐅᖃᐅᓯᕆᔭᐅᓚᐅᖅᑐᖅ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ ᐅᖃᓚᐅᖅᑐᖅ ᐃᒫᒃ: 
 

“ᐊᕐᕌᒍᒥ ᐊᑕᐅᓯᕐᒥ ᐊᓂᒍᖅᑐᒥ, ᐋᓐᑎᐅᕆᐅᒥ ᒪᓕᒐᓕᐅᖅᑎᐅᔪᑦ ᑕᒪᒃᓱᒧᖓ 
ᐊᒃᓱᕉᑎᖃᕈᔪᓚᐅᕐᒪᑕ ᑕᒪᒃᑯᐊ ᑎᒍᐊᕐᓂᕐᒧᑦ ᑐᕌᖓᔪᑦ ᒪᑐᐃᖅᑕᐅᔭᕆᐊᖃᕐᒪᖔᑕ. ᒪᓕᒐᕐᒥ 
ᖄᖏᖅᑎᑦᑎᓚᐅᕐᒪᑕ ᒪᑐᐃᖅᓯᔪᓂᒃ ᑎᑎᕋᖅᓯᒪᔪᓂ ᐅᐊᑦᑎᐊᕈᓂᑦ ᐊᒻᒪ ᓯᕗᓂᒃᓴᒧᑦ, ᑕᒪᓐᓇᓗ 
ᓈᒻᒪᒋᔭᐅᓗᐊᓚᐅᓐᖏᑦᑐᖅ ᑭᒃᑯᑐᐃᓐᓇᕐᓄᑦ. ᑕᐃᒪᓕ, ᐅᑎᕆᐊᖅᑐᑎᒃ ᒪᓕᒐᕐᒥᒃ 
ᖄᖏᖅᑎᑦᑎᓕᓚᐅᖅᑐᑦ ᑎᒍᐊᕐᓂᐅᔪᓂᒃ ᒪᑐᐃᖓᑎᑦᑎᓂᕐᒥ ᑲᔪᓯᑎᑦᑎᓪᓗᑎᒃ, ᑭᓯᐊᓂ 
ᒪᑐᐃᖅᓯᒍᓐᓇᓚᐅᓐᖏᑦᑐᖅ ᑕᐃᒃᑯᓂᖓ ᑎᒍᐊᕐᓂᐅᔪᓂ ᐊᓂᒍᕇᖅᓯᒪᔪᓂᒃ. ᐱᔾᔪᑎᒋᔭᐅᓚᐅᖅᑐᖅ 
ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᕿᑐᕐᖓᒥᓂ ᑎᒍᐊᖅᑖᖑᑎᑦᑎᕙᑦᑐᒥᓃᑦ ᑐᑭᓯᐅᒪᓚᐅᕐᒪᑕ 
ᑭᖑᓂᐊᒍᒡᒎᖅ ᐅᖃᕐᕕᐅᑲᓐᓃᔾᔮᖏᓐᓇᒥᒃ ᐊᒻᒪ ᓈᒻᒪᒃᓴᓗᐊᓚᐅᓐᖏᒻᒪᑕ ᓴᖅᑭᓂᐊᕐᓂᖏᓐᓄᑦ 
ᐊᑎᖏᑦ ᐊᒻᒪ ᑕᐃᒃᑯᐊ ᑐᓴᒐᒃᓴᐅᔪᑦ ᒪᑐᐃᖅᑕᐅᓂᐊᕐᒪᑕ.” 

 
ᑲᑎᒪᔨᕋᓛᖑᔪᑦ ᐅᖃᓚᐅᖅᑐᑦ ᓅᕕᒻᐱᕆ 20, 2009-ᒥ, ᔫᑳᓐᒥ ᒐᕙᒪᒃᑯᖏᑦ ᐅᖃᓚᐅᕐᒪᑕ ᐃᒫᒃ: 
 

“ᓄᑖᖑᔪᖅ ᓱᕈᑦᑎᓄᑦ ᐊᒻᒪ ᐃᓚᒌᓄᑦ ᐱᔨᑦᑎᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᓂᐊᕐᒪᑦ ᐄᐳᕈᓪ 30, 
2010 ᐊᒻᒪ ᐱᖃᓯᐅᔾᔨᓂᐊᖅᑐᑦ ᐊᓯᔾᔨᕈᑎᒻᒪᕆᐅᔪᓂᒃ ᖃᓄᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑲᒪᖃᑦᑕᕐᒪᖔᑕ ᑎᒍᐊᕐᓂᕐᒧᑦ ᓴᖅᑮᓂᕐᒧᑦ…. ᓄᑖᖑᔪᖅ ᒪᓕᒐᐅᔪᖅ 
ᐱᔭᕆᐊᑭᓪᓕᑎᑦᑎᓂᐊᖅᑐᖅ ᑕᐃᒃᑯᓄᖓ ᑎᒍᐊᕐᕕᐅᔪᓄᑦ ᐊᒻᒪ ᑕᐃᒃᑯᓄᖓ ᑎᒍᐊᖅᑖᒥᓂᐅᔪᓄᑦ 
ᓇᓂᖃᑦᑕᐅᑎᔪᓐᓇᕐᓂᐊᕐᓕᒪᑎᒃ. ᑭᓯᐊᓂᓕ, ᐅᖃᕐᕕᐅᔪᒪᓐᖏᑉᐸᑕ, ᑕᐃᒃᑯᐊ ᑎᒍᐊᕐᕕᒥᓂᐅᔪᑦ 
ᐊᒻᒪ ᕿᑐᕐᖓᖏᑦ ᓯᕗᓂᐊᒍᑦ ᑎᒍᐊᖅᑖᖑᓯᒪᔪᑦ ᑭᒃᑰᓂᕐᒥᓐᓂᒃ 
ᑐᓴᖅᑕᐅᔭᕆᐊᖃᓐᖏᑎᑦᑎᔪᓐᓇᖅᑐᑦ ᐅᖃᕐᕕᐅᔪᒪᓐᖏᓐᓂᕐᒧᑦ ᐊᖏᕈᑎᒥᐅᔪᒥᒃ ᑐᓂᓯᒃᐸᑕ… 
ᑕᐃᒃᑯᐊ ᐃᓄᐃᑦ ᓴᖅᑭᑕᐅᔪᒪᓐᖏᑦᑐᑦ ᐅᕝᕙᓗ ᐅᖃᕐᕕᐅᔪᒪᓐᖏᑦᑐᑦ ᐱᕕᒃᓴᖃᖅᑐᑦ ᐄᐳᕈᓪ 29, 
2010 ᑎᑭᓐᓇᓱᐊᕐᓂᖓᓂᒃ. ᑭᖑᓂᐊᒍᑦ, ᑕᐃᒃᑯᐊ ᑎᒍᐊᖑᓯᒪᔪᑦ ᐅᑭᐅᖃᖅᑐᑦ 19 
ᐅᖓᑖᓂᓘᓐᓃᑦ ᐊᒻᒪ ᑕᐃᒃᑯᐊ ᑕᒪᒃᑮᒃ ᐊᖓᔪᖅᑳᖏᑦ ᑎᒍᐊᖅᑎᑦᑎᓚᐅᖅᑐᑦ ᐱᔪᓐᓇᕐᓂᐊᖅᑐᑦ 
ᑭᒃᑰᓂᕐᒥᓐᓄᑦ ᑐᑭᓯᒋᐊᕈᑎᒃᓴᐅᔪᓂᒃ.” 
 

ᐊᒃᑑᕝᕙ 26, 2009, ᒪᓕᒐᓕᐅᖅᑎᓕᒫᑦ ᐅᖃᓚᐅᖅᑐᑦ ᓄᑖᖑᔪᖅ ᓱᕈᑦᑎᓄᑦ ᐃᓚᒌᓄᓪᓗ ᐱᔨᑦᑎᓂᕐᒧᑦ 
ᐱᖁᔭᖅ ᓴᖅᑭᑕᐅᓂᐊᕐᒪᑦ ᐱᖓᔪᒋᓕᖅᑕᖏᓐᓂᒃ ᒪᓕᒐᓕᐅᖅᑎᓂᒃ. ᑲᑎᒪᔨᕋᓛᖑᔪᑦ ᐃᓱᒪᖃᕐᒪᑕ ᑕᒪᓐᓇ 
ᐃᓱᒪᒋᔭᐅᔭᕆᐊᖃᕐᒪᑦ ᕿᒥᕐᕈᓇᑦᑎᓪᓗᒋᑦ ᖃᐅᔨᒪᑦᑎᐊᕐᓂᐊᕐᒪᑕ ᑕᒪᒃᑯᐊ ᓄᓇᕗᒻᒥ ᐊᑐᖅᑕᐅᕙᑦᑐ 
ᑕᐃᒪᐃᑦᑐᓄᑦ ᒪᓕᓐᓂᐊᕋᓗᐊᕐᒪᖔᑕ ᐊᒻᒪ ᐊᑐᕐᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ. 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐊᑐᓕᖁᔭᐅᔪᑦ 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᑉ ᒫᓐᓇᓕᓴᐅᓂᖅᐹᒥ ᐅᓂᒃᑳᖏᓐᓂᒃ 
ᒪᓕᒐᓕᐅᖅᑎᑯᓐᓄᑦ ᐊᒥᓱᑲᓪᓚᐅᔪᓂᒃ ᐊᑐᓕᖁᔨᓯᒪᔪᑦ. ᐅᐊᑦᑎᐊᕈ ᐅᖃᖃᖅᑲᐅᒻᒪᑕ, ᓄᓇᕗᑦ ᒐᕙᒪᒃᑯᖏᑦ, 
ᒪᓐᓇᐅᔪᒃᑯᑦ, ᓴᖅᑮᓯᒪᒻᒪᑕ ᑭᐅᔾᔪᑎᓪᓚᑦᑖᒥᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᑉ 
ᐊᑐᓕᖁᔭᖏᓐᓂᒃ. ᑖᒃᑯᐊ ᑎᑎᕋᖅᑕᐅᓯᒪᔪᑦ ᓇᐃᓈᖅᓯᒪᓪᓗᑎᒃ ᑕᕝᕙᓂ ᐅᓂᒃᑳᒥ. 
 
ᑲᑎᒪᔨᕋᓛᖑᔪᑦ ᖁᕕᐊᓱᒃᑐᑦ ᒫᓐᓇᐅᔪᖅ ᓴᖅᑮᒋᐊᒃᓴ ᐊᑐᓕᖁᔭᒥᓂᒃ ᒐᕙᒪᒃᑯᓐᓄᑦ ᐱᔾᔪᑕᐅᔪᓂᒃ 
ᓴᖅᑭᑕᐅᓚᐅᖅᑐᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒧᑦ. ᑲᑎᒪᔨᕋᓛᖑᔪᑦ ᓴᖅᑮᓂᐊᕐᒥᔪᑦ 
ᐊᑐᓕᖁᔭᐅᔪᓂᒃ ᐊᒥᓱᑲᓪᓚᐅᔪᓂᒃ ᓴᖅᑭᓯᒪᔪᓂᒃ ᑕᕝᕙᓐᖓᑦ ᓈᓚᓐᓂᐅᔪᓂᒃ. 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᒐᕙᒪᒃᑯᑦ ᑳᓐᑐᕌᒃᑎᑦᑎᓂᕐᒧᑦ ᐊᑐᖅᐸᑦᑕᖏᑦ 
 

ᐅᖃᖅᓯᒪᖅᑲᐅᒻᒪᑦ ᐅᐊᑦᑎᐊᕈ ᑕᕝᕙᓂ ᐅᓂᒃᑳᒥ, ᒐᕙᒪᒃᑯᑦ ᑳᓐᑐᕌᒃᑖᖅᑎᑦᑎᖃᑦᑕᕐᓂᖓ ᓴᖅᑭᑕᐅᓚᐅᕐᒥᔪᖅ 
ᑖᓐᓇ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᔪᖅ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ. 
 
ᑲᑎᒪᔨᕋᓛᖑᔪᑦ ᐊᑐᓕᖁᔭᖓ #1: 
 
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᓐᓂᑦ ᓴᖅᑮᖃᑦᑕᖁᓪᓗᒋᑦ ᑳᓐᑐᕌᒃᑖᑎᑦᑎᓂᕐᒧᑦ, 
ᓂᐅᕕᖃᑦᑕᕐᓂᕐᒧᑦ ᐊᒻᒪ ᐊᑐᖅᑐᐊᕐᓂᕐᒧᑦ ᒐᕙᒪᒃᑯᑦ ᑯᐊᐳᕇᓴᖏᓐᓂᒃ ᐊᒻᒪ ᑎᒥᖁᑎᖏᓐᓂᒃ, 
ᐱᖃᓯᐅᑎᓪᓗᒋᑦ ᐅᑯᐊ: 
 
• ᓄᓇᕗᒻᒥ ᓇᒻᒥᓂᖃᖅᑐᓄᑦ ᑮᓇᐅᔭᖃᖅᑎᑦᑎᔨ; 
• ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; 
• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ; 
• ᖁᓪᓕᖅ ᐆᒻᒪᖅᑯᓕᕆᔨᒃᑯᑦ ᑯᐊᐳᕇᓴᖓ; ᐊᒻᒪ 
• ᓄᓇᕗᒻᒥ ᓯᓚᑦᑐᓴᕐᕕᒃ. 
 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᓴᖅᑮᓂᖅ ᑐᓴᖅᑎᑦᑎᓂᕐᒧᑦ ᐊᑐᐊᒐᐅᔪᒥᒃ ᐱᔾᔪᑎᖃᖅᑐᒥᒃ ᓄᕙᓐᓇᐅᔪᒥᒃ H1N1 
ᐋᓐᓂᐊᕐᓇᖅ 

 
ᑲᑎᒪᔨᕋᓛᑦ ᓵᖓᓐᓃᑎᓪᓗᒍ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ, 
ᐅᖃᖃᑎᒌᒻᒪᕆᓚᐅᖅᑐᑦ ᐱᔾᔪᑎᖃᖅᑐᒥᒃ ᒐᕙᒪᒃᑯᑦ ᐊᑐᖅᐸᑦᑕᖏᓐᓂᒃ ᐱᔾᔪᑎᖃᖅᑐᓂᒃ ᓴᖅᑮᓂᕐᒧᑦ 
ᓇᓗᓇᐃᖅᓯᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᐱᔾᔪᑎᖃᖅᑐᓂᒃ ᓄᕙᓐᓇᐅᔪᒥᒃ H1N1 ᐋᓐᓂᐊᕐᓇᖅ. 
 
ᒪᓕᒐᓕᐅᖅᑎᐅᔪᑦ ᐅᖃᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑮᖃᑦᑕᕐᒪᑕ ᐊᑕᖐᓐᖏᑦᑑᒐᓗᐊᓂᒃ 
ᑐᑭᓯᒋᐊᕈᑎᒃᓴᐅᔪᓂᒃ ᐱᔾᔪᑎᖃᖅᑐᓂᒃ ᓱᑯᑦᑎᐊᓂ ᓄᕙᓐᓇᐅᔪᒥᒃ ᐱᑕᖃᕐᒪᖔᖅ H1N1 
ᓇᓗᓇᐃᖅᓯᕕᐅᓯᒪᔪᓂᒃ. ᓇᓗᓇᐃᖅᓯᓪᓚᕆᓐᖏᖔᕐᓗᑎᒃ ᓇᓕᐊᓐᓂ ᓄᓇᓕᐅᔪᓂ ᓄᕙᓐᓇᖅᑕᖃᕐᒪᖔᖅ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ ᓴᖅᑭᑐᐃᓐᓇᖃᑦᑕᖅᑐᑦ ᐊᕕᒃᑐᖅᓯᒪᓂᖏᑦ ᒪᓕᑦᑐᒋᑦ. 
 
ᑭᓯᐊᓂᓕ, ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐱᕙᓪᓕᐊᔪᑎᒍᑦ ᓴᖅᑭᑕᐅᓚᐅᖅᑐᑦ ᓄᕕᐱᕆ 18, 2009-ᖑᑎᓪᓗᒍ, 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ ᓄᓇᓕᖕᓄᑦ ᑐᕌᖓᔪᓂᒃ ᑐᓴᒐᒃᓴᓂᒃ ᐱᔾᔪᑎᖃᖅᑐᓂᒃ 
ᐅᓄᕐᓂᕆᔭᖏᓐᓂᒃ ᕼ1N1-ᒧᑦ ᑲᐱᔭᐅᖃᑦᑕᓂᐅᑉ ᒥᒃᓵᓄᑦ ᓄᓇᕗᒥ.  ᑖᒃᑯᐊᓗ ᐱᐅᓯᐅᔪᑦ ᑲᑎᒪᔨᕋᓛᓄᑦ 
ᐊᔾᔨᒌᖏᑦᑐᕆᔭᐅᕗᑦᒃ. 
 
ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ ᐋᖅᑭᒃᓱᖅᑕᐅᑎᓪᓗᒋᑦ ᑕᖅᑲᒃᑯᐊ 
ᐱᔪᓐᓇᐅᑎᖃᕐᓂᖏᓐᓂᒃ ᖃᐅᔨᒪᔭᕆᐊᖃᕐᓂᖏᓐᓂᒃ ᐊᒻᒪᓗ ᐃᓄᐃᑦ ᐃᒻᒥᒧᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓂᒃ ᐱᔪᓐᓇᐅᑎᓂᒃ.  ᑭᐅᓪᓗᓂ ᑖᔅᓱᒧᖓ ᐊᐱᖅᑯᒻᒧᑦ, 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᓚᐅᖅᑐᖅ: 
 

“ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ ᐅᖃᐅᓯᖃᓪᓗᐊᑕᖅᑎᓪᓗᑕ, 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᓲᖃᐃᒻᒪ ᐃᒻᒥᒨᖓᓪᓚᕆᒃᑐᑦ ᐊᓯᓕᒫᑦ 
ᑕᐃᒪᐃᓗᐊᓐᖏᑎᓪᓗᒋᑦ.  ᑕᐸᐃᖅᑐᖓ ᑐᓴᕋᒪ ᓄᓇᐅᑉ ᐊᑎᖓ ᐃᒻᒥᒨᖓᓐᖏᑎᓪᓗᒍ, 
ᑭᓱᑐᐃᓐᓇᕐᓄᑦ ᑐᕌᖓᓪᓗᓂ ᑐᓴᐅᒪᔾᔪᑕᐅᖕᒪᑦ. 
 
ᑕᐃᒪᐃᓕᓚᐅᖅᑎᓪᓗᖓ, ᖃᐅᔨᒪᔪᖓ ᐊᑕᐅᓯᐅᓐᖏᑦᑐᓂᒃ ᓄᓇᓕᕋᓛᖅᑕᖃᐅᕐᒪᑦ ᓄᓇᕗᒻᒥ.  
ᓄᓇᓕᖕᒥᒃ ᐊᑕᐅᓯᕐᒥᒃ ᐅᖃᐅᓯᖃᕐᒪᖔᑦ ᓇᓗᔪᖓ, ᐅᖃᐅᓯᖃᖅᑎᓪᓗᑕ ᓄᕙᖕᓇᕐᔪᐊᕐᒥᒃ H1N1-
ᒥᒃ, ᐊᒻᒪᓗ ᓄᓇᓕᕋᓛᖑᓂᖓᓄᑦ ᖃᐅᔨᓇᖅᑐᒃᓴᐅᔪᖅ ᑭᒃᑯᑦ ᐋᓐᓂᐊᑖᖅᓯᒪᖕᒪᖔᖏᑦ.  ᑕᒪᓐᓇ 
ᑭᐅᑲᐅᑎᒋᔪᓐᓇᓐᖏᑕᕋ, ᑭᓯᐊᓂᓕ ᐱᔾᔪᑎᒃᓴᖅᓯᐊᓐᖏᑦᑐᖓ ᓱᖕᒪᑦ 
ᐅᕙᓐᓄᐊᖅᑕᐅᓚᐅᓐᖏᒻᒪᖔᖓ ᐊᐱᖅᑯᑕᐅᓗᓂ.  ᐃᓱᒪᒋᑐᐃᓐᓇᕐᓗᒍ, 
ᐱᔾᔪᑎᒃᓴᖅᓯᐊᕈᓐᓇᓐᖏᑦᑐᖓ ᓱᖕᒪᑦ ᓄᓇᓕᐅᑉ ᐊᑎᖓ ᑕᐃᔭᐅᔪᓐᓇᓐᖏᒻᒪᖔᖓ 
ᐋᓐᓂᐊᑖᕐᕕᐅᔪᕕᓂᖅ.  ᖃᐅᔨᒪᓐᖏᑦᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᑦᑐᓂᒃ 
ᐊᑐᐊᒐᖃᕐᒪᖔᖏᑦ, ᐅᕝᕙᓘᓐᓃᑦ ᓱᖕᒪᑦ ᑕᐃᒪᐃᓕᖓᓇᓱᖕᒪᖔᖏᑦ.  ᐃᒪᓐᓇᓕ 
ᐅᖃᕈᓐᓇᑐᐃᓐᓇᖅᑐᖓ ᐅᕙᖓ ᐃᓱᒪᒋᔭᒃᑲᓂᒃ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑎᓪᓗᖓ, ᐱᔾᔪᑎᒃᓴᖅᑕᖃᓐᖏᑦᑐᖅ ᓱᖕᒪᑦ ᑕᐃᔭᐅᔪᓐᓇᓐᖏᒻᒪᖔᖏᑦ ᓄᓇᓖᑦ ᐊᑎᖏᑦ.” 

 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᓚᐅᕐᒥᔪᖅ: 
 

“ᐅᕙᖓᓕ ᐃᓱᒪᒋᔭᒃᑯᑦ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᖓ, 
ᔭᓗᓇᐃᒥ ᐋᓐᓂᐊᑖᖅᑐᖃᕐᓂᕋᐃᔪᖃᖅᑎᓪᓗᒍ ᐃᓄᒃ ᑕᐃᓐᓇ ᐋᓐᓂᐊᑖᓚᐅᖅᑐᖅ 
ᑕᐃᔭᐅᓚᐅᓐᖏᑦᑐᖅ.  ᑭᓯᐊᓂᓕ ᐃᒡᓗᖔᖓᒍᑦ ᑕᑯᓪᓗᒍ, ᓄᓇᓕᕋᓛᕐᒥ ᐋᓐᓂᐊᑖᖅᑐᖃᕐᓂᖅᐸᑦ, 
ᐃᓄᖏᑦᑕᓗ ᐅᓄᕐᖏᑦ 100-ᖑᒃᐸᑕ, ᐅᕝᕙᓘᓐᓃᑦ 200, ᐅᕝᕙᓘᓐᓃᑦ 250, 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᖃᐅᔨᑲᐅᑎᒋᓇᔭᖅᑐᒍᑦ ᑭᓇ ᐋᓐᓂᐊᑖᓚᐅᕐᒪᖔᑦ.  ᐄ, ᑕᐃᒪᐃᓕᔪᓐᓇᖅᑐᒍᑦ.  
ᐃᓱᒪᑦᑎᐊᕆᐊᖃᕐᓂᕐᒥᒃ ᐱᑕᖃᕆᐊᓕᒃ, ᑭᓯᐊᓂᓕ ᑐᑭᓯᐅᒪᓂᕋ ᒪᓕᒃᖢᒍ, ᑕᒪᒃᑮᒃ 
ᐊᑐᖅᑕᐅᔪᓐᓇᖅᑐᑦ, ᐊᒻᒪᓗ ᑐᑭᓯᐅᒪᒋᓪᓗᖓ ᑕᒪᑐᒪ ᐃᒃᐱᖕᓇᕐᓂᖓᓂᒃ.  ᐃᖅᑲᓇᐃᔮᓐᓂ 
ᐃᓱᒪᑦᑎᐊᕐᓂᕐᒥᒃ ᐊᑐᐃᓐᓇᖃᑦᑕᕆᐊᖃᖅᑐᖓ.  ᑕᒪᓐᓇ ᐅᖃᐅᓯᕆᓪᓗᒍ, ᐃᓱᒪᒋᑦᑎᐊᕈᑎᒃᑯᓪᓗ 
ᖃᓄᐃᓕᐅᕐᓂᓯ ᐃᓄᖕᒥᒃ ᑎᒃᑯᐊᖅᓯᔭᕆᐊᖃᓐᖏᓚᖅ ᐋᓐᓂᐊᑖᖅᑐᕈᓂᕐᒥᒃ..” 

 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 2: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᕿᒥᕐᕈᓇᖁᓪᓗᒋᑦ ᐱᐅᓯᕆᕙᒃᑕᒥᖕᓂᒃ ᐱᔾᔪᑎᓕᖕᓂᒃ 
ᑐᓴᐅᒪᔾᔪᑎᓂᒃ ᓴᖅᑭᑦᑎᖃᑦᑕᕈᓯᖏᑦ H1N1 ᐱᔾᔪᑎᒋᓪᓗᒍ.  ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ 
ᒐᕙᒪᒃᑯᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᓕᕐᒥᒍᑎᒃ ᐅᖃᐅᓯᖃᖃᓯᐅᔾᔨᖁᓪᓗᒋᑦ ᐱᖁᔭᕐᔪᐊᑉ 
ᐊᐅᓚᑕᐅᔾᔪᓯᖏᓐᓂᒃ, ᐅᓂᒃᑲᐅᓯᖃᖃᓯᐅᔾᔨᓯᒪᓗᑎᒃ ᖃᓄᐃᓕᐅᖃᑦᑕᕐᓂᕐᒥᖕᓂᒃ ᑕᒪᓐᓇ ᐱᔾᔪᑎᒋᓪᓗᒍ. 
 
 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑖ: ᕿᒥᕐᕈᓂᖅ ᐱᖁᔭᕐᔪᐊᕐᓂᒃ ᑎᒍᐊᕐᓂᓕᕆᓂᕐᒥᒃ ᐱᔾᔪᑎᓕᖕᓂᒃ  
 

ᐅᓂᒃᑳᓕᐊᓐᓂ ᐅᐊᑦᑎᐊᖅ ᐅᖃᐅᓯᖃᖅᑲᐅᒐᒪ, ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᐅᖃᐅᓯᐅᓚᐅᕐᒥᔪᖅ 
ᒪᑐᐃᖓᓪᓗᑎᒃ ᒪᑐᓯᒪᓪᓗᑎᒡᓗ ᑎᒍᐊᕐᓂᖅ.  
 
ᐊᒃᑑᐸ 26, 2009-ᖑᑎᓪᓗᒍ, ᒪᓕᒐᓕᐅᖅᑎᓕᒫᑦ ᑲᑎᒪᔩᑦ ᓇᓗᓇᐃᖅᓯᓚᐅᖅᓯᒪᔪᑦ ᓱᕈᓯᕐᓄᑦ 
ᐃᓚᔮᕇᖕᓄᓪᓗ ᐱᔨᑦᑎᕈᑏᑦ ᐱᖁᔭᕐᔪᐊᖓᑦ ᓴᖅᑭᑕᐅᓂᐊᕐᓂᕋᖅᑕᐅᓪᓗᓂ ᐱᖓᔪᐊᓂ ᒪᓕᒐᓕᐅᖅᑏᑦ 
ᓄᓇᕗᒻᒥ ᑲᑎᒪᕐᔪᐊᕐᓂᖃᓕᕐᒥᒃᐸᑕ.  ᑲᑎᒪᔨᕋᓛᑦ ᐃᓱᒪᖃᖅᑐᑦ ᑕᒪᓐᓇ 
ᑲᑎᒪᔾᔪᑎᒃᓴᑦᑎᐊᕙᐅᓂᕋᖅᑕᐅᓪᓗᓂ ᓴᖅᑭᑦᑎᓂᐊᖅᑎᓪᓗᒋᑦ ᓄᑖᓂᒃ ᐱᖁᔭᕐᒧᐊᕐᓂᒃ, ᓄᓇᕗᒻᒥᐅᑦ 
ᐱᐅᓯᖏᑦ ᐃᓱᒪᒋᔭᐅᖃᓯᐅᔾᔭᐅᓯᒪᓂᐊᕐᒪᑕ ᐊᒻᒪᓗ ᐃᓄᐃᑦ ᐅᒃᐱᕆᔭᖏᑦ ᐃᓱᒪᒋᔭᐅᖃᓯᐅᔾᔭᐅᓗᑎᒃ. 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 3: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᓱᕈᓯᕐᓄᑦ ᐃᓚᔮᕇᖕᓄᓪᓗ ᐱᔨᑦᑎᕈᑏᑦ ᐱᖁᔭᕐᔪᐊᖓᑦ 
ᐃᓱᒪᒋᔭᖃᖃᓯᐅᔾᔨᓯᒪᓗᑎᒃ ᑎᒍᐊᕐᓂᕐᒥᒃ.  
 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑖ: ᐊᑐᖅᑕᐅᓂᖓ ᑐᓴᐅᒪᔾᔪᑎᓕᕆᓂᕐᒧᑦ ᐃᒻᒥᒧᓪᓗ ᑐᓴᐅᒪᔾᔪᑏᑦ 
ᓴᐳᒻᒥᐅᓯᖅᑕᐅᓯᒪᓂᖓᑕ ᐱᖁᔭᕐᔪᐊᖅ ᓄᓇᓕᖕᓂ 
 

2007-2008-ᒥ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖅᖢᓂ ᒪᓕᒐᓕᐅᕐᕕᖕᒧᑦ, ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑐᓕᖁᔭᓕᐅᓚᐅᖅᓯᒪᔪᖅ “ᖃᓄᐃᓕᒋᐊᖅᑎᑦᑎᓗᑎᒃ ᓄᓇᓖᑦ 
ᑎᒥᓐᖑᖅᑎᑕᐅᓯᒪᔪᓄᑦ ᐃᓚᓕᐅᔾᔭᐅᓂᐊᕐᒪᑕ ᐊᑐᕐᓗᒍ [ᐊᑐᐃᓐᓇᖃᕐᓂᖅ ᑐᓴᐅᒪᔾᔪᑎᓂᒃ ᐊᒻᒪᓗ ᐃᒻᒥᒧᑦ 
ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ], ᐅᕝᕙᓘᓐᓃᑦ ᓄᑖᓂᒃ ᐱᖁᔭᒃᓴᓕᐅᕐᓗᑎᒃ ᓄᓇᕗᒻᒥ ᓄᓇᓖᑦ 
ᒐᕙᒪᒃᑯᖏᓐᓄᑦ ᐊᑐᕋᔭᖅᑐᓂᒃ”.   
 

ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᒋᓚᐅᖅᑕᖏᑦ 2007-2008-ᒥ ᐊᑐᓕᖁᔭᓕᐊᖑᓚᐅᖅᑐᒧᑦ: 
“ᓄᓇᕗᑦ ᒐᕙᒪᒃᑯᑦ ᐊᖏᖃᑎᖃᖅᐳᑦ ᑲᓐᖑᓇᖅᑐᓕᕆᓂᕐᒧᑦ ᐊᑐᐃᓐᓇᖃᕐᓂᕐᒧᓪᓗ ᑐᓴᐅᒪᔾᔪᑎᓄᑦ 
ᑐᕌᖓᔪᑦ ᐱᖁᔭᕐᔪᐊᕐᓂᒃ ᐱᑕᖃᕆᐊᖃᕐᓂᖓᓂᒃ ᓄᓇᓖᑦ ᒐᕙᒪᒃᑯᖏᓐᓄᑦ ᐊᑐᖅᑐᒃᓴᓂᒃ, ᑭᓯᐊᓂᓕ 
ᑭᑦᑎᒐᓚᒃᑐᑦ ᓄᓇᓖᑦ ᒐᕙᒪᖏᑦ ᑮᓇᐅᔭᑭᒃᓴᕐᒪᑕ ᐃᖅᑲᓇᐃᔭᖅᑎᖃᑦᑎᐊᓐᖏᖢᑎᒡᓗ.  ᑲᓇᑕᐅᑉ 
ᒐᕙᒪᒃᑯᖏᑦᑕ ᑲᒥᓴᓇᖓ ᑎᒍᓯᔨᐅᓂᐊᖅᐳᖅ ᐃᒻᒥᒧᑦ ᑐᕌᖓᔪᓂᒃ ᐅᖃᐱᓘᑎᑕᖃᖅᐸᑦ ᓄᓇᓖᑦ 
ᒐᕙᒪᖏᓐᓂᒃ ᐱᔾᔪᑎᓕᖕᓂᒃ.” 

 
ᐊᒃᑑᐸ 1, 2009-ᖑᑎᓪᓗᒍ, ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᓇᓗᓇᐃᖅᓯᒃᑲᓐᓂᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᕐᒪᖔᖏᑦ 
ᐋᖅᑭᒋᐊᖅᓯᔾᔪᑎᓂᒃ ᐱᔾᔪᑎᓕᖕᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪᓗ ᐃᒻᒥᒧᑦ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ ᐱᖁᔭᕐᔪᐊᖓᑦ, ᐃᓚᓕᐅᔾᔭᐅᔪᓐᓇᕐᓂᐊᕐᒪᑕ ᓄᓇᓖᑦ ᒐᕙᖏᑦ.  ᐃᒪᓐᓇ 
ᐅᖃᓚᐅᖅᓯᒪᔪᖅ: 
 

“ᓄᓇᓖᑦ ᒐᕙᒪᖏᑦ ᓵᑕᒃᓴᐅᔭᕆᐊᖃᖅᐳᑦ, ᑕᐃᒫᐃᑐᐃᓐᓇᖅ ᓄᓇᕗᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦᑎᑐᑦ.  ᐃᒻᒥᒧᑦ ᑐᕌᖓᔪᑦ ᐊᓐᓂᓇᖅᑐᑦ.  ᒪᓕᒐᖅᑕᖃᐅᓐᖏᑉᐸᑦ ᐅᕝᕙᓘᓐᓃᑦ 
ᑐᑭᒧᐊᕈᑎᒃᓴᓂᒃ ᐱᑕᖃᓐᖏᑉᐸᑦ ᐱᔾᔪᑎᓕᖕᓂᒃ ᖃᓄᖅ ᓄᓇᓖᑦ ᒐᕙᒪᖏᑦ 
ᐱᓕᕆᐊᖃᖃᑦᑕᕆᐊᖃᕐᒪᖔᖏᑦ ᐃᒻᒥᒧᑦ ᑐᕌᖓᔪᓂᒃ ᑲᑎᖅᓱᖅᑕᕕᓂᕐᒥᖕᓂᒃ ᐱᓕᕆᐊᒥᒍᑦ, 
ᓇᓗᓇᕈᔭᖅᑐᖅ ᐃᒻᒥᒧᑦ ᑐᕌᖓᔪᑦ ᑲᓐᖑᓇᖅᑑᑎᑕᐅᓂᐊᕐᒪᖔᖏᑦ ᓄᓇᓖᑦ ᒐᕙᒪᒃᑯᖏᓐᓄᑦ 
ᑎᒍᒥᐊᖅᑕᐅᑎᓪᓗᒋᑦ.  ᐃᑲᔫᓯᐊᕈᑕᐅᔪᓐᓇᖅᑐᑦ.  ᐅᖃᖅᑲᐅᒐᒪ, ᐃᓚᖏᑦ ᓄᓇᓖᑦ ᒐᕙᒪᖏᑦ 
ᑐᓐᖓᓱᒃᑎᑦᑎᑐᐃᓐᓇᕋᔭᖅᑐᑦ ᑐᑭᒧᐊᕈᑎᒃᓴᖅᑖᖅᑎᑕᐅᒃᐸᑕ ᑭᓱᑦ ᓴᖅᑭᑕᐅᔪᓐᓇᕐᒪᖔᖏᑦ ᑭᓱᓪᓗ 
ᓴᖅᑭᑕᐅᔭᕆᐊᖃᓐᖏᒻᒪᖔᖏᑦ, ᐊᒻᒪᓗ ᖃᓄᐃᑦᑐᖅᑕᖃᖅᑎᓪᓗᒍ.  ᐱᖁᔭᕐᔪᐊᖅᑕᖃᓕᖅᐸᑦ 
ᑕᒪᒃᑯᐊ ᑐᑭᒧᐊᕈᑏᑦ ᓴᖅᑭᔮᓕᕋᔭᖅᑐᑦ.  ᖁᔭᓐᓇᒦᒃ..” 

 
ᑲᓇᑕᐅᑉ ᒐᕙᒪᒃᑯᖏᑦᑕ ᐃᒻᒥᒧᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ ᖃᕆᓴᐅᔭᒃᑰᖅᑎᑕᑦ 
ᑎᑎᖅᑲᑦ ᐱᖁᔭᕐᔪᐊᖓᑦ ᐊᑐᓕᖅᑎᑕᐅᓂᐊᕐᓂᖓ ᓄᓇᓖᑦ ᒐᕙᒪᒃᑯᖏᓐᓄᑦ ᓄᓇᕗᒻᒦᑦᑐᓄᑦ 
ᐅᖃᐅᓯᕆᔭᐅᓚᐅᕐᒥᔪᖅ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 
ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 
 

“ᑲᓇᑕᐅᑉ ᒐᕙᒪᒃᑯᖏᑦᑕ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᖓᑦᑕ ᑎᑎᕋᕐᕕᖓ ᐃᒪᐃᓕᖓᔪᑦ 
ᓂᐅᕕᕐᕕᓖᑦ ᐱᖓᓱᓂ ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ ᑕᒪᕐᒥᒃ ᐊᑖᒎᖅᑎᑕᐅᓯᒪᓪᓗᑎᒃ ᐃᒻᒥᒧᑦ 
ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᒍᑦ.  
ᐃᒻᒥᒧᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ 
ᐱᖁᔭᕐᔪᐊᖓᑦ ᐊᑐᖅᑐᖅ ᑭᓯᐊᓂ ᓂᐅᕕᕐᕕᓕᖕᓄᑦ.  ᐊᕗᖓᐅᔨᒃᑲᓐᓂᖅᓯᒪᔪᒥ ᑕᑯᓐᓇᕐᓗᒍ, 
ᐅᐊᑲᓪᓚᓗᐊᖑᓕᕋᔭᖅᐳᖅ ᓄᓇᓖᑦ ᒐᕙᒪᖏᑦ ᓂᐅᕐᕈᑎᖃᖅᑎᐅᓂᕋᖅᑕᐅᑎᓪᓗᒋᑦ.” 

 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᕐᒥᔪᖅ: 
 

“ᐊᑐᖅᑎᑕᐅᒐᓗᐊᖅᐸᑦ ᐃᒻᒥᒧᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ 
ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᑦ ᓄᓇᓖᑦ ᒐᕙᒪᖏᓐᓄᑦ, ᐊᒻᒪᓗ 
ᐊᐃᕙᐅᑕᐅᓂᐊᕋᓗᐊᖅᐸᑦ ᐃᓚᐅᔭᕆᐊᖃᕐᒪᖔᑦ ᐃᓚᐅᔭᕆᐊᖃᓐᖏᒃᑲᓗᐊᕐᒪᖔᓪᓗ, 
ᐃᑲᔫᑎᖃᔾᔮᓐᖏᑦᑐᖅ ᑐᓴᐅᒪᔾᔪᑎᓕᕆᓂᖅ ᐱᔾᔪᑕᐅᑎᓪᓗᒍ.  ᒐᕙᒪᒃᑯᑦ ᒐᕙᒪᐅᕗᑦ, ᐊᒻᒪᓗ 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕋᓗᐊᕈᑦᑕ ᐊᒻᒪᓗ ᐃᒻᒥᒧᑦ ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᒐᓗᐊᖅᐸᑕ, 
ᓱᓖᓛᒃ ᐊᓪᓗᐃᓂᐅᓴᑐᐃᓐᓇᖅᑐᒍᑦ.  ᐊᑯᓂᐊᓗᒃ ᐊᔭᐅᖅᑐᐃᓯᒪᓕᖅᑐᖓ ᓄᓇᓖᑦ ᒐᕙᒪᒃᑯᖏᑦ 
ᐃᓚᐅᑎᑕᐅᖁᓪᓗᒋᑦ.” 

  
ᑕᒪᓐᓇ ᐊᑯᓂᕈᓗᒃ ᐅᖃᐅᓯᕆᔭᐅᓚᐅᖅᑐᖅ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ.  ᐊᑕᐅᓯᖅ ᐆᒃᑑᑦ 
ᐅᖃᐅᓯᕆᔭᐅᓚᐅᖅᑐᖅ ᐃᓱᒫᓘᑎᖃᕐᓂᕐᒥᓂᒃ ᓂᕈᐊᖅᑏᑦ ᐊᑎᖏᑦ ᖃᕆᓴᐅᔭᒃᑰᖅᑎᑕᐅᓚᐅᕐᓂᖏᑦ 
ᐃᖃᓗᐃᑦ ᓄᓇᓕᐸᐅᔭᖓᓐᓂ.  ᐊᑏᑦ ᐃᓗᓕᖃᐅᓚᐅᖅᑐᑦ ᓂᕈᐊᖅᑏᑦ ᑐᕌᕈᑎᖏᓐᓂᒃ ᐊᒻᒪᓗ ᐃᒡᓗᖏᑦᑕ 
ᓈᓴᐅᑎᖏᓐᓂᒃ. 
 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᖅᓯᒪᔪᖅ ᓂᕈᐊᖅᑏᑦ ᐊᑎᖏᑦ 
“ᑕᖅᑲᐅᓐᖓᖅᑐᒃᓴᓐᖑᖅᑎᑕᐅᓯᒪᓂᕋᖅᖢᒋᑦ ᐊᑐᐊᒐᖅᑎᒍᑦ ᐱᔾᔪᑎᒃᓴᖃᑦᑎᐊᖅᖢᑎᒃ,” ᐊᒻᒪᓗ ᐃᒪᓐᓇ 
ᐅᖃᒃᑲᓐᓂᓚᐅᕆᓪᓗᓂ, “ᑕᖅᑲᒃᑯᐊ ᖃᐅᔨᒪᑎᑕᐅᔭᕆᐊᖃᖅᑰᓐᖏᑦᑑᒐᓗᐊᑦ ᑎᑎᖅᑲᒃᑯᕕᖏᑦᑕ 
ᓈᓴᐅᑎᖏᓐᓂᒃ, ᐊᖅᑯᑖᑕ ᐊᑎᖏᓐᓂᒃ, ᐅᕝᕙᓘᓐᓃᑦ ᐊᓯᓕᒫᖏᓐᓂᒃ ᑐᓴᐅᒪᔾᔪᑎᓂᒃ 
ᐃᓚᓕᐅᔾᔭᐅᓯᒪᖃᑦᑕᖅᑐᓂᒃ.  ᐊᑎᖓ ᑎᑎᖅᑕᐅᓯᒪᑐᐃᓐᓇᖅᐸᑦ ᓈᒻᒪᒃᑐᖅ ᖃᕆᓴᐅᔭᒃᑰᖅᑎᑦᑎᓂᐊᕐᓗᓂ..” 
 
ᑲᑎᒪᔨᕋᓛᑦ ᐃᑲᔪᖅᓱᐃᒐᓗᐊᖅᑎᓪᓗᒋᑦ ᒐᕙᒪᓕᒫᑦ ᑐᓐᖓᕕᓕᐊᕆᓯᒪᔭᖏᓐᓂᒃ ᐱᔾᔪᑎᓕᖕᓂᒃ ᐱᕐᔪᐊᖑᓂᖓ 
ᐊᑐᐃᓐᓇᖃᕆᐊᖃᕐᓂᕐᒥᒃ ᑐᓴᐅᒪᔾᔪᑎᓂᒃ, ᐊᒻᒪᓗ ᓴᐳᒻᒥᐅᓯᖅᑕᐅᓯᒪᓯᓐᓈᕐᓗᑎᒃ ᐃᒻᒥᒧᑦ ᑐᕌᖓᔪᑦ, 
ᐃᓕᓴᖅᓯᖕᒥᔪᑦ ᐱᔭᕆᐊᑦᑑᑕᐅᖃᑦᑕᕐᓂᖓ ᓄᓇᕗᒻᒥ ᓄᓇᓕᐊᓛᖑᓂᖅᓴᐃᑦ, ᐱᔾᒧᑎᒋᓪᓗᒋᑦ ᑎᑎᕋᕐᕕᖕᒥ 
ᐃᖅᑲᓇᐃᔭᖅᑏᑦ ᐅᓄᓐᖏᓗᐊᕐᓂᖏᓐᓄᑦ ᐱᑐᐃᓐᓇᐅᓐᖏᑦᑐᓕᕆᑎᓪᓗᒋᓪᓗ ᑐᓴᐅᒪᔾᔪᑎᓕᕆᔪᓂᒃ ᐊᒻᒪᓗ 
ᐃᒻᒥᒧᑦ ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓂᒃ.  ᑲᑎᒪᔨᕋᓛᑦ ᐃᓕᓴᖅᓯᓯᒪᖕᒥᔪᑦ ᓄᓇᓖᑦ 
ᒐᕙᒪᒃᑯᖏᑦ ᑎᒥᓐᖑᖅᑎᑕᐅᓯᒪᓂᕋᖅᑕᐅᑎᓪᓗᒋᑦ ᐅᑭᐅᖅᑕᖅᑐᒥ ᐱᖁᔭᕐᔪᐊᖅᑎᒍᑦ ᒫᓐᓇᑲᐅᑎᒋ 
ᐊᔪᕐᓇᖅᑐᖅᓯᐅᕈᑕᐅᓂᐊᕐᓂᖓᓂᒃ ᑮᓇᐅᔭᑦ ᐱᔾᔪᑎᒋᓪᓗᒋᑦ. 
 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 
 

“ᐃᒻᒪᖄ ᐊᑐᖅᑕᐅᔪᒪᒍᑎᒃ ᐊᑐᖅᑕᐅᔪᓐᓇᖅᑐᓂᒃ ᑐᑭᒧᐊᒍᑎᓕᐅᕈᓐᓇᖅᑐᒍᑦ ᐃᓗᓐᓇᖏᓐᓄᑦ 
ᕼᐊᒪᓚᐅᔪᓄᑦ ᓯᕗᕐᖓᒍᑦ ᖃᐅᔨᒪᓕᕐᓂᐊᕐᒪᑕ ᑭᓱᓂᒃ ᐊᒡᒋᖅᑐᖃᕐᒪᖔᑦ.  ᐱᐅᒋᔭᕋ ᐅᖃᐅᓯᕆᔭᐃᑦ 
ᐊᑕᐅᓯᕐᒥᒃ ᑎᑎᕋᕐᕕᖕᒧᑦ ᑲᒪᒋᔭᐅᔪᓐᓇᖅᓯᒃᐸᑕ ᐃᓗᓐᓇᖏᑦ ᑎᑎᖅᑲᓂᒃ ᑎᒍᓯᒐᓱᐊᕐᓂᕐᒧᑦ 
ᐱᔾᔪᑎᖃᖅᑐᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐃᔾᔪᑎᖃᖅᑐᑦ ᐊᑐᖅᑕᐅᔪᓐᓇᕐᓗᑎᒃ 
ᕼᐊᒪᓚᐅᔪᓄᑦ…ᑖᓐᓇ ᐱᓕᕆᔭᐅᔪᓐᓇᖅᑐᖅ ᓄᓇᓕᖕᓂ ᕼᐊᒪᓚᐅᔪᑦ ᐊᑭᓕᖅᓱᐃᒋᐊᑐᓂᐊᖏᒻᒪᑕ.” 
 
 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐃᑲᔪᖃᑎᖃᕐᓗᑎᒃ ᓄᓇᕗᒥ ᓄᓇᓕᑦ ᒐᕙᒪᖏᑕ 
ᑲᑐᔾᔨᖃᑎᒌᖏᓐᓂᒃ ᐊᒻᒪ ᑎᑎᕋᕐᕕᖓᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, 
ᕿᒥᕐᕈᓗᑎᒃ ᐱᔾᔪᑎᐅᔪᓂᒃ ᑎᒍᓯᓇᓱᐊᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 
ᓄᓇᓕᐅᔪᑦ ᒐᕙᒪᖏᑕ ᐃᓗᐊᓂ.  ᑖᓐᓇ ᕿᒥᕐᕈᓂᐅᔪᖅ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ 
ᐃᖏᕐᕋᓂᐅᒐᔭᖅᑐᓂᒃ ᓯᕗᒧᐊᒃᑎᑕᐅᕙᓪᓕᐊᖁᓪᓗᒍ ᑕᒪᓐᓇ, ᐱᖃᓯᐅᑎᓪᓗᒋᑦ ᐅᖃᐅᑕᐅᖃᑦᑕᖅᓯᒪᔪᑦ 
ᑕᐃᒃᑯᐊ ᑲᑎᒪᔨᕋᓛᑦ ᓈᓚᒃᑎᐅᓗᑎᒃ ᑲᑎᒪᑎᓪᓗᒋᑦ.  ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒐᕙᒪᒃᑯᑦ 
ᑭᖑᓪᓕᕐᒥ ᐊᕐᕌᒍᑕᒫᕐᓯᐅᒻᒧᑦ ᐅᓂᒃᑳᓕᐅᖅᑎᓪᓗᒋᑦ ᐊᐅᓚᑕᐅᓂᖓᓄᑦ ᐱᖁᔭᖅ ᐱᖃᓯᐅᔾᔨᓯᒪᖁᓪᓗᒋᑦ 
ᐅᓪᓗᒥᒧᑦ ᐊᖑᒻᒪᑎᔪᓂᒃ ᐱᓕᕆᓯᒪᔭᖏᓐᓂᒃ ᐅᓂᒃᑳᖃᕐᓗᓂ ᑕᒪᑐᒧᖓ. 
  



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᕿᒥᕐᕈᓗᑎᒃ ᐱᓕᕆᖃᑕᐅᓂᕆᔭᖓᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᖓᑦᑕ ᓄᓇᕗᒥ 

 
ᐃᓗᐊᓂ 2007-2008 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐊᑐᓕᖁᔭᓕᐅᓚᐅᖅᑐᖅ: 
 

“ᐃᒻᒪᖄ ᐱᕕᒃᓴᐅᓕᖅᑐᖅ ᒫᓐᓇ ᐃᓱᒪᒃᓴᖅᓯᐅᕈᑎᒋᓗᒋᑦ ᐊᔾᔨᒌᖏᑦᑐᑦ ᐱᐅᓯᕆᔭᐅᔪᓐᓇᖅᑐᑦ 
ᑎᑎᕋᕐᕕᖕᒧᑦ, ᐃᒻᒪᖄ ᐅᓪᓗᑉ ᐃᓚᐃᓐᓇᖓᓂ ᐅᕝᕙᓗ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᕐᓂᐊᖅᑐᒥᒃ 
ᐱᑕᖃᕐᓗᓂ ᓯᕗᒧᐊᒃᑎᑕᐅᔪᓐᓇᕐᓂᐊᕐᒪᑕ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐊᖏᖅᓯᒪᖕᒪᑦ ᐱᓕᕆᔪᒪᓪᓗᓂᐅᒃ (ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ ᐱᔭᕐᓂᖏᑦᑐᓕᕆᔪᑦ 
ᐃᖅᑲᓇᐃᔭᕐᕕᖓᓂ).  ᑕᐃᒪᐃᒻᒪᑦ, ᐃᒻᒪᖄ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᑐᓂᔭᐅᔭᕆᐊᖃᖅᑐᖅ ᑮᓇᐅᔭᓂᒃ ᐊᑐᕈᒫᖅᑕᖏᓐᓂᒃ ᐃᖅᑲᓇᐃᔭᖅᑎᑖᕈᓐᓇᕐᓂᐊᕐᒪᑦ 
ᑳᓐᑐᕌᒃᑕᐅᓯᒪᓗᓂ ᐱᓕᕆᔪᓐᓇᕐᓂᐊᕐᒪᑦ ᐱᓕᕆᐊᒃᓴᖏᑕ ᐃᓚᖏᓐᓂᒃ ᑎᑎᕋᕐᕕᖓᓂ, 
ᐃᑲᔪᖅᑕᐅᔪᓐᓇᕐᓂᐊᕐᒪᑦ ᖃᐅᔨᓴᐃᑎᓪᓗᒍ ᐅᕝᕙᓗ ᐱᔭᕐᓂᖏᑦᑐᓂᒃ ᐱᔾᔪᑎᖃᖅᑎᓪᓗᒍ ᐊᒻᒪᓗ 
ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓇᓱᐊᖅᑎᓪᓗᒋᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ.” 

 
ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ 2007-2008-ᒥ ᐊᑐᓕᖁᔭᓕᐊᓄᑦ: 
 “ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒻᒥᒃᑰᖅᑐᖅ ᐅᐊᑦᓯᔨᐅᔪᖅ ᑎᒥᐅᔪᖅ 
ᐅᓂᒃᑳᓕᐅᖃᑦᑕᖅᑐᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ.  ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᖏᑦ 
ᑭᐅᔪᓐᓇᖏᔾᔪᑎᒋᕙᐅᒃ.” 

 
ᑕᐃᑦᓱᒪᓂ ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑲᑕᒃᑎᓪᓗᒋᑦ, ᐃᓱᒪᒋᔭᐅᓚᐅᕐᒪᑦ ᑲᑎᑕᐅᔪᓐᓇᕐᒪᖔᑕ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᓕᕆᐊᖏᓐᓄᑦ ᒐᕙᒪᓐ ᓯᓚᑖᒍᑦ 
ᐅᓐᓂᕐᓗᒍᑕᐅᔪᓂᒃ ᖃᐅᔨᓴᖅᑎ ᐊᒻᒪᓗ ᑎᑎᕋᕐᕕᖓ ᓴᐳᒻᒥᒡᓯᕐᓗᓂ ᐅᓐᓂᕐᓗᒃᓴᖅᐸᒃᑐᓂᒃ ᑕᒪᒃᑯᐊ 
ᐅᖃᐅᑕᐅᓚᐅᖅᑐᑦ.  ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᓚᐅᖅᑐᖅ ᐃᒪᓐᓇ, 
“ᐱᐅᒐᔭᖏᓐᓂᖓᓂᒃ ᖃᐅᔨᓴᐃᒃᐸᑕ ᑲᑎᑕᐅᔪᒪᓗᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐱᓕᕆᐊᒃᓴᖏᑦ ᐊᒻᒪ ᐅᓐᓂᕐᓗᒃᓴᖅᐸᒃᑐᑦ.” 
 
ᐊᒃᑑᕙ 26, 2009-ᖑᑎᓪᓗᒍ, ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᑐᓴᖅᑎᑦᑎᓚᐅᖅᑐᑦ 
“ᐃᒻᒥᒃᑰᖅᑐᖅ ᐃᖅᑲᓇᐃᔮᒃᓴᐅᔪᖅ ᑭᒡᒐᖅᑐᐃᓗᓂ ᐊᒻᒪ ᐅᖃᐅᓯᖃᖃᑦᑕᕐᓗᓂ ᓱᕈᓯᑦ ᒪᒃᑯᒃᑐᓪᓗ 
ᑭᓐᖒᒪᔭᖏᓐᓂᒃ ᓴᓇᔭᐅᓂᐊᕐᓂᖓᓂᒃ ᑖᒃᑯᐊ ᒪᓕᒐᓕᐅᖅᑎᑦ ᑲᑎᒪᔨᐅᓂᖏᑦ ᐃᓱᓕᓚᐅᖏᓐᓂᖏᓐᓂ.  
ᑲᑎᒪᔨᕋᓛᑦ ᖃᐅᔨᒪᔪᑦ ᓄᓇᕗᑦ ᒐᕙᒪᒃᑯᖏᑦ ᑭᖑᓂᑦᑎᓐᓂᐃᓱᒪᒃᓴᖅᓯᐅᕈᑎᖃᓚᐅᖅᓯᒪᓂᖏᓐᓂᒃ 
ᐅᓐᓂᕐᓗᒃᐸᒃᑐᑦ ᓴᐳᑎᔭᐅᓯᒪᖁᓪᓗᒋᑦ ᐃᓚᒋᓪᓗᓂᐅᒡᓗ ᕿᒥᕐᕈᔭᐅᓂᒃᓴᖓᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 
ᐱᖁᔭᕐᔪᐊᖓᑕ.  
 
ᐊᕐᕌᒍᐊᓂ 2009-2010 ᐱᓕᕆᐊᒃᓴᖏᓐᓄᑦ ᐸᕐᓇᐃᑎᖏᑦ ᑎᑎᕋᕐᕕᖓᑦᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᓇᓗᓇᐃᖅᓯᓯᒪᓚᐅᖅᑐᖅ ᐃᓚᖓᓐᓂᒃ ᐊᑕᐅᓯᕐᒥᒃ ᑐᕌᒐᒃᓴᐅᓂᐊᖅᑐᒥᒃ  2009-2010 ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ “ᓯᕗᒧᐊᒃᑎᑕᐅᑦᑎᐊᖁᓪᓗᒍ ᐃᓂᒋᔭᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᖓᑦᑕ ᓄᓇᕗᒥ ᐃᓐᓄᒃᓯᒪᖁᓪᓗᒍ ᐃᓱᓕᑉᐸᑦ ᒫᓐᓇᐅᔪᖅ ᑲᒥᓴᓇᒋᔭᐅᔪᑉ ᑎᒃᑯᐊᖅᑕᐅᓯᒪᓂᖓ 
ᓄᕕᐱᕆ 2009-ᒥ.”  



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐊᑖᒍᑦ ᓈᓴᐅᑎᐊᑕ 61(3) ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᑲᓐᖑᓇᖅᑐᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᔪᐊᖅ, 
“ᑭᓇᑐᐃᓐᓇᖅ ᑎᒍᒥᐊᖅᑐᖅ ᑎᑎᕋᕐᕕᖓᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᑎᒍᒥᐊᖅᐸᒃᐳᖅ ᑎᑎᕋᕐᕕᖕᒥᒃ ᐱᓯᒪᓗᓂ ᑭᓯᐊᓂ ᐃᓱᓕᑉᐸᑦ ᐃᓂᖃᕐᕕᒋᔭᖓ ᐅᕝᕙᓗ 
ᑎᒍᓯᒃᑲᓐᓂᕈᓐᓇᖅᑐᖅ ᐃᓂᒋᔭᒥᓂᒃ ᑎᒃᑯᐊᖅᑕᐅᒃᑲᓐᓂᖅᐸᑦ, ᐊᓯᐊᓂᒃ ᑎᒃᑯᐊᖅᓯᔪᖃᖅᐸᑦ ᐅᕝᕙᓗ 
ᑕᖅᑭᓄᑦ 6-ᓄᑦ ᐃᓱᓕᓯᒪᓕᖅᑎᓪᓗᒍ, ᓇᓕᐊᑐᐃᓐᓇᖅ ᓯᕗᓪᓕᐅᓗᓂ ᑕᐃᒪᐃᓕᖅᑳᖅᐸᑦ.” 
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ  #5: 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᒻᒪᕆᐅᔪᓂᒃ ᐊᓯᔾᔨᖅᑕᐅᖃᖅᐸᑦ ᐱᓕᕆᐊᒃᓴᖓᑕ ᐃᓗᐊᓂ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᐱᖃᓯᐅᑎᓪᓗᒍ ᓴᖅᑭᑕᐅᒃᐸᑦ ᓄᑖᑦ ᒪᓕᒐᖅᑎᒍᑦ ᐃᖅᑲᓇᐃᔮᒃᓴᑦ, ᓲᒃᓗ 
ᒐᕙᒪᒃᑯᑦ ᓯᓚᑖᓂ ᐅᓐᓂᕐᓗᒍᑕᐅᔪᓂᒃ ᖃᐅᔨᓴᖅᑎ ᐅᕝᕙᓗ ᐃᓂᒋᔭᖓ ᐃᑲᔪᖅᑐᐃᓗᓂ ᐊᒻᒪ 
ᓴᐳᒻᒥᒡᓱᕐᓗᑎᒃ ᐅᓐᓂᕐᓗᒃᓴᖅᐸᒃᑐᓂᒃ, ᐋᖅᑭᒋᐊᖅᓯᔭᕆᐊᖃᓕᕋᔭᕐᒪᑕ ᐊᒃᓱᑲᓪᓚᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ 
ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᒧᑦ, ᑭᓯᐊᓂᓕ ᓴᖅᑭᑦᑎᔭᕆᐊᖃᕋᖅᑐᑦ ᓄᑖᒻᒪᕆᖕᓂᒃ 
ᐱᖁᔭᒃᓴᓂᒃ.  ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑕᒪᑐᒧᖓ ᐱᔾᔪᑕᐅᔪᖅ ᐃᓱᒪᒃᓴᖅᓯᐅᕈᑕᐅᖁᓪᓗᒍ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓂᑦ ᐊᒡᒋᖅᑐᓂ ᐃᖅᑲᓇᐃᔭᖅᑎᒃᓴᓂᒃ ᐱᓕᕆᐊᖃᓕᖅᐸᑕ ᓂᕈᐊᕐᓂᐊᕐᓗᑎᒃ 
ᑭᖑᓪᓕᕐᒥ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓂᐊᖅᑐᒥᒃ ᓄᓇᕗᒧᑦ.  ᑲᑎᒪᔨᕋᓛᑦ 
ᐊᑐᓕᖁᔭᓕᐅᒃᑲᓐᓂᖅᐳᑦ ᒐᕙᒪᒃᑯᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᒻᒪᑦ ᐅᓂᒃᑳᓕᐅᓕᖅᐸᑕ ᐊᐅᓚᑕᐅᓂᖓᓄᑦ 
ᐱᖁᔭᖅ ᐱᖃᓯᐅᔾᔨᓯᒪᖁᓪᓗᒋᑦ ᐅᓪᓗᒥᓂᓴᕐᓂᒃ ᐱᕙᓪᓕᐊᓂᕆᔭᖓᓐᓄᑦ ᖃᓄᐃᓕᖓᓕᕐᒪᖔᑦ ᓴᓇᓂᕐᒥᒃ 
ᐅᓐᓂᕐᓗᒃᓴᖅᐸᒃᑐᑦ ᓴᐳᒻᒥᔭᐅᔾᔪᑎᒋᓂᐊᖅᑕᖏᓐᓂᒃ. 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᐋᖅᑭᒋᐊᕈᑎᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 
ᐱᖁᔭᕐᔪᐊᖓ  ᐱᖃᓯᐅᔾᔨᖁᓪᓗᒍ ᕿᒥᕐᕈᓇᒃᑕᐅᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᑦ 
ᑐᕌᖓᔪᑦ 

 
ᐃᓗᐊᓂ  2008-2009-ᒥ ᐊᕐᕌᒍᓕᒫᖅᓯᐅᒻᒧᑦ ᐅᓂᒃᑳᓕᐊᖓᓂ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᐃᒪᓐᓇ ᐊᑐᓕᖁᔭᓕᐅᓚᐅᖅᑐᖅ: 
 

“ᐋᖅᑭᒋᐊᕈᑎᑦ ᐱᖁᔭᕐᔪᐊᕐᒧᑦ ᐱᕕᒃᓴᖃᖁᓪᓗᒋᑦ ᕿᒥᕐᕈᓂᕐᒧᑦ ᐃᓱᒫᓗᒍᑎᑕᖃᖅᑎᓪᓗᒍ 
ᑭᓇᑐᐃᓐᓇᐅᑉ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᖁᑎᖏᑦ ᑲᓐᖑᓇᖅᑐᑦ ᓄᐊᑕᐅᖁᓇᒋᑦ ᐱᓂᕐᓗᒡᓗᑎᒃ, 
ᐊᑐᖅᑕᐅᖁᓇᒋᓪᓗ ᐱᓂᕐᓗᒡᓗᑎᒃ ᐅᕝᕙᓗ ᓴᖅᑭᑕᐅᖁᓇᒋᑦ ᐱᓂᕐᓗᒡᓗᑎᒃ.” 

 
ᑭᑭᑕᑐᐊᕆᓗᒍ 2004-2005-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖅ, ᑖᒃᑯᐊ ᐊᑐᓕᖁᔭᓕᐊᖑᔪᑦ 
ᐱᖃᓯᐅᔾᔭᐅᖃᑦᑕᖅᓯᒪᔪᑦ ᐊᑕᖏᕐᖢᒋᑦ ᐅᓂᒃᑳᓕᐊᖏᓐᓂ ᑕᐃᒪᓐᖓᓂ 1999-2000-ᒥᓂᑦ.  ᒐᕙᒪᒃᑯᑦ 
ᑭᒡᒍᓯᖏᑦ ᑖᒃᑯᓄᖓ ᐊᑐᓕᖁᔭᓕᐊᓄᑦ ᐊᔾᔨᒌᖏᓐᓇᐅᔭᖅᑐᑦ ᐊᕐᕌᒍᑕᒫᓐ. 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᓇᓚᐅᖅᑐᖅ ᐊᒻᒪ ᐊᑐᓕᖁᔭᓕᐅᓚᐅᖅᑐᖅ 
ᑲᓐᖑᓇᖅᑐᓕᕆᓂᕐᒧᑦ ᐅᓐᓂᕐᓗᒍᑕᐅᔪᓂᒃ.  ᑭᓯᐊᓂᓕ, ᒫᓐᓇᕐᓂᓴᐅᓂᖅᐹᖑᔪᖅ ᐅᓂᒃᑳᓕᐊᓂ 
ᓴᓇᓕᖅᑎᓪᓗᓂᐅᒃ, “ᐱᓕᕆᔭᕆᐊᖃᖅᑕᖏᓐᓂᒃ ᑐᓂᓯᓯᒪᖏᒻᒪᑕ ᑎᒥᐅᔪᓂᒃ ᐃᖅᑲᓇᐃᔭᖃᑎᖃᖁᓪᓗᒋᑦ 
ᖃᐅᔨᓴᐃᑎᓪᓗᒋᑦ ᐅᕝᕙᓗ ᐱᓕᕆᐊᖃᖁᓪᓗᒋᑦ ᑭᐅᔾᔪᑕᐅᓂᐊᕐᓗᑎᒃ ᐊᑐᓕᖁᔭᓕᐊᖑᓯᒪᔪᓄᑦ.”  
ᒪᑐᐃᕈᑎᖏᓐᓂ ᐅᖃᓪᓚᓕᖅᑎᓪᓗᒍ ᑲᑎᒪᔨᕋᓛᓄᑦ, ᐅᖃᓚᐅᖅᑐᖅ ᐱᒻᒪᕆᐅᓂᖓᓂᒃ ᐋᖅᑭᒋᐊᖅᑕᐅᒃᐸᑕ 
ᑎᒍᓯᓂᕐᒧᑦ ᑐᓴᒐᒃᓴᓂᒃ ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓄᑦ, “ᐱᖃᓯᐅᔾᔨᓕᖁᓪᓗᒍ 
ᐃᓕᓴᕆᔭᐅᓯᒪᔪᒥᒃ ᐃᖏᕐᕋᓂᐅᒐᔭᖅᑐᒥᒃ ᐱᓕᕆᐊᖃᖅᑎᓪᓗᒋᑦ ᑲᓐᖑᓇᖅᑐᓕᕆᓂᕐᒧᑦ ᐅᓐᓂᕐᓗᒍᑕᐅᔪᓂᒃ” 
ᐊᒻᒪ ᐃᒪᓐᓇ ᐅᖃᓚᐅᖅᑐᖅ: 
 

“ᐊᑕᐅᓯᖅ ᑕᕝᕙᓂ ᐱᖁᔭᕐᔪᐊᕐᒥ ᐱᑕᖃᖏᒻᒪᑦ ᒪᓕᒃᑕᐅᑎᑦᑎᒐᔭᖅᑐᖅ ᑕᒪᒃᑯᓂᖓ 
ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖏᓐᓂᒃ ᐱᖁᔭᕐᔪᐊᑉ ᐃᓗᐊᓂ ᐊᒻᒪ ᐱᐅᓯᒋᐊᕈᑎᒃᓴᐅᔪᓂᒃ 
ᑲᓐᖑᓇᖅᑐᓕᕆᓂᕐᒧᑦ ᓯᖁᒥᑦᓯᔪᖃᖅᑎᓪᓗᒍ.  ᒫᓐᓇᐅᔪᖅ, ᑭᐅᔾᔪᑎᑐᐊᖑᖕᒪᑦ ᐅᓇ 
ᐃᖅᑲᖅᑐᒐᒃᓴᓐᖑᖅᑎᑕᐅᓗᓂ ᑭᓯᐊᓂ, ᑕᒪᓐᓇᓗ ᐃᖅᑲᖅᑐᒐᒃᓴᓐᖑᖅᑎᑦᑎᓂᖅ ᑭᒡᒍᓯᐅᓇᓂ.  
ᑭᒡᒍᓯᐅᔪᕐᓕ ᐊᓯᔾᔨᕐᓗᒋᑦ ᑕᒪᒃᑯᐊ ᐱᓕᕆᔭᐅᖃᑦᑕᖏᑦᑐᑦ ᐱᓕᕆᔭᐅᔭᕆᐊᖃᕋᓗᐊᕐᖢᑎᒃ.” 

 
ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ 2007-2008-ᒥ ᐊᑐᓕᖁᔭᓕᐊᓄᑦ : 
 “ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐃᓂᓕᐅᕈᓐᓇᕐᒪᖔᑕ 
ᕿᒥᕐᕈᓇᒍᓐᓇᕈᑕᐅᓂᐊᖅᑐᓂᒃ ᓯᖁᒥᑦᓯᔪᓄᑦ ᑲᓐᖑᓇᖅᑐᓂᒃ ᐃᒻᒥᒧᑦ ᑐᕌᖓᔪᓂᒃ 
ᐅᓐᓂᕐᓗᒍᑕᐅᓚᐅᖅᑐᓂᒃ ᓯᕗᓂᒃᓴᒥ ᑕᒪᒃᑯᐊ ᐋᖅᑭᒋᐊᕈᑎᒃᓴᖅᑕᖃᕐᒪᖔᑦ ᐱᖁᔭᕐᔪᐊᓄᑦ.” 

 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ  #6 
 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓱᒪᒋᔭᖓᓄᑦ 
ᐋᖅᑭᒡᓯᒪᓂᐅᔪᖅ ᐊᒻᒪ ᐊᑐᓕᖁᔭᓕᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑕᐅᖁᓪᓗᒍ 
ᓯᕗᓪᓕᐅᔾᔭᐅᓯᒪᓗᓂ ᐋᖅᑭᒋᐊᕈᑎᐅᔪᖅ ᐃᓚᒋᓗᓂᐅᒃ ᑭᖑᓪᓕᕐᒥ ᒪᓕᒐᖏᑦ ᕿᒥᕐᕈᔭᐅᓕᖅᐸᑕ ᑎᒍᓯᓂᕐᒧᑦ 
ᑐᓴᒐᒃᓴᓂᒃ ᓴᐳᒻᒥᒡᓯᕐᓂᕐᒧᓪᓗ ᑲᓐᖑᓇᖅᑐᓂᒃ ᐱᖁᔭᕐᔪᐊᖓᓐᓂᒃ. ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ 
ᓄᓇᕗᑦ ᒐᕙᒪᒃᑯᖏᑦ ᑐᓴᕋᓱᐊᖁᓪᓗᒋᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 
ᓴᓇᔭᐅᓂᖏᓐᓄᑦ ᐋᖅᑭᒋᐊᕈᑎᐅᔪᑦ. 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᖃᕆᑕᐅᔭᒃᑯᑦ ᑎᑎᖅᑲᑯᑎᑦ ᒥᐊᓂᕆᔭᐅᓂᖏᑦ, ᖃᕆᑕᐅᔭᒃᑯᑦ ᑎᑎᕋᐅᓯᐊᕐᕕᒃᑯᑦ 
ᐊᒻᒪ ᓄᒃᑕᕋᕈᓐᓇᖅᑐᑎᒍᑦ ᐅᑳᓚᐅᑎᒐᓚᒃᑎᒍᑦ 

 
ᐃᓗᐊᓂ 2007-2008 ᐊᕐᕌᒍᑕᒫᓐ ᐅᓂᒃᑳᓕᐊᖓᓂ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐃᒪᓐᓇ ᐅᖃᓚᐅᖅᑐᖅ: 
 

“ᐱᒻᒪᕆᐅᕗᖅ ᐊᑕᖏᕐᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᖃᕆᑕᐅᔭᕐᓂᒃ ᐊᑐᖅᐸᒃᑐᑦ ᐊᒻᒪ 
ᐅᖓᓯᒃᑐᒧᑦ ᐱᑐᒃᓯᒪᓗᑎᒃ ᐅᖃᖃᑎᒋᒍᑕᐅᔪᑦ ᐊᒻᒪ ᑕᐅᖅᓰᔾᔪᑕᐅᖃᑦᑕᖅᑐᑦ ᑎᑎᖅᑲᓂᒃ 
ᐃᓗᐃᑦᑐᓂᒃ ᐊᒻᒪ ᑐᑭᓯᒪᑦᓯᐊᕐᓗᑎᒃ ᒪᓕᒐᖏᓐᓂᒃ ᖃᓄᖅ ᑎᑎᖅᑲᓂᒃ ᑐᖅᑯᐃᔭᕆᐊᖃᕐᒪᖔᑕ 
ᐊᒻᒪ ᑎᑎᕋᖅᑕᐅᕙᓪᓕᐊᓂᖏᓐᓄᑦ ᑮᓇᐅᔭᐃᑦ ᐊᑐᖅᑕᐅᕙᓪᓕᐊᔪᑦ ᐊᒻᒪ ᑎᑎᕋᖅᐸᓪᓕᐊᓂᕐᒧᑦ 
ᒥᐊᓂᖅᓯᔾᔪᑎᑦ ᐊᐅᓚᓂᖏᑎᒍᑦ ᐊᒃᑐᐊᓂᖃᖅᑐᑦ ᐅᐊᔭᒨᖅᑐᒃᑯᑦ ᐊᑐᕐᖢᑎᒃ ᑎᑎᕋᖁᑎᖏᑦ 
ᑐᒃᑭᓯᓇᑦᑎᐊᕐᓗᑎᒃ ᐊᒻᒪ ᒪᓕᒐᖏᑦ ᐊᑐᖅᑕᐅᑦᑎᐊᕐᓗᑎᒃ.” 

 
ᐃᓗᐊᓂ  2007-2008-ᒥ ᐊᕐᕌᒍᓕᒫᖅᓯᐅᒻᒧᑦ ᐅᓂᒃᑳᓕᐊᖓᓂ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᐃᒪᓐᓇ ᐊᑐᓕᖁᔭᓕᐅᓚᐅᖅᑐᖅ: 
 

“ᐱᒻᒪᕆᐅᕗᖅ ᑎᑎᕋᖅᓯᒪᔪᑎᒍᑦ ᒐᕙᒪᒃᑯᑦ ᐊᑐᐊᒐᖃᕆᐊᖃᕐᒪᑕ ᐱᓪᓗᒋᑦ ᖃᕆᑕᐅᔭᒃᑯᑦ 
ᐊᑐᖃᑦᑕᕐᓂᖏᓐᓄᑦ ᐊᒻᒪ ᑖᒃᑯᐊ ᐊᑐᐊᒐᐃᑦ ᕿᒥᕐᕈᔭᐅᖃᑦᑕᕐᓗᑎᒃ ᐊᑯᒪᐃᑦᑐᒃᑯᑦ 
ᖃᐅᔨᓴᖅᑕᐅᕙᒡᓗᑎᒃ ᐊᖑᒻᒪᑎᑦᑎᐊᕋᓗᐊᕐᒪᖔᑕ ᐊᓯᕈᖅᐸᓪᓕᐊᔪᓄᑦ ᖃᕆᑕᐅᔭᒐᒪᖕᓄᑦ.  
ᐱᑕᖃᓕᕇᖅᑎᓪᓗᒍ ᐊᑐᐊᒐᕐᓂᒃ ᑕᒪᒃᑯᓄᖓ, ᐃᓚᓕᐅᑎᔭᐅᔭᕆᐊᖃᖅᑐᑦ ᓱᖏᐅᓴᐃᓂᕐᒧᑦ 
ᐃᓕᓴᐃᔾᔪᑕᐅᕙᒃᑐᓄᑦ ᐱᓕᕆᐊᓄᑦ ᐊᒻᒪ ᑕᐃᒪᐃᓕᐅᒃᑲᓐᓂᖃᑦᑕᕐᓗᑎᒃ 
ᐊᑐᖅᑕᐅᑎᑕᐅᑦᓯᐊᕐᓗᑎᒡᓗ ᐊᒻᒪ ᐱᒻᒪᕆᐅᔪᒥᒃ ᓱᒋᐊᖅᑕᐅᔾᔪᑎᖃᕐᓗᑎᒃ ᒪᓕᖕᓂᖏᑦᑕᕌᖓᑕ 
ᐊᑐᐊᒐᔪᓂᒃ.” 

 
ᐃᓗᐊᓂ 2008-2009 ᐊᕐᕌᒍᓕᒫᖅᓯᐅᒻᒧᑦ ᐅᓂᒃᑳᓕᐊᖓᓂ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᐃᒪᓐᓇ ᐊᑐᓕᖁᔭᓕᐅᓚᐅᖅᑐᖅ: 
 

“ᐱᑕᖃᖅᑑᔭᖏᒻᒪᑦ ᒐᕙᒪᒃᑯᓐᓄᓕᒫᖅ ᑐᕌᖓᔪᒥᒃ ᑐᖅᑯᐃᕕᖕᒥᒃ ᑎᑎᖅᑲᓄᑦ ᐊᒻᒪ 
ᐃᓂᒋᔭᐅᓂᐊᖅᑐᓂᒃ ᖃᕆᑕᐅᔭᒃᑯᑦ ᑎᑎᕋᐅᓯᐊᕕᓂᕐᓄᑦ….ᐱᓕᕆᔭᕆᐊᖃᖅᑐᑦ ᐋᖅᑭᒡᓱᐃᓗᑎᒃ 
ᐃᖏᕐᕋᓂᕐᒥᒃ ᐊᑐᖅᑕᐅᔪᓐᓇᕐᓂᐊᕐᒪ ᐃᓗᓐᓇᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᓱᒋᐊᖅᑕᐅᔪᓐᓇᕐᓗᑎᒃ ᑐᖅᑯᐃᑦᑎᐊᕐᓂᖏᑉᐸᑕ ᑎᑎᖅᑲᓂᒃ ᑐᐃᖅᑯᐃᕕᖓᓐᓄᑦ.” 

 
ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ 2007-2008-ᒥ ᐊᑐᓕᖁᔭᓕᐊᓄᑦ : 
 “ᓄᓇᕗᑦ ᒐᕙᒪᒃᑯᖏᑦ ᐊᑐᐊᒐᖃᖅᑐᑦ ᐱᓪᓗᒋᑦ ᖃᕆᑕᐅᔭᒃᑯᑦ ᑎᑎᕋᐅᓯᐊᖑᕙᒃᑐᑦ 
ᐊᒻᒪᐊᑐᖅᑕᐅᓂᖏᑦ ᐊᒻᒪᓗ ᐱᓯᒪᔭᐅᓂᖏᑦ ᖃᕆᑕᐅᔭᒃᑯᑦ ᑎᑎᕋᐅᓯᐊᑦ…ᑖᒃᑯᐊ ᐊᑐᐊᒐᐃᑦ 
ᑭᓇᑐᐃᓐᓇᕐᒥᒃ ᐲᖅᓯᔪᓐᓇᖅᑎᑦᓯᖏᑦᑐᑦ ᐅᕝᕙᓗ ᐋᒃᑲᓯᖅᔭᕆᐊᖃᖏᑦᑐᑦ ᑎᒍᓯᒐᓱᐊᖅᑎᓪᓗᒋᑦ 
ᒐᕙᒪᒃᑯᑦ ᑎᑎᖅᑲᖁᑎᖏᓐᓂᒃ ᐱᖃᓯᐅᑎᓪᓗᒋᑦ ᖃᕆᑕᐅᔭᒃᑯᑦ ᑎᑎᕋᐅᓯᐊᕕᓂᐅᔪᑦ ᐊᒻᒪ 
ᐊᑐᖃᑦᑕᖁᔭᐅᓪᓗᑎᒃ ᐊᑐᖏᕐᖢᑎᒃ ᐃᖅᑲᓇᐃᔭᖅᑎᐅᔪᑦ ᖃᕆᑕᐅᔭᒃᑯᑦ ᑎᑎᖅᑲᖁᑎᓂᒃ 
ᐱᓂᐊᕐᓂᖃᕐᕕᒋᓗᒋᑦ ᐊᔾᔨᒋᓗᓂᒋᑦ ᑎᑎᖅᑲᑦ ᒥᐊᓂᕆᔭᐅᓂᖏᓐᓄᑦ ᐊᑐᐊᒐᖏᓐᓂᒃ ᐊᑐᖅᑕᐅᕙᒃᑐᓂᒃ 
ᓄᓇᕗᑦ ᒐᕙᒪᒃᑯᖏᑕ ᑎᑎᖅᑲᖁᑎᖏᓐᓄᑦ…ᓄᓇᕗᑦ ᒐᕙᒪᒃᑯᖏᑦ ᐃᓕᓴᖅᓯᕗᑦ 
ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᕐᒪᑕ ᖃᕆᑕᐅᔭᒃᑯᑦ ᑎᑎᖅᑲᖁᑎᓂᒃ ᐱᓕᕆᓂᕐᒥᒃ ᐊᒻᒪ 
ᒥᐊᓂᕆᔭᐅᓂᖏᓐᓄᑦ ᐊᒻᒪ ᐱᓕᕆᐊᖃᕐᓗᑎᒃ ᐱᐅᓯᕙᓪᓕᐊᑎᑦᑎᓂᕐᒥᒃ ᐊᒻᒪ ᐃᖅᑲᓇᐃᔭᕐᓂᕐᒥᒃ 
ᒪᓕᒐᐃᑦ ᒪᓕᒃᑕᐅᑦᑎᐊᕐᓗᑎᒃ ᑲᔪᓯᔪᒃᑯᑦ.” 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐅᓄᑲᓪᓚᒃᑐᑦ ᒐᕙᒪᒃᑯᑦ ᐊᑐᐊᒐᖏᑦ ᑖᒃᑯᓄᖓ ᑐᕌᖓᔪᑦ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᒃᑯᖏᑕ 
ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ. 
 
ᐃᓗᐊᓂ 2008-2009 ᐊᕐᕌᒍᓕᒫᖅᓯᐅᒻᒧᑦ ᐅᓂᒃᑳᓕᐊᖓᓂ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᐃᒪᓐᓇ ᐊᑐᓕᖁᔭᓕᐅᓚᐅᖅᑐᖅ: 
 

“ᐃᖅᑲᓇᐃᔭᖅᑎᑦ ᐃᖅᑲᐃᑎᑕᐅᖃᑦᑕᕆᐊᖃᖅᑐᑦ ᐊᑯᓚᐃᑦᑐᒃᑯᑦ ᐃᒪᓐᓇ, ᐊᑐᖏᓪᓗᒋᑦ ᑕᐃᒃᑯᐊ 
ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᐅᔪᑦ ᐅᖃᖅᓯᒪᒐᓗᐊᖅᑎᓪᓗᒋᑦ 
ᐊᑐᕈᓐᓇᕐᓂᕋᐃᓪᓗᑎᒃ ᓇᖕᒥᓂᖅ ᖃᕆᑕᐅᔭᒃᑯᑦ ᑎᑎᕋᕐᕕᒃᓴᖁᑎᖏᓐᓂᒃ, ᑖᒃᑯᐊ ᑎᑎᕋᖅᑕᐅᒃᐸᑕ 
ᒪᓕᒋᐊᖃᖅᑐᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓂᒃ 
ᐊᒻᒪ ᐱᔪᒪᔭᐅᓗᑎᒃ ᑐᒃᓯᕋᖅᑕᐅᔪᓐᓇᕆᓪᓗᑎᒃ.  ᐃᖅᑲᐃᑎᑕᐅᑦᑕᕆᐊᖃᖅᑐᑦ ᐊᑯᓚᐃᑦᑐᒃᑯᑦ 
ᐅᔾᔨᖅᓱᖁᔭᐅᓗᑎᒃ, ᑕᐃᒪᐃᒻᒪᑦ, ᐱᓕᒻᒪᒃᓴᖅᓯᒪᓗᑎᒃ ᐊᑐᕈᓐᓇᑦᑎᐊᕐᓂᐊᕐᒪᑕ ᒐᕙᒪᒃᑯᑦ 
ᖃᕆᑕᐅᔭᒃᑯᑦ ᑎᑎᕋᕐᕕᖁᑎᖏᓐᓂᒃ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᖃᕈᓐᓇᖁᓪᓗᒋᑦ.”  

 
ᐱᒻᒪᕆᐅᓂᖓ ᐃᖅᑲᓇᐃᔭᖅᑎᑦ ᖃᐅᔨᒪᑦᑎᐊᕆᐊᖃᕐᓂᖏᑦ ᐅᖃᐅᑕᐅᓚᐅᕐᒥᔪᖅ ᒪᑐᐃᖅᓯᔾᔪᑎᖏᓐᓂᒃ 
ᐅᖃᐅᓯᖃᖅᑎᓪᓗᒋᑦ ᑲᑎᒪᔨᕋᓛᓄᑦ, ᑕᐃᑦᓱᒪᓂ ᐅᖃᐅᔾᔨᒋᐊᓚᐅᖅᓯᒪᔪᖅ ᐃᒪᓐᓇ: “ᐊᑐᖅᑕᐅᓂᖏᑦ 
ᒐᕙᒪᒃᑯᑦ ᖃᕆᑕᐅᔭᒃᑯᑦ ᑎᑎᕋᕈᑎᓂᒃ ᐃᖅᑲᓇᐃᔭᕐᓂᕐᒧᖏᑦᑐᖅ ᐃᒻᒥᒧᑦ ᑐᕌᖓᔪᓂᒃ ᐊᑐᖃᑦᑕᕈᑎᒃ 
ᐃᒻᒥᖕᓂᒃ ᐊᑦᑕᓇᔾᔭᐃᓯᒪᔭᕆᐊᖃᖅᑐᑦ ᐊᒻᒪ ᖃᐅᔨᒪᓗᑎᒃ ᑕᒪᒃᑯᐊ ᑎᑎᕋᖅᑕᐅᔪᑦ ᑕᑯᔭᐅᔪᓐᓇᕐᓂᖏᓐᓂᒃ 
ᐊᒻᒪ ᑕᖅᑲᒃᑯᐊ ᑐᓵᑎᓪᓗᒋᑦ ᕿᒥᕐᕈᓇᒃᑕᐅᔪᓐᓇᕐᓂᖏᓐᓂᒃ.” 
 
ᐅᓇ ᐊᑐᓕᖁᔭᓕᐊᖅ ᓯᕗᓪᓕᖅᐹᒥ ᓴᖅᑭᓚᐅᖅᓯᒪᔭᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ 2006-2007 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐅᖅᑎᓪᓗᒍ. 
 

ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ 2007-2008-ᒥ ᐊᑐᓕᖁᔭᓕᐊᓄᑦ : 
 “ᓄᓇᕗᑦ ᒐᕙᒪᒃᑯᖏᑦ ᓴᓇᕋᑖᓚᐅᖅᑐᑦ ᐊᑐᐊᒐᒥᒃ (ᐊᖏᖅᑕᐅᓯᒪᔪᑦ ᐊᑐᖅᑕᐅᔪᓐᓇᖅᑐᑦ 
ᐅᖄᓚᐅᑎᕋᓛᑦ ᐊᔾᔨᒌᖏᑦᑐᑦ - ᒪᐃ 14, 2007) ᐱᓪᓗᒋᑦ ᑎᑎᖅᑲᑦ ᑎᑎᕋᖅᑕᐅᖃᑦᑕᖅᑐᑦ ᐊᒻᒪ 
ᑐᖅᑯᖅᑕᐅᓯᒪᖃᑦᑕᖅᑐᑦ ᓇᖕᒥᓂᖅ ᖃᕆᑕᐅᔭᕆᐅᔪᓄᑦ ᐊᒻᒪ ᓇᖕᒥᓂᕆᔭᐅᔪᓄᑦ ᖃᕆᑕᐅᔭᒐᓚᖕᓄᑦ 
ᐅᕝᕙᓗ ᒐᕙᒪᒃᑯᑦ ᑐᓂᓯᒪᔭᖏᓐᓄᑦ ᐅᖄᓚᐅᑎᕋᓚᓄᑦ ᐱᑐᒃᓯᒪᔪᐃᓐᓇᐅᕙᖏᒻᒪᑕ ᒐᕙᒪᒃᑯᑦ 
ᐱᑐᒡᕕᐊᓄᑦ ᓲᕐᓗ ᐅᖄᓚᐅᑎᕌᓛᑦ, ᖃᕆᑕᐅᔭᕋᓛᑦ, ᐊᒻᒪ ᐊᓯᖏᑦ ᐅᖄᓚᐅᑎᕋᓛᑦ ᐊᑐᖅᑕᐅᕙᒃᑐᑦ.” 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ  #7: 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᓱᒃᑲᔪᒥᒃ ᐅᐊᔭᒨᖅᑐᑦ ᖃᕆᑕᐅᔭᒐᓚᐃᑦ ᐊᓯᔾᔨᖃᑦᑕᕐᒪᑕ ᒐᕙᒪᒃᑯᑦ 
ᐱᓕᕆᔭᕆᐊᖃᖅᑐᑦ ᑕᒪᒃᑯᐊ ᐊᑐᐊᒐᐃᑦ, ᐱᐅᓯᖏᓪᓗ ᐊᑐᖅᑕᐅᔭᕆᐊᖃᖅᑐᑦ ᐊᖑᒻᒪᑎᑦᓯᐊᖁᓪᓗᒋᑦ.  
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ ᒐᕙᒪᒃᑯᑦ ᕿᒥᕐᕈᓇᖁᓪᓗᒋᑦ ᐊᑐᐊᒐᖏᓐᓂᒃ, ᐱᐅᓯᕆᔭᖏᓐᓂᒃ ᐊᒻᒪ 
ᒪᓕᒃᐸᒃᑕᖏᓐᓂᒃ ᐊᕐᕌᒍᑕᒫᓐ ᕿᒥᕐᕈᓇᒃᑕᐅᕙᒡᓗᑎᒃ. 
 
  
 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐃᓱᒪᖅᓲᑎᒋᔪᓐᓇᖅᑕᖏᑦ 
ᐅᖓᕝᕙᕆᐊᕆᔪᒪᒍᓂ ᑐᒃᓯᖃᐅᑕᐅᔪᓂᒃ ᕿᒥᕐᕈᖁᔨᓂᕐᒧᑦ 

 
2008-2009-ᒥ ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑳᖏᓐᓂ, ᑖᓐᓇ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇ ᐊᑐᓕᖁᔨᓚᐅᖅᑐᖅ ᐃᒪᓐᓇ:   
 

 “ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑐᓂᔭᐅᓗᓂ ᐃᓱᒪᖅᓲᑎᒋᔪᓐᓇᖅᑕᖏᓐᓂᒃ 
ᐅᖓᕝᕙᕆᐊᕆᔪᒪᒍᓂ ᑐᒃᓯᖃᐅᑕᐅᔪᒥᒃ ᕿᒥᕐᕈᖁᔨᓂᕐᒧᑦ ᓈᒻᒪᓈᕌᖓᑦ, ᐃᓚᐅᓐᖏᑦᑐᑑᓗᑎᒃ 
ᐱᔾᔪᑕᐅᔪᖅ ᐃᓚᐅᑎᑦᓯᒃᐸᑦ ᓯᓚᑖᓃᓐᖓᖅᑐᓂᒃ ᐊᑭᕋᖅᑐᖅᑐᓂᒃ ᓴᖅᑭᑎᑦᓯᖁᔨᓂᕐᒧᑦ ᑐᓴᒐᒃᓴᓂᒃ.” 

 
ᑖᓐᓇ ᐊᑐᓕᖁᔭᐅᔪᖅ ᑕᑯᒃᓴᐅᖕᒥᔪᖅ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 2007-2008 
ᐊᕐᕌᒎᑕᒫᖅᓯᐅᑎᓂᒃ ᐅᓂᒃᑳᖏᓐᓂ. 
 

ᓄᓇᑦᓯᐊᑉ ᒐᕙᒪᖏᑦᑕ ᑭᐅᔾᔪᑎᖏᑦ 2007-2008 ᐊᑐᓕᖁᔭᐅᔪᓄᑦ: 
 “ᑖᒃᑯᐊ ᓄᓇᑦᓯᐊᑉ ᒐᕙᒪᖏᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᓯᔾᔨᐅᑕᐅᒐᔭᕐᓂᖓᓂᒃ ᐃᓱᒪᖅᓲᑎᖃᕐᓂᕐᒧᑦ 
ᐱᔪᓐᓇᐅᑏᑦ ᑲᒥᓯᓇᒧᑦ ᐱᓪᓗᒍ ᑕᒪᓐᓇ ᓴᖅᑭᓯᒪᔪᖅ ᖃᖓᑐᐃᓐᓇᖅ ᓯᕗᓂᒃᓴᒥ 
ᐋᖅᑭᒋᐊᖅᑕᐅᒐᔭᕐᓂᖅᐸᑦ ᐱᖁᔭᖅ” 

 
ᑲᑎᒪᔨᕋᓛᑦ ᐊᑐᓕᖁᔭᖓᑦ #8: 
 
ᑲᑎᒪᔨᕋᓛᑦ ᐃᑲᔪᖅᓱᖅᐳᑦ ᑖᑦᓱᒪ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 
ᖃᓄᐃᓕᖓᓂᖓᓂᒃ ᐊᒻᒪ ᐊᑐᓕᖁᔨᓪᓗᑎᒃ ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᓱᒪᒃᓴᖅᓯᐅᖁᓪᓗᒋᑦ 
ᓯᕗᓪᓕᐅᔾᔭᐅᓗᓂ ᐋᖅᑭᒋᐊᕈᑕᐅᒐᔭᕐᓂᖓᓂᒃᕐ ᐃᓚᒋᓗᓂᐅᒃ ᑭᖑᓪᓕᕐᒥ ᒪᓕᒐᖅ ᕿᒥᕐᕈᔭᐅᓕᖅᐸᑦ 
ᑖᒃᑯᓇᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ, ᓴᐳᒻᒥᔭᐅᓂᖏᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖅ. ATIPP Act. ᑲᑎᒪᔨᕋᓛᑦ 
ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ ᑐᓴᕋᓱᐊᖁᓪᓗᒋᑦ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᓴᓇᔭᐅᓂᖏᓐᓄᑦ ᐋᖅᑭᒋᐊᕈᑎᐅᔪᑦ. 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᐱᕙᓪᓕᐊᑎᑕᐅᓂᑉᖏᑦ ᐋᓐᓂᐊᖅᑐᓕᕆᓂᕐᒧᑦ ᑲᓐᖑᓇᖅᑐᑰᕆᐊᖃᖅᑐᑦ 
ᐱᖁᔭᖏᑦ 

 
2008-2009-ᒥ ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑳᖏᓐᓂ, ᑖᓐᓇ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇ ᐊᑐᓕᖁᔨᓚᐅᖅᑐᖅ ᐃᒪᓐᓇ:   
 

 “ᖃᓄᐃᓕᐅᕈᑕᐅᒋᐊᑲᐅᑎᒋᓗᓂ ᐱᕙᓪᓕᐊᑎᑕᐅᓂᒃᓴᖓ ᐋᓐᓂᐊᖅᑐᓕᕆᓂᕐᒧᑦ 
ᑲᓐᖑᓇᖅᑐᒃᑰᕆᐊᖃᕐᓂᕐᖏᓐᓄᑦ ᐱᖁᔭᒃᓴᑦ ᐊᔪᕐᓇᕈᓐᓃᑐᐊᖅᐸᑦ.” 
 

ᑖᓐᓇ ᐊᑐᓕᖁᔭᐅᔪᖅ ᓴᖅᑭᖅᑳᓚᐅᖅᑐᖅ ᐃᖕᒥᒃᑰᖅᑐᓂ ᐊᑐᓕᖁᔭᐅᔪᖅ ᑖᑦᓱᒪ 2007-2008-ᒥ 
ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑳᖏᓐᓂ, ᑖᓐᓇ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 
ᐅᓂᒃᑳᖏᓐᓂ.  ᑭᓯᐊᓂ ᐅᖃᐅᓯᖃᑦᑕᓕᖅᓯᒪᔪᖅ ᑖᕙᓂᐊᓗᒃ 2000-2001 ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ 
ᐅᖃᖅᓯᒪᓚᐅᖅᑐᖅ “ᐱᒻᒪᕆᐅᖕᒪᑦ ᒪᓕᒐᖃᕆᐊᒃᓴᖅ ᐋᖅᑭᒃᓯᒪᔪᒥᒃ ᐱᑕᖃᕈᑕᐅᓂᐊᖅᑐᓂᒃ 
ᒪᓕᒋᐊᖃᒻᒪᕆᒃᑐᓂᒃ ᑐᑭᒧᐊᒍᑎᓂᒃ ᐃᓘᓐᓇᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᑦ ᐊᑐᓃᖅᑐᑦ 
ᐃᓄᐃᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ ᑐᑭᓯᒋᐊᕈᑎᒃᓴᑦ.”  
 
ᑭᖑᓪᓕᐹᒥᒃ ᐊᕐᕌᒍᑕᓵᖅᓯᐅᑎᖏᓐᓂᒃ ᐅᓂᒃᑳᓂ, ᐅᖃᓚᐅᕐᒥᔪᖅ  
ᐊᑐᓂ ᐊᕕᒃᑐᓯᒪᓂᐅᔪᑦ ᑲᓇᑕᒥ, ᓴᓂᐊᓂ ᓄᓇᕗᑦ, ᐊᖏᕈᑕᐅᓯᒪᔪᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓂᒃ 
ᐅᖃᐅᓯᖃᕈᑕᐅᓪᓗᓂ ᐃᓱᒫᓘᑕᐅᒻᒪᕆᒃᑐᓂᒃ ᓴᖅᑭᑎᑕᐅᓚᐅᖅᑐᓂᒃ ᖃᕆᓴᐅᔭᒃᑯᑦ ᑎᑎᕋᖅᓯᒪᔪᓂᒃ.” 
 

 
ᓄᓇᕗᑦ ᒐᕙᒪᖏᑦᑕ ᑭᐅᔾᔪᑎᖓ ᑖᒃᑯᓄᖓ 2007-2008 ᐊᑐᓕᖁᔭᐅᔪᓄᑦ: 
“ᑖᒃᑯᐊ ᓄᓇᕗᑦ ᒐᕙᒪᖏᑦ ᒫᓐᓇ ᐋᖅᑭᒃᓱᐃᔪᓐᓇᖏᒻᒪᑕ ᐱᕙᓪᓕᐊᑎᑕᐅᒐᔭᕐᓂᖓᓂᒃ ᓄᑖᖅ 
ᑲᓐᖑᓇᖅᑐᒃᑰᖅᑎᓯᓂᕐᒧᑦ ᒪᓕᒐᒃᓴᖅ… ᐃᓚᐅᖃᑦᑕᕐᓂᒃᑯᑦ ᑲᓇᑕᓕᒫᒥ ᑲᓐᖑᓇᖅᑐᓕᕆᓂᕐᒧᑦ ᑲᑎᒪᔪᓂ 
ᐱᓪᓗᒋᑦ ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑏᑦ ᑎᑎᕋᖅᓯᒪᓂᖏᓐᓂᒃ ᑐᑭᓯᒋᐊᕈᑎᒃᓴᓄᑦ ᐊᐅᓚᑦᓯᔾᔪᑏᑦ, 
ᑖᒃᑯᐊ ᓄᓇᕗᑦ ᒐᕙᒪᖏᑦ ᑐᑭᓯᕙᓪᓕᐊᔪᑦ ᐊᒻᒪ ᑐᑭᓯᒋᐊᕈᑎᒃᓴᓂᒃᐸᓪᓕᐊᓪᓗᑎᒃ ᐋᓐᓂᐊᖅᑐᓕᕆᓂᕐᒧᑦ 
ᐊᒻᒪ ᐱᔭᕆᐊᑐᓂᖓ ᐊᑕᔪᓄᑦ ᐱᓪᓗᒋᑦ ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑏᑦ ᑎᑎᕋᖅᓯᒪᔾᔪᑎᖏᓐᓂᒃ.  
ᑕᒪᓐᓇ ᓴᖅᑭᑎᑦᓯᔾᔪᑕᐅᔪᓐᓇᕐᓂᐊᖅᑐᖅ ᐱᕙᓪᓕᐊᔾᔪᑎᒃᓴᖏᓐᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᒃ 
ᓯᕗᓂᒃᓴᒥ.   ᑖᒃᑯᐊ ᓄᓇᕗᑦ ᒐᕙᒪᖏᑦ ᒫᓐᓇ ᐱᓕᕆᐊᖃᖅᑐᑦ ᑲᑎᑕᐅᒐᓱᐊᕐᓂᖏᓐᓂᒃ ᑕᒪᒃᑯᐊ 
ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᒋᐊᓖᑦ… ᑲᓐᖑᓇᖅᑐᒃᑰᕆᐊᓖᑦ ᐱᓕᕆᐊᖑᓪᓗᑎᒃ ᐸᕐᓇᐅᑎᒃᑯᑦ ᒫᓐᓇ 
ᐱᐊᓂᒃᑕᐅᕙᓪᓕᐊᓕᖅᑐᖅ ᑕᒪᒃᑯᐊ ᐋᓐᓂᐊᖅᑐᓕᕆᔾᔪᑕᐅᔪᑦ ᑎᑎᕋᖅᓯᒪᔾᔪᑎᖏᑦ ᒪᓕᑦᓯᐊᖁᓪᓗᒋᑦ 
ᒪᓕᒐᕐᓂᒃ ᐊᑐᕆᐊᖃᖅᑐᓂᒃ ᐊᒻᒪ ᑲᓐᖑᓇᖅᑐᒃᑰᖅᑎᑦᓯᓂᕐᒧᑦ ᐊᑐᖅᑕᐅᔪᓐᓇᖅᑐᑦ.” 

 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ #9: 
 
ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᐱᒻᒪᕆᐅᓂᖓᓂᒃ ᑕᒪᓐᓇ ᐱᕙᓪᓕᐊᑎᑕᐅᒋᐊᖃᕐᓂᖓ ᐊᒻᒪ ᐊᑐᓕᖁᔨᓪᓗᑎᒃ 
ᑖᒃᑯᐊ ᓄᓇᕗᑦ ᒐᕙᒪᖏᑦ ᑲᔪᓯᓯᒪᓗᑎᒃ ᐱᓕᕆᐊᒥᓂᒃ ᓴᖅᑭᑎᑦᓯᕙᓪᓕᐊᓗᑎᒃ ᒪᓕᒐᒃᓴᒥᒃ.  ᑖᒃᑯᐊ 
ᑲᑎᒪᔨᕋᓛᑦ ᓱᓕ ᐊᑐᓕᖁᔨᕗᑦ ᑖᒃᑯᐊ ᒐᕙᒪᒃᑯᑦ ᑭᖑᓪᓕᕐᒥ ᓴᖅᑭᑎᑦᓯᓕᖅᐸᑕ ᐊᕐᕌᒍᑕᒫᖅᓯᐅᑎᒥᓂᒃ  
ᐊᐅᓚᑕᐅᓂᖓᓂᒃ ᐅᓂᒃᑳᖅ ᐃᓚᐅᑎᑦᓯᓂᐊᕐᓗᑎᒃ  ᑐᑭᓯᒋᐊᕈᑎᒃᓴᓂᒃ ᑕᒪᓐᓇ ᐱᓕᕆᐊᖑᓂᖓᓂᒃ. 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᐱᔾᔪᑎ: ᓴᐳᔾᔭᐅᓯᒪᒋᐊᖃᕐᓂᖏᑦ ᓱᕈᓰᑦ ᖃᕆᓴᐅᔭᒃᑯᑦ ᐊᑦᑕᕐᓇᕈᓐᓇᖅᑐᓂᒃ ᐊᒻᒪ 
ᐱᕙᓪᓕᐊᑎᑕᐅᓂᖏᑦ ᐃᓕᓐᓂᐊᑦᑎᑦᓯᔾᔪᑎᒃᓴᑦ 

 
2007-2008-ᒥ ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑳᖏᓐᓂ, ᑖᓐᓇ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇ ᐊᑐᓕᖁᔨᓚᐅᖅᑐᖅ ᐃᒪᓐᓇ:   
 

 “ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐃᓚᐅᑎᑕᐅᓂᒃᓴᖏᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑦᓯᔾᔪᑎᒃᓴᑦ 
ᐱᓗᐊᖅᑐᒥᒃ ᑐᑭᓯᒋᐊᕈᑎᒃᓴᖃᕐᓂᕐᒧᑦ ᐱᓪᓗᒋᑦ ᖃᕆᓴᐅᔭᒃᑰᖅᑐᑦ ᑐᓴᖃᑦᑕᐅᑎᓕᕆᔪᑦ ᐊᒻᒪ 
ᐸᕐᓇᐅᑏᑦ ᓴᐳᔾᔭᐅᔾᔪᑎᒃᓴᖏᑦ ᓱᕈᓰᑦ ᖃᕆᓴᐅᔭᒃᑯᑦ ᐊᑦᑕᕐᓇᖅᑐᒦᖁᓇᒋᑦ,  ᐱᒋᐊᕐᓗᒋᑦ 
ᐃᓕᓐᓂᐊᕐᕕᑐᐃᓐᓇᕐᓂ ᐃᓕᓐᓂᐊᖅᑦ.” 

 
2008-2009-ᒥ ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑳᖏᓐᓂ, ᑖᓐᓇ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇ ᐊᑐᓕᖁᔨᓚᐅᖅᑐᖅ ᐃᒪᓐᓇ:   
 

ᖃᓄᐃᓕᐅᕆᐊᕈᑎᖃᕐᓗᑎᒃ ᐃᓚᐅᓗᒋᑦ ᐃᓕᓐᓂᐊᖅᑎᑦᓯᔾᔪᑎᒃᓴᑦ ᐱᓪᓗᒋᑦ ᓄᑖᑦ ᐱᓕᕆᔾᔪᑏᑦ, 
ᐃᓚᐅᓗᑎᒃ ᐃᓕᓐᓂᐊᖅᑎᑦᓯᔾᔪᑎᒃᓴᑦ ᐱᓪᓗᒋᑦ ᐅᓗᕆᐊᖅᑐᖃᕆᐊᖃᓐᖏᓐᓂᖓ ᖃᕆᓴᐅᔭᒃᑯᑦ 
ᑐᑭᓯᒋᐊᕐᕕᒃ”  

 
ᓄᓇᑦᓯᐊᑉ ᒐᕙᒪᖏᑦᑕ ᑭᐅᔾᔪᑎᖏᑦ ᑖᒃᑯᓄᖓ 2007-2008 ᐊᑐᓕᖁᔭᐅᔪᓄᑦ: 
 “ᒫᓐᓇ ᖁᑦᓯᖕᓂᓖᑦ 7-9 ᐃᓕᓐᓂᐊᕈᑎᖏᑦ ᐃᓚᖃᖅᑐᑦ ᐊᑦᑕᕐᓇᕐᓇᕈᑕᐅᔪᓐᓇᖅᑐᓂᒃ 
ᑐᓴᖃᑦᑕᐅᑎᓕᕆᓂᒃᑯᑦ ᑐᓴᒐᒃᓴᓕᕆᓂᒃᑯᑦ.  ᑕᒪᑐᒪ ᖄᖓᒍᑦ, ᐃᓕᓐᓂᐊᖅᑏᑦ 
ᐊᑎᓕᐅᕆᐊᖃᖅᑎᑕᐅᔪᑦ ᐊᖏᖃᑎᒌᒍᒻᒥᒃ ᒪᓕᖕᓂᐊᖅᑕᒥᓂᒃ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᓐᓂᒃ ᐊᒻᒪ 
ᐊᓯᖏᓐᓂᒃ ᖃᕆᓴᐅᔭᒃᑰᖅᑐᓂᒃ ᐃᓕᓐᓂᐊᑦᓯᐊᕈᓐᓇᖁᓪᓗᒋᑦ…  ᓴᓐᖏᒃᑎᖅᐹᓪᓕᕈᒪᓪᓗᒋᑦ ᑕᒪᓐᓇ 
ᐊᑐᖅᑕᐅᔪᖅ ᐊᑦᑕᕐᓇᖅᓯᔪᓐᓇᖅᑐᓄᑦ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᑎᓪᓗᒋᑦ 
ᑖᒃᑯᓂᖓ ᓄᑖᓂᒃ ᑐᓴᖃᑦᑕᐅᑎᓕᕆᔾᔪᑎᒃᓂᒃ ᓄᓇᕗᒥ ᐃᓕᓐᓂᐊᕐᕕᓐᓄᑦ,  ᑕᒪᓐᓇ ᐃᓕᓐᓂᐊᒐᒃᓴᖅ 
ᐃᓚᐅᑎᑕᐅᒐᔭᕐᓗᓂ ᖁᑦᑎᖕᓂᓕᕇᓕᒫᓂ.” 

 
ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, ᑖᓐᓇ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 
ᑐᓴᖅᑎᑦᓯᓚᐅᖅᑐᖅ ᒪᓕᒐᓕᐅᖅᑎᓂᒃ ᐅᖃᓕᒪᓂᐊᖅᑐᒥᒃ  ᖃᐃᖁᔨᓯᒪᓚᐅᕋᓗᐊᕐᒪᑦ ᓄᓇᕗᒧᑦ ᐱᓪᓗᒋᑦ 
ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ  “ᐋᖅᑭᓚᐅᓐᖏᒻᒪᑦ”  2008-2009 ᐊᕐᕌᒍᐊᓂ.  
ᑐᓴᖅᑎᑦᓯᓚᐅᖅᑐᖅ ᑲᑎᒪᔨᕋᓛᓂᒃ ᐆᒃᑐᒃᑲᓐᓂᕐᓂᐊᕐᓂᕐᒥᓂᒃ ᐊᒻᒪ ᑕᐃᒪᐃᑦᑐᕈᔪᖕᒥᒃ ᐋᖅᑭᒃᓯᓗᓂ. 
 
ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐅᖃᓚᐅᕐᒥᔪᖅ ᓂᕆᐅᒍᒪᓪᓗᓂ, 
ᐋᖅᑭᒃᓱᐃᓂᐊᕐᓂᕋᖅᑐᓂ ᑖᓐᓇ ᐃᓕᓴᐃᔨᒻᒪᕆᒃ ᕙᐃᓪ ᓯᑏᔅ Val Steeves ᑕᒡᕙᓐᖔᖅᑐᖅ 
ᓯᓚᑦᑐᖅᓴᕐᕕᒡᔪᐊᖓᓂ ᐋᑐᕚ ᓄᓇᕗᒨᕐᓂᐊᕐᓗᓂ ᐅᖃᓕᒪᒋᐊᖅᑐᕐᓗᓂ ᐃᓕᓐᓂᐊᕐᕕᐊᓗᖕᓂ 
ᐃᓕᓐᓂᐊᖅᑎᓄᑦ ᓄᓇᕗᒥ. 
 
ᐅᖃᓚᐅᕐᒥᔪᖅ ᑲᔪᓯᓯᒪᔪᒥᒃ ᐱᓕᕆᐊᖃᑎᒌᖕᓂᖏᓐᓂᒃ ᐃᑲᔪᖅᑎᒌᒃᑐᑎᒃ ᑕᒪᒃᑯᐊ ᑐᓴᒐᒃᓴᓕᕆᓂᕐᒧᑦ, 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐃᑦ ᑲᓇᑕᒥ, ᐱᓪᓗᒋᑦ ᖃᑦᓯᑲᓪᓚᐃᑦ ᐱᒋᐊᖅᑎᑕᐅᔪᑦ ᑐᕌᖓᔪᑦ ᓱᕈᓯᕐᓄᑦ, 
ᐅᕕᒃᑲᕐᓄᓪᓗ ᐱᓗᐊᖅᑐᒥᒃ.” ᐅᖃᒪᐅᕐᒥᔪᖅ “ᐱᓕᕆᐊᖃᕐᓂᕐᒥᓂᒃ ᒪᕐᕈᒃᑲᓐᓃᖕᓂᑦ ᐱᓕᕆᐊᒃᓵᖕᓂᑦ 
ᓴᖅᑭᑎᑦᓯᕙᓪᓕᐊᓪᓗᓂ ᐅᖃᓕᒫᒐᒃᓴᒥᒃ ᐊᒻᒪᓗ ᐃᓕᓐᐊᕐᕕᐊᓗᖕᓂ ᐃᓕᓐᓂᐊᖅᑎᓄᑦ ᑐᕌᖓᔪᓂᒃ.” 
 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

2008-2009-ᒥ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 
ᐅᖃᖅᓯᒪᓚᐅᖅᑐᖅ ᑖᒃᑯᐊ “ᐊᓯᔾᔨᖅᐸᓪᓕᐊᖕᒪᑕ ᐊᒻᒪ ᐃᓕᓐᓂᐊᖅᑎᑦᓯᔾᔪᑎᒃᓴᐃᑦᑕᐅᖅ 
ᐊᓯᔾᔨᖅᐸᓪᓕᐊᓪᓗᑎᒃ.”  ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, ᓇᓗᓇᐃᖅᓯᓚᐅᕐᒥᔪᖅ “ᓱᕈᓯᑐᐃᓐᓇᐅᖏᒻᒪᑕ 
ᐃᓱᒪᔪᑦ ᐃᖕᒥᓂᖅᓱᕈᓐᓇᕐᓂᖓ ᐊᓯᔾᔨᖅᐸᓪᓕᐊᓂᖓᓂᒃ ᑭᓯᐊᓂ ᓄᓇᕐᔪᐊᑦ ᐃᓱᒪᒋᔭᖏᑦ ᑭᓱᑦ ᓈᒻᒪᖕᒪᖔᑕ, 
ᑭᓱᑦ ᑲᓐᖑᓇᖅᑐᒃᑰᕆᐊᖃᖅᐸᑦ ᐊᒻᒪ ᑭᓱᑦ ᑲᓐᖑᓇᖅᑐᒃᑰᖏᑦᑐᑦ ᐊᓯᔾᔨᖅᐸᓪᓕᐊᕙᑦ.” 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ #10: 
 
ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᑕᒪᒃᑯᐊ ᓱᕈᓰᑦ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᓐᓂᒃ ᐊᑐᖃᑦᑕᕐᓂᖏᓐᓂᒃ 
ᐊᒻᒪ ᑕᒪᒃᑯᓄᖓ ᑐᕌᖓᔪᑦ ᓄᑖᑦ ᐱᓕᕆᔾᔪᑏᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ.  ᑖᒃᑯᐊ ᑲᑎᒪᔨᕋᓛᑦ 
ᐊᑐᓕᖁᔨᔪᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᓯᒪᓗᑎᒃ ᐱᓕᕆᐊᒥᓂᒃ ᐃᓚᐅᑎᑦᓯᓂᕐᒥᒃ 
ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐃᓕᓐᓂᐊᕐᕕᑐᐃᓐᓇᕐᓄᑦ.  ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒋᕗᑦ ᑖᒃᑯᐊ ᒐᕙᒪᒃᑯᑦ 
ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᖅᐸᑕ ᐊᐅᓚᑕᐅᓂᖏᓐᓄᑦ ᒪᓕᒐᑦ ᐃᓚᖃᓛᕐᓗᑎᒃ ᐅᓪᓗᒥᒧᑦ ᑐᑭᓯᒋᐊᕈᑎᒃᓴᓂᒃ 
ᑕᒪᓐᓇ ᐱᓪᓗᒍ. 
 
 
 



ᑲᑎᒪᔨᕋᓛᑦ ᓇᐅᓯᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐊᖑᔪᑦ ᕿᒥᕐᕈᔭᐅᓂᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᒻᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᓚᐅᕐᓂᖏᑦ, ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ 

 

     
ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅ ᐊᕐᕌᒍᑕᒫᖅ 

ᐅᓂᒃᑳᓕᐊᖏᑦ 

 
ᓄᓇᕗᑦ ᒐᕙᒪᒃᑯᑦ 

ᑭᒡᒍᑎᖏᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ 
ᑲᒥᓴᓇᐅᑉ ᐊᕐᕌᒍᑕᒫᖅ 
ᐅᓂᒃᑲᓕᐊᖏᓐᓂᒃ 

ᓄᓇᕗᑦ ᒐᕙᒪᒃᑯᑦ 
ᑭᒡᒍᑎᖏᑦ ᑲᒥᓴᓇᐅᑉ 

ᐊᕐᕌᒍᑕᒫᖅ 
ᐅᓂᒃᑳᓕᐊᖏᓐᓄᑦ 

ᓄᓇᕗᑦ ᒐᕙᒪᒃᑯᑦ 
ᐅᓂᒃᑳᖏᑦ ᐱᖁᔭᕐᔪᐊᑉ 
ᐊᐅᓚᑕᐅᓂᖏᓐᓂᒃ 

ᐱᔾᔪᑎᓖᑦ 

1999-2000 ᐊᒃᑑᐸ 27, 2000 ᑎᓯᐱᕆ 4, 2001   

2000-2001 ᓄᕕᐱᕆ 14, 2001 ᒫᔾᔨ 4, 2003   

2001-2002 ᓄᕕᐱᕆ 27, 2002 ᑎᓯᐱᕆ 2, 2003   

2002-2003 ᑎᓯᐱᕆ 4, 2003 (ᔫᓂ 2004)*   

2003-2004 ᓄᕕᐱᕆ 25, 2004 **  (ᒪᐃ 31, 2004)* 

2004-2005 ᓄᕕᐱᕆ 15, 2005  ᒫᔾᔨ 1, 2006 ᓄᕕᐱᕆ 18, 2005 

2005-2006 ᓄᕕᐱᕆ 30, 2006  ᒫᔾᔨ 13, 2007 ᓄᕕᐱᕆ 22, 2006 

2006-2007 ᐊᒃᑑᐸ 26, 2007  ᕕᕗᐊᕆ 19, 2008 ᔫᓂ 1, 2007 

2007-2008 ᓯᑎᐱᕆ 15, 2008  ᔭᓄᐊᕆ 26, 2009 ᒪᐃ 26, 2008 

2008-2009 ᔫᓂ 8, 2009  ᓴᖅᑭᑕᐅᓐᖏᑦᑐᑦ ᓱᓕ ᔫᓂ 11, 2009 
* ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓯᒪᓐᖏᒃᑲᓗᐊᖅᖢᑎᒃ ᓱᓕ ᐊᑐᐃᓐᓇᐅᔪᑦ 

ᑐᒃᓯᕌᕕᓃᑦ ᕿᒥᕐᕈᔨᖁᔨᓂᕐᒧᓪᓗ ᐊᑐᓕᖁᔭᐃᑦ ᑭᒡᓕᓯᓂᐊᖅᑕᐅᓂᖏᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐅᓂᒃᑲᐅᓯᕕᓂᖏᓐᓃᑦᑐᑦ 
 

 2004-2005 
ᐊᕐᕌᒍᑕᒫᑦ ᐅᓂᒃᑳ 

2005-2006 
ᐊᕐᕌᒍᑕᒫᑦ ᐅᓂᒃᑳ 

2006-2007 
ᐊᕐᕌᒍᑕᒫᑦ ᐅᓂᒃᑳ 

2007-2008 
ᐊᕐᕌᒍᑕᒫᑦ ᐅᓂᒃᑳ 

2008-2009 
ᐊᕐᕌᒍᑕᒫᑦ ᐅᓂᒃᑳ 

ᕿᒥᕐᕈᖁᔨᓂᕐᒧᑦ ᐊᑐᓕᖁᔭᑦ (ᐊᑐᖅᖢᒍ ᓈᓴᐅᑎᓕᒃ 35 
ᑐᓴᐅᒪᔾᔪᑎᑦ ᐊᑐᐃᓐᓇᐅᓂᖏᓐᓄᑦ ᐃᒻᒥᒧᓪᓗ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒦᑦᑐᖅ) 

5 6 2 16* 4**** 

ᑐᒃᓯᕋᐅᑏᑦ ᕿᒥᕐᕈᖁᔨᔪᑦ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓂᖏᓐᓄᑦ ᑐᕌᖓᔪᓂᒃ 10 7 2 17 3 

ᑐᒃᓯᕋᐅᑏᑦ ᕿᒥᕐᕈᖁᔨᓂᕐᒧᑦ ᑲᓐᖑᓇᖅᑑᑎᑕᐅᔭᕆᐊᖃᕐᓃᑦ 1 1 1 1 1 

ᑐᒃᓯᕋᐅᑏᑦ ᕿᒥᕐᕈᖁᔨᓂᕐᒧᑦ ᐊᑭᓕᕆᐊᓕᖕᓂᒃ - - - 2 - 

ᑐᒃᓯᕋᐅᑏᑦ ᓂᓪᓕᖁᔨᔾᔪᑏᑦ (ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᑉ 
ᐃᓗᓕᖏᓐᓂᒃ, ᒐᕙᒪᒃᑯᑦ ᐱᒋᐊᖅᑎᓯᒪᔭᖏᑦ ᐱᖁᔭᕐᔪᐊᓕᕆᔪᑦ, 
ᐅᕝᕙᓘᓐᓃᑦ ᐱᖁᔭᕐᔪᐊᑦ) 

6 4 - 2 1 

ᑐᒃᓯᕋᐅᑏᑦ ᐃᒻᒥᒧᑦ ᑐᕌᖓᔪᑦ ᑕᒻᒪᖅᓯᒪᔪᑦ ᐋᖅᑭᒃᑕᐅᖁᓪᓗᒋᑦ - - - 1 - 

ᑐᒃᓯᕋᐅᑏᑦ ᐸᓯᔭᒃᓴᓐᖑᖅᑎᑦᑎᔪᒪᓂᕐᒧᑦ  - - - 7** - 

“ᐊᓯᖏᑦ” ᑐᒃᓯᕋᐅᑏᑦ - - 3 5 - 

ᑲᑎᓪᓗᒋᑦ ᑐᒃᓯᕋᐅᑏᑦ 17 12 6 35*** 5 

 
*  9 ᐱᔾᔪᑎᖃᓚᐅᖅᑐᑦ ᐃᓱᓕᑦᑕᕐᕕᒃ ᐅᖓᕙᕆᐊᖅᑕᐅᔪᓐᓇᕐᒪᖔᖓ ᐊᒻᒪᓗ ᐃᓱᓕᑦᑕᕐᕕᖏᓐᓂᒃ ᐱᔾᔪᑎᓖᑦ 
**  ᑖᔅᓱᒪᓐᖓᔅᓴᐃᓐᓈᖅᑐᑦ.  ᐸᓯᔭᒃᓴᓐᖑᖅᑎᑕᐅᔪᖃᓚᐅᓐᖏᑦᑐᖅ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓗ ᑲᒥᓴᓇ 2007-2008 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᐅᖃᓚᐅᖅᓯᒪᒧᖅ 

“ᐸᓯᔭᒃᓴᓐᖑᖅᑎᑦᑎᔪᒪᓂᖏᓐᓂᕋᖅᖢᓂ ᐅᕝᕙᓘᓐᓃᑦ ᑐᒃᓯᕋᖅᑐᒥᓐᖔᖅᑐᑦ ᐊᓯᖏᓐᓂᒃ ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᒪᔪᓐᓃᕐᓂᕋᖅᖢᓂ”. 
*** 2008-2009-ᒥ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᐅᓯᖅᑕᐅᓯᒪᓂᖏᓐᓂᒃ ᐱᖁᔭᕐᔪᐊᑦ ᐊᐅᓚᑕᐅᓂᖏᓐᓂᒃ ᐅᖃᖅᓯᒪᓚᐅᖅᑐᑦ 2007-2008-ᒥ 

ᐊᑕᐅᓯᖅ ᐃᓄᒃ 22-ᖏᖅᓱᖅᖢᓂ ᑐᒃᓯᕋᐅᓯᐅᓚᐅᕐᓂᕋᖅᑕᐅᓪᓗᓂ ᑲᒥᓴᓇᒥᒃ ᕿᒥᕐᕈᓇᖁᔨᓪᓗᓂ. 
**** ᑲᑎᒪᔨᕋᓛᑦ ᓵᖓᓐᓃᖢᓂ ᐊᒃᑑᐸ 1, 2009-ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑖᔅᓱᒥᖓ ᓈᓴᐅᒻᒥᒃ ᐋᖅᑭᒋᐊᖅᓯᓚᐅᖅᑐᖅ ᑕᓪᓕᒪᒋᔭᖓᓂᒃ ᐊᑐᓕᖁᔭᖅᑕᖃᕐᓂᐊᕐᒪᑦ.  

ᐅᖃᓚᐅᖅᑐᖅ ᑖᓐᓇ ᐊᑐᓕᖁᔭᖅ ᓇᐃᓈᕐᓗᒍ ᐃᓚᓕᐅᑎᓂᐊᕐᓂᕋᖅᖢᓂᐅᒃ ᑭᖑᓪᓕᕐᒥᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᓕᕈᓂ. 

ᑭᒡᓕᓯᓂᐊᖅᑕᕕᓃᑦ ᐅᓂᒃᑲᐅᓯᕆᔭᐅᔪᑦ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᖅ ᐅᓂᒃᑳᓕᐊᖏᑦᑎᒍᑦ ᐱᔾᔪᑎᖃᖅᑎᓪᓗᒋᑦ ᐱᖁᔭᕐᔪᐊᑦ ᖃᓄᖅ 
ᐊᐅᓚᑕᐅᖃᑦᑕᕐᒪᖔᖏᑦ 

 

 2004-2005 
ᐊᕐᕌᒍᑕᒫᑦ ᐅᓂᒃᑳ 

2005-2006 
ᐊᕐᕌᒍᑕᒫᑦ ᐅᓂᒃᑳ 

2006-2007 
ᐊᕐᕌᒍᑕᒫᑦ ᐅᓂᒃᑳ 

2007-2008 
ᐊᕐᕌᒍᑕᒫᑦ ᐅᓂᒃᑳ 

2008-2009 
ᐊᕐᕌᒍᑕᒫᑦ ᐅᓂᒃᑳ 

 
ᓴᖅᑭᑦᑎᔪᒪᓂᕐᒧᑦ ᑐᒃᓯᕋᐅᑏᑦ 
(ᑐᒃᓯᕋᐅᑏᑦ ᑐᒃᓯᕌᓕᒃ ᑐᓴᐅᒪᔾᔪᑎᓂᒃ ᕿᓂᕐᓂᖅᐸᑦ) 
 

30 28 33 39 23 

ᐃᒻᒥᒧᑦ ᑐᕌᖓᔪᓂᒃ ᑐᒃᓯᕋᐅᑏᑦ 
(ᓲᕐᓗ ᑐᒃᓯᕋᐅᑏᑦ ᐃᒻᒥᒧᑦ ᑐᓴᐅᒪᔾᔪᑎᓂᒃ ᐱᔾᔪᑎᓖᑦ) 62* 23* 37* 

65 
(ᐃᓚᓖᑦ ᐱᖓᓱᓂᒃ 
ᑕᒻᒪᖅᓯᒪᔪᕕᓂᕐᓂᒃ 
ᐊᒻᒪᓗ 5 ᐃᒻᒥᒧᑦ 

ᑐᕌᖓᔪᑦ 
ᓯᖁᒥᑕᐅᓂᖏᓐᓂᒃ) 

27 
(ᐃᓚᓖᑦ 1-ᒥᒃ 
ᐃᒻᒥᒧᑦ ᑐᕌᖓᔪᑦ 
ᓯᖁᒥᑕᐅᓂᖏᓐᓂᒃ) 

ᑲᑎᓪᓗᒋᑦ ᓴᖅᑭᑦᑎᔪᒪᓂᕐᒧᑦ ᐃᒻᒥᒧᓪᓗ ᑐᕌᖓᔪᓂᒃ 
ᑐᒃᓯᕋᐅᑏᑦ *** 

92 
 

(ᓴᖅᑭᑕᐅᔪᑦ 45-ᓄᑦ 
ᑐᒃᓯᕌᓕᖕᓄᑦ) 

51 
 

(ᓴᖅᑭᑕᐅᔪᑦ 37-ᓄᑦ 
ᑐᒃᓯᕌᓕᖕᓄᑦ) 

70 
 

(ᓴᖅᑭᑕᐅᔪᑦ 44-ᓄᑦ 
ᑐᒃᓯᕌᓕᖕᓄᑦ) 

104 
 

(ᓴᖅᑭᑕᐅᔪᑦ 46-ᓄᑦ 
ᑐᒃᓯᕌᓕᖕᓄᑦ) 

50 
 
** 

ᐊᓯᖏᓐᓂ ᒐᕙᒪᒃᑯᓐᓂᑦ ᓴᖅᑭᑦᑎᔪᒪᓂᕐᒧᑦ ᑐᒃᓯᕋᐅᑏᑦ 
(ᐊᓯᖏᓐᓂᒃ ᒐᕙᒪᒃᑯᓐᓂᑦ ᑐᒃᓯᕌᑦ ᐱᔾᔪᑎᖃᖅᐳᑦ 
‘ᑕᖅᑳᓐᖔᖅᑐᑦ ᕿᒥᕐᕈᖁᔨᑎᓪᓗᒋᑦ’.  ᒐᕙᒪᒃᑯᑦ ᑐᒃᓯᕋᕐᕕᐅᒐᒥᒃ 
ᒐᕙᒪᐃᑦ ᐱᓕᕆᕝᕕᖏᑦᑕ ᐃᓗᐊᓃᑦᑐᓂᒃ ᓄᓇᕗᑦ 
ᒐᕙᒪᒃᑯᖏᑦᑕ ᐃᓗᐊᓂ, ᖃᐅᔨᒋᐊᖅᑳᓲᑦ ᒐᕙᒪᒃᑯᑦ 
ᐱᓕᕆᕝᕕᖏᑦ ᑐᒃᓯᕋᕐᕕᐅᔪᑦ ᖃᓄᐃᒃᓴᓐᖏᒃᑲᓗᐊᕐᒪᖔᖏᑦ 
ᑐᓴᐅᒪᔾᔪᑏᑦ ᑐᒃᓯᕌᐅᔪᑦ ᓴᖅᑭᑕᐅᒐᓗᐊᖅᐸᑕ.) 
 

5 9 7 9 20 

ᑲᑎᓕᒫᕐᓗᒋᑦ ᑐᒃᓯᕋᐅᑎᓕᒫᑦ 97 60 77 113 

70 
 

(ᓴᖅᑭᑕᐅᔪᑦ 56-ᓄᑦ 
ᑐᒃᓯᕌᓕᖕᓄᑦ) 

 
*   2004-2005, 2005-2006 ᐊᒻᒪ 2007-2008-ᒥ ᐅᓂᒃᑳᑦ ᐃᒻᒥᒧᑦ ᑐᕌᖓᔪᑦ ᓯᖁᒥᑕᐅᓯᒪᓂᖏᓐᓂᒃ ᑭᒡᓕᓯᓂᐊᖅᓯᒪᓐᖏᑦᑐᑦ. 
**  2008-2009 ᐅᓂᒃᑳᓕᐊᕕᓂᖏᓐᓂ ᐱᒋᐊᕐᓗᒍ, ᑐᒃᓯᕋᐅᓯᐊᑦ ᐅᓄᕐᓂᖏᑦ ᐊᔾᔨᒋᓐᖏᑕᖓᒍᑦ ᐅᓂᒃᑲᐅᓯᕆᔭᐅᓚᐅᖅᑐᑦ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᑐᓕᖁᔭᓕᐊᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ 

ᐊᕐᕋᒍᑕᒫᖅ ᐅᓂᒃᑳᓕᐊᖏᑦ 
ᓄᑕᐅᓂᖅᐹᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓄᑦ 2005-

2006  
2006-
2007  

2007-
2008  

2008-
2009  

ᑐᓴᐅᒪᔾᔪᑏᑦ ᐊᐅᓚᑕᐅᓂᖏᑦ ᑕᖅᑲᐅᖓ ᑳᓐᑐᕌᒃᓴᓐᖑᖅᑎᑕᐅᖃᑦᑕᕐᓂᖏᑦ 
ᓄᓇᕗᑦ ᒐᕙᒪᒃᑯᑦ ᕿᒥᕐᕈᓇᒃᑲᓐᓂᕆᐊᓖᑦ ᑳᓐᑐᕌᒃᓯᖃᑦᑕᕈᓯᕐᒥᓂᒃ 
ᑕᖅᑳᓐᖔᖅᑐᓂᒃ ᐱᔨᑦᑎᖅᑎᐅᔪᓂᒃ, ᐱᓗᐊᕐᓗᒋᑦ ᑕᐃᒃᑯᐊ ᑮᓇᐅᔭᓕᕆᓂᕐᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ ᑐᓴᐅᒪᔾᔪᑎᓂᒃ ᐊᑐᖃᑦᑕᖅᑐᑦ 
ᓄᓇᕗᒻᒥᐅᓅᖓᔪᓂᒃ.  ᑳᓐᑐᕌᒃᑏᑦ ᐊᑐᖃᑕᐅᔭᕆᐊᓖᑦ ᑐᒃᓯᕋᐅᑎᓂᒃ ᐊᒻᒪᓗ 
ᐃᒻᒥᒧᑦ ᑐᕌᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᖅᑎᓯᒪᔪᓂᒃ ᐃᒻᒥᒧᑦ ᑐᕌᖓᔪᓂᒃ 
ᑐᓴᐅᒪᔾᔪᑎᓂᒃ ᐱᓯᒪᓂᐊᕈᑎᒃ. 
 

√    ᐅᔾᔨᕈᓱᓕᖅᐸᓪᓕᐊᑐᐃᓐᓇᖅᑐᑦ 
ᑲᓐᖑᓇᖅᑑᑎᑕᐅᔭᕆᐊᖃᕐᓃᑦ ᐊᒻᒪᓗ 
ᐊᑐᐃᓐᓇᕈᖅᑎᑕᐅᖃᑦᑕᕐᓂᖏᑦ ᐸᐃᑉᐹᑦ ᐊᒻᒪᓗ ᑲᓐᑐᕌᓄᑦ 
ᐃᓕᔭᐅᖃᓯᐅᔾᔭᐅᖃᑦᑕᕆᐊᖃᕐᓂᖏᑦ ᒐᕙᒪᒃᑯᑦ 
ᐱᓕᕆᕝᕕᓕᒫᖏᓐᓄᑦ ᐊᒻᒪᓗ ᑎᒥᓐᖑᖅᑎᓯᒪᔭᖏᓐᓄᑦ. 
(2005-2006 ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ) 

ᕿᒥᕐᕈᓂᖅ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᑮᓇᐅᔾᔭᒃᓵᖏᓐᓂᒃ 
ᐃᑲᕐᕋᑕᒫᖅ ᐊᑭᓕᖅᓱᖅᑕᐅᖃᑦᑕᕐᓂᖓ ᑕᐃᒪᓐᖓᓂᑦ ᑲᒥᓴᓇ ᐃᓂᒥᓄᑦ 
ᐃᓕᓚᐅᕐᒪᑦ 7 ᐊᕐᕌᒎᓕᖅᑐᑦ ᓱᕐᕋᓚᐅᖅᓯᒪᓐᖏᑦᑐᖅ.  ᑲᒥᓴᓇ ᐃᑲᕐᕋᑕᒫᖅ 
ᐊᑭᓕᖅᓱᖅᑕᐅᖃᑦᑕᕐᓂᒥᑕ ᐊᑭᖏᓐᓂᒃ ᕿᒥᕐᕈᔭᐅᖁᔨᔪᖅ 
ᐊᑭᑦᑐᕆᐊᖃᖅᑕᐅᖁᓪᓗᓂᒋᑦ. 
 

√    ᑭᐅᔭᐅᓚᐅᓐᖏᑦᑐᑦ “ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ 2005-
2006 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ”. (2005-2006 ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ) 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᐃᖅᑲᖅᑐᐃᕕᒃᑎᑐᑦ ᓴᓐᖏᓂᓖᑦ 
ᑲᑎᒪᔩᑦ 
ᓯᕗᒃᑲᖅᑕᖅᑎᒋᔭᐅᔪᑦ ᑲᑎᒪᔨᓕᒫᓄᑦ, ᐃᖅᑲᖅᑐᐃᕕᒃᑎᑐᑦ ᓴᓐᖏᓂᓖᑦ ᑲᑎᒪᔩᑦ 
ᐊᒻᒪᓗ ᑲᑎᒪᔩᑦ ᐃᓕᓐᓂᐊᖅᑎᑕᐅᔭᕆᐊᓖᑦ ᐊᑐᐃᓐᓇᖃᕐᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑐᕌᖓᔪᑦ ᑐᓐᖓᕕᖏᓐᓂᒃ ᐊᒻᒪᓗ 
ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕐᓗᑎᒃ ᐃᓛᓐᓂᓚᐅᓱᖓᖅ. 
 

√    ᓄᓇᕗᑦ ᒐᕙᒪᒃᑯᑦ ᐊᖏᖃᑎᖃᖅᑐᑦ.  
ᑕᐃᒪᐃᑦᑑᒐᓗᐊᖅᑎᓪᓗᒍ, ᓄᓇᕗᒻᒥ ᐊᒥᓱᑦ ᑲᑎᒪᔩᑦ 
ᑲᓇᑕᐅᑉ ᒐᕙᒪᒃᑯᖏᑦᑕ ᐊᑖᓃᑉᐳᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦᑕ ᑐᓴᐅᒪᔾᔪᑏᑦ ᐊᑐᐃᓐᓇᐅᑎᑕᐅᓂᖏᓐᓄᑦ 
ᐱᖁᔭᕐᔪᐊᕐᓂᒃ ᐊᑐᕆᐊᖃᖔᖅᖢᑎᒃ. (2005-2006 
ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ) 

ᑲᑎᒪᔩᑦ ᐊᒻᒪᓗ ᐃᖅᑲᖅᑐᐃᕕᒃᑎᑐᑦ ᓴᓐᖏᓂᖅᑖᖅᑎᑕᐅᓯᒪᔪᑦ ᑲᑎᒪᔩᑦ 
ᑲᑎᒪᔩᑦ ᐊᒻᒪᓗ ᐃᖅᑲᖅᑐᐃᕕᒃᑎᑐᑦ ᓴᓐᖏᓂᖅᑖᖅᑎᑕᐅᓯᒪᔪᑦ ᑲᑎᒪᔩᑦ 
ᐊᑐᕆᐊᖃᖅᐳᑦ ᐱᖁᔭᕐᔪᐊᕐᓂᒃ, ᑭᓯᐊᓂᓕ ᑲᑎᒪᔩᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᒋᔭᐅᓂᖏᓐᓂᖏᑦ ᐃᓱᒫᓘᑎᒋᒐᓚᒃᐸᕗᑦ.  ᐱᖁᔭᕐᔪᐊᖅ 
ᐋᖅᑭᒋᐊᖅᑕᐅᓪᓗᐊᖅᑐᖅ ᑕᐃᒃᑯᐊ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ 
ᑎᒃᑯᐊᖅᑕᐅᖃᑦᑕᖅᑐᖅ ᒪᓕᒋᐊᖃᓕᕐᓂᐊᕐᒪᑕ ᐱᖁᔭᕐᔪᐊᕐᒥᒃ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᑎᒃᑯᐊᖅᑕᐅᓚᐅᕐᓂᓂ ᐱᔾᔪᑎᒋᓪᓗᒋᑦ.  ᐊᑐᐊᒐᕐᓂᒃ 
ᐋᖅᑭᒃᓱᐃᔭᕆᐊᓖᑦ ᑲᑎᒪᔨᓕᒫᓄᑦ ᐊᒻᒪᓗ ᑎᒥᓐᖑᖅᑎᑕᐅᓯᒪᔪᓄᑦ 
ᐊᑐᖅᑕᐅᖃᑦᑕᕋᔭᖅᑐᑦ ᑲᒪᒋᔭᖃᖃᑦᑕᕐᓂᐊᖅᑎᓪᓗᒋᑦ ᑎᑎᖅᑲᖁᑎᓪᓚᕆᖕᓂᒃ. 
 
 
 

√ √   ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᑐᒍᑦ ᐃᓘᓐᓇᖏᓐᓄᑦ 35-
ᖑᔪᓄᑦ ᑲᑎᒪᔨᓄᑦ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ 
ᐊᒻᒪᓗ ᐃᖅᑲᖅᑐᐃᕕᒃᑎᒍᑦ ᓴᓐᖏᓂᖅᑖᖅᑎᑕᐅᓯᒪᔪᓄᑦ 
ᑲᑎᒪᔨᓄᑦ… ᑭᐅᔭᖏᑦ ᐊᒃᓱᐊᓗᒃ ᐱᐅᓚᐅᖅᑐᑦ ᐊᒻᒪᓗ 
ᐃᓕᓐᓂᐊᕐᓂᒃ ᐱᒋᐊᖅᑎᑦᑎᓯᒪᓕᖅᖢᑎᒃ, 
ᐃᓕᓐᓂᐊᕐᓂᒃᑲᓐᓂᕐᓂᒡᓗ ᐱᑕᖃᒃᑲᓐᓂᕐᓂᐊᖅᖢᓂ 
ᑕᒪᑐᒪᓂ ᑮᓇᐅᔭᑦ ᐊᕐᕌᒍᐊᑕ ᓄᑖᒥ. (2006-2007 
ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ) 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᑐᓕᖁᔭᓕᐊᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ 

ᐊᕐᕋᒍᑕᒫᖅ ᐅᓂᒃᑳᓕᐊᖏᑦ 
ᓄᑕᐅᓂᖅᐹᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓄᑦ 2005-

2006  
2006-
2007  

2007-
2008  

2008-
2009  

ᐃᒻᒥᒃᑰᖅᑐᑦ ᑲᑉᐸᓃᑦ ᐃᒻᒥᒧᑦ ᑐᕌᖓᔪᓂᒃ ᓴᐳᒻᒥᐅᓯᖅᓯᓯᒪᔭᕆᐊᖃᕐᓂᕐᒧᑦ 
ᐱᖁᔭᕐᔪᐊᖓᑦ 
ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ 
ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᑦ ᐊᑑᑎᖃᓗᐊᕌᓗᓐᖏᑦᑐᖅ 
ᐊᑐᖅᑎᓐᓇᓱᒃᑲᓗᐊᖅᖢᒍ ᒥᑭᓐᓂᖅᓴᐅᔪᓄᑦ, ᐊᒻᒪᓗ ᓄᓇᓕᖕᓄᑐᐊᖅ ᑐᕌᖓᔪᓄᑦ.  
ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ 
ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᑦ ᓴᐳᒻᒥᐅᓯᖅᓯᓯᒪᓐᖏᓚᖅ 
ᐃᖅᑲᓇᐃᔭᖅᑏᑦ ᑲᓐᖑᓇᖅᑑᑎᒋᔭᖏᓐᓂᒃ ᑭᓯᐊᓂ ᐃᖅᑲᓇᐃᔭᖅᑎ ᑲᓴᑕᐅᑉ 
ᒐᕙᒪᒃᑯᖏᑦᑕ ᒪᓕᒐᖏᑦ ᒪᓕᒃᑐᒥᒃ ᐱᓯᓂᓯᖃᖅᐸᑦ.  “ᐅᑭᐅᖅᑕᖅᑐᒥ ᓴᓇᐅᒐᐃᑦ” 
ᐱᖁᔭᕐᔪᐊᖅ ᓴᖅᑭᑕᐅᓪᓗᐊᖅᑐᑦ ᓴᐳᒻᒥᐅᓯᖅᑕᐅᓯᒪᖃᑦᑕᕐᓂᐊᕐᒪᑕ ᐃᒻᒥᒧᑦ 
ᑐᕌᖓᔪᑦ ᑐᓴᐅᒪᔾᔪᑏᑦ ᓇᖕᒥᓂᕆᔭᐅᔪᑦ ᐱᓯᓂᓯᓄᑦ ᑎᒍᒥᐊᖅᑕᐅᔪᑦ.   
 

√ √   ᓄᓇᕗᑦ ᒐᕙᒪᒃᑯᑦ ᕿᒥᕐᕈᔪᑦ ᐋᖅᑭᒃᓱᐃᓂᐊᕐᒪᖔᕐᒥ 
ᐱᖁᔭᕐᔪᐊᕐᓂᒃ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᕐᔪᐊᖏᑦᑕ 
ᐊᔾᔨᐸᓗᖏᓐᓂᒃ.  ᐅᑭᐅᖅᑕᖅᑐᒥ 
ᐱᖁᔭᕐᔪᐊᖅᑕᖃᓐᖏᑎᓪᓗᒍ, ᐃᒻᒥᒧᑦ ᑐᕌᖓᔪᑦ 
ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ 
ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᑦ  
ᐊᑐᖅᑕᐅᖃᑦᑕᖅᑐᖅ ᓇᖕᒥᓂᕆᔭᐅᔪᓄᑦ ᐱᓯᓂᓯᓕᖕᓄᑦ 
ᓄᓇᕗᒻᒥ. (2006-2007 ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ) 

ᑳᓐᑐᕌᑦ ᐃᓗᓕᑯᓘᔭᖏᑦ ᒪᑐᐃᖓᑎᑕᐅᓂᖏᑦ 
ᑐᑭᓯᓇᑦᑎᐊᕆᐊᓕᒃ ᓇᖕᒥᓂᕆᔭᐅᔪᑦ ᑲᑉᐸᓃᑦ ᑲᓐᑐᕌᒃᑕᐅᓯᒪᔪᑦ ᒐᕙᒪᓄᑦ 
ᖃᐅᔨᒪᑦᑎᐊᕆᐊᖃᕐᓂᖏᓐᓂᒃ ᒐᕙᒪᒃᑯᑦ ᓵᑕᐅᑐᐃᓐᓇᕆᐊᖃᕐᓂᖏᓐᓂᒃ ᐊᒻᒪᓗ 
ᑳᓐᑐᕌᖏᑦᑕ ᐃᓗᓕᖏᑦ ᑕᖅᑲᐅᖓ ᓴᖅᑭᑕᐅᑐᐃᓐᓇᕆᐊᖃᕐᓂᖏᓐᓂᒃ. 
 

√ √   ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᕙᓪᓕᐊᔪᑦ ᒪᓕᒐᓂᒃ 
ᐃᓕᐅᖅᑲᖅᑕᐅᔪᒃᓴᓂᒃ ᑳᓐᑐᕌᓕᒫᒧᑦ, ᐅᖃᖅᓯᒪᓗᑎᒃ 
ᑳᓐᑐᕌᒃᑎ ᐱᔭᒃᓴᖅᑖᖅᑎᑕᐅᓯᒪᓂᕋᖅᑕᐅᓪᓗᓂ 
ᐱᖁᔭᕐᔪᐊᕐᒥᒃ ᒪᓕᒋᐊᖃᕐᓂᕐᒥᒃ.  ᑕᒪᑐᒥ 
ᖃᓄᐃᑉᐸᓪᓕᐊᓂᖓ ᓇᐅᑦᑎᖅᓱᖅᑕᐅᖏᓐᓇᕐᓂᐊᖅᑐᖅ.  
(2006-2007 ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ) 

ᓄᓇᓖᑦ ᒐᕙᒪᖏᑦ 
ᐱᖁᔭᕐᔪᐊᖅ ᐋᖅᑭᒋᐊᕐᓗᒍ ᐃᓚᓕᐅᔾᔭᐅᔪᓐᓇᕐᓂᐊᕐᒪᑕ ᓄᓇᓖᑦ ᒐᕙᒪᖏᑦ, 
ᑕᐃᔭᐅᖃᓯᐅᔾᔭᐅᓕᕐᓗᑎᒃ “ᒐᕙᒪᒃᑯᑦ ᑎᒥᖁᑎᖏᓐᓂᒃ, ᐅᕝᕙᓘᓐᓃᑦ 
ᐱᖁᔭᓕᐅᕐᓗᑎᒃ ᑲᒪᒋᔭᐅᔾᔪᓯᖃᕐᓂᐊᕐᒪᑕ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᖃᑦᑕᕐᓂᖏᑦ ᑲᓐᖑᓇᖅᑑᑎᒋᔭᐅᔪᓪᓗ ᓄᓇᓖᑦ ᒐᕙᒪᖏᑕ 
ᐸᐸᑕᖏᑦ. 
ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ 
ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᑦ ᓇᓗᓇᐃᔭᐃᓯᒪᑐᐃᓐᓇᖅᐳᑦ 
ᑲᓐᖑᓇᖅᑑᑎᓕᕆᔪᓂᒃ.  ᓇᓗᓇᐃᖅᓯᓯᒪᓐᖏᑦᑐᑦ ᑕᖅᑲᒃᑯᐊ ᐃᓄᐃᑦ 
ᐱᔪᓐᓇᐅᑎᖃᕐᓂᖏᓐᓂᒃ ᐊᑐᐃᓐᓇᖃᕈᓐᓇᕐᓂᕐᒥᒃ ᓄᓇᓕᖕᓂ ᒐᕙᒪᐃᑦ 
ᑎᑎᖅᑲᖁᑎᖏᓐᓂᒃ ᐸᐸᑕᐅᔪᓂᒃ. 
 
 
 
 

√ √ √  ᓄᓇᕗᑦ ᒐᕙᒪᒃᑯᑦ ᐊᖏᖅᐳᑦ ᑲᓐᖑᓇᖅᑐᓕᕆᓂᕐᒧᑦ 
ᑐᕌᖓᔪᑦ ᐊᒻᒪᓗ ᐊᑐᐃᓐᓇᖃᕐᓂᕐᒧᑦ ᐱᖁᔭᕐᔪᐊᕐᓂᒃ 
ᐱᑕᖃᕆᐊᖃᕐᓂᖓᓂᒃ ᐊᑐᖅᑕᐅᖃᑦᑕᕋᔭᖅᑐᓂᒃ 
ᓄᓇᓕᖕᓄᑦ, ᑭᓯᐊᓂᓕ ᑭᑦᑎᐸᓗᒃᑐᑦ ᓄᓇᓖᑦ 
ᑮᓇᐅᔭᖃᓐᖏᓗᐊᕐᒪᑕ ᐃᖅᑲᓇᐃᔭᖅᑎᑭᒃᓴᖃᑦᑕᖅᖢᑎᒡᓗ.  
ᑲᓇᑕᐅᑉ ᒐᕙᒪᒃᑯᖏᑦᑕ ᑲᒥᓴᓇᖓ 
ᑲᓐᖑᓇᖅᑐᓕᕆᓂᕐᒨᖓᔪᓂᒃ ᐅᖃᐱᓘᑎᓂᒃ 
ᑐᓂᔭᐅᖃᑦᑕᕈᓐᓇᖅᑐᖅ ᓄᓇᓖᑦ ᒐᕙᒪᖏᓐᓄᑦ 
ᑐᕌᖓᔭᕌᖓᑕ. (2007-2008 ᓄᓇᕗᑦ ᒐᕙᒪᒃᑯᑦ 
ᑭᒡᒍᑎᖏᑦ) 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᑐᓕᖁᔭᓕᐊᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ 

ᐊᕐᕋᒍᑕᒫᖅ ᐅᓂᒃᑳᓕᐊᖏᑦ 
ᓄᑕᐅᓂᖅᐹᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓄᑦ 2005-

2006  
2006-
2007  

2007-
2008  

2008-
2009  

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔭᒃᓴᖅᑖᖏᑦ 
ᐃᓚᖏᑦ ᑲᒪᒋᔭᐅᔭᕆᐊᓖᑦ ᐱᓕᒻᒪᓪᓚᕆᒡᓗᒋᑦ ᐊᔪᕐᓇᖅᑐᑦ.  ᐃᒻᒪᖄ 
ᐃᓱᒪᒃᓴᖅᓯᐅᕈᑎᖃᕆᐊᖃᓕᖅᑐᒍᑦ ᑎᑎᕋᕐᕕᕗᑦ ᐊᓯᔾᔨᕐᓗᒍ, ᑲᒥᓴᓇ 
ᐃᖅᑲᓇᐃᔭᖃᑦᑕᓕᕐᓗᓂ ᐅᓪᓘ ᓇᑉᐸᖓᓄᑦ ᐅᕝᕙᓘᓐᓃᑦ ᐅᓪᓗᓕᒫᖅ.  
ᐊᓯᐊᒎᖔᕐᓗᒍ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᒃ ᑐᓂᔭᐅᔭᕆᐊᓕᒃ ᑳᓐᑐᕌᒃᓯᓗᓂ 
ᐃᖅᑲᓇᐃᔭᖅᑎᑦᑎᖃᑦᑕᕈᓐᓇᕐᓂᐊᕐᒪᑦ ᐃᓚᖏᓐᓂᒃ ᑎᑎᕋᕐᕕᖕᒥ 
ᑲᒪᒋᔭᐅᔭᕆᐊᓕᖕᓂᒃ ᐱᓕᕆᐊᖃᖃᑦᑕᕐᓂᐊᖅᑐᓂᒃ, ᖃᐅᔨᓴᕐᓂᖅᑕᖃᓕᕌᖓᓪᓗ 
ᐃᑲᔪᖃᑦᑕᕐᓗᓂ ᐅᕝᕙᓘᓐᓃᑦ ᐱᓕᕆᐊᖃᕐᓗᓂ ᐱᑐᐃᓐᓇᐅᓐᖏᑦᑐᓂᒃ 
ᐅᕝᕙᓘᓐᓃᑦ ᑕᖅᑲᒃᑯᓂᖓ ᐃᓕᓐᓂᐊᖅᑎᑦᑎᖃᑦᑕᕐᓗᓂ. 
 

  √  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐃᒻᒥᒃᑰᖅᖢᓂ ᑎᒥᓐᖑᖅᑎᑕᐅᓯᒪᔪᖅ ᒪᓕᒐᓕᐅᕐᕕᖕᒧᑦ 
ᐅᓂᒃᑳᖅᑕᖃᑦᑕᕆᐊᖃᖅᖢᓂ.  ᑕᐃᒪᐃᓐᓂᖓᓄᑦ, ᓄᓇᕗᑦ 
ᒐᕙᒪᒃᑯᑦ ᑕᒪᑐᒧᖓ ᑭᐅᔪᓐᓇᓐᖏᑦᑐᑦ. (2007-2008 
ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ) 

ᐃᒻᒥᒧᑦ ᑐᕌᖓᔪᓂᒃ ᖃᐅᔨᓴᐃᓂᖅ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᕿᒥᕐᕈᓇᒃᑕᐅᔭᕆᐊᓕᖕᓂᒃ ᕿᒥᕐᕈᓇᖃᑦᑕᖅᓯᒪᔪᖅ ᐊᒻᒪᓗ 
ᐊᑐᓕᖁᔭᓕᐅᐅᖃᑦᑕᖅᖢᓂ ᐃᒻᒥᒧᑦ ᑐᕌᖓᔪᓂᒃ ᐅᖃᐱᓘᑕᐅᔪᓂᒃ.  
ᑕᐃᒪᐃᒃᑲᓗᐊᖅᑎᓪᓗᒍ, ᖃᓄᐃᓕᒋᐊᕐᕕᒃᓴᖅᑕᖃᓐᖏᑦᑐᖅ ᒐᕙᒪᒃᑯᑦ ᑎᒥᖁᑎᖏᑦ 
ᐃᑲᔪᕆᐊᖃᖅᑎᑕᐅᔾᔪᑎᖏᓐᓂᒃ ᐅᕝᕙᓘᓐᓃᑦ ᐊᑐᓕᖁᔭᕐᓂᒃ ᑲᒪᒋᐊᖃᕈᑎᒃᓴᓂᒃ.  
ᐱᖁᔭᕐᔪᐊᖅ ᐊᖅᑭᒋᐊᖅᑕᐅᔭᕆᐊᓕᒃ ᕿᒥᕐᕈᓇᒍᓯᖅᑕᖃᕐᓂᐊᕐᒪᑦ ᐃᒻᒥᒧᑦ 
ᑐᕌᖓᔪᑦ ᑲᑎᖅᓱᖅᑕᐅᑦᑎᐊᓐᖏᓐᓂᖅᐸᑕ ᐅᕝᕙᓘᓐᓃᑦ ᓴᖅᑭᑕᐅᓐᓂᖅᐸᑕ 
ᑕᐃᒫᑦᑎᐊᖑᓐᖏᑦᑐᖅ. 
 

√ √ √ √ ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ ᐊᑐᓕᖁᔭᕐᒥᒃ 
ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ. (2007-2008 ᓄᓇᕗᑦ 
ᒐᕙᒪᒃᑯᑦ ᑭᒡᒍᑎᖏᑦ) 
 
 (ᑖᓐᓇ ᐊᑐᓕᖁᔭᖅ ᓴᖅᑭᑕᐅᓚᐅᖅᓯᒪᔪᖅ 1999-ᒥ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦᑎᒍᑦ ᐊᒻᒪᓗ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᓴᖅᑭᑕᐅᖏᓐᓇᐅᔭᖅᖢᓂ, 
ᐱᓐᖏᑕᑐᐊᕆᓪᓗᒍ 2004-2005 ᐅᓂᒃᑳᖏᑦ.  ᓄᓇᕗᑦ 
ᒐᕙᒪᒃᑯᑦ ᑭᒡᒍᑎᖏᑦ ᑕᐃᒪᓐᖓᑦ 1999-ᒥᓂᑦ 
ᐊᔾᔨᒌᓐᓇᐅᔭᖅᑕᖏᑦ. 

ᖃᕆᓴᐅᔭᑎᒍᑦ ᑎᑎᖅᑲᖁᑏᑦ (ᓇᒃᓴᒐᐃᑦ) 
ᖃᕆᓴᐅᔭᒃᑯᑦ ᑎᑎᖅᑲᖅᑖᕈᑏᑦ ᐊᒻᒪᓗ ᖃᕆᓴᐅᔭᐃᑦ ᐊᑐᖅᑕᐅᖃᑦᑕᕐᓂᖏᓐᓄᑦ 
ᐊᑐᐊᒐᑦ ᐱᔾᔪᑎᒋᓪᓗᒋᑦ, ᐊᓯᖏᓐᓂᒃ ᐅᐊᔭᓅᖅᑐᓂᒃ ᐊᑐᕐᓂᕐᓅᖓᔪᓂᒃ 
ᐊᑐᐊᒐᓃᑦᑐᖃᓐᖏᑦᑐᖅ.  ᐱᒻᒪᕆᐅᔪᖅ ᑎᑎᕋᖅᓯᒪᔪᓂᒃ ᒐᕙᒪᒃᑯᑦ 
ᐊᑐᐊᒐᖁᑎᖃᕐᓗᑎᒃ ᐱᔾᔪᑎᓕᖕᓂᒃ ᐅᐊᔭᓅᖅᑐᓂᒃ, 
ᐊᓯᔾᔨᖅᐸᓪᓕᐊᖏᓐᓇᖃᑦᑕᕐᓂᖏᓐᓄᑦ ᐊᖑᒻᒪᑎᔪᓐᓇᕐᓂᐊᕐᒪᑕ, ᐊᒻᒪᓗ ᒐᕙᒪᒃᑯᑦ 
ᑎᑎᖅᑲᖁᑎᖏᑦ ᑐᒃᓯᕌᖑᔭᕌᖓᑕ ᐊᑐᐃᓐᓇᐅᖃᑦᑕᕐᓂᐊᕐᒪᑕ, ᐱᔮᖅᑯᒨᓐᖏᑦᑐᕐᓗ 
ᓴᖅᑭᑕᐅᖃᑦᑕᕐᓂᐊᓐᖏᒻᒪᑕ ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ.  ᑕᒪᒃᑯᓅᖓᔪᑦ 
ᑐᓴᐅᒪᔾᔪᑏᑦ ᓴᖅᑭᔮᕐᓂᖅᐸᑕ, ᐊᕐᕌᒍᑕᒫᖅ ᕿᒥᕐᕈᓇᒃᑕᐅᖃᑦᑕᕆᐊᓖᑦ. 
 
 
 

 √ √ √ ᓄᓇᕗᑦ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᐊᑐᐊᒐᕐᓂᒃ 
ᐋᖅᑭᒃᓯᓚᐅᖅᓯᒪᔪᑦ ᑎᑎᖅᑲᖁᑏᑦ 
ᓴᖅᑭᑕᐅᖃᑦᑕᕐᓂᖏᓐᓂᒃ ᐱᔾᔪᑎᓕᖕᓂᒃ ᐊᒻᒪᓗ ᐊᓯᖏᓐᓄᑦ 
ᐃᒻᒥᒧᑦ ᑐᕌᖓᔪᓂᒃ ᐱᔾᔪᑎᓕᖕᓂᒃ, ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᑦ ᐅᐊᔭᓅᖅᑐᖁᑎᕈᔪᖏᑦ ᒐᕙᒪᒃᑯᑦ ᐱᖁᑎᖏᓐᓄᑦ 
ᐱᑐᒃᓯᒪᓐᖏᑦᑐᑦ, ᓲᕐᓗ ᐅᖄᓚᐅᑎᐊᓛᑦ ᓇᒃᓴᒐᐃᑦ, 
ᖃᕆᓴᐅᔭᕋᓛᑦ ᓇᒃᓴᒐᐃᑦ ᐊᒻᒪᓗ ᐊᓯᖏᑦ ᐅᖄᓚᐅᑎᐊᓛᑦ 
ᖃᕆᓴᐅᔭᖅᑎᑐᑦ ᐱᐅᓯᓖᑦ.  (2007-2008 ᓄᓇᕗᑦ 
ᒐᕙᒪᒃᑯᑦ ᑭᒡᒍᑎᖏᑦ) (ᑕᑯᒋᐊᕐᓗᒍ ᐊᑦᑕᑕᖅᑎᑕᐅᓯᒪᔪᑦ 
ᐊᑐᐊᒐᑦ ᑕᒪᒃᑯᓂᖓ ᐱᔾᔪᑎᓖᑦ) 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᑐᓕᖁᔭᓕᐊᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ 

ᐊᕐᕋᒍᑕᒫᖅ ᐅᓂᒃᑳᓕᐊᖏᑦ 
ᓄᑕᐅᓂᖅᐹᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓄᑦ 2005-

2006  
2006-
2007  

2007-
2008  

2008-
2009  

ᖃᕆᓴᐅᔭᒃᑯᑦ ᑎᑎᖅᑲᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᑦ ᐅᐊᔭᓅᖅᑐᓂᒃ ᐊᑐᖃᑦᑕᖅᑐᑦ ᐊᒻᒪᓗ 
ᖃᕆᓴᐅᔭᒃᑯᑦ ᐱᑐᒃᓯᒪᐅᑎᓂᒃ ᐊᑐᖃᑦᑕᖅᑐᑦ, ᑐᓴᐅᒪᔾᔪᑎᓂᒡᓗ ᑕᐅᖅᓰᖃᑦᑕᖅᑐᑦ 
ᖃᐅᔨᒪᑦᑎᐊᕆᐊᓖᑦ ᖃᓄᐃᑦᑐᓂᒃ ᒪᓕᒐᖃᕐᒪᖔᖓ ᐊᒻᒪᓗ ᖃᓄᖅ 
ᑲᒪᒋᔭᐅᖃᑦᑕᕆᐊᖃᕐᒪᖔᖏᑦ ᑎᑎᖅᑲᑦ, ᐊᒻᒪᓗ ᑕᒪᓐᓇ 
ᐊᑐᖅᑎᑕᐅᓪᓚᕆᒡᓗᓂᐅᔭᕆᐊᓕᒃ.  
 
ᒐᕙᒪᒃᑯᑦ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᖅᑐᓂᒃ ᑐᖅᑯᐃᓂᕐᒧᑦ ᐸᐸᑦᑎᓂᕐᒧᓪᓗ 
ᑐᕌᖓᔪᓂᒃ ᐱᖃᖅᑰᔨᓐᖏᑦᑐᑦ… ᐋᖅᑭᐅᒪᔾᔪᑎᓂᒃ ᐋᖅᑭᒃᓯᔭᕆᐊᓖᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓕᒫᓄᑦ ᐊᑐᖅᑕᐅᖃᑦᑕᖅᑐᒃᓴᓂᒃ, ᐊᒻᒪᓗ ᐊᑐᑦᑎᐊᓐᖏᑦᑐᑦ 
ᖃᓄᐃᓕᒋᐊᕐᕕᐅᕝᕕᖃᕈᓐᓇᕐᓗᑎᒃ. 
 
 

  √ √ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖃᖅᑐᑦ ᖃᕆᓴᐅᔭᒃᑯᑦ 
ᑎᑎᖅᑲᓂᒃ ᐱᔾᒧᑎᓕᖕᒥᒃ, ᐊᒻᒪᓗ ᖃᓄᖅ 
ᐊᑐᖅᑕᐅᔪᓐᓇᕐᒪᖔᖏᑦ ᖃᓄᕐᓗ ᑎᑎᖅᑲᑦ 
ᐸᐸᑕᐅᔭᕆᐊᖃᕐᒪᖔᖏᑦ.  ᑖᒃᑯᐊ ᐊᑐᐊᒐᑦ ᐊᑐᖅᖢᒋᑦ 
ᑭᓇᑐᐃᓐᓇᖅ ᐲᔭᐃᔪᓐᓇᓐᖏᓚᖅ 
ᓴᖅᑭᑦᑎᓐᖏᑦᑑᔭᕆᐊᖃᓐᖏᓚᕐᓗ ᒐᕙᒪᒃᑯᑦ 
ᑎᑎᖅᑲᖁᑎᖏᓐᓂᒃ, ᐃᓚᓕᐅᖢᒋᑦ ᖃᕆᓴᐅᔭᒃᑯᑦ 
ᑎᑎᕋᖅᑕᐅᔪᕕᓃᑦ ᐊᒻᒪᓗ ᐃᖅᑲᓇᐃᔭᖅᑎᓕᒫᑦ 
ᖃᕆᓴᐅᔭᒃᑰᖅᑎᑕᕕᓂᓕᒫᓂᒃ ᑲᒪᒋᔭᖃᕆᐊᖃᖅᐳᑦ 
ᑎᑎᖅᑲᓪᓚᕆᖕᓄᑦ ᐊᐅᓚᑦᑎᔾᔪᑏᑦ ᐊᑐᐊᒐᑦ ᐊᑐᖅᑕᐅᓗᑎᒃ 
ᒐᕙᒪᒃᑯᑦ ᑎᑎᖅᑲᖁᑎᖏᑦ ᐱᔾᔪᑎᒋᓪᓗᒋᑦ.  ᓄᓇᕗᑦ 
ᒐᕙᒪᒃᑯᑦ ᖃᐅᔨᒪᔪᑦ 
ᐃᓕᓐᓂᐊᕐᓂᖅᑕᖃᒃᑲᓐᓂᕆᐊᖃᕐᓂᖓᓂᒃ ᐊᒻᒪᓗ 
ᑕᐃᒪᓐᖓᓕᒫᖅ ᐱᐅᓯᕙᓪᓕᐊᑎᑦᑏᓐᓇᕋᓱᖃᑦᑕᖅᑐᑦ 
ᑕᒪᒃᑯᓄᖓ ᑐᕌᖓᔪᓂᒃ.  (2007-208 ᓄᓇᕗᑦ ᒐᕙᒪᒃᑯᑦ 
ᑭᒡᒍᑎᖏᑦ) (ᑕᑯᒋᐊᕐᓗᒍ ᐊᑦᑕᑕᖅᑎᑕᐅᓯᒪᔪᖅ ᐊᑐᐊᒐᖅ 
ᐱᔾᔪᑎᓕᒃ ᖃᕆᓴᐅᔭᒃᑯᑦ ᑎᑎᖅᑲᓂᒃ ᐊᒻᒪᓗ ᖃᕆᓴᐅᔭᑦ 
ᐱᑐᒃᓯᒪᐅᑎᖏᑦ ᖃᓄᖅ ᐊᑐᖅᑕᐅᔭᕆᐊᖃᕐᓂᖏᑦ). 
 

ᕿᒥᕐᕈᖁᔨᓂᕐᒧᑦ ᐃᓱᓕᑦᑕᕐᕕᒃ 
ᐊᑲᐅᑎᐊᕐᓇᑕ, ᕿᒥᕐᕈᖁᔨᓂᕐᒧᑦ ᑐᒃᓯᕋᐅᑎᓂᒃ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ ᑎᑎᕋᕐᕕᖓ ᐱᖃᑦᑕᖅᓯᒪᔪᑦ ᐅᓪᓗᐃᓐᓇᖅ 
ᒪᕐᕉᒡᓘᓐᓃᑦ 30 ᐅᓪᓗᑦ ᐃᓱᓕᑦᑕᕐᕕᓕᐅᖅᓯᒪᔫᑉ ᑐᖔᓂ, ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒐᕙᒪᒃᑯᑦ ᑎᒥᖁᑖᓂᒃ ᐊᐱᕆᓯᒪᔪᖅ ᕿᒥᕐᕈᓂᖅ 
ᑲᔪᓯᑎᑕᐅᑐᐃᓐᓇᕈᓐᓇᕐᒪᖔᖓ ᐊᒻᒪᓗ ᐊᖏᖅᑕᐅᓚᐅᖅᖢᓂ.  
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐃᓱᒪᖅᓱᕈᓐᓇᖅᑎᑕᐅᔭᕆᐊᓕᒃ ᐅᖓᕙᕆᐊᖅᓯᔪᒪᓐᓂᕈᓂ ᕿᒥᕐᕈᓇᖁᔭᐅᓂᕐᒥᒃ 
ᑕᐃᒫᖑᔭᕆᐊᖃᖅᐸᑦ, ᐱᓐᖏᑕᑐᐊᕆᓗᒍ ᐊᓯᐊᓄᖔᖅ ᓴᖅᑭᑕᐅᖁᔭᐅᓐᖏᑉᐸᑦ 
ᑐᓴᐅᒪᔾᔪᑦ. 
 
 
 
 

  √ √ ᓄᓇᕗᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ 
ᐊᓯᔾᔨᖅᑕᐅᔪᓐᓇᕐᒪᖔᖓ ᐃᓱᒪᖅᓱᕈᓐᓇᕐᓂᕐᒧᑦ 
ᐱᔪᓐᓇᐅᑎᑖᖅᑎᑕᐅᓯᒪᓂᖓ ᑲᒥᓴᓇ, ᑕᒪᓐᓇ ᐱᔾᔪᑎᒋᓗᒍ 
ᐊᒻᒪᓗ ᓯᕗᓂᒃᓴᑦᑎᓐᓂ ᐱᖁᔭᕐᔪᐊᖅ 
ᐋᖅᑭᒋᐊᖅᑕᐅᓂᐊᕐᒪᖔᖓ (2007-2008 ᓄᓇᕗᑦ 
ᒐᕙᒪᒃᑯᑦ ᑭᒡᒍᑎᖏᑦ) 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᑐᓕᖁᔭᓕᐊᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ 

ᐊᕐᕋᒍᑕᒫᖅ ᐅᓂᒃᑳᓕᐊᖏᑦ 
ᓄᑕᐅᓂᖅᐹᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓄᑦ 2005-

2006  
2006-
2007  

2007-
2008  

2008-
2009  

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗᐊᑕᖅ ᑐᕌᖓᔪᑦ ᑲᓐᖑᓇᖅᑑᑎᑦᑎᓂᕐᒧᑦ 
ᐱᖁᔭᕐᔪᐊᑦ  
ᓄᓇᕗᑦ ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓐᖏᑉᐸᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗᐊᑕᖅ ᑐᕌᖓᔪᓂᒃ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ…ᓇᓖᕌᕐᕕᒃᓴᐃᕈᓐᓂᐊᖅᑐᑦ ᐊᒻᒪᓗ 
ᖃᓄᖅᑑᕈᑎᒃᓴᖏᑦ ᐊᐅᓚᑕᐅᓕᕇᖅᖢᑎᒃ ᐊᓯᖏᓐᓄᑦ ᒐᕙᒪᖃᕐᕕᐅᔪᓄᑦ 
ᓯᕗᒃᑲᖅᑕᖅᑎᐅᓯᒪᔪᓄᑦ, ᐃᓱᒪᒃᓴᖅᓯᐅᕈᑕᐅᓯᒪᓐᖏᑦᑎᐊᖅᖢᑎᒃ ᐅᑭᐅᖅᑕᖅᑐᒥ 
ᐊᔾᔨᐅᓐᖏᑦᑐᓂᒃ ᑭᓐᖒᒪᔭᖃᕐᓂᖅᐳᑦ ᐊᒻᒪᓗ ᓴᖅᑭᖃᑦᑕᖅᑐᑦ.  ᓄᓇᕗᑦ ᒐᕙᒪᒃᑯᑦ 
ᐋᖅᑭᒃᓱᐃᕙᓪᓕᐊᓯᒋᐊᕆᐊᓖᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 
ᑲᓐᖑᓇᖅᑐᓕᕆᓂᕐᒧᑦ ᑐᕌᖓᔪᓂᒃ ᐱᖁᔭᕐᔪᐊᕐᓂᒃ ᐊᔪᕐᓇᕈᓐᓃᑐᐊᖅᐸᑦ. 

  √ √ ᓄᓇᕗᑦ ᒐᕙᒪᒃᑯᑦ ᒫᓐᓇ ᐋᖅᑭᒃᓱᐃᔪᓐᓇᓐᖏᑦᑐᑦ ᓄᑖᓂᒃ 
ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᕐᓂᒃ.  ᓄᓇᕗᑦ ᒐᕙᒪᒃᑯᑦ 
ᒫᓐᓇ ᐋᖅᑭᒃᓱᐃᔪᑦ ᖃᕆᓴᐅᔭᒃᑰᖅᑎᑕᐅᖃᑦᑕᕐᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᑦ.  
ᑲᓐᖑᓇᖅᑐᓕᕆᓂᕐᒧᑦ ᑐᕌᖓᔪᑦ ᐃᖅᑲᓇᐃᔮᖑᓂᐊᖅᑐᑦ 
ᐸᕐᓇᐅᑎᖏᑦ ᒫᓐᓇ ᐱᔭᕇᖅᑕᐅᕙᓪᓕᐊᔪᑦ ᑕᒪᒃᑯᐊ 
ᑎᑎᖅᑭᕆᔾᔪᓰᑦ ᖃᕆᓴᐅᔭᒃᑯᑦ ᒪᓕᒃᓯᒪᓕᕐᓂᐊᕐᒪᑕ 
ᐱᖁᔭᖅᑎᒍᑦ ᒪᓕᒃᑕᐅᔭᕆᐊᓕᖕᓂᒃ.  ᓄᓇᕗᑦ ᒐᕙᒪᒃᑯᑦ 
ᐃᓚᒋᔭᐅᖃᑕᐅᓪᓚᕆᒃᑐᑦ ᑎᑎᖅᑲᑦ ᑐᓴᐅᒪᔾᔪᑎᑎᒍᑦ 
ᐊᐅᓚᑦᑎᔾᔪᑎᖏᓐᓂᒃ ᐊᒻᒪᓗ ᑐᑭᓯᕙᓪᓕᐊᔪᓪᓚᕆᐅᓪᓗᑎᒃ 
ᑐᓴᐅᒪᕙᓪᓕᐊᑐᐃᓐᓇᖅᖢᑎᒡᓗ ᐱᖁᔭᕐᔪᐊᖅᑎᒍᑦ 
ᖃᓄᐃᓕᐅᕆᐊᖃᕐᓂᕐᒥᓂᒃ.  (2007-2008 ᓄᓇᕗᑦ 
ᒐᕙᒪᒃᑯᑦ ᑭᒡᒍᑎᖏᑦ) (ᑕᑯᒋᐊᕐᓗᒋᑦ ᐊᑦᑕᑕᖅᑎᓯᒪᔪᑦ 
ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᒃᑰᖅᑎᓚᐅᖅᑕᖏᑦ 
ᐅᓪᓗᓕᖅᓯᒪᔪᑦ ᓯᑎᐱᕆ 10, 2008) 
 

ᓱᕈᓯᑦᑎᓐᓂᒃ ᐃᓕᓐᓂᐊᖅᑎᑦᑎᓂᖅ 
Scho ᐃᓕᓐᓂᐊᕐᕕᖕᓂ ᐃᓕᓐᓂᐊᕈᑎᒃᓴᑦ ᐃᓗᓕᖃᖃᓯᐅᔾᔨᓯᒪᓪᓗᐊᖅᑐᑦ 
ᑐᓴᐅᒪᔾᔪᑎᓂᒃ ᖃᕆᓴᐅᔭᓕᕆᓂᕐᒧᑦ ᑐᕌᖓᔪᓂᒃ ᐱᔾᔪᑎᓕᖕᓂᒃ ᐊᒻᒪᓗ 
ᖃᓄᖅᑑᕈᑎᒃᓴᓂᒃ ᓱᕈᓯᕗᑦ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᖃᕆᓴᐅᔭᒃᑯᑦ 
ᐸᕝᕕᓴᒃᑕᐅᑐᐃᓐᓇᕆᐊᖃᕐᓂᖏᓐᓄᑦ, ᑕᒪᒃᑯᐊ ᐃᓕᓐᓂᐊᕈᑏᑦ 
ᐃᓕᓐᓂᐊᖅᑕᐅᓯᒋᐊᖃᑦᑕᕐᓗᑎᒃ ᐊᑦᑎᖕᓂᖅᐹᓂ ᐃᓕᓐᓂᐊᕐᕕᖕᓂ.. 

  √ √ ᒫᓐᓇ ᐃᓕᓐᓂᐊᕐᕕᐊᓘᑉ ᑐᖏᑦᑎᐊᖓᓂ ᐃᓕᓐᓂᐊᖅᑐᑦ 
ᐃᓕᓐᓂᐊᕈᑎᒃᓴᖏᑦ ᐃᓚᓕᐅᔾᔨᓯᒪᔪᑦ 
ᑐᓴᐅᒪᔾᔪᑎᓕᕆᓂᒃᑯᑦ ᑭᓱᑦ ᐅᓗᕆᐊᓇᕈᑕᐅᔪᓐᓇᕐᒪᖔᖏᑦ.  
ᐃᓕᓴᖅᑏᑦ ᐊᖏᕈᑎᓂᒃ ᐊᑎᓕᐅᖅᑎᑕᐅᔭᕆᐊᓖᑦ 
ᖃᕆᓴᐅᔭᒃᑯ ᐱᑐᒃᓯᒪᔪᓂᒃ ᐊᑐᕐᓂᐊᕈᑎᒃ 
ᐃᓕᓐᓂᐊᕈᑎᒋᓂᐊᕐᓗᒋᑦ.  ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖓᑦ ᓄᑖᓂᒃ ᐃᓕᓐᓂᐊᕈᑎᒃᓴᓂᒃ 
ᐋᖅᑭᒃᓱᐃᕙᓪᓕᐊᑎᓪᓗᒋᑦ, ᑕᒪᓐᓇ 
ᐅᖃᐅᓯᕆᔭᐅᖃᑕᐅᓂᐊᖅᑐᑦ ᐃᓚᒋᔭᐅᖃᑕᐅᔪᐃᓐᓇᐅᓗᑎᒃ 
ᖁᕝᕙᓯᖕᓂᓕᒫᓂ ᐃᓕᓐᓂᐊᖅᑎᑦ. (2007-2008 ᓄᓇᕗᑦ 
ᒐᕙᒪᒃᑯᑦ ᑭᒡᒍᑎᖏᑦ) 
 

ᖃᕆᓴᐅᔭᒃᑯᑦ ᑎᑎᖅᑭᕆᕝᕕᒃ 
ᐃᖅᑲᓇᐃᔭᖅᑏᑦ ᑕᐃᒪᓐᖓᓕᒫᖅ ᐃᖅᑲᐃᑎᑕᐅᖃᑦᑕᕆᐊᓖᑦ ᐃᒻᒥᒧᑦ ᑐᕌᖓᔪᓂᒃ 
ᖃᕆᓴᐅᔭᒃᑯᑦ ᑎᑎᖅᑭᕆᔾᔪᑎᓂᒃ, ᒪᓕᒋᐊᖃᕐᓂᖏᓐᓂᒡᓗ ᐃᒻᒥᒧᑦ ᑐᕌᖓᔪᑦ 
ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ 
ᐱᖁᔭᕐᔪᐊᖓᓐᓂᒃ ᐊᒻᒪᓗ ᖃᖓᑐᐃᓐᓇᖅ ᑐᒃᓯᕌᖑᑐᐃᓐᓇᕆᐊᖃᕐᓂᖏᓐᓂᒃ. 

   √ (2008-2009-ᒥ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᓱᓕ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᑦ) 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᑐᓕᖁᔭᓕᐊᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ 

ᐊᕐᕋᒍᑕᒫᖅ ᐅᓂᒃᑳᓕᐊᖏᑦ 
ᓄᑕᐅᓂᖅᐹᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓄᑦ 2005-

2006  
2006-
2007  

2007-
2008  

2008-
2009  

ᐱᖁᔭᕐᔪᐊᑦ ᕿᒥᕐᕈᔭᐅᓂᖏᑦ 
ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪᓗ 
ᖃᕆᓴᐅᔭᒃᑰᖅᑎᑕᑦ ᑎᑎᖅᑲᑦ ᐱᖁᔭᕐᔪᐊᖓᖅ ᖁᓕᓂᒃ ᐊᕐᕌᒍᖃᓕᖅᑐᖅ, 
ᐊᖏᔫᑎᓂᒃ ᐊᓯᔾᔨᖅᑕᐅᓂᖃᓚᐅᖅᓯᒪᓐᖏᖢᓂ ᐊᒻᒪᓗ ᐱᖁᔭᕐᔪᐊᖅ 
ᕿᒥᕐᕈᓇᒃᑕᐅᓪᓚᕆᓚᐅᖅᓯᒪᓐᖏᖢᓂ ᐅᕝᕙᓘᓐᓃᑦ 
ᖃᐅᔨᒋᐊᖅᑕᐅᓚᐅᖅᓯᒪᓐᖏᖢᓂ ᐊᑑᑎᖃᑦᑎᐊᕋᓗᐊᕐᒪᖔᖓᓂ.  ᖁᓕᑦ ᐊᕐᕌᒍᑦ 
ᐊᓂᒍᕋᓱᒃᑎᓪᓗᒋᑦ ᓯᕐᓚᕐᔪᐊᖅ ᐊᓯᔾᔨᖅᓯᒪᓕᖅᑐᖅ, ᐱᓗᐊᕐᓗᒍ ᓄᒃᑎᕆᔪᓐᓇᕐᓂᖅ 
ᑕᐅᖅᓰᔪᓐᓇᕐᓂᕐᓗ ᑐᓴᐅᒪᔾᔪᑎᓂᒃ.  ᐱᖁᔭᕐᔪᐊᖅ ᐊᑑᑎᖃᐃᓐᓇᕐᓗᓂ 
ᐃᖏᕐᕋᐃᓐᓇᕐᓂᐊᖅᐸᑦ, ᐊᓯᔾᔨᖅᑕᐅᓗᓂ ᑭᓯᐊᓂᐅᓂᐊᖅᑐᖅ. (ᑕᑯᒋᐊᕐᓗᒍ 
ᐊᑦᑕᑕᖅᑎᑕᐅᓯᒪᔪᖅ ᐱᕙᓪᓕᐊᔪᒃᑰᖅᑎᑕᐅᓯᒪᔪᕕᓂᖅ ᐅᓪᓗᓕᖅᓯᒪᔪᖅ ᔪᓚᐃ 
16, 2009). 
 

   √ (2008-2009-ᒥ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᓱᓕ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᑦ) 

 


